Монгол Улсын Их Хурлын 2006 оны намрын ээлжит чуулганы 01 дүгээр сарын 04-ний өдөр  /Пүрэв гараг/-ийн нэгдсэн хуралдаан 10 цаг 20  минутанд  Чуулганы нэгдсэн хуралдааны танхимд  эхлэв.
УИХ-ын дарга Ц.Нямдорж ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 76 гишүүнээс 55 гишүүн ирж, 72.3  хувийн ирцтэй байв.

Чөлөөтэй: Б.Бат-Эрдэнэ, Ц.Дамиран, М.Зоригт, Ж.Наранцацралт, Д.Одхүү, С.Отгонбаяр, Т.Очирхүү, Л.Пүрэвдорж, М.Сономпил, У.Хүрэлсүх, Ц.Цэнгэл, Ө.Энхтүвшин
Өвчтэй: Д.Бат-Эрдэнэ, С.Баярцогт, С.Ламбаа, Ч.Содномцэрэн

Тасалсан: Р.Бадамдамдин, Н.Батбаяр, Х.Баттулга, Ц.Баярсайхан, Л.Гантөмөр
Нэг.Чингис хаан нэр, Чингис хааны албан ёсны хөргийг хэрэглэх тухай хуулийн төсөл /анхны хэлэлцүүлэг/ /үргэлжилнэ/

Хэлэлцэж буй асуудалтай холбогдуулан Монгол Улсын Ерөнхийлөгчийн хуулийн бодлогын зөвлөх Д.Зүмбэрэллхам, Оюуны өмчийн газрын дарга Н.Чинбат, УИХ-ын Тамгын газрын хуулийн зөвлөх О.Баяраа, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.

2006 оны 12 дугаар сарын 29-ний өдрийн чуулганы нэгдсэн хуралдаанаар хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал дүгнэлтийг хэлэлцэж, түүнтэй холбогдуулан УИХ-ын гишүүдээс тавьсан асуулт, гаргасан саналыг хэлэлцэж байгаад хуралдааны цаг дууссан тул санал хураалтыг хойшлуулсан болно.

Байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Ц.Нямдорж: Төслийн 3.1.2-ын “гэдэгт” гэсний дараа “шинжлэх ухааны академийн саналыг харгалзан” гэж нэмэх гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

36

Татгалзсан

13

Бүгд


43

73.5 хувиар санал дэмжигдлээ.

Төслийн 4 дүгээр зүйлийн “мэдэлд” гэсний дараа “байна” гэж нэмэх, “байх оюуны өмч мөн” гэснийг хасах гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

33

Татгалзсан

16

Бүгд


43

67.3 хувиар санал дэмжигдлээ.

Төслийн 5.2-оос “ажил” гэснийг хасах гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

34

Татгалзсан

15

Бүгд


49

69.4 хувиар санал дэмжигдлээ.

5.4-ийг хасъя гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

35

Татгалзсан

14

Бүгд


49

71.4 хувиар санал дэмжигдлээ.

Төслийн 6.1.3 гэснийг 10 гэж өөрчлөх, “байдал зэргийг” гэснийг хасч “болон” гэснийг “болсныг” гэж өөрчлөх гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

33

Татгалзсан

17

Бүгд


50

66.0 хувиар санал дэмжигдлээ.

Төслийн 7.3-ыг “төрийн байгууллагын байр, албан тасалгаанд Чингис хааны хөргийг хүндэтгэлтэй байрлуулах болон төрийн байгууллагаас явуулж буй арга хэмжээнд Чингис хааны хөргийг хэрэглэх бол Чингис хааны албан ёсны хөргийг хэрэглэнэ” гэж өөрчлөн найруулах гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

34

Татгалзсан

16

Бүгд


50

68.0 хувиар санал дэмжигдлээ.

Төслийн 7.4-ийг хасах гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

32

Татгалзсан

18

Бүгд


50

64.0 хувиар санал дэмжигдлээ.

7.5.3-ын “билэгдэл” гэсний өмнө “шагнал” гэж нэмэх гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

12

Татгалзсан

38

Бүгд


50

24.0 хувиар санал дэмжигдсэнгүй.

7.5.4-ийг хасах гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

29

Татгалзсан

21

Бүгд


50

58.0 хувиар санал дэмжигдлээ.

7.7-г хасах гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

38

Татгалзсан

12

Бүгд


50

76.0 хувиар санал дэмжигдлээ.

Төслийн 8.2-ын “байгууллагад олгож” гэсний дараа “болох бөгөөд гудамж, талбайг нэрлэж” гэж нэмэх гэсэн Байнгын хороо дэмжсэн, УИХ-ын гишүүн Д.Арвин, Э.Бат-Үүл, Д.Идэвхтэн нарын гаргасан саналыг дэмжье.

Зөвшөөрсөн

38

Татгалзсан

12

Бүгд


50

76.0 хувиар санал дэмжигдлээ.

Төслийн 5.7.6-д “архи, согтууруулах ундаа” гэж нэмэх гэсэн Байнгын хороо дэмжээгүй, УИХ-ын гишүүн Ж.Гүррагчаагийн гаргасан, дэмжих боломжгүй гэсэн Байнгын хорооны саналыг дэмжье.

Зөвшөөрсөн

27

Татгалзсан

22

Бүгд


49

55.1 хувиар санал дэмжигдлээ.

Төслийн 5.7.6-г хасах гэсэн Байнгын хороо дэмжээгүй, дэмжих боломжгүй гэсэн Байнгын хорооны саналыг дэмжье.

Зөвшөөрсөн

35

Татгалзсан

14

Бүгд


43

71.4 хувиар санал дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв.

Уг асуудлыг 10 цаг 56 минутанд хэлэлцэж дуусав.

Хоёр.Засгийн газрын гишүүнийг огцруулах тухай /Эрүүл мэндийн сайд Л.Гүндалай/

Хэлэлцэж буй асуудалтай холбогдуулан Монгол Улсын Ерөнхий сайд М.Энхболд, УИХ-ын Тамгын газрын нэгдүгээр нарийн бичгийн дарга Ж.Нарантуяа, Нийгмийн бодлогын байнгын хорооны референт Ц.Цолмон нарын бүрэлдэхүүнтэй ажлын хэсэг байлцав.

Засгийн газрын гишүүн, Эрүүл мэндийн сайд Л.Гүндалайг огцруулах тухай асуудлаар Монгол Улсын Ерөнхий сайд М.Энхболд танилцуулж, уг асуудлаар УИХ-ын Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Ч.Авдай уншиж танилцуулав.

Танилцуулгатай холбогдуулан УИХ-ын гишүүн Э.Бат-Үүл, Б.Батбаяр, С.Оюун нарын асуусан асуултанд Монгол Улсын Ерөнхий сайд М.Энхболд, УИХ-ын гишүүн, Эрүүл мэндийн сайд Л.Гүндалай нар хариулж тайлбар хийв.

УИХ-ын гишүүн Л.Гүндалай гишүүдийн асуусан асуултанд индэр дээрээс хариулна хэмээн индэр дээр очиж зогсон асуултыг сонсож, хариулж байв. /Тэрээр шар дурдан бүстэй, саарал даавуун тэрлэгтэй хуралдаанд оролцов/.

Хуралдааны явцад УИХ дахь Ардчилсан намын зөвлөлийн гишүүд Засгийн газрын гишүүдийг хуралдаанд байлцуулахыг шаардаж байв.

Засгийн газрын гишүүнийг огцруулах тухай асуудлаар УИХ-ын гишүүн Д.Арвин, Э.Бат-Үүл, Б.Батбаяр, С.Оюун, Ц.Батаа нар санал хэлж, УИХ-ын гишүүн Л.Гансүх УИХ дахь Ардчилсан намын зөвлөлийн дүгнэлтийг уншиж танилцуулав.

УИХ-ын гишүүн Л.Гүндалай хэлэлцэж байгаа асуудалтай холбогдуулан санал хэлэв.

Ц.Нямдорж: Нийгмийн бодлого, боловсрол, соёл, шинжлэх ухааны байнгын хорооны саналаар Эрүүл мэндийн сайд Л.Гүндалайг огцруулъя гэсэн саналыг дэмжье.

Зөвшөөрсөн

43

Татгалзсан

  7

Бүгд


50

86.0 хувиар санал дэмжигдлээ.

Засгийн газрын гишүүнийг огцруулах тухай УИХ-ын тогтоолын төслийг баталъя.

Зөвшөөрсөн

44

Татгалзсан

  8

Бүгд


52

84.6 хувийн саналаар УИХ-ын тогтоол батлагдлаа.

Засгийн газрын гишүүнийг огцруулах тухай УИХ-ын тогтоолыг уншиж танилцуулж, тогтоолтой холбогдуулан асуулт, санал гараагүй тул эцсийн найруулгыг сонссонд тооцов /12.24 цагт/.

УИХ-ын гишүүн Л.Гүндалай суудлаасаа босч УИХ-ын гишүүн С.Оюун, Э.Бат-Үүл, Б.Батбаяр нартай гар барин, индэр рүү очиж Монгол Улсын Ерөнхий сайд М.Энхболдтой ярилцаж гар барин эргэн харж УИХ-ын дарга Ц.Нямдоржтой гар барьж, доошоо бууж УИХ-ын гишүүн Т.Гандитай гар барин, тэврэн үнсч, УИХ-ын гишүүн Д.Дондог, Ч.Авдай, М.Энхсайхан нартай гар барьсны дараа танхимын голд хойшоо харж зогсон бөхийн хүндэтгэл үзүүлэв.

Уг асуудлыг 12 цаг 25 минутанд хэлэлцэж дуусав.
Гурав.Хүүхдэд тэтгэмж олгох, хүүхэд, гэр бүлд  мөнгөн тусламж үзүүлэх тухай хуульд нэмэлт, өөрчлөлт оруулах тухай, Нийгмийн халамжийн тухай хуулийн зарим зүйл, заалтыг хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай хуулиудын төсөл, Тэтгэмжийн хэмжээг тогтоох тухай УИХ-ын тогтоолын төсөл /анхны хэлэлцүүлэг/
Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны газрын дарга Ч.Дагвадорж, Сангийн яамны газрын дарга Б.Батжаргал, УИХ-ын Тамгын газрын хуулийн зөвлөх Н.Тунгалаг, Нийгмийн бодлогын байнгын хорооны референт Ц.Цолмон нарын бүрэлдэхүүнтэй ажлын хэсэг байлцав.

Хууль, тогтоолын төслийг анхны хэлэлцүүлэгт бэлтгэсэн асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Б.Батбаатар уншиж танилцуулав.

Танилцуулгатай холбогдуулан УИХ-ын гишүүдээс асуулт, санал гараагүй болно.

Хууль, тогтоолын төслийг анхны хэлэлцүүлэгт бэлтгэх явцад Байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.

Ц.Нямдорж: Засгийн газраас өргөн мэдүүлсэн хуулийн төслийн 1 дүгээр зүйлийн 1 дэх хэсэг буюу Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн 4.6-гийн “мөнгөн” гэснийг “сар тутам” гэж өөрчлөх гэсэн Байнгын хороо дэмжсэн, УИХ-ын гишүүн Т.Ганди, Б.Мөнхтуяа, Р.Нямсүрэн, Ц.Сүхбаатар нарын гаргасан саналыг дэмжье.

Зөвшөөрсөн

36

Татгалзсан

15

Бүгд


51

70.6 хувиар санал дэмжигдлээ.

Засгийн газраас өргөн мэдүүлсэн хуулийн төслийн 1 дүгээр зүйлийн 2 дахь хэсэг буюу Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн “тэтгэмж авахыг хүссэн өргөдөл” гэсэн 6.4.1 дэх заалтыг хасах гэсэн Байнгын хороо дэмжсэн, УИХ-ын гишүүн Т.Ганди, Б.Мөнхтуяа, Р.Нямсүрэн нарын гаргасан саналыг дэмжье.

Зөвшөөрсөн

36

Татгалзсан

10

Бүгд


46

78.3 хувиар санал дэмжигдлээ.

Засгийн газраас өргөн мэдүүлсэн хуулийн төслийн 1 дүгээр зүйлийн 2 дахь хэсэг буюу Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн 6.4.3-аас “дүүргийн” гэснийг хасах гэсэн Байнгын хороо дэмжсэн, УИХ-ын гишүүн С.Ламбаа, Ц.Сүхбаатар нарын гаргасан саналыг дэмжье.

Зөвшөөрсөн

40

Татгалзсан

  4

Бүгд


44

90.9 хувиар санал дэмжигдлээ.

Засгийн газраас өргөн мэдүүлсэн хуулийн төслийн 1 дүгээр зүйлийн 2 дахь хэсэг буюу Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн 6.4.2 дахь заалтыг “иргэний үнэмлэхийн нотариатаар гэрчлүүлсэн хуулбар” гэж өөрчлөх гэсэн Байнгын хороо дэмжсэн, УИХ-ын гишүүн Т.Ганди, Б.Мөнхтуяа, Р.Нямсүрэн нарын гаргасан саналыг дэмжье.

Зөвшөөрсөн

42

Татгалзсан

  4

Бүгд


46

91.3 хувиар санал дэмжигдлээ.

Засгийн газраас өргөн мэдүүлсэн Улсын Их Хурлын тогтоолын төслийн 1 дэх заалтын “жирэмсэн” гэснийг “Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн 4.6-д заасан” гэж өөрчлөх гэсэн Байнгын хороо дэмжсэн, УИХ-ын гишүүн Т.Ганди, Б.Мөнхтуяа, Р.Нямсүрэн, Ц.Сүхбаатар  нарын гаргасан саналыг дэмжье.

Зөвшөөрсөн

44

Татгалзсан

  3

Бүгд


47

93.6 хувиар санал дэмжигдлээ.

Байнгын хорооноос гаргасан санал, дүгнэлтэнд хуулийн төслүүдийг анхны хэлэлцүүлгээр баталъя гэсэн горимын санал гаргасныг дэмжье.

Зөвшөөрсөн

40

Татгалзсан

  7

Бүгд


47

85.1 хувийн саналаар анхны хэлэлцүүлгээр батлах горимын санал дэмжигдлээ.

Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуульд нэмэлт өөрчлөлт оруулах тухай хуулийн төслийг баталъя.

Зөвшөөрсөн

40

Татгалзсан

  7

Бүгд


47

85.1 хувийн саналаар Хүүхдэд тэтгэмж олгох, хүүхэд гэр бүлд мөнгөн тусламж үзүүлэх тухай хуульд нэмэлт өөрчлөлт оруулах тухай хууль батлагдлаа /12.28 цагт/.

Нийгмийн халамжийн тухай хуулийн зарим зүйл, заалтыг хүчингүй болсонд тооцох тухай хуулийн төслийг баталъя.

Зөвшөөрсөн

32

Татгалзсан

15

Бүгд


47

68.1 хувийн саналаар Нийгмийн халамжийн тухай хуулийн зарим зүйл, заалтыг хүчингүй болсонд тооцох тухай хууль батлагдлаа /12.36 цагт/.

Тэтгэмжийн хэмжээг тогтоох тухай УИХ-ын тогтоолын төслийг баталъя.

Зөвшөөрсөн

35

Татгалзсан

12

Бүгд


47

74.5 хувийн саналаар Тэтгэмжийн хэмжээг тогтоох тухай УИХ-ын тогтоол батлагдлаа /12.37 цагт/.

Ахмад настны нийгмийн хамгааллын тухай хуулийн зарим зүйл заалтыг хүчингүй болсонд тооцох тухай хуулийг баталъя.

Зөвшөөрсөн

35

Татгалзсан

12

Бүгд


47

74.5 хувийн саналаар Ахмад настны нийгмийн хамгааллын тухай хуулийн зарим зүйл, заалтыг хүчингүй болсонд тооцох тухай хууль батлагдлаа /12.37 цагт/.

Уг асуудлыг 12 цаг 38 минутанд хэлэлцэж дуусав.

Дөрөв.Авлигатай тэмцэх газрын зохион байгуулалтын бүтэц, орон тоог батлах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Авлигатай тэмцэх газрын дарга Б.Дангаасүрэн, УИХ-ын Тамгын газрын ахлах зөвлөх Г.Цогтсайхан, зөвлөх Ч.Ариунхур нарын бүрэлдэхүүнтэй ажлын хэсэг байлцав.

УИХ-ын тогтоолын төслийн талаархи Хууль зүйн байнгын хорооны санал, дүгнэлтийг УИХ-ын гишүүн Ц.Мөнх-Оргил танилцуулав.

Танилцуулгатай холбогдуулан УИХ-ын гишүүн Д.Дондог, Ц.Нямдорж, Ч.Авдай нарын асуусан асуултанд Байнгын хорооны дарга, УИХ-ын гишүүн Ц.Мөнх-Оргил хариулж тайлбар хийв.

Ц.Нямдорж: Авлигатай тэмцэх газрын зохион байгуулалтын бүтэц, орон тоог батлах тухай УИХ-ын тогтоолын төслийг хэлэлцье.

Зөвшөөрсөн

35

Татгалзсан

11

Бүгд


46

76.1 хувийн саналаар хэлэлцэх нь зүйтэй гэж үзэв.

Тогтоолын төсөлд “хүн” гэдэг нэр томъёог “албан хаагч” болгон өөрчлөх,  УИХ-ын гишүүдийн гаргасан саналыг тусгахыг УИХ-ын дарга Ц.Нямдорж анхааруулж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэхээр шийдвэрлэв.

Өглөөний нэгдсэн хуралдаан 12 цаг 45 минутанд өндөрлөж, оройн нэгдсэн хуралдаан 15 цаг 20 минутанд эхлэв.
Хуралдаанд ирвэл зохих 76 гишүүнээс 49 гишүүн ирж, 64.3  хувийн ирцтэй байв.

Чөлөөтэй: Б.Бат-Эрдэнэ, Н.Баяртсайхан, Ц.Дамиран, Б.Жаргалсайхан, М.Зоригт, Ж.Наранцацралт, Д.Одхүү, Т.Очирхүү, Л.Пүрэвдорж, М.Сономпил, Д.Тэрбишдагва, У.Хүрэлсүх, Ц.Цэнгэл, М.Энхболд,  Ө.Энхтүвшин, Б.Эрдэнэбат
Өвчтэй: Д.Бат-Эрдэнэ, С.Баярцогт, С.Ламбаа, Ч.Содномцэрэн

Тасалсан: Р.Бадамдамдин, Ц.Батаа, Н.Батбаяр, Х.Баттулга, А.Мурат, Я.Санжмятав, Р.Эрдэнэбүрэн
Тав.Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай УИХ-ын тогтоолын төсөл  /хэлэлцэх эсэх/

Хэлэлцэж буй асуудалтай холбогдуулан Авлигатай тэмцэх газрын дарга Б.Дангаасүрэн, Хууль зүй, дотоод хэргийн яамны төрийн нарийн бичгийн дарга Г.Баясгалан, УИХ-ын Тамгын газрын ахлах зөвлөх Г.Цогтсайхан, зөвлөх Ч.Ариунхур нарын бүрэлдэхүүнтэй ажлын хэсэг байлцав.

УИХ-ын тогтоолын төслийн талаархи Хууль зүйн байнгын хорооны санал, дүгнэлтийг УИХ-ын гишүүн З.Энхболд уншиж танилцуулав.

Танилцуулгатай холбогдуулан УИХ-ын гишүүн Д.Ганхуяг, Д.Идэвхтэн, Д.Дондог, Д.Туяа, Су.Батболд, Г.Занданшатар, Б.Эрдэнэсүрэн, Р.Буд, Б.Батбаяр нарын асуусан асуултанд Байнгын хорооны дарга, УИХ-ын гишүүн Ц.Мөнх-Оргил хариулж тайлбар хийв.

Тогтоолын төслийн хэлэлцэх эсэх асуудалтай холбогдуулан УИХ-ын гишүүн Р.Амаржаргал, Ч.Авдай, Р.Гончигдорж нар санал хэлэв.

Ц.Нямдорж: Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө, орлогын мэдүүлгийн маягт батлах тухай УИХ-ын тогтоолыг хэлэлцье.

Зөвшөөрсөн

33

Татгалзсан

17

Бүгд


50

66.0 хувийн саналаар хэлэлцэх нь зүйтэй гэж үзэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэхээр шийдвэрлэв.

Уг асуудлыг 15 цаг 52 минутанд хэлэлцэж дуусав.

Зургаа.Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт, өөрчлөлт оруулах тухай /УИХ-ын гишүүн Ц.Шаравдорж, Р.Эрдэнэбүрэн нарын өргөн мэдүүлсэн/  хуулийн төсөл /хэлэлцэх эсэх/

Хэлэлцэж буй асуудалтай холбогдуулан Улсын дээд шүүхийн Эрүүгийн танхимын тэргүүн Д.Батсайхан, Иргэний танхимын тэргүүн Ц.Амарсайхан, шүүгч, Д.Тунгалаг, Улсын ерөнхий прокурорын орлогч Б.Цэрэнбалтав, Хууль зүй, дотоод хэргийн яамны төрийн нарийн бичгийн дарга Г.Баясгалан, Улсын мөрдөн байцаах газрын дарга М.Энх-Амгалан, УИХ-ын Тамгын газрын ахлах зөвлөх Н.Цогтсайхан, зөвлөх Ч.Ариунхур нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг УИХ-ын гишүүн Ц.Шаравдорж танилцуулав.

Төсөл санаачлагчийн илтгэлтэй холбогдуулан УИХ-ын гишүүн З.Энхболд, А.Бакей, Д.Ганхуяг, Д.Арвин, Т.Бадамжунай, Р.Буд нарын асуусан асуултанд төсөл санаачлагч УИХ-ын гишүүн Ц.Шаравдорж, ажлын хэсгээс Д.Батсайхан нар хариулж, тайлбар хийв.

Хуулийн төслийн хэлэлцэх эсэх асуудлаар гаргасан Хууль зүйн байнгын хорооны санал, дүгнэлтийг УИХ-ын гишүүн Н.Энхболд уншиж танилцуулав.

Ц.Нямдорж: Эрүүгийн болон Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай хууль, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулийн төслүүдийг хэлэлцье.

Зөвшөөрсөн

34

Татгалзсан

11

Бүгд


45

75.6 хувийн саналаар хэлэлцэх нь зүйтэй гэж үзэн анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэхээр шийдвэрлэв.

Уг асуудлыг 16 цаг 38 минутанд хэлэлцэж дуусав.
Долоо.Бичил уурхайн тухай болон Ашигт малтмал гар үйлдвэрлэлийн аргаар олборлох тухай, эдгээртэй холбогдсон хуулиудын төсөл /анхны хэлэлцүүлэг/

Хэлэлцэж буй асуудалтай холбогдуулан Үйлдвэр, худалдааны дэд сайд Я.Содбаатар, мэргэжилтэн Б.Билэгбаяр, Г.Тамир, УИХ-ын Тамгын газрын зөвлөх Д.Одсүрэн, референт Д.Отгон, Д.Пүрэвсүрэн нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Эдийн засгийн байнгын хорооны санал, дүгнэлтийг УИХ-ын гишүүн З.Энхболд уншиж танилцуулав.

Танилцуулгатай холбогдуулан УИХ-ын гишүүн Г.Адъяа, Г.Занданшатар, Р.Раш, Б.Эрдэнэсүрэн, Д.Туяа, С.Оюун, Э.Бат-Үүл, А.Бакей, Сү.Батболд нарын асуусан асуултанд ажлын хэсгийн ахлагч, УИХ-ын гишүүн З.Энхболд, ажлын хэсгээс Я.Содбаатар нар хариулж, тайлбар хийв.

Хуулийн төсөлтэй холбогдуулан УИХ-ын гишүүн Ц.Баярсайхан, Р.Нямсүрэн, Г.Занданшатар, Д.Арвин нар санал хэлэв.

18.00 цаг болсон тул зарчмын зөрүүтэй саналын томъёоллыг 1 дүгээр сарын 5-ны өдрийн хуралдаанаар үргэлжлүүлэн хэлэлцүүлэхээр хойшлуулав.

Найм.Эцсийн найруулга

УИХ-ын дарга Ц.Нямдорж Засгийн газрын тусгай сангийн тухай хуульд өөрчлөлт оруулах тухай /10.23.00 цаг/, Монгол Улсын нэгдсэн төсвийн тухай хуульд нэмэлт оруулах тухай /10.23.25 цаг/, Төрийн аудитын тухай хуульд нэмэлт, өөрчлөлт оруулах тухай /10.24.15 цаг/, Жагсаал, цуглаан хийх журмын тухай хуульд нэмэлт оруулах тухай /10.26.22 цаг/, Дипломат албаны тухай хуульд нэмэлт, өөрчлөлт оруулах тухай /10.26.39 цаг/, Боловсролын тухай хуульд нэмэлт, өөрчлөлт оруулах тухай /10.45.17 цагт/, Дээд боловсролын тухай хуульд нэмэлт, өөрчлөлт оруулах тухай /10.45.39 цагт/,  Бага, дунд боловсролын хуульд нэмэлт, өөрчлөлт оруулах тухай /10.45.50 цагт/,  Газрын төлбөрийн тухай хуульд нэмэлт, өөрчлөлт оруулах тухай /10.45.58 цагт/, Хуулийн этгээдийн улсын бүртгэлийн тухай хуульд өөрчлөлт оруулах тухай /10.46.00 цагт/, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай  /10.46.20 цагт/ хууль, Төрийн ордон цогцолбор байгуулах тухай /10.25.40 цаг/, Хууль батлагдсантай холбогдуулан авах арга хэмжээний тухай /10.46.40 цаг/  УИХ-ын тогтоолын эцсийн найруулгыг уншиж танилцуулав.

Боловсролын тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулан УИХ-ын гишүүн А.Бакей, Ц.Нямдорж, З.Энхболд нар санал хэлж, ажлын хэсгийн ахлагч, УИХ-ын гишүүн Б.Эрдэнэсүрэн тайлбар хийв.

УИХ-ын гишүүд дээрх хууль, тогтоолын эцсийн найруулгыг сонсов.

Хуралдаан 18.00 цагт өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

Тэмдэглэл хөтөлсөн

ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ 

1 ДҮГЭЭР САРЫН 04-НИЙ ӨДӨР /ПҮРЭВ ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 20 минутанд эхлэв.

Ц.Нямдорж: - Өнөөдөр 67 гишүүн ирэх бололцоотой, Б.Бат-Эрдэнэ, Одхүү, Зоригт 3 гадаадад, Саираан, Пүрэвдорж, Хүрэлсүх 3 хөдөө, Батаа, Баярцогт, Д.Бат-Эрдэнэ гишүүд өвчтэй байгаа юм байна. Гишүүд редакци тараасан хуулийн төслийг үзэх юм байвал үзээд сууж байгаарай, одоо ингээд редакци сонсоно шүү. Боловсролын хууль одоо сонсоно, Засгийн газрын тусгай сангийн өөрчлөлт сонсоно, Төрийн аудитын тухай хуулийн нэмэлт өөрчлөлтийн редакци сонсоно шүү. Гансүх дарга гишүүдээ цуглуулъя, Ардчилсан намынхан ихэнх нь алга байна, бүгд хоосон. Гишүүд хурдан орж ирье.

1 дүгээр сарын 4-ний өдрийн хуралдаан явагдаж байна, өөрөөр хэлбэл 2007 оны анхны нэгдсэн хуралдаан, гишүүдэд шинэ оны мэнд дэвшүүлж байна. Өнөөдөр дараахь асуудлуудыг хэлэлцэхээр төлөвлөж байна.  Эхлээд хэдэн редакци сонсоод, дараа нь Чингис хаан нэр, Чингис хааны албан ёсны хөргийг хэрэглэх тухай хуулийн төслийн анхны хэлэлцүүлэг, дараа нь Засгийн газрын гишүүнийг огцруулах тухай асуудал, дараа нь Хүүхдэд тэтгэмж олгох, хүүхэд, гэр бүлд  мөнгөн тусламж үзүүлэх тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг, Авлигатай тэмцэх газрын зохион байгуулалтын бүтэц, орон тоог батлах тухай УИХ-ын тогтоолын төсөл, Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай УИХ-ын тогтоолын төсөл  хэлэлцэх эсэх, Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх, Бичил уурхайн тухай болон Ашигт малтмал гар үйлвэрлэлийн аргаар олборлох тухай, эдгээртэй холбогдсон хуулиудын төслүүдийн анхны хэлэлцүүлэг гэсэн ийм асуудлууд байна.

Хэлэлцэх асуудалтай холбогдуулж гишүүдэд санал байгаа юу, дараалалд, Мөнх-Оргил гишүүн.

Ц.Мөнх-Оргил: - Гишүүдийн өргөн барьсан Эрүүгийн хуульд нэмэлт өөрчлөлт оруулах тухай хуулийг хэлэлцэх ёстой, байхгүй байна.

Ц.Нямдорж: - Би сая хэлэлцэнэ гээд зарлалаа шүү дээ. 

Эцсийн найруулга

Ц.Нямдорж: - Өөр асуудал байхгүй байна, дараахь хуулийн редакциудыг сонсоё. Би хуулиудаа нэрлээд явъя, та бүхэнд санал байвал хэлээрэй.

Засгийн газрын тусгай сангийн тухай хуульд өөрчлөлт оруулах тухай хуулийн төслийн найруулга та бүгдэд тарсан, 9-ийн 1 дэх хэсэг, 9-ийн 3 дахь хэсэг гэсэн зүйл шинээр нэмэгдэж байгаа, энэ хуулийн эцсийн найруулгын талаар санал байна уу, гишүүдэд, байхгүй юу, алга байна /10.23.00 цаг/.

Дараа нь, Монгол улсын нэгдсэн төсвийн тухай хуульд нэмэлт оруулах тухай хуулийн 11 дүгээр зүйлд 11.4 дэх хэсэг нэмэх талаар хуулийн эцсийн найруулга байгаа, энэ талаар санал байгаа юу, алга байна /10.23.25 цаг/.

Төрийн аудитын тухай хуульд нэмэлт өөрчлөлт оруулах тухай хуулийн төсөл байна, энэ төсөл дээр хийгдсэн гол техникийн чанартай засвар бол төрийн аудитын байгууллагын дараахь албан хаагчдад дор дурдсан зэрэг дэв олгоно гээд, 12-ын 3 дахь хэсгий нь салгачихсан, ерөнхий аудиторт тэргүүн түшээ, орлогчид нь итгэмжит түшээ гээд салгачихсан, хуулийн техникийн хувьд, өөр зарчмын том засвар байхгүй, гишүүдэд санал  байна уу, алга байна, тэгвэл энийг сонсслоо. /10.24.15 цаг/.

Ер нь цаашдаа гишүүдэд дээд зэргээр анхааруулах нэг зүйл байна, хуулийн нэг заалт дотор 2 өгүүлбэр орж хэрхэвч болохгүй, ингэхээр дараа нь алдаа гардаг, дараа нь Боловсролын хууль дээр энэ асуудал гарч ирнэ. Одоо манай мөрдөж байгаа нэг зүйл дотроо 4 өгүүлбэртэй байна, нэг ийм юмаа цаашдаа ажлын хэсэг ахалж ажилладаг гишүүд анхаармаар байна. Нэг заалт дотор нэг өгүүлбэр өөр юм байхгүй, тэгээд тэр нь нэг асуудал шийдсэн. Тэгээд сая энэ Төрийн аудитын тухай хуулийн зэрэг дэвийг ийм байдлаар салгасан, энэ талаар саналгүй бол энийг сонссон гэж үзье.

Төрийн ордон цогцолбор байгуулах тухай УИХ-ын тогтоолын төсөл та бүхэнд тарсан байгаа, хэд хэдэн үг дарсан ийм юмнууд байгаа, энэ талаар санал байна уу, тэр нэг иргэдийн оролцоог нэмэгдүүлэх гэсэн юмнуудыг дарчихсан, шинэ ордон бариад иргэдийн оролцоо Их Хурлын шийдвэр гаргахад нэмэгдэнэ гэж байхгүй шүү дээ, ийм буруу өгүүлбэрүүд яваад байгаа учраач дарчихсан юм, зүгээр иргэдэд нээлттэй байх гэдэг утгаараа болж байна, энэ талаар санал байна уу, байхгүй бол энийг сонссон гэж үзье /10.25.40 цаг/.

Жагсаал, цуглаан хийх журмын тухай хуульд нэмэлт оруулах тухай хууль байгаа, энэ хуулийн төслийн талаар гишүүдэд санал байна уу, Сүхбаатарын талбайд хориглоно гэсэн ийм өгүүлбэрээр орж ирсэн, хориглохоор хариуцлагын заалт нь алга болоод байсан учраас 8 дахь заалт болгоод нийслэл Улаанбаатар хотын Сүхбаатарын талбайд жагсаал цуглаан зохион байгуулахдаа гэр, майхан, бусад түр орогнох байр барих болон хоноглохгүй байх, түүнчлэн бүх төрлийн тээврийн хэрэгсэл, ердийн хөсөг нэвтрүүлэхгүй байх гэсэн томъёоллоор гарын үсэг зурагдаж байгаа шүү, зохион байгуулагч нь, зохион байгуулагчийн үүрэг гэдэг зүйл байгаа юм, угаасаа тэр 11 дүгээр зүйл нь, энэ дээр санал байхгүй юу, алга байна, сонслоо /10.26.22 цаг/.

Дипломат албаны тухай хуульд нэмэлт өөрчлөлт оруулах тухай хуулийн төсөл байна, энэ төслийн талаар саналтай гишүүн байна уу, онцын засвар ороогүй, батлагдсан байдлаараа байгаа, энд юм болоогүй /10.26.39 цаг/.

Боловсролын тухай хуульд нэмэлт өөрчлөлт оруулах тухай хуулийн талаар санал та бүхэнд тарсан, энэ хуулийн төсөл дээр санал байна уу? Бакей гишүүн.

А.Бакей: - Баярлалаа, Боловсролын тухай хуулийн 40 дүгээр зүйлийн 5-д “нэг суралцагчид ногдох хувьсах зардлыг сургалтын байгууллага тус бүрээр ялгавартай тогтооно” гэсэн байгаа, тэгэхээр сургалтын байгууллага гэхээр зөвхөн ерөнхий боловсролын сургууль, цэцэрлэг биш, тэрнээс гадна коллеж, их, дээд сургууль хамрагдах гээд байна, тийм учраас сургалтын байгууллага гэдэг үгийг “ерөнхий боловсролын сургууль, цэцэрлэг” тус бүрээр гэж өөрчлөхгүй бол болохооргүй байна.

Ц.Нямдорж: - Нэг суралцагчид ногдох хувьсах зардлыг сургуулийн байршил, хэв шинж, мэргэжлийн чиглэл болон хөгжлийн бэрхшээлтэй сурагчийн тусгай хэрэгцээтэй уялдуулан сургалтын байгууллага тус бүрээр гэсэн ийм заалт байна, Эрдэнэсүрэн гишүүн тайлбар хэлье.

Б.Эрдэнэсүрэн: - Тэрийг өөрчлөх шаардлага байхгүй байгаа, яагаад гэвэл хувьсах зардлынх нь дундаж нормыг тогтоохдоо сургууль, цэцэрлэг гэдгийг заасан учраас тэрнийгээ задлаад тэр дундаж зардлыг сургууль тус бүрээр тогтоох аргачлалыг яам тогтооно гэж байгаа учраас бараг ойлгогдохоор болов уу гэж бодож байна.

Ц.Нямдорж: - Засч болох юмуу, үгүй юу тэрийгээ хэлчих.

Б.Эрдэнэсүрэн: - Яах вэ засч болно, тэртэй тэргүй тэр хувьсах, дундаж зардлы нь сургууль, цэцэрлэг гээд заагаад бас өөр заалт байж байгаа шүү дээ,тэгээд тогтооно гээд заасан учраас.

Ц.Нямдорж: - Тэр нь хэд дээр нь байгаа юм?

Б.Эрдэнэсүрэн: - 40-ийн 3-т байгаа, сургуулийн өмнөх болон бага, дунд, мэргэжлийн боловсрол эзэмшүүлэхэд нэг суралцагчдад ногдох хувьсах зардлын дундаж норматив Засгийн газар жил бүр шинэчлэн тогтооно гэдгийг заасан юм, ингээд дахиад бүгдий нь давтаж болно, зүгээр найрлагын хувьд шаардлагагүй болов уу гэж бодож байна л даа. Сургуулийн өмнөх бага, дунд, мэргэжлийн боловсрол гээд.

Ц.Нямдорж: - Хаана, хэддүгээр хуудсанд яриад байна?

Б.Эрдэнэсүрэн: - 8 дугаар хуудсанд 40-ийн 3-т заасан байгаа юм. Сургуулийн өмнөх болон гээд.

Ц.Нямдорж: - Энэ Бакей гишүүн асуудал тавиад байгаа нь зөв юм байна, энэ 40-ийн 3-ын урд сая Бакейн уншдаг 40-ийн урдах зүйлтэйгээ холбож өгсөн тохиолдолд энэ чинь ойлгомжтой болоод.

Б.Эрдэнэсүрэн: - Үгүй, өөр хувьсах зардлаар санхүүждэг ямарч газар байхгүй байхгүй юу.

А.Бакей: - Эрдэнэсүрэн гишүүнээ ийм байгаа, Боловсролын тухай ерөнхий хуулийн урд талын нэр томъёо гэдэг дээр сургалтын байгууллага гэдэгт ийм ийм юмыг ойлгоно гэдэг дотор коллеж, их, дээд сургууль хамрагдана гэсэн юм байдаг байхгүй юу. Нэр томъёон дээр, тэгэхээр энэ дээрээ оруулчихаар зэрэг.

Б.Эрдэнэсүрэн: - Юу гэж оруулах гээд байгаа юм, тэгээд?

А.Бакей: - Ер нь наадахиа засчихад ерөөсөө болохгүй юм байхгүй, зарчмын хувьд, эсэргүүцээд байх юм байхгүй шүү дээ, наадахь чинь.

Б.Эрдэнэсүрэн: - Сургуулийн өмнөх болон бага, дунд, мэргэжлийн боловсрол гэж үү, тэгвэл тэгээд оруулж орхиё.

Ц.Нямдорж: - Энэ хуулийн 40-ийн 3-т заасны дагуу нэг суралцагчид ногдох гээд 2 өгүүлбэрийг холбочих юм байна, энэ ингэж ийм холбоос хийж өгөхгүй бол ойлгогдохгүй асуудал маргаан үүсээд байдаг байхгүй юу, Эрдэнэсүрэн гишүүнээ, тэгээд энийг нэг оролдоод үзье, гишүүн зөвшөөрвөл, нэгд.

Хоёрдугаарт өөр саналтай гишүүн байна уу? Эрдэнэсүрэн, дараа нь З.Энхболд гишүүн.

Б.Эрдэнэсүрэн: - Тэр 4 дүгээр талд нөгөө их, дээд сургууль, коллежийн харъяа сургууль гэдгийг салбар сургууль болгоод өөрчилсөн шүү дээ, тэгсэн чинь болохгүй байна, Иргэний хуулийн 29-ийн 6-д салбар байгууллага бол хуулийн этгээдийн эрхгүй гэхээр ямарч удирдах зөвлөлийн тухай асуудал бас байхгүй юм, тэгээд энэ Дээд боловсролын тухай одоо үйлчилж байгаа хуулийн 5 дугаар зүйлд харъяаллын сургууль ийм байна, бие даасан хуулийн этгээд байна, тэр бие дааж магадлан итгэмжлэлд орно гэдгийг хуульд бүгдий нь заачихсан юм байна, тийм учраас энийг харъяалал гэдгээр авахгүй бол зөрчилдөөд байна, хоорондоо.

Ц.Нямдорж: - Харъяа сургууль гэж болох уу?

Б.Эрдэнэсүрэн: - Болж байна, одоо үйлчилж байгаа энэ хуулиар харъяаллын сургуультай байна.

Ц.Нямдорж: - Үгүй харъяаллын гэдэг үг чинь болохгүй байна, харъяа сургууль гэж болох уу?

Б.Эрдэнэсүрэн: - Болноо болно. Дараагийнх нь 6 дугаар талд ашгийн, ашгийн бус гэдгийг боловсролын байгууллагыг дор дурдсанаар ангилна гэсэн шүү дээ, тэгсэн чинь 4-ийн 1-д нөгөө боловсролын байгууллагыг их сургууль, дээд сургууль, коллеж гэсэн ангилалтай байна гэж заасан учраас зүгээр боловсролын байгууллага нь гээд явчихвал яасан юм бэ, тэгэхгүй болохоор.

Ц.Нямдорж: - Юу гэсэн үг юм, боловсролын байгууллага.

Б.Эрдэнэсүрэн: - Энд боловсролын байгууллага нь дор дурдсанаар ангилна гээд 12-ын 2-ын 1 ашгийн төлөө бус, 12-ын 2-ын 2 ашгийн төлөө гэсэн шүү дээ, тэгсэн одоо энэ Дээд боловсролын тухай хуулийн 4-ийн 1-д боловсролын байгууллага нь их сургууль, дээд сургууль, коллеж гэсэн ангилалттай байна гээд байж байгаа байхгүй юу, тэгэхээр энэ ангилал, тэр ангилал 2 давхцаад байна шүү дээ. 

Ц.Нямдорж: - Давхцахгүй, тэр чинь дээд сургууль.

Б.Эрдэнэсүрэн: - Үгүй энэ чинь дээд  сургууль ч гэсэн хамаарна шүү дээ, бүхэлдээ.

Ц.Нямдорж: - Боловсролын байгууллага ашгийн төлөө, ашгийн төлөө бус 2 хэлбэртэй, хэлбэр, ангилал гэдэг хоёрын нэг л энд оруулах хэрэгтэй.

Б.Эрдэнэсүрэн: - Хэлбэр гэхээр нөгөө бага, дунд нь хэлбэр гээд бас хуульд тэр үг нь байж байгаа.

Ц.Нямдорж: - Эрдэнэсүрэн гишүүнээ, энэ нэг тавьчихсан хачин үгийнхээ төлөө үхэн хатан зүтгэх юм, ийм томъёолол орж ирсэн юм, боловсролын төлөө байгууллага ашгийн төлөө, ашгийн төлөө бус байна гэсэн ийм томъёолол орж ирсэн юм. Боловсролын байгууллага ашгийн байна гээд монгол хүн нэг хэлээд үз дээ.

Б.Эрдэнэсүрэн: - Иргэний хуульд бас байж байгаа шүү дээ, тэр байгууллага нь ийм байна гэдэг нь, тэгээд энэ 2 ангилал давхцчихаад байна л даа, даргаа, тэгэхээр чинь тэрийгээ харахгүй бол болохгүй.

Ц.Нямдорж: - Өөр санал байхгүй бол энэ томъёоллоор цаашаа яваг, тэр их, дээд сургуулийн ангилал тэрүүгээрээ явдаг юм байгаа биз, үндсэн ангилал нь бол ашгийн төлөө бус, ашгийн төлөө гэсэн хэлбэртэй байна гэсэн үг, ер нь эцсийн дүндээ бол. Түрүүчийн хуулиудад ийм утгагүй юм байсан юм, энийг давтах ёстой гэж хэлж хэрэггүй л дээ, гишүүд, болж өгөхгүй байна. Дараачийн өөр юм байгаа юу, Эрдэнэсүрэн гишүүнд.

Нөгөө юугаа яах юм бэ? Сум, тосгоноос өөр юм бий хэлчихээд тэгээд нөгөө албан тушаалтан гээд маргаад байсан юм хаана байна? 

Гишүүдээ нэг ийм юм болчихсон байна, 43-ын 1-ийн 5 дахь хэсэг дээр “бүх шатны сургууль, цэцэрлэгт 25 ба түүнээс дээш жил ажилласан, энэ хуулийн 43-ын 1-ийн 2-т заасан албан тушаалтанд тэтгэвэрт гарахад нь” гээд ингээд явчихжээ, тэгээд тэр 43-ын 1-ийн 2 гэдэг нь дотроо 2 өгүүлбэртэй, эхнийх нь багш, ажиллагсад гэсэн үгтэй, сүүлд нь багш, хичээлийн эрхлэгч, захирал гээд баахан ажил тавьчихсан, хэрэг дээрээ тэрэн дотор нь хичээлийн эрхлэгчээс өөр багш байхгүй, албан тушаалтан байхгүй болчихсон ийм юм болчихжээ. Миний тэр нэг заалт дотор 2 өгүүлбэр байж болохгүй гэж яриад байдаг энэ. 2 өгүүлбэрийн алинд ч тэр 2 үг байгаа юм. Багш, ажиллагсад гэж нэг ороод дараа нь багш, хичээлийн эрхлэгч, захирал гээд явчихсан.

Тэгээд энийг ухаандаа яаж засах юм байгаа юм, би мэдэхгүй байна, энийгээ яах юм, тэгээд албан тушаалтан гэдэг ойлголт монголын хуулиар хатуугаар зүгээр хар яриагаар ярих юм бол дарга ордог, гэтэл энэ хуулийн заалтаар багш албан тушаалтан болоод сүүлд нь эрүүгийн хариуцлагад татагдах асуудал яригдах юм бол хүнд хэлбэрийн эрүүгийн хэрэг рүү орчих гээд ийм хуулийн олон үр дагавар дагуулаад байгаа юм. Энийгээ яах юм бэ?

Эрдэнэсүрэн гишүүн.

Б.Эрдэнэсүрэн: - Тэгэхээр энэ одоо мөрдөгдөж байгаа, энэ өөрчлөлт ороогүй, хуучин мөрдөгдөж байгаа хуулийн заалт л даа, ингээд яваад ирсэн юм байна лээ, албан тушаалтан гээд. Энэ дээр харин бид нар харсан Төрийн албаны тухай хуульд бол үйлчилгээний албан тушаал гэчихээд энд 10 албан тушаал байгаа, тэр 10 албан тушаал бол үйлчилгээний албан тушаал гэдэгт хамаарч байгаа юм л даа, тэгэхээр харин энийг ингээд засч болохоор юм байна лээ л дээ, гэхдээ энэ чинь орж ирээгүй учраас чухам яаж шийдэхийг мэдэхгүй. Үйлчилгээний энэ 43-ын 1-ийн 2-т заасан албан тушаалд ажиллагсад гээд биччих юм бол тэр асуудал гарахгүй юм байна лээ, гэтэл тэр асуудал өмнө нь ч ингээд хуулинд явж байсан, сая ч яригдаагүй учраас бид нар ярилцаж байж л өөрчлөхгүй бол болохгүй байгаа юм.

Ц.Нямдорж: - Албан тушаалд ажиллаж байгаад тэтгэвэрт гарсан бол гэдгээр хийчихвэл яасан юм, гишүүд, санал байна уу? Албан тушаалд ажиллаж байгаад, гэхдээ энэ бол маш бүдүүлэг томъёолол.

Т.Ганди: - Хуучин хуулинд байсан.

Ц.Нямдорж: - Хуучин хуулинд байна гэдгийг дахиад битгий яриачээ, гишүүдээ, хуучин хуулинд нь юу байсан юм, тэрийгээ давтая гэж яриад байна шүү дээ, наадахь чинь. Албан тушаалд ажиллаж байгаад тэтгэвэрт гарсан бол гээд засчихвал яасан юм, өөрчилж болж байна уу, тэгээд ерөнхий ойлголт бол багш, ажиллагсад гэдэгт хамаарах уу, тэрнээс хойш тэр багш, хичээлийн эрхлэгч, захирал гээд явчихсан юмнууд нь гэж ойлгоод ингээд явж болж байна уу, өөр санал байхгүй бол “албан тушаалд ажиллаж байгаад” гэдэг нэг жаахан хатуу, хэцүү томъёоллоор явчихаас.

Өөр юу байлаа, өөр нэг юм байгаа, энэ боловсролын асуудал эрхэлсэн төрийн захиргааны төв байгууллага батлан тогтооно гэсэн томъёоллоор энэ хууль явжээ. Тэгээд энэ төв байгууллага гэхээр сайд нь батлах юмуу, дэд сайд нь батлах юмуу, газрын дарга нь батлах юмуу, төрийн нарийн бичгийн дарга нь батлах юмуу гээд асуудал гарч ирээд болж өгөхгүй байна, урьдын хуулиуд ингээд нэг бол засгийн газрын гишүүн, нэг бол төв байгууллага гэдгээр явчихжээ, 2 салаагаар. Өнөөдрөөс эхлээд ер нь энэ хуулиар дүрэм, журам батлах эрх олговол сайд нь баталж байхаар энэ юмнуудаа хийгээд явчихвал цаашдаа ийм бодлого баримтлаад явчихвал яасан юм бэ гэдэг асуудал ярьсан, ажлын хэсэг дээр. 

Сайд, Засгийн газрыг салбартаа сайд төлөөлдөг, УИХ-ын өмнө Засгийн газар салбарын асуудлын тухайд сайд нь улс төрийн хариуцлага хүлээдэг учраас энэ журмуудыг сайд нь батална гээд ингээд нэг мөр болгоод цаашаа явбал яасан юм бэ, энэ дээр өөр саналтай гишүүн байна уу? Төрийн захиргааны төв байгууллага гэдгийг асуудал хариуцсан сайд батална, журмыг гэдгээр, цаашаа явчих. Энэ хуулиудаас эхлээд цаашаа ингээд явъя. Хэрэг дээрээ бол энэ сайд гэсэн үг л дээ, төв байгууллага батална гэдэг нь, Засгийн газрын гишүүн батална гэдгээр явъя, ингээд цаашаа явбал гишүүдэд санал байна уу? Агентлаг, тэр бол төрийн захиргааны төв байгууллага биш, төрийн захиргааны байгууллага, төв байгууллага гэхээр яам ордог, сайд нь төлөөлдөг, Засгийн газар, Их Хурлын өмнө. Төрийн захиргааны байгууллага батлахаар юм энэ хуулинд байхгүй. Ингээд Засгийн газрын гишүүн батална гэдгээр явах уу, энэ дээр ойлголцлоо.

Энхболд гишүүнд санал байна уу? Дахиад энэ дээр нэг асуудал гарч ирсэн, энэ сонин юм болсон байна шүү, зүгээр хэлчихье, одоо гэхдээ засах өнгөрсөн. Сумын тосгоны багийн сургуульд 5 жил ажилласан бол нэмэгдэл өгнө гээд хийчихжээ, энэ хуулинд, анх асуудал ярихдаа багш олддоггүй хөдөөгийн сумдад гэж яриад, тэгээд явцын дунд томъёолол нь холбироод бүх сум, баг, тосгон хамрагдахаар хийгдсэн байна, одоо Дархан, Эрдэнэтийн багш нар, өөрөөр хэлбэл Улаанбаатарынхаас бусад бүх багш нар 5 жил тутамд нэмэгдэл авахаар хийсэн байна шүү, хуулийн үг, үсэг гэдэг ийм нарийн юм байдаг гэдэг утгаар би яриад, шүүхдэлцээд байгаа шүү дээ.

Энхболд гишүүн.

З.Энхболд: - Редакци хэлэх гээд байна. Одоо би 43-ын 1-ийн 6, 43-ын 1-ийн 7-гоор бол 300 хэдэн сум бүгдээрээ хамрагдах болчихоод байгаа юм, тэгэхээр энэ сумууд дотор аймгийн төв болон бусад том сумууд ороод байгаа учраас ямар сумыг оруулахыг Засгийн газарт шийдэх эрхий нь өгсөн заалт, ганц хоёр үг нэмчихвэл болчих юм шиг байгаа юм. Нэмэгдлийн хэмжээг зөвхөн Засгийн газар тогтоож байгаа, тэгэхээр ямар сумыг оруулахыг Засгийн газар тогтоох эрхий нь өгчихвөл болохоор харагдаад байна л даа.

Ц.Нямдорж: - Тийм юм байхгүй ээ.

Б.Эрдэнэсүрэн: - Энхболд гишүүнээ, энэ хэлэлцэгдэх явцад.

З.Энхболд: - Эхний явцад шал өөр юм байсан.

Б.Эрдэнэсүрэн: - Үгүй, яалаа гэж, энэ чинь ингэж оруулж ирсэн юм, бид санаачлахдаа хөдөөгийн сум гэж орж ирсэн юм.

З.Энхболд: - Алслагдсан гэж байсан.

Б.Эрдэнэсүрэн: - Үгүй, алслагдсан гэж байгаагүй, тэгээд гишүүдээс гарсан саналаар хөдөөгийн сум гэдэг ойлголт чинь болохгүй байна, энийг ерөөсөө өөрчилье, сум, баг, тосгон гэж гишүүдийн саналаар томъёолол гараад орж ирсэн юм, бид нар бол орж ирэхдээ аймгийн төвийг оруулахгүй, хөдөө сумдыг оруулъя гэж тооцож орж ирсэн юм.

З.Энхболд: - Үгүй, энэ заалтаар чинь аймгийн төв хамрагдаад байна шүү дээ.

Ц.Нямдорж: - Яг тэрэндээ хүрэх юм бол Эрдэнэсүрэн гишүүн салбарын юмыг хэтэрхий их хамгаалдаг байдал ийм байдалд хүргэж байгаа, яг тэрэндээ хүрч үзэх юм бол хамгийн их ачаалалтай ажиллаж байгаа нь Улаанбаатар хотынх шүү, тийм биз, 40-50 хүүхэдтэй нэг багш ажиллаж байгаа шүү. Тэгээд Дархан аймгийн төв сум гэдгээр нь орох юм байна, Орхоны төвд сум гэдгээр нь өгөх юм байна, аймгийн төв бүх сумдад хүрэлцээтэй багш байхад бас сум гэдгээр нь өгөх юм байна, энийг би хэлээд, яагаад би энийг яриад байгаа юм гэхээр ийм хуулийн нарийн үг үсэг дээр цаашдаа байнгын хороод дээд зэргээр анхаарч ажиллахгүй бол болохоо байж байна шүү гэдгийг би сануулах гэсэн юм. Энийг засах ямарч арга байхгүй. Сум, тосгон, багт 5 жил ажилласан бол нэмэгдэл өгнө, хэмжээг нь Засгийн газар тогтооно гэдэг хууль баталсан байна. Ингээд дуусгалаа.

З.Энхболд: - Редакц авахгүй юмуу?

Ц.Нямдорж: - Анх 2007 оны 5 сард Эрүүл мэндийн хуульд ийм юм орж ирэхэд нь би тэр үед зарим хүмүүсийг нэлээд нервтүүлж байгаад энэ явчихсан юм, тэр үед араас нь багш нар дагна шүү гэж хэлээд гаргасан, одоо дагаж байгаа нь энэ, тэгээд ийм юм болсон  байна гэдгийг хэлээд дуусгая, энэ асуудлыг. Угаасаа тэгж хэлсэн шүү дээ, хөдөө сумын алслагдсан сургуулиудад багш нар очихгүй байна, тэд нарт нэмэгдэл олгож хүн тогтооё, багш тогтооё гэдэг юм ярьж л эхэлсэн, тэгээд явцын дунд үсэргээд л бүх тосгон, сум болгосон байна. Тэгээд бодлого чинь алдагдаж байна даа. Энэ бол агуулгын шинжтэй учраас редакцийн үед яаж ч чадахгүй, дахиж битгий ийм юм хийгээрэй гэдгийг би хэлэх гэсэн юм. Өөр яригдаж байгаа асуудал юу билээ, Боловсролын хууль дээр, өөр юм байхгүй, ийм хэдэн асуудал байсан.

Энд нэг асуудал байгаа юм. Боловсролын яам, аймаг, нийслэлийн засаг даргын тамгын газрын боловсролын хэлтсийг захиргааны удирдлагаар удирдана гээд хийчихжээ, энэ захиргааны удирдлагаар удирдах тухай асуудал байхгүй ээ, тэгээд энэ захиргааны гэдгийг мэргэжил, арга зүйн удирдлагаар болгоод орхивол яасан юм бэ гэдэг санааг хэлээд байгаа юм. Захиргааны гэхээр өдөр тутмын удирдлага ярьдаг, Боловсролын яамны 50, 60 түшмэл яаж 21 аймаг, Улаанбаатарын боловсролын газрыг захиргааны удирдлагаар хангах юм бэ, мөн биз. Тэгээд энийг ойлголцоод хамгийн сүүлчийн зүйлд нь газрыг мэргэжлийн болон захиргааны гэдгийг “захиргааны” гэдгийг “арга зүйн” гэдгээр явчихвал яасан юм бэ, ингэж ойлголцож болж байна уу, за “мэргэжил, арга зүйн удирдлагаар” /алхаа тогшив/.

Ингээд Боловсролын хуулийн нэмэлтийг сонслоо /10.45.17 цагт/.

Одоо Дээд боловсролын хууль байгаа, Дээд боловсролын хууль дээр асуудал байна уу, ганц нэг үг ийшээ тийшээ болгосон, салбар гэдгийг харъяагаар явах юм байна, бусад нь тод хараар та бүхэнд харуулсан байгаа, засварууд нь, санал байна уу, байхгүй бол энийг дуусгая /алхаа тогшив/, /10.45.39 цагт/.

Бага, дунд боловсролын хуульд нэмэлт өөрчлөлт оруулах тухай хуулийн төсөл дээр редакцийн санал байгаа юу, гишүүдэд, байхгүй байна /10.45.50 цагт/.

Газрын төлбөрийн тухай хуульд нэмэлт өөрчлөлт оруулах тухай хуулийн төсөлд санал байгаа юу /10.45.58 цагт/, байхгүй байна.

Хуулийн этгээдийн улсын бүртгэлийн тухай хуульд өөрчлөлт оруулах хуулийн төсөл байна, санал байхгүй /10.46.00 цагт/ 

Тусгай зөвшөөрлийн тухай хуульд нэмэлт өөрчлөлт оруулах хууль байна, санал алга байна /10.46.20 цагт/. 

Хууль батлагдсантай холбогдуулан авах арга хэмжээний тухай тогтоолын төсөл байна, үүн дээр санал байна уу, байхгүй байна, ингээд Боловсролын хуулиудтай холбогдсон хуулиудын төслийг редакци сонслоо, саяын засваруудыг хийгээд Нарантуяа гарын үсэг зуруулаарай.

Уг асуудлыг 10 цаг 47 минутанд хэлэлцэж дуусав.

Нэг.Чингис хаан нэр, Чингис хааны албан ёсны хөргийг хэрэглэх
тухай хуулийн төсөл /анхны хэлэлцүүлэг/ /үргэлжилнэ/

Ц.Нямдорж: - Ингээд эхний асуудалдаа оръё. Чингис хаан нэр, Чингис хааны албан ёсны хөргийг хэрэглэх тухай хуулийн төсөл дээр хэлэлцүүлэг явагдсан Байнгын хорооноос хэдэн санал гарсан, түрүүн санал хурааж амжилгүй завсарласан байхаа, одоо энэ саналуудаар санал хураалт явуулъя, гишүүд тэр үед үгээ хэлээд санал бодлоо илэрхийлсэн юм, дагаж мөрдөх журмын тухай хууль гаргаж магадгүй гэдэг санаа гарсан. Ингээд байнгын хорооны саналуудаар санал хураалт явуулъя.

Төслийн 3.1.2-ын “гэдэгт” гэсний дараа “шинжлэх ухааны академийн саналыг харгалзан” гэж нэмье гэсэн байна. Энэ саналыг дэмжье гэсэн санал хураалт явуулъя.

Санал хураалтанд 49 гишүүн оролцож, 36 гишүүн зөвшөөрч, 13 гишүүн татгалзсан байна. 73.5 хувийн саналаар Арвин, Бат-Үүл, Идэвхтэн гишүүдийн гаргасан 1 дэх санал дэмжигдэж байна, Төрийн байгуулалтын байнгын хорооны саналууд шүү.

2.Төслийн 4 дүгээр зүйлийн “мэдэлд” гэсний дараа “байна” гэж нэмэх, “байх оюуны өмч мөн” гэснийг хасах гэсэн санал байна, энэ саналыг дэмжье гэсэн санал хураалт явуулъя, найруулгын чанартай юм байна.

Санал хураалтанд 49 гишүүн оролцож, 33 гишүүн зөвшөөрч, 16 гишүүн татгалзсан байна. 67.3 хувийн саналаар Арвин, Идэвхтэн, Бат-Үүл гишүүдийн гаргасан 2 дахь санал дэмжигдэж байна. 

3 дахь санал, Төслийн 5.2-оос “ажил” гэснийг хасах гэсэн байнаэнэ саналыг дэмжье гэсэн санал хураалт явуулъя.

Санал хураалтанд 49 гишүүн оролцож, 34 гишүүн зөвшөөрч, 15 гишүүн татгалзсан байна. 69.4 хувийн саналаар дээрх гишүүдийн гаргасан 3 дахь санал дэмжигдэж байна. 

5.4-ийг хасъя гэсэн санал байна, дэмжье гэсэн санал хураалт явуулъя.

Санал хураалтанд 49 гишүүн оролцож, 35 гишүүн зөвшөөрч, 14 гишүүн татгалзсан байна, 71.4 хувийн саналаар 5.4 хасагдаж байна.

5 дахь санал, Төслийн 6.1.3 гэснийг 10 гэж өөрчлөх, “байдал зэргийг” гэснийг хасч “болон” гэснийг “болсныг” гэж өөрчилье гэсэн байна, дэмжье гэсэн санал хураалт явуулъя.

Санал хураалтанд 50 гишүүн оролцож, 33 гишүүн зөвшөөрч, 17 гишүүн татгалзсан байна, 66.0 хувийн саналаар дээрх гишүүдийн гаргасан 6 дахь санал дэмжигдэж байна.

7.Төслийн 7.3-ыг “төрийн байгууллагын байр, албан тасалгаанд Чингис хааны хөргийг хүндэтгэлтэй байрлуулах болон төрийн байгууллагаас явуулж буй арга хэмжээнд Чингис хааны хөргийг хэрэглэх бол Чингис хааны албан ёсны хөргийг хэрэглэнэ” гэж өөрчлөн найруулъя гэсэн байна. энэ саналыг дэмжье гэсэн санал хураалт явуулъя. Эрхбиш монгол үгнүүд байна, бичнэ гэж яраглах юмаа.

Санал хураалтанд 50 гишүүн оролцож, 34 гишүүн зөвшөөрч, 16 гишүүн татгалзсан байна. 68.0 хувийн саналаар дээрх гишүүдийн гаргасан 7 дахь санал дэмжигдэж байна. 

8.Төслийн 7.4-г хасах гэсэн байна, дэмжье гэсэн санал хураалт явуулъя.

Санал хураалтанд 50 гишүүн оролцож, 32 гишүүн зөвшөөрч, 18 гишүүн татгалзсан байна, 64.0 хувийн саналаар 7.4 хасагдаж байна.

7.5.3-ын “билэгдэл” гэсний өмнө “шагнал” гэж нэмье гэсэн байна, дэмжье гэсэн санал хураалт явуулъя.
Санал хураалтанд 50 гишүүн оролцож, 12 гишүүн зөвшөөрч, 38 гишүүн татгалзсан байна, 24.0 хувийн саналаар энэ санал дэмжигдэхгүй байна. 9 дэх санал дэмжигдээгүй шүү.

10.7.5.4-ыг хасъя гэсэн байна, дэмжье гэсэн санал хураалт явуулъя.

Санал хураалтанд 50 гишүүн оролцож, 29 гишүүн зөвшөөрч, 21 гишүүн татгалзсан байна, 58.0 хувийн саналаар гишүүдийн гаргасан 10 дахь санал дэмжигдэж байна.
7.7-г хасъя гэсэн байна, дэмжье гэсэн санал хураалт явуулъя.

Санал хураалтанд 50 гишүүн оролцож, 38 гишүүн зөвшөөрч, 12 гишүүн татгалзсан байна, 76.0 хувийн саналаар 11 дэх санал дэмжигдэж, 7.7 хасагдаж байна.

12.Төслийн 8.2-ын “байгууллагад олгож” гэсний дараа “болох бөгөөд гудамж, талбайг нэрлэж” гэж нэмье гэсэн байна, дэмжье гэсэн санал хураалт явуулъя.

Санал хураалтанд 50 гишүүн оролцож, 38 гишүүн зөвшөөрч, 12 гишүүн татгалзсан байна, 76.0 хувийн саналаар дээрх гишүүдийн гаргасан 12 дахь санал дэмжигдэж байна.

13.Төслийн 5.7.6-д “архи, согтууруулах ундаа” гэж нэмэх гэсэн байна, дэмжье гэсэн санал хураалт оруулъя. Байнгын хороо дэмжээгүй юм байна, саяын санал хураалт биш шүү. Би сая будилууллаа.

Дахиад санал хураая, төслийн 5.7.6-д “архи, согтууруулах ундаа” гэж нэмэх гэсэн байна, байнгын хороо энэ саналыг дэмжих боломжгүй гэж үзсэн байна, энэ саналыг дэмжих боломжгүй гэсэн санал хураалт явуулъя.

Санал хураалтанд 49 гишүүн оролцож, 27 гишүүн зөвшөөрч, 22 гишүүн татгалзсан байна, 55.1 хувийн саналаар Байнгын хорооны санал дэмжигдэж, Гүррагчаа гишүүний санал дэмжигдэхгүй байна.

14 дэх санал, төслийн 5.7.6-г хасах гэсэн байна, байнгын хороо дэмжих боломжгүй гэсэн байна, дэмжих боломжгүй гэсэн санал хураалт явуулъя.

Санал хураалтанд 49 гишүүн оролцож, 35 гишүүн зөвшөөрч, 14 гишүүн татгалзсан байна, 71.4 хувийн саналаар байнгын хорооны санал дэмжигдэж байна.

Энэ хуулийн төслийн талаар байнгын хороноос гарсан анхны саналууд хураагдаж дууслаа, байнгын хороонд шилжүүлж байна, эцсийн хэлэлцүүлэгт бэлтгэе, гэхдээ тэр дагавар юм гарах шаардлага байна уу, хэрэглэх журмын тухай гэдэг дээр байнгын хороо онцгой анхаараарай гэж хүсье, Дондог даргаас.

Уг асуудлыг 10 цаг 56 минутанд хэлэлцэж дуусав.

Хоёр.Засгийн газрын гишүүнийг огцруулах тухай
Ц.Нямдорж: - Засгийн газрын гишүүний асуудлыг хэлэлцэж эхэлье, Ерөнхий сайд бүрэн эрхийнхээ хүрээнд Эрүүл мэндийн сайдыг огцруулах санал тавьсан, энэ асуудлыг хэлэлцэж эхэлье, Ерөнхий сайдыг индэрт урьж байна. Гүндалай гишүүн орж ирье, түрүүн над руу ярьж байсан, одоо ирсэн байх гэж найдаж байна.

М.Энхболд: - УИХ-ын гишүүн, УИХ-ын дарга, эрхэм гишүүд ээ, та бүхэнд энэ өдрийн мэндийг дэвшүүлье, шинэ оны мэндийг дэвшүүлж байна.

Үндэсний эв нэгдлийн Засгийн газар байгуулагдан үйл ажиллагаа явуулаад бараг жил гаруй хугацаа болж байна. Энэ хугацаанд манай Засгийн газраас улс орноо хөгжүүлэх, хүн ардынхаа сайн сайхны төлөө багагүй зүйлийг хийхээр чармайж байгааг эрхэм гишүүд та бүхэн мэдэж байгаа.

УИХ ч ихээхэн дэмжлэг үзүүлж байгаа билээ, энэ их үйлсэд манай танхимын гишүүд нэг баг болон ажиллахаар сэтгэл зүтгэл нэгдсэн боловч энэ бүхэн бидний санаснаар болохгүй байгааг Эрүүл мэндийн сайд Гүндалайгийн үйл ажиллагаа харуулсаар байна.

Засгийн газрын тухай хуулийн 24 дүгээр зүйлийн 3 дахь хэсэгт Засгийн газрын гишүүн төрийн зүтгэлтний ёс зүйн хэм хэмжээг чанд сахих үүргийг хүлээж ажиллах талаар заасан боловч Гүндалай энэ үүргийг биелүүлж чадсангүй. Тэрээр Танхимын зарчмаар буюу шийдвэр, мэдэгдэл гаргах, аливаа хэлбэрээр албан ёсны байр сууриа илэрхийлэхдээ Ерөнхий сайдын, өөрөөр хэлбэл Засгийн газрын бодлогыг баримтлах үүргээ умартаж байна.

Засгийн газраас гадаадын хөрөнгө оруулалтыг дэмжих бодлого баримталж байхад Канадын Сентерра гоулд компанийн Бороо гоулд уурхайн эсрэг чиглэсэн үйл ажиллагааг Засгийн газрын гишүүн тэргүүлж байгаад Канадын Засгийн газраас харамсаж байгаа талаар санамж бичиг ирүүлж, энэхүү үйл явдлын талаар Монгол Улсын Засгийн газраас байр сууриа илэрхийлэхийг хүссэн. Ийм санамж бичгийг авч байсан Ерөнхий сайд байхгүй байхаа.

Тэр ч байтугай 2006 оны 12 дугаар сарын 21-ний өдөр “MN-25” телевизийн шууд нэвтрүүлэгт оролцоод гарахдаа Байгаль орчны сайд И.Эрдэнэбаатартай бүдүүлгээр харьцаж олон нийтийн дунд ёс зүйгүй байдал гаргасныг холбогдох байгууллага шалгаж баримтаар нотолсон байгаа юм.

Эрүүл мэндийн яам болон зарим эмнэлэг, эрүүл мэндийн байгууллагын удирдлагыг хууль зөрчиж халж сольсон, олон улсын байгууллага, хандивлагч нартай байгуулсан гэрээ тохиролцоог зөрчиж тухайн салбарт хэрэгжиж байгаа төслийн удирдагч нарыг өөрчилж тэдгээрийн тогтвортой, хэвийн үйл ажиллагааг алдагдуулж, улмаар өвчтөний эрх ашгийг хохироосон зэрэг асуудлаар Засгийн газар, Ерөнхий сайдын зүгээс Эрүүл мэндийн сайдад албан ёсоор анхааруулга өгч шаардлага тавьж байсан билээ.

2006 оны 6 дугаар сарын 28-ны өдрийн Засгийн газрын хуралдаанаараа Гүндалай сайдын үйл ажиллагаатай холбоотой асуудлыг хэлэлцээд тодорхой үүрэг даалгавар өгсөн бөгөөд тэрээр ёс зүйн болоод ажлын хариуцлагын хувьд дахин алдаа дутагдал гаргахгүй, ёс зүйгүй үйл ажиллагаа хийснийхээ төлөө Улсын Их Хурлын чуулган болон байнгын хорооны хуралдаан дээр уучлал гуйхаар амлалт авч байсан.

Харамсалтай нь Эрүүл мэндийн сайд Гүндалай нь эрхэлсэн салбар болон яамны хэвийн үйл ажиллагааг хангах, боловсон хүчний тогтвортой байдлыг хангаж ажиллаагүйн зэрэгцээ төрийн өндөр албан тушаалтны ёс зүйн хэм хэмжээг мөрдөж ажиллаж чадахгүй болохоо харуулж байна.

Гүндалай ажиллах хугацаандаа Улсын Их Хурлаас баталсан эрүүл мэндийн багц хуулийг хэрэгжүүлэх журам, дүрэм, зааврыг боловсруулан батлуулах ажлыг бүрэн хийгээгүй, эрүүл мэндийн бодлогын залгамж холбоог тасалдуулан салбарын шинэчлэлийг зогсонги байдалд оруулсан, салбарын төсөв, хөрөнгө оруулалт, гадаад, дотоодын төсөл, хөтөлбөрүүдийн хөрөнгөд хувийн ашиг, сонирхлын үүднээс хандаж салбарын гадаад хамтын ажиллагаанд сэв суулгасан, олон улсын байгууллага, хандивлагчдын өмнө Монгол улсын хүлээсэн үүрэг, гэрээг бүдүүлгээр зөрчсөнөөс зарим хөтөлбөр, төслийн үйл ажиллагаа зогссон, эмнэлгийн байгууллагад гомдсон цөөн хүний нэрийг барьж эмнэлгийн ажиллагсад, эрүүл мэндийн байгууллагын нэр хүндийг гутаан доромжилж эмч, өвчтөний хоорондын итгэлцлийг алдагдуулсан байна.

Өнгөрсөн хугацаанд Гүндалай сайдын ёс зүйгүй үйлдэл, үйл ажиллагаатай холбогдуулан Улсын Их Хурлын холбогдох байнгын хороо, төрийн бус болон төрийн зарим байгууллага, албан тушаалтнууд, олон улсын байгууллага, иргэдээс шаардлага, хүсэлт, санал, гомдлыг Засгийн газар, Ерөнхий сайдад удаа дараа ирүүлж байсан. Үүнтэй холбогдуулан Гүндалай сайдад тухай бүр сануулж, үүрэг даалгавар өгч байсан юм.

Засгийн газрын үйл ажиллагааны хөтөлбөрт тусгагдсан арга хэмжээг эрүүл мэндийн салбарт хэрэгжүүлэх, тус салбарын цаашдын хэвийн үйл ажиллагааг хангах үүднээс Засгийн газрын гишүүн, Эрүүл мэндийн сайд Гүндалайг огцруулах нь зүйтэй гэж үзэж бүрэн эрхийнхээ хүрээнд асуудлыг Улсын Их Хуралд өргөн мэдүүлж байна. Шийдвэрлэж өгөхийг та бүхнээс хүсье.

Ц.Нямдорж: - Ерөнхий сайдад баярлалаа, энэ асуудлаар байнгын хорооны дүгнэлт гарсан, Авдай гишүүн танилцуулна, Авдай гишүүнийг индэрт урьж байна.

Ч.Авдай: - Улсын Их Хурлын дарга, эрхэм гишүүд ээ, Засгийн газраас Засгийн газрын гишүүнийг огцруулах тухай Улсын Их Хурлын тогтоолын төслийг 2006 оны 12 дугаар сарын 28-ны өдөр Улсын Их Хуралд өргөн мэдүүлснийг Нийгмийн бодлого, боловсрол, соёл, шинжлэх ухааны байнгын хороо 2007 оны 1 дүгээр сарын 3-ны өдрийн хуралдаанаараа хэлэлцлээ.

Тогтоолын төслийн талаар Засгийн газрын Хэрэг эрхлэх газрын дарга С.Батболд танилцуулга хийв. Төсөлтэй холбогдуулж УИХ-ын гишүүн С.Ламбаа асуулт тавьж, хариулт авсан болно.

Тус хороо уг асуудлыг хэлэлцэх явцад “Засгийн газрын гишүүнийг огцруулах тухай” УИХ-ын тогтоолын төслийн талаар Байнгын хорооны гишүүдээс санал гараагүй бөгөөд уг төслийг хуралдаанд оролцсон нийт 13 гишүүний 11 нь дэмжиж 84.6 хувийн саналаар Улсын Их Хурлын нэгдсэн хуралдаанд оруулан хэлэлцүүлэх нь зүйтэй гэж үзэв.

Улсын Их Хурлын эрхэм гишүүд ээ, “Засгийн газрын гишүүнийг огцруулах тухай Улсын Их Хурлын тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан дүгнэлтийг хэлэлцэн шийдвэрлэж өгөхийг хүсэж байна. Анхаарал тавьсанд баярлалаа.

Ц.Нямдорж: - Ерөнхий сайдын сая хэлсэн танилцуулгыг Батболд сайдаа хурдан олшруулаад гишүүдэд өгчих /Гүндалай гишүүн хажууд нь зогсон индэр дээрээс хариултаа өгнө гэж хажуунаас нь явахгүй зогссоор байв/. Одоо Ерөнхий сайдын хэлсэн үг, Байнгын хорооны дүгнэлттэй холбогдуулж асуулттай гишүүн байвал асууя, дараа нь санал хэлэх гишүүд байвал 5 минутандаа багтаагаад саналаа хэлчих, тэгээд энэ асуудлаа дуусгая.

Бат-Үүл гишүүн, Батбаяр гишүүн, Гансүх гишүүн, Оюун гишүүн нар асуулт асуухаар нэрсээ өгсөн байна, өөр асуулттай гишүүн байна уу? Алга байна. Гүндалай гишүүн индэр дээр гарч үг хэлнэ гээд байна, тэгээд гараад хэлнэ биз, 5 минутандаа.

Гишүүд нэг бол Ерөнхий сайдаас асууна, эсвэл сайдаас нь асууж болно, хэнээс асууж байгаагаа тодруулчихаад нэрий нь хэлээд тэгээд асуултаа асуугаад явчихъя, Гүндалай гишүүн суучихъя. Бат-Үүл гишүүн хэнээс асуултаа асуух вэ?

/УИХ-ын гишүүн Л.Гүндалай гишүүдийн асуусан асуултанд индэр дээрээс хариулна гээд индэр дээр очиж зогсон асуултыг сонсож байв/

Э.Бат-Үүл: - Нэгдүгээр асуулт нь Ерөнхий сайдаас, мөн Гүндалай сайдаас асуумаар байна. МАХН-аас Ард түмний намтай зөвшилцөж Засгийн газар байгуулах гэрээ зурагдсан юм байна лээ л дээ, энэ гэрээн дээр нэг заалт байгаа юм, талууд дангаараа гэрээгээ цуцлахгүй байх үүрэг хүлээнэ гээд ийм заалт байгаа юм, өөрөөр хэлбэл гэрээг дандаа харилцан тохиролцож ингэж баримталж явна гэж. Одоо Ерөнхий сайд нь Ард түмний намын даргыг огцруулахаар оруулж ирж байгаа нь энэ гэрээний энэ заалт зөрчигдөж байгаа гэж би ойлгоод байна, энэ зөв үү гэдгийг нэгдүгээрт асуумаар байна.

Хоёрдугаарт сая Ерөнхий сайдын хэлсэн үгийг сонслоо л доо, энэ Засгийн газрын гишүүдийн ерөөсөө үйл ажиллагааных нь Гүндалай сайдын үйл ажиллагаатай холбогдсон Ерөнхий сайдын хэлсэн үгийг сонсож байхад ерөөсөө Энхболд Ерөнхий сайдын Засгийн газрын гишүүд л ажилладаг тэр л зүйл харагдаж байна шүү дээ, тэгээд нэг их Гүндалай онцгойроод байгаа юм ерөөсөө харагдахгүй байна. Танай Засгийн газрын танхим ингэж л ажиллаж байсан. Танай Засгийн газрын танхимын үйл ажиллагааг Улсын Их Хурал л янзалж ирсэн.

Тэгэхээр яахаараа Гүндалайг, бусад сайдууд чинь бас л ийм байдлаар ажилладаг, танхимын зарчмаар ажиллаж байгаагүй. Улсын Их Хурал дахь Ардчилсан намын зөвлөл яг энийг үндэслэл болгож, Засгийн газрыг огцруулах асуудлыг оруулж ирсэн, танхимын зарчмаар ажиллахгүй байна. Энэнээсээ болоод төрийн чадавхийг унагаж байна гэж ингэж оруулж ирсэн. Одоо энэ Гүндалай сайдын нэр дээр хэлэгдээд байгаа боловч өөрий чинь саяын хэлсэн үг бол энэ Ардчилсан намын зөвлөл тухайн үед Улсын Их Хуралд оруулж ирж байсан үндэслэлийг хүлээн зөвшөөрсөн хэрэг мөн үү? Ерөнхий сайдын хувьд огцруулах асуудал оруулсан шүү дээ, ингэж ойлгож болох уу? Би ингэж ойлгоод байна .

Гуравдугаарт нь нэг асуудал байгаа юм, Үндэсний эвлэрлийн Засгийн газар сайн ажиллаж байгаа гэж өнөөдөр Гүндалай сайдыг оруулж ирэхээс өмнө өөрөө байнга хэлж байсан. Үндэсний эвлэрлийн засгийн газар яг үндэсний эвлэрлийн засгийн газар шиг ажиллаж байна гэж, гэтэл сая өөрийн чинь хэлсэн үгнээс болохоор зэрэг ерөөсөө энэ Засгийн газар Гүндалай сайд орж ажилласнаас хойш Үндэсний эвлэрлийн Засгийн газар битгий хэл, нэг танхимын хэмжээнд ажиллаж чадаагүй гэсэн ийм зүйлийг хэлчихлээ шүү дээ.

Монгол Улсын Ерөнхий сайд хэлж байгаа үг бүхнээ бодож хариуцлагатай хэлэх ёстой байдаг шүү, яагаад гэвэл төрийн гүйцэтгэх дээд эрх мэдлийн төлөөллийн хувьд. Тэгэхээр сая өөрийн чинь хэлсэн үгэн дотор үндэсний эвлэрлийн битгий хэл танхимын зарчмаар ажиллаж чадаагүй гэдгээ хүлээн зөвшөөрч хэлж байна гэж ингэж ойлгож байна шүү дээ. Яах гэж өнөөдрийг хүртэл Үндэсний эвлэрлийн Засгийн газар яг үндэсний эвлэрэл шиг байсан, танхим танхимаараа ажиллаж байгаа гэж ингэж удаа дараа мэдэгдэл хийсэн юм бэ? Сүүлд нь ингэж хэлэх байсан юм бол, ийм 3 зүйлийг би асуумаар байна.

Ц.Нямдорж: - Асуулт 5 минут, хариулт 5 минут, илүү ч үгүй, дутуу ч үгүй шүү, дээд хэмжээ нь 5. Ерөнхий сайд 5 минутанд багтаагаад хариулъя.

М.Энхболд: - Бат-Үүл гишүүний асуултанд хариулъя. МАХН Ард түмний намын хооронд 2006 оны 1 дүгээр сарын 20-ны өдөр байгуулсан гэрээ байгаа. Ард түмний намын дарга, тус Засгийн газрын гишүүн Гүндалайг огцруулах тухай Улсын Их Хуралд өргөн мэдүүлж байгаа асуудал нь энэ гэрээг цуцлах ямар нэгэн үндэслэл болохгүй гэж ойлгож байгаа. Энэ хүн Гүндалай сайдын хувьд бол өөрөө энэ салбарыг удирдаж ажиллаж байгаа байдал, гаргаж байгаа зан авир, энэ байдалтай нь холбогдуулж огцруулах асуудлыг тавьж байгаа болохоос биш нам хоорондын гэрээ хэлцлийн асуудлыг энд тавьж байгаа асуудал байхгүй.

Хоёрдугаарт өмнө нь ер нь яригдаж байсан бүх л асуудлуудыг өнөөдөр Гүндалай сайд дээр тохож ярьж байгаа мэтээр ярьж байна, энэ бол бас байдал хараахан тийм бишээ гэдгийг би хэлмээр байна. Засгийн газрын гишүүдийн дотор ажлын хувьд санаа оноо зөрөлдөх, асуудалд хариуцлагатай, хариуцлагагүй хандах явдал байдаг. Гэхдээ энэ бүгдийг Засгийн газар бас тухай бүрт нь сайдууд дээрээ анхааруулж, сануулж, хэлж ингэж ажиллаж байсан. Тухайлбал Засгийн газрын гишүүд дотор гадаад, дотоодын хөтөлбөр төслүүдийн удирдлагын үйл ажиллагааг дурдагдсан дүрэм, журам, зааврыг зөрчиж, халж сольж, 21 төслийн 20 орчим зохицуулагчийг ажлаас нь өөрчилж, зарим нэг гадна дотны төслүүд өнөөдөр зогсох байдалд орсон, мөн тендерийн асуудлаар, тендер шалгаруулж байгаа хүмүүст янз бүрийн шахалт дарамт үзүүлсэн ийм зохисгүй байдал, хууль зөрчсөн ийм байдал гаргаж байсан Засгийн газрын гишүүн бол байхгүй. Тэгээд ч сүүлд нь бас энэ Гүндалай сайдын хувьд олон нийтийн дунд, хэвлэл мэдээллийн байгууллага дээр төрийн өндөр албан тушаалтан хүнд байж боломгүй хэмжээний ийм ёс зүйгүй үйлдэл гаргасан. Ийм учраас энэ асуудлыг бүгдий нь Засгийн газар дээр яригддаг л байсан асуудлыг бүгдийг Гүндалай сайд дээр авчраад тохож байгаа юм шиг байдлаар ингэж ярих нь зохимжгүй байхаа гэж бодож байна.

Би бол Гүндалай сайдыг огцруулах тухай асуудлыг Их Хуралд оруулахдаа бас энэ бүх байдлыг бас бодож Гүндалай сайдын яг өөрийнх нь тэр салбар удирдаж байгаа, үйл ажиллагаа явуулж байгаа байдалтай нь бас материал юмы нь үзэж, холбогдох хүмүүстэй нь уулзаж, ингэж байж энэ асуудлыг оруулж ирсэн юм. Энийг нийтэд нь Засгийн газартаа нялзаах ёсгүй гэж үзэж байна.

Гуравдугаарт танхимын зарчмаар урьд нь ажиллаж байгаагүй, өнөөдөр ажиллаж байгаагүйгээ хүлээн зөвшөөрч байна, Үндэсний эв нэгдлийн Засгийн газар сайн ажиллаж байсан, өнөөдөр бас Гүндалайгаас болоод муу ажиллаж байна гэсэн ийм асуултуудыг тавьж байна л даа. Тэгэхээр бид бол аливаа хариуцлага тооцох асуудлыг бас тодорхой хэмжээнд нь, гаргасан алдаа дутагдлыг засах, залруулах хугацаагаар өгч, анхааруулж, сануулж хэлж, ингэж ээлж дараатай явах төрийн ажлын ёс жаяг, дэг журам бол бий. Тухайлбал зүгээр төрийн захиргааны албан хаагчдыг гаргасан алдаа дутагдалтай нь уялдуулж 3, 4 шатлалын арга хэмжээ, хариуцлага тооцдог, улс төрийн албан тушаалтанг бас алдаа дутагдал гаргахад нь хэлдэг, ярьдаг, засдаг, залруулдаг ийм арга механизм байх ёстой. 

Нэг л алдаа гаргалаа гээд шууд огцруулдаг ийм юм байж таарахгүй ээ. Тийм учраас бид Гүндалай сайдын хувьд бол Гүндалай сайд өөрөө ч энийг ойлгож байгаа. 6 сарын 28-нд бид Засгийн газрын хуралдаанаар Гүндалай сайдын одоо тэр хийсэн үйлдэл, байдлуудыг ярилцаж, хэлэлцэж, өөртэй нь тохиролцож Засгийн газрын хуралдааны тэмдэглэл, протокол гарсан, энэ хүн түүнийг бас хэрэгжүүлж, биелүүлж ажиллаж чадаагүй, кабинетын нөхдүүдийн өмнө амлаж байснаа чадаагүй. Ажиллах болов уу гэж би бас бодож цаг хугацаа өгч ингэж ажилласан, мөн гадна дотны хөтөлбөр, төслүүдтэй холбогдсон олон санал гомдол ирж байсан учраас 12 дугаар сарын 14-нд Гүндалай сайдын нэр дээр би бас албан тоот, анхааруулга, сануулга өгч явуулж байсан. Энэ гарч байгаа, бий болж байгаа байдлуудтай холбогдуулж бас салбарынхаа ажлыг зохицуулах, цэгцлэх талаар анхаарч ажиллаачээ гэдэг ийм албан бичгийг өгч байсан. 

Тэр ч битгий хэл зарим үед би УИХ-ын чуулган дээр Гүндалай сайдыг Засгийн газрын ярьсан, хэлсэн зүйлийн эсрэг ярьж хэлж байгаа зүйлүүд дээр энэ байдалдаа бас үнэлэлт дүгнэлт хийж бас зөв зүйтэй талаас нь яриач, хэлээч гэдгийг мессежээр хүртэл бичээд, хэлээд ингээд өгдөг. Ийм байдлууд энэ хүнийг бас зөв ажиллуулчих юмсан, энэ салбарыг боломжийн хэмжээнд удирдуулаад явуулчих юмсан гэж Засгийн газар бас нэлээд хичээж чармайж ажилласан. Харамсалтай нь яг асуудал бидний бодож санаж байснаар болсонгүй. Сүүлийн 5, 6 сарын туршид бид байдлыг нэлээд харлаа. Тийм ч учраас би одоо 2006 онд нь багтааж энэ хүнийг ажлаас нь чөлөөлж, энэ салбарын хувь заяаны асуудлаар бас хариуцлагатай хүн тавьж, энэ салбарын ажлыг өөд нь татах, хэвийн хэмжээнд нь оруулах нь зүйтэй гэж бодож энэ огцруулах тухай асуудлыг тавьсан юм.

Ц.Нямдорж: - Гүндалай гишүүн ийм санал тавиад байх юм, би заавал индэр дээрээс хариулна гээд байх юм.

Л.Гүндалай: - Ерөнхий сайдын хэлсэн үгийг авмаар байх юм.

Ц.Нямдорж: - Ерөнхий сайдын бичгийг одоо өгнөө, Гүндалай гишүүн. Тэгээд яах вэ, зогсож байгаад хариулах уу?

Д.Идэвхтэн: - Дэгээрээ л явъя.

Ц.Нямдорж: - Дэгээрээ бол гишүүн сууж байгаад асуултанд хариулж, үг хэлдэг л дээ.

Л.Гүндалай: - Би суухгүй, эндээс л хариулчихъя л даа. Дэгэн дээрээ суудал дээрээ гэсэн үг байхгүй шүү дээ.

Ц.Нямдорж: - Гүндалай гишүүн сая Бат-Үүл гишүүний асуусан асуултанд хариулчих. 5 минут шүү, нэг асуултанд хариулах, тэгээд тасална.

Л.Гүндалай: - Тэгэхээр ийм байна, би өнөөдөр та бүхэнд энд энэ индэр дээрээс та бүхний санал бодлыг өөрчлөх ч гэж байгаа юмуу, өөрийгөө өмгөөлж хамгаалах гэсэн тийм үг хэлэхгүй, би бол зөвхөн бодит байдлыг л хэлнэ. Тийм ч үүднээс эндээс шууд хэлнэ. Ерөнхий сайдын хэлсэн зүйлд, энэ бас Бат-Үүл гишүүний асуусантай холбоотой юм байгаа юм. Үнэний зүйл үнэндээ алга, яг үнэнийг хэлбэл. Аливаа зүйл бол баримт нотолгоотой байх хэрэгтэй. Баримт нотолгоогоо авчирч ярих хэрэгтэй шүү дээ. 21 төсөл хөтөлбөрийн даргыг өөрчилсөн гэх шиг. Дэлхийн эрүүл мэндийн байгууллагад 24 төсөл байдаг юм, тэрний ихэнхийг, ганц нэгэн дарга нар нь аваад төсөл хэрэгжүүлж, тэрнээс өөр юм хийдэггүй байсан юм. Тэрий нь харин 21 хүнд тарааж өгсөн юм. Тэглээ гээд Дэлхийн эрүүл мэндийн байгууллага одоо ч гэсэн энэ Эрүүл мэндийн яамны 4 давхарт байж байгаа, ямарч гомдол, хүсэл, ямар нэгэн юм гаргаагүй, зөв зүйтэй, олон хүнд энэ чинь тараад төрийн албан хаагч хажуугаараа бас энэ ажлыг хийж байгаа юм гэж. Төрийн албан хаагч болгонд өгсөн, өөрөөр хэлбэл яаманд ажиллаж байгаа хүн болгон чиглэл чиглэлээрээ нэг нэг төсөл хариуцсан. Урьд нь 5 хүн хариуцдаг байсан байж магадгүй, тэрийг л тэгж өөрчилсөн. Тэглээ гээд ямарч гомдол юм ирээгүй. Гэтэл 21 төсөл өөрчилсөн, гомдол ирсэн гэх мэтээр ингэж ярьж байгаа нь худлаа. 

Ямар нэгэн тендертэй холбогдсон тийм будилаан, маргаан өнгөрсөн оны 9 сард гарсан, Зименс компани маргаан гаргаж байсан, тэр IMR-гаа 10 сард нь Зименс компани авсан. Учраа ололцсон, нөгөө хүмүүс нь. Одоо тэр IMR нь орж ирээд угсрагдаад, энэ долоо хоногийн эцэст гэхэд бараг нээлтээ хийнэ гэж байна. Мөн нэгхэн IMR аваад дуусгах гэж байсныг харин 250 эхо аппарат авч өгөхөөр болгож ингэж асуудлыг шийдсэн, өөрөөр хэлбэл хөдөө орон нутагт 250 эхо, тэр нь гэхдээ эмэгтэйчүүдийн датчиктай ийм эхо аппарат, энэ тендерийг ингэж сайнаар зохицуулсан. Тэглээ гээд Зименс компаниас очоод асуугаарай, монголд төлөөлөгч нь байгаа. өмнө нь нэг гомдол, маргаан, 2 компаний хоорондох асуудал явж л байсан байх, бүгд л шийдэгдсэн. Бүр хэдэн сарын өмнө шийдэгдсэн, энийг ингэж ярих юм байхгүй. 

Төсөл хөтөлбөр, зарим нэгэн тэр дэлхийн сан гээд байгаа байгууллагын төслүүд бүр зогссон гэж байна, тийм юм байгаагүй, байхгүй. Тэд нар надад бас бүх захидлаа бичдэг юм, хаашаа хэн рүү захидал бичиж байгаагаа. Аливаа нэгэн төсөл хөтөлбөр зогссон болбол тэр зогссон гэснийгээ албан бичгээр бичих ёстой шүү дээ. Тэгвэл тийм бичиг ямарч байсан манай яамны хэн дээр нь ч ирээгүй, Төрийн нарийн бичгээс асуугаарай, дэд сайдаас асуугаарай, холбогдох газрын дарга нараас асуугаарай, тийм баримт нотолгоо байдаг болбол одоо аваад ирэх хэрэгтэй, энэ хурал бас хэдэн минут үргэлжлэх байх, аваад ирэх хэрэгтэй, үзүүлэх хэрэгтэй. Тэгээд төсөл хөтөлбөр зогсох юм бол зүгээр зогсоогоод хаячихдаггүй байх, бид нар төсөл хөтөлбөрөө зогсоолоо, буруутан нь тэр гэдгээ хэлдэг байх. Тэгэхээр энэ бол зүгээр гүтгэлэг.

Би огцорч чадна, би ард түмний хүүхэд, ард түмэнтэйгээ эргээд ажиллахад надад тийм сэтгэл зүрх байна. Тэгэх ч болно, харин би гүтгүүлж огцрохгүй гэж байгаа юм, намайг чи огцорчихоо, чамтай ажиллаж чадахгүй гэвэл харин огцорч чадах хүн. Тийм биш Гүндалай, чи тийм тийм юм хийсэн гээд намайг хилс хэргээр, улс төрийн зорилгоор гүтгэж, ингэж явуулна гэвэл би хүлээн зөвшөөрөхгүй, хэзээ ч зөвшөөрөхгүй. Монгол телевизээр надаар яриулахгүй мөртлөө тэр ажил халагдсан хүмүүс, тэр Нямдаваагийн хүүхэд, тэр надаас албан тушаал авах гэж орж ирээд хөөгдөөд гарч байсан нөхдүүдээр  миний тухай яг саяын гүтгэлгүүдийг бүгдий нь ярьж байна лээ, нэгэнд нь ч баримт нотолгоо байхгүй, баримт нотолгоо, хууль зөрчсөн асуудал, энийг л ил гаргах хэрэгтэй. Түүнээс биш би 

Э.Бат-Үүл: - Засгийн газар танхимаар ажиллаж чадаж байсан уу?

Л.Гүндалай: - Бат-Үүл гишүүний асуултанд, бид бол танхимаар ажиллаж байсан, ажиллаж байгаагүйг та бүхэн өөрсдөө сайн мэдэж байгаа, танхим дээр зөрүүтэй асуудал зөндөө байдаг байсан, дандаа хэрүүл болдог байсан, би зүгээр нэг хэрүүлийг л та бүхэнд хэлье, хэрүүл ч гэж дээ. Жаргалсайхан сайд орж ирээд тэгж байгаа юм, бүгдий нь загнаж байгаа юм, та нар ашигт малтмалын лиценз авах болохоороо бүгдээрэнгий чинь нүд нь гөлийчихөөд миний өрөөгөөр ороод ирдэг гээд бүгдий нь загнаж байсан, бүгдий нь загнаж байсан, Засгийн газрын бүх гишүүдийг, тэгэхээр нь би хэлсэн. Хөөе, нэртэй устай нь яриарай, нөхөр Жаргалсайхаан, яагаад гэвэл би хэзээ ч Жаргалсайханы өрөөнд тэгж орж байгаагүй, нэртэй устай нь хэлээрэй, чи. Харин би чамайг хэлчихье, чи харин сайд болоод Тавантолгой гээд сайхан газар бий шүү дээ, тэр чинь уг нь ард түмнээс Тавантолгой гэдэг нэр өгсөн юм, одоо тэр чинь нэмээд гурван толгойтой болсон юм, нэг нь яахав энэ Ажнай Бат-Эрдэнэ, Тавантолгой ХХК, нөгөөх нь Энерги ресурс, одоо энд сууж байгаа хүмүүсийн, олон хүмүүс энэ дотор орсон байгаа, компани, нөгөөх нь тэгээд яг сайд болсныхоо дараа удалгүй хэн өөрөө авсан байхгүй юу, хэн билээ, Жаргалсайхан. Та нар энийг ярьдаггүй л байхгүй юу, төрийн мөнгө, улсын мөнгө, ард түмний мөнгийг тэр нөхөр шомбодсон байхгүй юу. 

Тийм хүнтэйгээ ерөөсөө ярьдаггүй, намайг огцруулах нь ойлгомжтой байсан. Харин Жаргалсайханыг бол хэзээ ч огцруулахгүй, яагаад гэвэл бизнесээрээ холбоотой. 2004 онд миллиард 200 сая төгрөгөөр сонгуульд яаж оролцож байлаа, ямар мөнгө Засгийн газраас авч байлаа, сая 3 тэрбум төгрөгөөр ямар шоу хийлээ, Эрүүл монгол хөтөлбөр гэдэг хөтөлбөр гаргаж ирээд байхад санхүүжүүлэхгүй бүтэн хагас жил болгож байна шүү дээ, монгол хүний төлөө, тэр ядарсан монголчуудын төлөө, ард түмний төлөө, тэднийг тэр өвчнөөс нь салгая, эмчилье, урьдчилан сэргийлье гэхдээ мөнгө гаргахгүй мөртлөө 3 тэрбум төгрөг шоунд Жаргалсайханд өгч л байсан. Дээр нь нэмээд Жаргалсайхан Тавантолгойгоос сайд болоод шомбодчихоод орж ирээд Засгийн газрын гишүүдийг гөлийчихөөд та нар бүгдээрээ орж ирдэг гээд загнаж байхад энэ гишүүд бүгдээрээ сууж байсан, зүгээр л сууж байсан, ганцхан би л үг хэлж байсан. Ерөөсөө үнэн энэ шүү, нөхөдөө.

Өнөөдөр намайг ямар нэгэн элдэв шалтгаар огцруулбал огцруулаг тиймээ, би мэдэж байсан юм, надаас өөр хэнийг ч огцруулахгүй, зүгээр намайг гэж хэлэхэд эвгүй байсан учраас Жаргалсайхан гэж оруулдаг байсан юм, би мэдэж байгаа, яагаад гэвэл ганцааранг нь хэлэхэд Гүндалай тодорчих гээд байгаа байхгүй юу.

Б.Батбаяр: - Шалтгаан байж таараа даа, таниас өөр бусды нь огцруулж чадахгүй.

Л.Гүндалай: - Бусды нь огцруулж чадахгүй байхгүй юу, яагаад гэвэл бүгд бизнесийн юмуу, ямар нэгэн эрх ашгийн холбоотой. Далайсан газар нь далд орж, далласан газар нь ил гарч байсан хүмүүс. Би тэгж чадахгүй, би Бороо гоулд руу ард түмнийхээ төлөө, ард түмэнтэйгээ хамт явсан. Тэгэхэд нэг хүн тэнд золгүй явдлаар нас барсан, тэр хүнийг би түлхэж унагаагаагүй. Би тэр хүнийг хүчээр явуулаагүй. Энийг улс төр болгох шаардлага байхгүй.

Ц.Нямдорж: - Батжаргалын Батбаяр гишүүн асуултаа асууя. Гүндалай гишүүн 5 минутандаа багтаж хариулаарай, Ерөнхий сайд ч ялгаа байхгүй, Гүндалай гишүүн ч ялгаа байхгүй 5 минутандаа багтаана. Тэгээд наадуул чинь Гүндалай гишүүн өөрт чинь дандаа нөхөрсөг юм сүүлийн үед яриад байгаа шүү дээ, наадуул чинь өөрий чинь явуулаад байна шүү, бүр баллаж гүйцэх нь одоо. Та нар энэ Гүндалайг явуулдгаа больцгоо, гишүүдээ.

Б.Батбаяр: - Уг нь яриулж байж энэ асуудлыг шийдвэл зүгээр юм байгаа юм гэж би саналаа хэлэх байна. Тэгээд ийм байна, би асуултаа асууя.

Л.Гансүх: - Засгийн газрын гишүүдийг оруулъя, хэдхэн хүн байна шүү дээ.

Ц.Нямдорж: - Засгийн газрын гишүүдийг оруулъя Батболд сайд, Ерөнхий сайд тэр гишүүдээ дуудчих, тэр Жаргалсайханы нь дууд, өөр хэн байна вэ.

Б.Батбаяр: - Баярлалаа, тэгэхээр ийм байна, ер нь нэг сайдын асуудлыг ярина гэдэг бол бас энэ Засгийн газрын асуудлыг хэлэлцсэнтэй тэнцүү хэмжээний асуудал гэж бодож байгаа юм. Үнэхээр ний нуугүй ярилцъя гэж байгаа бол энэ огцрох гэж байгаа хүнийхээ үгийг сонсох хэрэгтэй байх шүү, сайн сонсох хэрэгтэй, тэгээд хэлэлцэх хэрэгтэй гэж би бодож байна.

Тэгээд би ийм юм Ерөнхий сайдаас асуумаар байгаа юм л даа. Үгүй нэг, Гүндалай 24 гэнэ үү, 21 зөрчилтэй, 21 зүйл дээр л ял сонсгож, хасах 21 оноотой огцрох ёстой гээд нэг юм яриад байгаа юм, тэгээд би энийг нэг их сайн ойлгож өгөхгүй байгаа юм. Яагаад гэхээр зэрэг одоо манай Засгийн газар маань энэ сайд нартайгаа нэг хар данс хөтөлж, тэгээд хасах 4, хасах 24 оноо авахаар зэрэг хэлэлцэж огцруулдаг нэг ийм юм болоод байгаа юмуу гэж асуумаар байна л даа. Тэгээд энэ нэг юм бодогдож байна л даа. Чингис хаан өөрийнхөө шадар сайдууддаа 9 кредит тооцоод 9 удаа өршөөдөг гэсэн гэж ингэж ярьдаг байсан, одоо танай Засгийн газар 24 удаа өршөөдөг ийм болчихоод байгаа юмуу гэсэн ийм ойлголт надад төрөөд байх юм.

Тэгээд хамгийн гол нь юу гэхээр одоо ер нь ямар сайд ямар хасах, хэдэн хасах кредиттэй явж байгаа юм бол, явцы нь та бүгдий нь танилцуулаад өгөхгүй юу, хэн хэдэн хасах оноотой яваа юм, энийг би нэг мэдмээр байна. Тэр нээлттэй засаг веб сайт гэдэг тэр интернетийн сүлжээгээр нь ороод харсан, тиймэрхүү юм юу ч алга байна лээ, би өчигдөржингөө л харлаа л даа. Тэгээд Гүндалай чинь хасах 24 оноо авсан юм байж, нэг ийм асуудал байх юм.

Тэгээд сая сонин хэвлэлээс хараад байгаа, манайхан чинь яриад байгаа, тухайлбал энэ Одончимэд сайд маань 10 гэлүү, 4 гэлүү тэрбум төгрөгийн хууль зөрчсөн үйлдэл хийсэн гээд шүүмжлэлд өртөөд байгаа, тухайлбал Одончимэд сайд хасах хэдэн кредиттэй явж байгаа юм бэ, ийм их мөнгөний асуудалд холбогдсон сайдад хэдэн кредит хасах тооцдог юм бэ? Энийг би сайн мэдмээр байна, манай гишүүд ч гэсэн энүүгээр мэдэхийг хүсч байгаа байхаа гэж бодож байна.

Хоёрдугаарт ер нь гайтай Гүндалайгаас болоод энэ Засгийн газар болохгүй байна гэж ингэж мөн их ярьсан даа. Тэгээд одоо ингээд огцруулчихаар нь яадаг юм болдоо, мэдэхгүй, болоод явчих юмуу, би тэрийг сайн мэдэхгүй байна. Нэг гэрээ байгуулсан юм байна лээ, сая Бат-Үүл гишүүн хөндөж ярьж байсан, тэр гэрээн дээрээ юу гэсэн гэхээр зэрэг ерөөсөө 2 тал харилцан хариуцлага хүлээнэ гэсэн тийм л, нэг талын шийдвэргүйгээр энэ гэрээ цуцлагдахгүй гэсэн тийм заалт орсон юм байна лээ, би өчигдөр Үнэн сонин дээрээс энэ гэрээг харсан л даа. Тэгээд энэ гэрээгээр бол Үндэсний эв нэгдлийн засгийн газар маань ер нь байж болж байна уу, үгүй юу гэдэг асуудал тулгараад байгаа байхгүй юу. Нөгөө эв нэгдлээс маань за яах вэ Гүндалай сайдыг огцруулдаг юм байна, Ард түмний нам гэдэг маань тэр чигээрээ алга болж байна гэсэн үг шүү дээ. Тэгэхээр энийг чинь юу гэж ойлгох вэ? Нэрээ өөрчлөх юмуу, гэрээгээ зөрчих юмуу? Нэг ёс жудаг л баймаар юм даа, ер нь юманд. Гэрээнд хүлээсэн хариуцлага гэдэг бол хамгийн том асуудал шүү. Тэгэх юм бол гэрээ хийгээд хэрэггүй. Энийгээ та нар нэг бодолцоорой, энийгээ нэг тайлбарлаж өгөөч, ийм 2 асуудал байна.

Гуравдугаарт за яах вэ Гүндалай сайдыг огцруулчихаад оронд нь ямар хүн тавих гээд байгаа юм бэ, бас нэг бодож төлөвлөсөн юм байх байлгүй, бидэнд оруулж ирэх л байлгүй, хэн гэдэг ямар одоо их сайн хүн тавих гээд байгаа юм, тэрийгээ та нэг нэрлэхгүй юу, ийм 3 асуулт байна, баярлалаа.

Ц.Нямдорж: - Ерөнхий сайд хариулъя.

М.Энхболд: - Ер нь бол Засгийн газар сайд нарынхаа ажлыг, салбарын ажлыг тодорхой хугацаанд дүгнэж, үнэлэлт дүгнэлт өгч, мониторинг хийж явж байгаа, тэгээд зүгээр тэр 24 гэдэг тоог Батбаяр гишүүн Их Хурлын даргад өргөн барьсан бичиг дээр тавьсан тоог яриад байх шиг байна, өнгөрсөн 11 сар гаруйн хугацаанд бол ер нь сайд нарын үйл ажиллагаатай холбогдсон тийм санал, хүсэлт, гомдол, иргэдийн болон төрийн, төрийн бус байгууллагуудаас ирдэг санал хүсэлтүүд ингээд Хэрэг эрхлэх газар дээр байдаг, заримы нь Хэрэг эрхлэх газар, мэргэжлийн хяналтын байгууллага шалгаж үзээд алдаатай, оноотойг нь сайд нарт хэлж, бас хилсдүүлж байгаа ийм зүйлүүд байвал санал хүсэлт ирүүлсэн улсуудад нь хариу өгч ингэж явдаг. 

Энэ хугацаанд 24 удаагийн ийм гомдол санал Гүндалай сайдын үйл ажиллагаатай холбогдуулж Ерөнхий сайдын нэр дээр Хэрэг эрхлэх газар дээр ирсэн. Энэ бол Их Хурлын даргад оны өмнө өргөн барихад ийм 24 асуудал байсан, сүүлд бас 2, 3 зүйл нэмэгдэж ирсэн байна лээ, энэ зүйлүүдийг нэг бүрчлэн бас тодруулж сонсоё гэвэл Батболд сайд дээр энэ 24 санал, хүсэлт, шийдвэрлэсэн байдал, ямар гомдол гаргасан юм, энэ бүгд нь байж байгаа, би бас өнөөдрийн энэ хуралд авч орж ирээрэй гэж хэлсэн байгаа.

Гэрээний тухай асуудлын хувьд би түрүүн Бат-Үүл гишүүний асуултанд хариулсан, гэрээ байгуулах, гэрээ байгуулж хүнд албан ажил томилох энэ асуудал бол нэг хэрэг, энэ гэрээ бол 2 намын хооронд байгуулагдсан гэрээ гэж би ойлгож байгаа. Тэгээд яах вэ гэрээ байгуулагдсан, гэрээний дагуу тэр намын төлөөлөл болж намын дарга нь орж ирсэн, намын дарга нь Засгийн газрын гишүүн болж ажилласан, тэгээд Гүндалай гэдэг хүнийг хувь хүнийхээ хувьд төрийн энэ ажил албыг гүйцэтгэх боломжгүй байна гэж огцруулах тухай асуудлыг би тавьж байгаа. Гэрээ бол 2 намын хооронд байгуулсан гэрээ байгаа, энэ бол цаашдаа үргэлжилнэ гэж бодож байгаа. Би одоо Ард түмний намд Гүндалай гишүүнээс илүү хариуцлагатай, энэ ажил албыг хашчих бололцоотой хүмүүс эрхбиш байх болов уу гэж найдаж байгаа.

Гуравдугаар асуултанд хэн гэдэг ямар сайн ийм хүн тавих гээд байна гэж Батбаяр гишүүн асуугаад байх юм, миний тавьсан асуудлыг Улсын Их Хурал шийдээгүй байхад өнөөдөр нэр ус ярьж явах нь зохимжгүй хэрэг гэж бодож байна. Та бүхэн кнопоо дараад тавьсан асуудлыг хааш нь яаж шийдэж өгнө, тэрний дараа л энэ асуудлыг ярих нь зохимжтой байхаа гэж бодож байна.

Б.Батбаяр: - Даргаа тодруулъя. Тэгэхээр ийм байна л даа, би таны саяын хариулснаас ер нь 24 гомдол ирүүлбэл хусах юм байна л даа. Тэгэхээр би бол ингэж бодож байна, за яах вэ 24 гомдол ирсэн юм байж, тэгээд та түрүүн хэлсэн, энэ хамаагүй халгаа сэлгээ хийсэн, хууль бус халгаа сэлгээ хийсэн гэж, нөгөө Халдвартын эмнэлгийн даргыг л өөрчилсөн асуудлыг бас ярьчих шиг болсон, тэгэхээр Халдвартын эмнэлгийн даргыг өөрчилсөн нь зөв гээд их олон сонгогчид ер нь 2 гараа өргөж дэмжиж, алгаа ташиж байгаа шүү. Тэгээд та нийт хүмүүсийн саналыг яаж харгалзаж үзэж байгаа юм бэ гэж, энэ их сонин байгаа байхгүй юу, тэгээд энэ 24-өөс чинь хэд нь ер нь нотлогдсон юм бэ? Ерөөсөө санал хүсэлт ирээд байвал тоолж байгаад хусаад байна гэвэл энэ бас учир дутагдалтай гэж бодож байна.

Ц.Нямдорж: - Их Хурал хусдаг газар бишээ.

Б.Батбаяр: - Хоёрдугаарт, хэн хэдэн гомдолтой явж байгаа юм бэ, ямар сайдад хэдэн ширхэг гомдол ирээд байгаа юм, одоо 24 ирвэл хусна гэж би ойлгоод байгаа шүү дээ, тэрийг нэг тодруулаад өгөөч, нэр нэрээр нь хэлье, сайд нараа.

Ц.Нямдорж: - Ерөнхий сайд тодруулъя.

М.Энхболд: - Тэгэхээр Батбаяр гишүүн бас, би бол Батбаяр гишүүнийг олон жил Их Хурлын гишүүн байсан, бас төрийн ажил албаны тодорхой хэмжээний эрхбиш туршлагатай байхаа гэж бодож байна. Төрийн ажил албаны хувьд ирсэн санал хүсэлт гомдлыг шийдвэрлэдэг хугацаатай, бүртгэж авдаг, шалгадаг, дүрэмтэй, горимтой. Ирсэн санал хүсэлтийн тоо бол энд хамаагүй, Их Хурлын даргад энэ асуудлыг тавих үед энэ хүний нэр дээр энэ салбарын үйл ажиллагаатай холбогдолтой 24 санал, гомдол хүсэлт ирсэн байж.

Асуудал нь ноцтой байвал 2 гомдол ирсэн байсан ч хариуцлага тооцох л ёстой, засч залруулаад явах бололцоотой ийм асуудал байх юм бол 200 гомдол ирсэн ч байсан ч засч залруулж, зөв байдлаар нь ажлыг үргэлжлүүлэх бололцоотой. Тийм учраас энэ 24 гэдэг тоон дээр хүрэх юм бол хэн болгон огцроод байх юмуу, ийм гэж та ойлгож болохгүй. Хариуцлага тооцох явдал Засгийн газар дээр байх ёстой, хариуцлага алдсан хүнтэй бид нар цаашдаа ч хатуу ярина. 

Хавдар судлалын эмнэлгийн талаар та ярих шиг боллоо, халдварт биш, Хавдар судлалын хувьд тэр эмнэлгийн хуучин даргыг сольсныг тэр эмнэлгийн хамт олон дэмжиж байсан, Гүндалай сайдын томилсон хүнийг хүлээж авч чадахгүй байсан. Би буруу санаагүй бол Ганбаатар билүү, Ганбат билүү, Зүүнхараад тэр Бороогоулдын ойролцоо байдаг Зүүнхараа билүү Баруунхараад нэг эмнэлгийн эмч байсан хүнийг шууд авчраад энэ улсын мэргэжлийн өндөр зэрэглэлийн, нарийн мэргэжлийн энэ эмнэлгийн даргаар тавьсан явдлыг тэр байгууллагын хамт олон энэ хүн ажиллаж чадахгүй байна гэдэг ийм санал гомдол тавьж байсан. Тийм учраас Засгийн газар Гүндалай сайдын энэ томилгооны асуудлыг бид нар бас Засгийн газар дээр яриад үндсэндээ Гүндалай сайд за тэгвэл би Засгийн газар ингэж байгаа бол би томилсон хүнээ болъё, ямар хүн томиох ёстой вэ гэдгээ та нар санал онолоо гарга гээд ингээд Хэрэг эрхлэх газрын дарга Гүндалай сайд нар хоорондоо ярилцаж байгаад тэгээд одоогийн сая сүүлд нь тавигдсан Батмөнх билүү, Төмөрбаатар гэж, одоо гуравдахь нь хүн нь болж байна, энэ хүнийг тавьсан, Хэрэг эрхлэх газрын дарга хамт олонд нь аваачиж хүлээлгэж өгсөн. Түүнээс хойш тэр байгуулагын ажлын хувьд цэгцэрч, нааштай болж байгаа гэсэн мэдээ бидэн дээр ирж байгаа.

Ц.Нямдорж: - Оюун гишүүн асуултаа асууя.

С.Оюун: - Ерөнхий сайд, Их Хурлын гишүүдэд Гүндалай сайдыг огцруулах үндэслэл гээд танилцуулга тал хуудас юм явуулсан л даа, саяын таны уншсан юм бид нарт хүргэгдээгүй, энэ тал хуудсыг харж байхад 2 л үндэслэл, нэгдүгээрт Эрдэнэбаатар сайдтай бүдүүлгээр харьцсан, ёс зүйгүй байдал гаргасан гэж байна, хоёрт нь болохоор тэр олон хүсэлт гомдол, санал ирсэн гээд байгаа, тэгэхээр энэ огцруулах үндэслэлийг би сайн ойлгохгүй байна. Ерөнхий сайдаа. 

Нэгдүгээрт тэр Эрдэнэбаатар сайдтай бүдүүлэг харьцсан ёс зүйн асуудал байгаа юм байна, хэвлэлээр бас 2 сайд зодолдсон гээд мэдээлэл гараад ирсэн, зүгээр байж байгаад гэнэтхэн ийм юм болоогүй байх, тэр 25 дугаар телевизээр ярилцлага хийж байна гээд байхад 2 сайд чинь өөрсдөө хоорондоо нэг бодлого, нэг зорилгоор хамтарч ажиллаж байгаа танхимын гишүүд шиг байгаагүй, хоорондоо тэр телевизийн ярилцлагын үед зөрчилдсөн учраас гарч ирээд хоорондоо маргалдсан байх л даа, зодолдсон ч байдаг юмуу, мэдэхгүй. Тэгээд ингэж байгаа бол яагаад хоорондоо зөрчилдөөд, таны хэлээд байгаагаар тэр танхимын зарчмаар ажиллаж чадахгүй байна гээд хэлээд байгаа бол яагаад зөвхөн Гүндалай сайдад хариуцлага тооцоод Эрдэнэбаатар сайдад нь хариуцлага тооцохгүй байгаа юм бэ? Зодолдохоосоо өмнө тэр чинь байр суурь нь өөр байна гэдэг чинь танхимын зарчмаар ер нь танай кабинет ажиллаж чадаж байгаа юмуу, үгүй юу?

Тэгээд Гүндалай сайдаас асуумаар байна, энэ танхимын зарчим алдагдаад байна гэж байна шүү дээ, та одоо байнга кабинет дээрээ зөрчилдөөд байдаг юмуу, бусад нь зөрчилдөхгүй их сайхан хоорондоо эвсэг хамтран ажиллаад байдаг юмуу, яагаад таныг ингээд илүүд үзээд байгаа юм бэ, тэрийг нэгдүгээрт асуумаар байна, Ерөнхий сайдаас ч гэсэн асуумаар байна.

Тэгээд хоёрдахь, эхний тэр таны танилцуулгад явуулсан эхний үндэслэл тэр байна л даа, хоёрдахь нь янз бүрийн хүсэлт гомдлууд ирсэн гэсэн тийм юм байна, тэгэхээр тэр хүсэлт гомдлууд гэдгээ ер нь хэр их нягталсан юм бэ, шалгасан юмуу, тогтоосон юмуу? үр дүнтэй нь танилцаж болох уу, бид нар, яг баримт дээр тулгуурлаж бид нар шийдвэрээ гаргамаар байна л даа. Яагаад гэвэл хариуцлага тооцох нь зүйтэй гэж үзээд бид Цэнгэл сайдын асуудлыг Иргэний зориг нам оруулж ирсэн, тухайн үед зам, тээврийн салбарт, тухайлбал төмөр замд томоохон алдаа дутагдал, ноцтой алдаа гарсан учраас 3 хүний амь нас үрэгдсэн том осол аваарь гарсан, энэ бол сайдын түвшинд хариуцлага тооцох зүйл бишээ гээд та гурвын гурван хүн амиа алдчихаад байхад тэгж хэлж байсан л даа, тэгэхээр энэ түвшинд хариуцлага тооцдоггүй, Гүндалай сайдын түвшинд хариуцлага тооцдог гэж яриад байхаар надаа энэ бол хариуцлага тооцох нь зөв гэж санал оруулж ирсний хувьд юу бодогдож байна гэхээр та өөрийнхөө намын сайдыг болохоор хамгаалаад өөр намын хүнийг ингээд гадуурхаад байгаа юм шиг харагдаад байна л даа. 

Яагаад гэвэл аль алинд нь адилхан хандаад хариуцлага тооцно гэх юм бол тэр салбарт гарч байгаа алдаа дутагдал байгаа бол бүгдий нь яриад, бүгдий нь эсвэл хариуцлага тооцдог, эсвэл кабинет тэр чигээрээ сайн дураараа огцордог, эсвэл бүгдий нь хамгаалдаг баймаар юм. Алдаа дутагдлын хувьд сая Батбаяр гишүүн ч хэлж байна шүү дээ, Одончимэд сайд дээр л 4 тэрбум гаруй төгрөг төсвөөс, төсөвт батлагдсанаар биш, зориулалтын бусаар зарцуулсан гээд сүүлийн 2 долоо хоногт бид нар Их Хурал дээр ярилаа шүү дээ, энэ дээр та ямар байр суурьтай байгаа юм, энэ дээр хариуцлага тооцох ёстой юмуу, ёсгүй юмуу? 

Янз бүрийн төсө хөтөлбөрүүд зогслоо, эрүүл мэндийн салбарт гээд байна, тэр Симент гэнэ үү, тэр компаний тендер нь хугацаандаа хэрэгжээгүй гэж байна, өнөө маргаашгүй хэрэгжих л юм байна, Гүндалай сайдын хэлдгээр, гэтэл Эрдэнэбат сайдын хариуцсан салбарт бас л Их Хурлаас баталчихсан хэдэн тэрбум төгрөгийн олон малчдад очих ёстой нарны гэрэл одоо болтол очоогүй, ирэх жил 1 сард очих юм гэнэ лээ гээд яамныхан яриад байгаа, тэгвэл адилхан л байна шүү дээ, Гүндалай сайдын будилаад л, одоо нэг юм хэрэгжих гэж байгаа юм байна, Эрдэнэбат сайдынх ч будилсаар байгаад одоо хэрэгжих гэж байгаа юм байна, яагаад нэгий нь ялгаад, нөгөөд нь хариуцлага тооцдоггүй юм бэ, энэ дээр чинь би гайхаад байгаа байхгүй юу.

Халаа сэлгээн дээр яг л намынхаа шалгуураар, дандаа тэр нам намынх нь сайд нар нь өөрсдийнхөө хүмүүсийг тавьж байгаа шүү дээ, тэр төрийн албан хаагчийн шалгуур, тэр сонгон шалгаруулалт гэдэг чинь бүх намууд, засгийн эрх барьж байгаа бүх намууд хэрэгжүүлж чадахгүй, дандаа намын шалгуураар тавиад ийм эрүүл бус тогтолцоо аль л Хувьсгалт нам засгийн эрхэнд байхаасаа тогтсон тогтолцоо шүү дээ, энийгээ өөрсдөө халж чадахгүй, сольж чадахгүй байж байж зөвхөн Гүндалайгийн халаа сэлгээн дээр ийм зүйл яриад байгаа нь болохоор магадгүй  тэр эрүүл мэндийн системд аль нэг намын хүмүүс нь байр сууриа маш их эзэлчихсэн, тэр байр суурий нь ганхаагаад эхлэхээр нөгөөдүүлийнх нь гомдлы нь телевизээр явуулаад байдаг, энэ одоо нэг л хуйвалдаан шиг харагдаад байгаа байхгүй юу. Хавдрын эмнэлгийн даргыг солих гэсэн сайдын оролдлого дээр Засгийн газар нь дэмжээгүй тэгээд сайдынхаа эрх мэдэлд хандаад шийдвэрий нь хүчингүй болгож байсан харагдаж байсан.

Д.Лүндээжанцан: - Ерөнхий сайд хариулъя.

М.Энхболд: - Би хариулъя, Оюун гишүүний асуултанд хариулъя, тэгэхээр УИХ-ын даргад өргөн барьсан бичиг дээр 2-хон зүйл бичигдсэн байна гэдэг байдлаар асууж байна, бэлтгэж тараасан материал дээр, тэгэхээр тэр бэлтгэж тараасан материалын хэвлэл мэдээллийн байгууллага дээр ёс зүйгүй байдал гаргасан гэж бичсэн, тэрэн дээр байгаа үг болгон, өгүүлбэр болгон утга агуулга нь цаанаа бас тодорхой баримттай, факттай байгаа юм. Энэ салбарын үйл ажиллагаа ямар явагдаж байгаа, энэ салбарын ажиллаж байгаа хамт олны бодол санаа ямар байгаа, энэ бүгдийг бид нар бас нэлээд судалж, үзэж, асууж сураглаж ингэж байж энэ асуудлыг тавьсан. Тэрнээс биш ганцхан Гүндалай сайдыг илүү үзээд, хатуу үзээд, ингээд байгаа зүйл байхгүй.

Үнэнийг хэлэхэд өнөөдөр 2006 оны 5 сараас хойш сайдын зөвлөлийн хурал нэг ч удаа хуралдаагүй, эрүүл мэндийн салбарын хэрэгжүүлэх ёстой шинээр болон шинэчлэн найруулж гарсан хуулиудыг хэрэгжүүлэх 22 дүрэм, журам гарах ёстой, түүнээс 14 дүрэм, журам нь одоо болтол гараагүй, энэнээс болоод хөдөө орон нутагт эрүүл мэндийн салбарын санхүүжилтийн асуудал хүндэрч байгаа, тэрний нь байдал нэлээд хүндрээд 9 сард холбогдох сайд нары нь би өрөөндөө цуглуулж Гүндалай сайдад хэлж байж бас тэр санхүүжилтийн асуудлы нь, журмы нь цэгцэлж өгсөн. 

2006 онд Засгийн газрын мөрийн хөтөлбөрийг хэрэгжүүлэх зориулалттай байсан хөрөнгө, санхүүгийн тэр эх үүсвэрүүдийг зөв буруу зүйлд зарцуулсан тухай ч яриа байгаа, өмнөх Засгийн газруудын үед ярьсан, гадна дотны хэрэгжүүлэх төсөл, бүс нутгийн эмчилгээ, оношилгооны төвийн барьж байгуулах тухай, хөнгөлөлттэй зээлээр барьж байгуулах тухай асуудлыг бас тэр үйл ажиллагааг нь зогсоосон, хүлээж авахгүй гэсэн ийм зүйлүүд ч байгаа. Засгийн газрын мөрийн хөтөлбөрт тусгагдсан мастер төлөвлөгөө хэрэгжүүлэхтэй холбогдсон хөрөнгө санхүүгийн асуудлыг нааш нь цааш нь болгосон, эмийн тендертэй холбогдсон нэлээд том санал, гомдол ирсэн, тэрий нь шалгаж үзэхэд бас үндэстэй, ганцхан компанид тэр эмийн тендерийг өгсөн, арав дахин илүү өндөр үнэтэй эмийг гадна дотноос нийлүүлэхээр ингэж бас шахаж хийсэн. 

Төрийн нарийн бичгийн даргынхаа тамга тэмдгийг хүртэл хурааж авч байсан гэх мэтчилэн энэ салбарт болж байгаа, Гүндалай сайдын үйл ажиллагаатай холбогдсон бүх зүйлүүдийг бас тэнд багтааж ерөнхий санаанууды нь хэлсэн юм. Тэр болгоныг бичээд, тараагаад байх нь зохимжгүй болов уу гэж бодсон юм. 

Хоёрдугаарт Эрдэнэбаатар сайдыг энэ асуудалтай холбогдуулж Засгийн газар дээр хатуу сануулж анхааруулсан, гэхдээ Эрдэнэбаатар сайдыг тэнд ямар нэгэн ёс зүйн ийм эвгүй байдал, зодоон цохион хийлээ гэдэг утгаар нь биш, болсон үйл явдлыг болоогүй мэт хэвлэл мэдээлэлд хэлсэн, тэрийгээ бас Засгийн газар дээр тийм юм болоогүй гээд зүтгээд байгаад нь ер нь болсон юмыг болсноор нь хүлээдэг байх ёстой гээд ингээд Эрдэнэбаатар сайдад хатуу анхааруулга, сануулга өгсөн. Тэнд болсон үйл явдлын талаар хэвлэл мэдээллийн байгууллагаас зүгээр бас зарим нэг зүйлүүд нь товч гарсан. Би бол яг болсон үйл явдлын талаар нь мэргэжлийн байгууллагаар нь бас үзүүлж, харуулж шалгуулж, бичлэг баримт юмнууд нь байгаа, би Засгийн газрын гишүүдэд тэр юмнууды нь ч гэсэн бас үзүүлсэн. Тэрийг заавал ил гаргах нь шаардлагагүй болов уу гэж бодож байгаа юм. Үнэхээр тэнд сайд хүнд байж боломгүй ийм ааш араншин, авир гаргасан учраас энэ хариуцлага зайлшгүй тооцох ёстой гэж үзэж байгаа юм.

Хавдрын хувьд Эрүүл мэндийн сайдын гаргасан шийдвэрийг Засгийн газар татаж аваад хүчингүй болгосон зүйл байхгүй шүү дээ, Оюун гишүүнээ, та бас зөв ойлгох хэрэгтэй. Бид бол хуулийн хүрээнд таны томилсон хүнийг энэ хамт олон хүлээж авахгүй байна, хамт олон хүлээж авахгүй байгаагаас болоод халаалт, дулаан ч байхгүй байна. Тэр байгууллагын чинь халаалт, дулааны асуудлыг Ерөнхий сайд өөрөө ярьж хөөцөлдөж байж хагас, бүтэн сайн өдөргүй аваарь, засварын группийг ажиллуулж байж ингээд энэ эмнэлгийн байгууллагыг халаалттай, дулаантай болголоо. Энэ хүн чинь ажлаа зохицуулж, зохион байгуулж чадахгүй байна, та дараагийн хүнийхээ асуудлыг бодоо, энэ хүн бол зүгээр орон нутгийн нэг эмнэлэгт ажиллаж байсан, арай энэ албан тушаалд дадлагажиж, туршлагажаагүй хүн юм байна шүү дээ гэдгийг Гүндалай сайдад өөрт нь ойлгуулаад, өөрөө томилсон хүнээ чөлөөлөөд, өөрөө дараагийн хүний нь томилоод, Батболд сайд очиж хүлээлгэж өгөөд ингээд ирсэн. Тэрнээс бид нар хууль зөрчиж сайдын гаргасан шийдвэрийг Засгийн газар хүчингүй болгож ингэсэн зүйл байхгүй, тэрийг бас зөв ойлголт өгөх нь зөв байхаа гэж бодож байна.

Д.Лүндээжанцан: - Гүндалай гишүүн хариулъя.

Л.Гүндалай: - Тэгэхээр ийм байна, Оюун гишүүний хэлсэн зүйл дээр хэлэхэд үндэслэл ерөнхийдөө байхгүй юм гэж, саяын тэр бичсэн үндэслэл байхгүй юм, энүүгээр би өөрийгөө өмөөрч байгаа юм биш шүү, үнэн юм үнэнээрээ дээр гэж хэлэх гээд байгаа юм, тэртэй тэргүй би огцорно, тэрийгээ би мэдэж байгаа. Харин би үнэн үгээ хэлээд огцорно. Тэгэхээр үндэслэл байхгүй гэдгийг бас Монгол улсын ерөнхийлөгч өөрийнхөө албан бичиг дээр ч бас дурдсан байна лээ, үндэслэлий нь тодруул, хуульд нийцүүл гэж бичсэн байсныг та нар харсан байх. Хэрэв үндэслэл байсан болбол ингэж бичихгүй байсан байх гэж би хувьдаа бодож байна.

Эрдэнэбаатар сайд бид 2 одоо нэг их зодолдоод сүйд болсон юм байхгүй юм байна лээ. Угаасаа тийм юм болоо ч үгүй юм, тийм болгох гээд байгаа учраас, та нар тэр видео бичлэгийг үз гэж шаардах хэрэгтэй, Ерөнхий сайд бол энийг та нарт үзүүлээд яах вэ, Засгийн газар дээр үзүүлсэн гэж байна, үзсэн, та нар тэр бичлэгийг Их Хурал үнэхээр Засгийн газрынхаа дээр байдаг, хянаж чаддаг, Засгийн газраасаа материал авч чаддаг юм бол тэрий нь үзэх хэрэгтэй, нэг гэрэл зураг байна лээ, үзэх хэрэгтэй. Тэр видео бичлэгий нь үзэх хэрэгтэй, олон түмэнд үзүүлэх хэрэгтэй. Мөн хэвлэл мэдээллийнхэнд өгөх хэрэгтэй, байсан гэрчийг асуух хэрэгтэй, бүр яг энэндээ хүрвэл, Наранцацралт гишүүн хамт сууж байгаад гарсан. Батбаяр хотын мэр хамт байж байгаад гарсан, бүгдээрэнгээс нь асуух хэрэгтэй шүү дээ, Эрдэнэбаатараас энд авчраад асуух хэрэгтэй шүү дээ, Гүндалай чамайг яасан юм, үсдсэн юмуу, тийм үс байхгүй юм байна лээ шүү дээ, үсдээд байхаар, шанаадсан юмуу, яасан юм. Тэгсэн Эрдэнэбаатар нэг сонин дээр болохоор Эрдэнэбаатар намайг цохисон, би 5 минут ухаан алдаад унасан гэж байгаа байхгүй юу, бас ингэж болохгүй шүү дээ, тийм юм ерөөсөө болоогүй. Би цохисон бол цохисноо хэлнэ. 

Энд нэг л зүйл байгаа шүү. Би ард түмний хэн нэгэн хүүхдийг, хэн нэгэн ядарсан монголыг барьж аваад зодчихоогүй шүү, бүр зоддог болсон бол, би тэгдэг хүн биш. Зодолдохдоо хүрсэн байлаа гэхэд тэд нарын хэлээд байгаа үнэн боллоо гэхэд бас нэг сайдшуу хүнтэй бас зодолдсон байна гэж ойлгоорой, за юу. Тэрнээс ард түмний нэг ядарсан нэгийг барьж аваад би хэзээ ч зодож яваагүй юм шүү, нэгдүгээрт.

Хоёрдугаарт сая Ерөнхий сайд хэлж байна, Ерөнхий сайдаа та бол ингэж хэлэх шаардлагагүй, баримт нотолгоотой байх хэрэгтэй, Хавдрын даргыг яагаад сольсон юм, бизнес хийгээд байсан юм, тэнд болсон үйл явдлууд бүгд зохиол, тэд нар чинь өөрсдөө зохиосон юм, тэр дулааны асуудлаа ч гэсэн, халагдана гэдгээ мэдэж байсан юм, сарын өмнө би үүрэг өгсөн байсан юм, яг энэ асуудалтайгаа давхцуулж, бүх юмаа өөрсдөө хааж хохироох гэж, хүн нас барах гээд байсан байхгүй юу, ажил хаяад, тэгэхээр нь би буулт хийсэн юм. Иргэн хүн нас барах гээд байсан юм, аягүй бол. Яагаад гэвэл ажил хаяад явчихлаа, би яах вэ, даргаа хүлээж авахгүй гээд. Даргаа хүлээж авахгүй гэх эрх тэд нарт байхгүй, захирагдах, удирдагдах ёс гэж байх ёстой, би хуулийн дагуу тушаалаа гаргасан. 

Тэр яриад байгаа шиг тэр тендер, янз бүрийн юм будилчихаагүй, тэр яриад байгаа шиг, юу гэнэ вэ, эмийн тендер нэг компанид өгсөн гэсэн, тийм юм ерөөсөө байхгүй, эмийн тендер гэдэг чинь өөрөө оны өмнө явдаг юм, оны өмнө, 2007 онд, 2006 онд нэг ч эмийн тендер явагдаагүй, тэр чинь оны өмнө явдаг юм, эм гэдэг юм чинь, тэгээд өөрөөр хэлбэл он гарангуут 1 сард явдаг юм, намайг сайд байхаас өмнө бүх эмийн тендер яваад дууссан, тэгээд эмийн тендер явсан ч гэсэн тэрийг Төрийн нарийн бичгийн дарга нь тендерээ хариуцаж тэрийгээ явуулдаг юм, тэрнээс сайд тэрэнд ороод яг ингээд байдаг юм байх ч үгүй. Ор тас тийм гүтгэлэг байж болохгүй. Би тэрийг гүтгэлэг гэж хэлнэ, үнэхээр. Тийм юм байхгүй, тэгж ярих хэрэггүй. Гүндалай чи огцроод өг гэвэл би огцроод өгөхөд ерөөсөө ядах юм байхгүй, огцорно. Зүгээр намайг гүтгэж огцруулж болохгүй. 

Тэгэхээр аливаа юм, бүх юм л баримт нотолгоотой байх хэрэгтэй, та нар өнөөдөр энэ Их Хурлаа тэгвэл түр хойшлуулаад, тийм үү, баримт нотолгоогоо авчруулъя, Гүндалайгийн бурууг нотолъя, би огцорно, би өөрөө өнөөдөр өргөдлөө одоо бичээд өгчихье, харин баримт нотолгоог нь авъя, дараагийн долоо хоногт ахиж хэлэлцье, баримт нотолгоон дээрээ яръя, зөвхөн тэрий нь яръя. Би өргөдлөө одоо бичээд өгье, сайн дураараа, чадахгүй гэдгээ. Харин та нар тэр баримт нотолгоог нь, яриад байгаа юмнууды нь авах хэрэгтэй шүү дээ. 

Намайг харин улаан цайм хэдэн талаас хэвлэл мэдээллээр, өөрсдийнхөө бүх аппаратаар над руу тэгж дайрах шаардлага байхгүй, надад тэгж тийм монголын үндэсний телевиз шиг миний үгээр ордог телевиз байдаггүй, надад өөрийн гэсэн сонин байдаггүй, өөрийн гэсэн хэвлэл мэдээллийн нэг ч юм байхгүй, Ардчилсан нам шиг телевизтэй биш, Хувьсгалт нам шиг телевизтэй биш, за юу. Надад үйлчлэх юм нэг ч байхгүй. Харин ёстой хаанаасаа хаалгач нь гэгчээр ёстой ард түмний төлөөлөл болсон хэдэн сэтгүүлчид харин ёстой Гүндалай гуай таны үгийг сонсоё гэж над дээр ирж ёстой бултан барин дарга нартаа, боссууддаа загнуулан байж миний талаар мэдээлэл гаргадаг юм байна лээ, би тэд нартаа л баярладаг юм, нээрээ шүү. Тэгэхээр үнэн юм үнэнээрээ байг, цаашлах юм бол ер нь энэ Засгийн газрын асуудал дээр та нар хэрвээ яръя гэж бодож байгаа бол нухацтай ярих хэрэгтэй шүү. Ер нь маш их ялзрал, маш их юм байгаа нөхдөө, тийм үү. 

Энэ улаанбаатарынхаа утааг ярих хэрэгтэй байна, энд чинь ард түмэн хордоод байна, энэний төлөө юу хийсэн юм, тэрийгээ яримаар байна. Одоо энэ Их Хурал тийм зүйл яримаар байна, тийм үү, Эрүүл мэндийн сайдын хувьд би энийг хүсч байгаа, энийг ярьж байгаа юм. Надаас айгаад байгаа юм, би ганц л зүйл хэлье, надаас айгаад байгаа юм, айж байгаа учраас надыг огцруулж байгаа юм, эртхэн огцруулахгүй бол энэ Гүндалай чинь их юм хийх гээд байна, тийм үү. Олон хүнд таалагдах гээд байна, монголын ард түмний төлөө зүрх сэтгэлтэй, тархи толгойтой гэдгий нь ард түмэн харчихна гэж айгаад байгаа юм, айгаад байгаа юм. 

Миний хувьд гаргаж ирсэн шинэчлэл, өөрчлөлт болгоныг эсэргүүцэж, дээр доргүй хавчсан юм, за юу. 4 газрын дарга нь намайг ажлаа аваад удаа ч үгүй байхад Гүндалайтай ажиллахгүй гэж матаад хэвлэлийн бага хурал хийгээд энд гүйж явсныг та нар бүгдээрээ мэдэж байгаа, ард түмэн ч мэдэж байгаа, 5 газар байдаг юм, манай яаманд, 4 нь ажиллахгүй гээд, өнөөдрийг хүртэл ажиллаагүй, тэр хүмүүсийг ажлаас нь халаад өгөөчээ, хамт ажилладаг ажлаа явуулъя гэдэг саналыг би Төрийн нарийн бичгийн даргадаа хэлсэн. Тэгэхэд тэр хүн өчигдрийг болтол тушаалы нь гаргаагүй, сүүлд нь ёстой аргагүйн эрхэнд сайдаа би гаргая, бас арай хэтэрсэн юм байна гээд тушаалы нь гаргаж байна лээ. Энийг доор, дээрээс намайг ажил хийлгээгүй юм шүү, үнэнийг хэлэхэд, за юу. Сэтгэл зүрхий нь мохоох гэж, намайг гүтгэж, доромжлох гэж бүгдээрээ тэнд байсан юм, дээр доргүй, үнэн юм үнэнээрээ байсан нь дээр. Намайг ингээд хөөж байгаа нь энэ бол ард түмнийг хөөж байгаа юм шүү. Ард түмний төлөө ажиллаж байгаа намайг хөөсөн юм шүү, за юу. Би тэнд очоод ажил авах гэж өглөөнөөс орой болтол ядарсан зүдэрсэн ард түмний эрүүл мэндийг гайгүй болгочих юмсан,  хамгаалахаар ажилласан.

Ц.Нямдорж: - Гүндалай гишүүн одоо болноо, гишүүд асуултаа асуулаа, Гүндалай гишүүн одоо суучих. Одоо энэ асуудалтай холбогдуулан үг хэлэх гишүүн байвал нэрсээ өгье, кнопоо даръя. Одоо Гүндалай гишүүн суучих, дараа нь тэнд кноп дарчихаад үг авчих, би үг өгье. Гүндалай гишүүнийг оруулж байна, тэгээд Арвин, Бат-Үүл, Батбаяр, Гансүх, Оюун, Батаа гишүүд үг хэлэх юм байна. Гүндалай гишүүн сууж байгаад микрофоноо аваад үг хэлчих, тэгээд би нэмэлт цагий чинь өгчихье, одоо суучих. Арвин гишүүн саналаа хэлье.

Д.Арвин: - Баярлалаа, тэгэхээр өнөөдрийн энэ болж байгаа үйл явдал бол тэгээд бид Үндсэн хуулиараа олсон манай энэ бас биднийг өнөөдөр болоод байгаа гээд энэ байгаа Парламентын засаглал маань ер нь юу л болдоо гэсэн ийм байдал сүүлийн үед надад харин бодогдох болсон, яагаад гэвэл ер нь одоо бид ингээд аль нэг нам нь ялаад, тэгээд яамдуудаа аваад улс төрчдийг хэтэрхий их яам руу ингэж оруулснаас болж ийм байдал бий болоод байна. Энэнд би бас эмзэглэж байгаа. Ялангуяа эрүүл мэндийн салбар, би түрүүн хэлж л байсан, цаашлах юм бол дэд бүтцийн салбар, энэ хүмүүс рүү яамды нь ингэж улс төрчид толгойлох юм бол цаашдаа ийм байдал их давтагдана.

Өнөөдөр ярьж байна, ганцхан Хавдар судлалын эмчийг сольсон асуудал, хавдар судлалын эмчийг солиогүй, энэ Үндэсний эв нэгдлийн засгийн газар бий болсны дараагаар ганцхан Эрүүл мэндийн яаман дээр олон хүмүүсийг халж сольсон шүү дээ, Эх нялхсын төвд би эвлэлийн хорооны даргаар ажиллаж байсан, маш их олон эмч нар бухимдаж хэлж байсан, энэ Эрхэмбаяр даргыг сольчихлоо гэж, нэгдүгээр эмнэлгийн Саранцэцэг гэж бүр насаараа энэ эмнэлгийн бүх шатанд алба хийж байсан сайхан эмч, эмэгтэй хүнийг Гүндалай ирээд сольсон, Эрхэмбаярыг сольсон, бүгд надад гомдол ирж байсан. Саранцэцэг эмч бүр уйлаад ажлаа өгч байсан, за яах вэ Гүндалай ингээд сольчихлоо гээд явсан. Өөрийнхөө намыг улсуудыг бүгдий нь зүтгүүлж байсан, энэнд би эмзэглэж байна. Энэ байдал доошоо газар ороод юу гэхээр суманд Ардчилсан намын даргатай сумын эмнэлэгт нь Хувьсгалт намынх нь хүн биеэ үзүүлэхгүй Улаанбаатарт ирж байна, Хувьсгалт намын даргатай газар Ардчилсан намын гишүүд нь Улаанбаатарт ирж биеэ үзүүлж байна, энэ газар авсан, ийм жишээ баримт надад байна. Олон ард иргэд, ингээд бид нар юу гэхээр өнөөдөр бид нар хүн солих асуудлыг яриад зөвхөн нэг хавдар судлалын даргын яриад байгаа энэ Их Хурлын гишүүдийг би одоо энийгээ бид нар болиочээ, бид нар ерөнхий том юмаа ярих хэрэгэтй. Ингэж бүгдээрээ л ялахаараа аль нэг нам нь булаацалдаж ирээд сайдаа авдаг, дор нь очоод бүгдээрээ сольдог шүү дээ.

Би бол Үндэсний эв нэгдлийн засгийн газар байгуулагдсанаас хойш ганцхан сайд хүнээ солиод хичнээн бужигнаан хийж байна, яахаараа Гүндалай өөрөө зөв болж тэр сайхан Эрхэмбаяр, тэр Саранцэцэг гээд тэр сайхан эмч нар, тэр сайхан дарга нар яахаараа буруутан болж байдаг юм. Бусад сайдууд хэн нь хүнээ сольсон юм, нөгөө л түрүү байгуулагдсан бүх хүнээ солихгүй, тогтвортой ажиллаж байгаа шүү дээ, ингээд доошоогоо улс төржөөд ирсэн. Би энийг одоо, эндээс би юу гэхээр ер нь ингээд улс төрждөгийг, хэтэрхий ийм яам руу Их Хурлын гишүүдийг оруулж сайд тавьсан энэ буруу практикаа бид нар бодолцох цаг болсон. Одоо Эрүүл мэндийн сайдыг ч гэсэн одоо дараа хэн гэдэг улс төрчийг гаргаж байж хэдэн хүнийг тоглох гээд байгаа юм. Энэ асуудлыг л ярих хэрэгтэй. Гүндалайн асуудал ч биш. Ер нь одоо ингээд зарчимгүй шүү дээ, та нар, бид нар тэгээд, биенээ өмгөөлж хамгаалах гээд өмгөөлж хамгаалдаг, гэхдээ бид нар өөрсдөө буруу юмаа хийж өгөөд өөрсдийг нь улс төржүүлэх, ер нь монголд тэгж ярих юм бол өлгийтэй хүүхэд хүртэл улс төржиж байгаа шүү. Одоо ийм л юмыг бид хэд өнөөдөр бий болгочихоод тэгээд энэ нийгэм чинь өөрөө болохгүй байна шүү дээ. Тэгээд энэ дээр бид нар дүгнэлт хийх цаг болсон шүү гэж бодож байна.

Хоёрдугаарт бас энэнтэй холбогдуулж Одончимэд сайдын асуудлыг зарим нэг улсууд яриад байх шиг байна, энийг бид нар өчигдөр шалгалт хийсэн юм, манай энэ Их Хурлын гишүүд өөрсдөө Их Хуралдаа суудаг бол та нар бас бодох хэрэгтэй, өнгөрсөн хугацаанд залуу гэр бүлд 35 хүртэлх насны 500 мянган төгрөг оруулна, өгнө гэдэг энэ Засгийн газрын асуудлыг ороод ирэхэд Их Хурлын гишүүд бид нар бүгдээрээ ард түмэндээ сайн хүн болох гээд тийм юм байхгүй, 35 хүртэлх насны хүмүүст өгөхгүй, бүх хүмүүст өг гээд бид нар хамаагүй их хуулиа хязгаар яахгүйгээс бол мөнгөний асуудал гарсан байна лээ. Өчигдөр бид Нийгмийн хамгааллын яамны тэнд байгаа бүх намуудын төлөөлүүдийн хүмүүсийг авчирч Идэвхтэн даргын өрөөнд уулзлаа, мөн бүх иргэний байгууллагууд, паспорт өгдөг газруудын улсуудыг өгч шалгасан чинь бид нарын хуулийн дагуу энэ мөнгө илүү олгогдсон байна лээ шүү дээ, би бас Одончимэдийг намын бүлгийн хурал дээр муучлаад байсан, яагаад илүү мөнгө өгсөн юм гэсэн. 

Бид нар өөрсдөө 35 хүртэлх гээд бүх мөнгийг ингээд тооцоод өгсөн юмыг бид нар аваачиж тэрүүгээр нь батлахгүйгээр маш их хөрөнгө, бүх хүмүүст өг гээд 70 настай шинэ гэр бүлд өг гэхээр чинь энэ чинь тоо нь ихсэхгүй яах юм бэ, тэгээд энэ мөнгийг Их Хурал гаргаж өгөх ёстой юм байна лээ. Өчигдөр би харин нарийн шалгалт явуулж, 2 цаг шахуу бид нар сууж байж, бид нарын хуулийн үндсэнд энэ мөнгө илүү гарсан байна лээ шүү. Тэгээд өөрсдөө хуралдаа оролцож, өөрсдөө хурлаа хийж, гаргасан шийдвэрээ мэдэж бас нэг нэг рүүгээ дайрах ёстой юм болов уу гэсэн ийм бодолтой байна. Тэгээд одоо цаашдаа Эрүүл мэндийн яаманд дахиж нэг улс төрч тавих юмуу, тэгээд дахиад тэр гарсан хүн нь хүн өөрчлөх юмуу, иймэрхүү тийм замбараагүй юмнуудыг бид нар бодох хэрэгтэй гэж бодож байна.

Ц.Нямдорж: - Бат-Үүл гишүүн саналаа хэлье. Дараа нь Гансүх гишүүн.

Э.Бат-Үүл: - баярлалаа, тэгэхээр яг Чухамдаа бол өнөөдөр Гүндалай сайдыг огцруулах асуудлыг биш Энхболд тэргүүтэй Засгийн газрыг огцруулах асуудлыг Их Хурал хэлэлцэх ёстой гэдэг нь харагдаад байгаа юм. 2006 оны 10 сарын 13-нд УИХ дахь Ардчилсан намын зөвлөлөөс Засгийн газрыг огцруулах үндэслэлийг оруулж ирсэн, тэр зүйл хичнээн зөв байсан бэ гэдэг нь цаг хугацааны явцад харагдаж байна. Сая Энхболд Ерөнхий сайд яах вэ амиа аргацаагаад ярьж байна л даа. Энхболд Ерөнхий сайдын Гүндалайг огцруулах үндэслэл нь чухамдаа Засгийн газар огцрох тэр Ардчилсан намын зөвлөлөөс тавьж байсан тэр үндэслэлүүдийн нарийвчилсан хувилбар, хэлбэртэй л зүйл болж байгаа байхгүй юу.

Тэгээд өнөөдөр Ерөнхий сайд Энхболд өөрийнхөө хариуцлагагүй байдлыг танхимынхаа нэг сайдыг сор залах хэлбэрээр шийдвэрлэх гэж ингэж оролдож байгаа, зүгээр улс төрийн хувьд бол арчаагүй, арга хэрэгслээр өнөөдөр тийм зүйлийг УИХ-д оруулж ирж байгаа байхгүй юу. Тэгэхээр бид ийм зүйлийг ерөөсөө хэлэлцэж таарахгүй, жишээ нь Үндсэн хуулинд та бүхэн мэднэ. Кабинетын танхимын өмнө танхимыг Улсын Их Хурлын өмнө зөвхөн Ерөнхий сайд хариуцах ёстой, өөрөөсөө хариуцлага бултуулж таарахгүй, бид мэдэж байгаа шүү дээ. Энэ танхимын хэлбэрээр ажиллаж чадаагүй, энэ Засгийн газар нь ажиллаж чадахгүй байсан олон үйл явдал, олон үйл ажиллагааг нь Их Хурал дээр янзалдаг байсан, үнэнийг хэлэхэд энэ Их Хурал бол Засгийн газрын өмнөөс ажиллаж байсан. Энэ Их Хурал Засгийн газрын олон шийдвэрийг их нааштай, нийгэмдээ, ард түмэндээ үр өгөөжтэй байдлаар нь засч янзалж байсан ийм л Их Хурал.

Энэ Ерөнхий сайд Энхболд нь энд тэнд тууз хайчлаад Үндэсний эвлэрлийн Засгийн газар сайн ажиллаж байна, манай танхим сайн ажиллаж байна гээд ингэж яриад явж байсан, өөр юу хийж байсан юм бэ. Тэгээд яамных нь сайд нар нь яамаа компани болгочихсон, сайдын төсвийн багцийг нь компаний хөрөнгө болгочихсон, ингээд явж байгаа шүү дээ.

Үнэхээр энэ хариуцлагагүй явдал бол энэ Засгийн газар дээр өмнөөс нь ичиж, улайж, үхмээр, ерөөсөө. Хэнийг юунд аваачаад тавьсан юм гэж бүр санаа зовмоор байдалд орж байсан шүү дээ. Бид мэдэж байгаа шүү дээ, энийг. Тийм учраас Улсын Их хурал ч гэсэн энэ дээр онцгой анхаарч, энэ Энхболдын Засгийн газрыг огцруулах асуудлыг ярих ёстой байхгүй юу. Гүндалайгаар сор залуулж болохгүй. 

Манай Ардчилсан намын зөвлөл ч гэсэн энэ шийдвэрээ энэ Их Хурал дээр хэлэх ёстой гэж би бодож байна. 

Гуравт нэг зүйлийг хэлэхэд би зүгээр Засгийн газарт Гүндалайтай хамтарч ажиллаж байсан, Үндэсний эвлэрлийн засгийн газарт очсон тэр сайд нарт, Их Хурлын гишүүн сайд нарт хандаж хэлмээр байна. Өнөөдөр Гүндалайг, маргааш хэнийг ч юм, наадуул чинь энэ маягаар явна шүү. МАХН нийгмийн эрх ашгийг бодож хамтарч ажиллаж ерөөсөө чаддаггүй, дандаа ийм хударгагүй юм авна, дандаа ийм хулхи юм хийнэ, хар л даа, энэ гэрээг нь. Энэ Үнэн сонин дээр нь гарсан, ингээд байгуулсан гэрээ нь, нэг тал дангаараа цуцалж болохгүй гээд, зөндөө амлалт аваад Засгийн газар байгуулах болохоороо Гүндалай хэрэг болсон. Одоо Гүндалай хэрэггүй болоод энэ гэрээгээ зөрчөөд Гүндалайг огцруулах асуудлы нь намын дарга нь ичихгүй оруулж ирж байгаа байхгүй юу. Тийм учраас Энхболдыг огцруулах асуудлыг Их Хурал ярих ёстой. Энхболдын Засгийн газрыг огцруулах асуудлыг ярих ёстой.

Би зүгээр одоо Засгийн газрын гишүүн, бусад намын сайд нарт хэлэхэд Гүндалайг огцруулах асуудал дээр дэмжиж санал өгч болохгүй шүү, та нар. Наадахь чинь МАХН хэзээний дандаа ингэж ардчилсан хүчнийг хэсэг бусгаар нь ашиглаж дандаа дараа нь бөгсний алчуур шиг ингэж хаядаг тэр л улс төрийн нэг илрэл байхгүй юу. 

Ц.Нямдорж: - Б.Батбаяр гишүүн. Дараа нь Оюун гишүүн, Батаа гишүүн, Гүндалай гишүүн.

Б.Батбаяр: - Тэгэхээр ийм байна л даа, би бол Гүндалай сайдын хувьд танай Үндэсний эв нэгдлийн Засгийн газрын хамгийн шударга, ёс зүйтэй, ажлаа хийж чадах чадвартай сайдын нэг гэж үздэг юм, миний энэнтэй ч гэсэн олон хүн, олон жирийн хүмүүс энэнтэй санал нэгдэх байхаа гэж би бодож байна. Харин яагаад өнөөдөр энэ асуудлыг Ерөнхий сайд оруулж ирж тавж байгааг би ойлгохгүй байгаа, оруулж ирсэн, огцруулах шалтгаан нь ч гэсэн ойлгомжгүй байгаа гэж би үзэж байна. 

Тухайлбал юу гэж байна гэхээр 2 сайд хоорондоо маргасан, халаа сэлгээ хийсэн ч гэх шиг, олон хүн гомдол мэдүүлсэн гээд, нэг иймэрхүү байдлаар танай засгийн газарт нэг их олон хүн үлдэхгүй байх гэж би бодож байгаа шүү, Ерөнхий сайдаа, энэндээ ч би итгэлтэй байна.

Хоёрдугаарт ер нь би танай энэ Үндэсний эв нэгдлийн засгийн газрыг цаашид ажиллах эрх зүйн чадамжгүй болжээ гэж үзэж байгаагаа би энд мэдэгдэж байна. Харин Гүндалай өөр намын, тэгээд танай Засгийн газрын улсуудтай, сайд нартай хуйвалдаж, үгсэн нэгдэж чадаагүйнхээ төлөө огцрох болж байгааг хүмүүс ойлгож байгаа шүү дээ, гадуур ингэж л ярьж байна лээ. Өчигдөр би Ийгл телевиз харж байсан, 2, 3 телевиз харсан, энэ дээр санал асуухад ерөөсөө иймэрхүү л юм ярьж байна лээ, энийг би танд энд хэлье гэж бодсон юм.

Сая Гүндалай сайд өөрөө ч сая хэлсэн шүү дээ. Ерөөсөө энэ засагт би яагаад гай болоод байна гэхээр зэрэг танай Засгийн газрын олон маапаантай асуудлуудыг хүлээн зөвшөөрч чадаагүйнхээ төлөө, яагаад гэхээр Гүндалай танай эрх ашигт, танай Засгийн газрын эрх ашигт нийцэхгүй байгаа юм, би үүнийг нийцэхгүй байгаагийнхаа төлөө огцорч байгаа гэж ингэж сая хэлсэн, би үүнийг ч үндэслэлтэй үг гэж бодож байна шүү.

Гуравдугаарт Бат-Үүл гишүүн, бусад гишүүд ч сая хэллээ, Бат-Үүл гишүүн л хэллээ дээ, ерөөсөө танай засаг бол танхимын хэлбэрээр ажиллаагүй, ажиллаж чадаагүй, анхнаасаа. Үндэсний эв нэгдлийн гэх нэрэндээ ч тохирохгүй байгаа, одоо бүр ч тохирохоо байсан, тэгээд шударга бус энэ үйл ажиллагаагаа зөвтгөх нэг алхам нь Гүндалай сайдыг огцруулснаар хэдэн сар, хэдэн хоног тэсэх л ийм л арга хэмжээ авч байна гэж би үзэж байгаа шүү, энийг ч хүмүүс мэдэж байгаа, энийг л би хэлмээр байна, баярлалаа.

Ц.Нямдорж: - Гансүх гишүүн, дараа нь Оюун гишүүн. Гишүүд хуралдааны танхимд орж ирье, санал хураалт дөхөж байна шүү, Гансүх гишүүн, Ардчилсан намын дүгнэлт гэж байна.

Л.Гансүх: - /индэр дээрээс хэлэв/.  Засгийн газрын гишүүнийг огцруулах тухай УИХ-ын тогтоолын төслийн талаархи УИХ дахь Ардчилсан намын зөвлөлийн дүгнэлт. УИХ-ын дарга, эрхэм гишүүд ээ, Монгол Улсын Ерөнхий сайдаа Монгол Улсын Засгийн газраас өргөн барьсан Засгийн газрын гишүүнийг огцруулах тухай УИХ-ын тогтоолын төслийн талаар УИХ дахь Ардчилсан намын зөвлөл хуралдаанаараа хэлэлцээд дараахь санал дүгнэлтийг гаргаж байна.

2006 оны 10 дугаар сарын 13-ны өдөр УИХ дахь нэр бүхий 24 гишүүн Энхболдын Засгийн газрыг огцруулах тухай тодорхой үндэс бүхий санал гаргаж УИХ-аар хэлэлцүүлсэн билээ, гэтэл тухайн үед МАХН-ын бүлэг нь өөрийн намын даргын толгойлсон Засгийн газрыг ажиллах чадвартай хэмээн хамгаалж үлдээсэн, үүний дараа УИХ-ын гишүүн Оюун, Зоригт нар Зам, тээвэр, аялал жуулчлалын сайдын хариуцсан салбарт иргэдээрээ дайжигнан олныг цочирдуулан айдас хүйдэс төрүүлсэн сорилт хийсэн, 2 зүтгүүр мөргөлдөн эрдэнэт хүний амь нас эрсэдсэн, дахин осол сүйрэл гарахуйц нөхцөл дараалан бүрдсэн хэмээн салбар хариуцсан сайдыг огцруулах санал гаргасан ч асуудалд улс орны нийтлэг эрх ашгийн үүднээс бас аанаа л улс төрийн өнцгөөр хандан өөрийн сайдыг хамгаалан авч үлдсэн билээ.

Эрүүл мэндийн сайдыг үүрэгт ажлаас нь огцруулах саналыг Ерөнхий сайд өөрөө оруулж байгаа нь тухайн үед нэр бүхий 24 гишүүн М.Энхболдын Засгийн газрыг огцруулах саналыг зөв тавьж байсныг бүрэн нотолж байна. Эрүүл мэндийн сайд Гүндалайд хийсэн үйлдлүүдэд нь хариуцлага хүлээлгэх нь зүй ёсны хэрэг мөн. Гэтэл Гүндалай сайдыг огцруулахаар гаргаж буй үндэслэл нэгэн адил хамаарах сайд нар энэ Засгийн газрын бүрэлдэхүүнд байсаар байна. Тухайлбал татвар төлөгчдийн мөнгөөр бүрдсэн төсвийн олон тэрбум төгрөгийн хөрөнгийг буруу зарцуулсан, малчдыг 50000 нарны гэрлээр хангах ажлыг тасалдуулж тендер будилаантуулсан, олон тэрбум төгрөгийн хөрөнгийг тендер шалгаруулалтгүйгээр зарцуулж завшсан, хүн амины хэрэгт холбогдсон, хууль зөрчиж лиценз олгосон, хөрөнгө оруулалтын төлөвлөгөөг тасалдуулж, ажлаа зохих ёсоор гүйцэтгээгүй, Засгийн газрын танхимын зарчмыг алдагдуулан өөрийн дураар асуудалд ханддаг, ашиг сонирхлын зөрчилтэй эв нэгдэлгүй сайд нартай Засгийн газар цаашдаа ажиллах боломжгүй бөгөөд огцрох ёстой гэсэн УИХ дахь Ардчилсан намын зөвлөлийн хатуу байр суурь хэвээр байгааг мэдэгдэж байна.

Анхаарал тавьсанд баярлалаа.

Ц.Нямдорж: - Оюун гишүүн саналаа хэлье.

С.Оюун: - Энхболд Ерөнхий сайдын толгойлж байгаа Засгийн газрыг танхимын зарчмаар ажиллаж чаддаг ийм чадвартай гэдэгт би итгэдэггүй, яагаад гэвэл анхнаасаа энэ Засгийн газар байгуулагдахдаа зөв зарчмаар байгуулагдаагүй, урд талынхаа Засгийн газрыг огцруулаад шинэ Засгийн газраа байгуулахдаа хуйвалдааны зарчмаар, огцруулахад л дэмжсэн тэр хүмүүсийг сайд болгож, тэгж энэ шинэ Засгийн газрыг байгуулсан учраас ийм кабинетын зарчмаар ажиллах боломжгүй гэж би үздэг. Дээрээс нь тухайн салбартаа ийм шинэчлэл хийе, ийм ажил явуулъя гэсэн тийм бэлтгэлтэй сайд нар орж ирэхээсээ илүү зүгээр л нэг өдөр кноп дарсан учраас сайд болсон. Тэгээд тэр салбартаа юу хийхээ ч мэдэхгүй, ямар бодлого явуулахаа ч мэдэхгүй, ямарч концепцгүй орж ирсэн. Тийм ч учраас одоо энэ Засгийн газар байгуулагдаад жил шахам болж байхад дорвитой өөрчлөлт хийгдэж чадсангүй шүү дээ. 

Улсын Их Хурал дээр 2006 онд хэд хэдэн томоохон зарчмын бодлогын асуудлууд шийдэгдсэн, Татварын хууль, Ашигт малтмалын хууль, Авилгалтай тэмцэх хууль гээд томоохон ийм хуулиуд гарсан, эдгээр хуулиудын боловсруулж гаргахад УИХ л ажилласан. Засгийн газар энэ дээр байр сууриа олигтойхон илэрхийлээгүй. Анх эд нарыг оруулж ирээгүй, Татварын хуулийг түрүүчийн Засгийн газар оруулж ирээд Их Хурал баахан зассан, Ашигт малтмал, Авилгалын хууль дээр Их Хурал дээр ажлын хэсэг байгуулагдаж эдгээр хуулиуд батлагдсан.

Тэгээд томоохон томоохон бодлогын чанартай асуудлууд яригдаад, томоохон хуулиуд батлагдаж байхад түрүүний Бат-Үүл гишүүний хэлдгээр Их Хурал ихэнх ажлы нь хийгээд Засгийн газар бол байр сууриа ч олигтой илэрхийлдэггүй, сүүлд нь болохоор өө ийм сайхан хууль гарчихлаа, ийм бодлого бид нар хэрэгжүүлж байна гээд Их Хурлын өмнөөс хийсэн юм шиг ингээд ярьж байдаг байхгүй юу.

Гүндалай сайдын хувьд бол бусдаасаа арай ил тод ажиллахыг хичээсэн гэж би үздэг. Хариуцсан салбартаа хүнд суртал, авилгал, хээл хахууль байгаа, тэр тогтолцоог бас задалъя гэж хичээсэн юм болов уу гэж би дотроо боддог. Мэдээж алдаа дутагдлууд гарсан байх. Гэтэл алдаа дутагдлууд бусад сайдуудын хувьд ч гэсэн, Гүндалай сайдынхаас илүү ноцтой алдаа дутагдлууд зөндөө л байгаа шүү дээ. Тэгээд миний түрүүн хэлээд байсан, яагаад өөрийнхөө намын сайд нарыг хамгаалаад өөр намын сайд нарыг болохоор тэр хэмжээнд нь хамгаалахгүй, харин хариуцлага тооцно гээд өөр өөр хандлагаар хандаад, Ерөнхий сайд та өөрөө ёс зүйгүй байдлаар хандаад байгаа юм бэ, өөрсдөө хандлага нийлэхгүй байгаа энэ сайдыгаа танхимаасаа шахаж зайлуулж байгаа юмуу гэж бодоод байгаа л даа.

Иргэний зориг нам байр сууриа илэрхийлж байсан, Гүндалай сайдыг огцруулах гэхээсээ илүү энэ танхим Энхболдын засгийн газар өөрөө сайн дураараа огцорсон нь дээрээ, тэрнээс Гүндалай сайдыг огцруулчихаад тэгээд өөрийнхөө танхимыг ингээд хариуцлагаас мултлаад ингэж аварч гарах нь зохимжгүй, тийм ч учраас энэ Гүндалай сайдыг огцруулах асуудлыг Иргэний зориг нам дэмжихгүй байгаа юм. Ерөнхийлөгч бас өөрийнхөө албан тоот дээр хэлсэн байсан. Үндэслэлий нь сайтар нягтлан үзээчээ гэж, энэ байр суурьтай Иргэний зориг нам бас нэг байгаа юм. Яагаад гэвэл маш олон гомдол, санал ирсэн гээд тал хуудас юм явуулчихаад Их Хурлын гишүүдэд үндэслэлтэй юмуу, нягталсан юмуу, шалгасан юмуу гэдгийг бид нарт бас өгсөнгүй шүү дээ. 

Тэгэхээр Энхболд Ерөнхий сайд та өөр дээрээ бусад сайд нар дээрээ мөн их сайн бодоочээ. Хариуцлага тооцох ёстой гэдгийгээ хүлээн зөвшөөрөөчээ, сайн дураараа энэ Засгийн газар огцроочээ гэдгийг Иргэний зориг нам уриалж байгаа юм, баярлалаа.

Ц.Нямдорж: - Баярлалаа, Батаа гишүн, дараа нь Гүндалай гишүүн.

Ц.Батаа: - Гүндалай сайд одоо гомдох юм байхгүй, танд боломж олгосон. Одоо жилийн өмнө бид бөөн юм болж байгаад тэгээд юу юу ярьж орж ирж сайд боллоо. Энд ярьдаг юмаа уг нь яаман дээрээ хийх ёстой байсан юм. Энэ Засгийн газар муу ажиллаагүй гэж ойлгож байгаа. Зүгээр одоо тэр муу ажилласан сайдууд бий. Зүгээр өнөөдөр дэлхийн талтай байлдсан, Саддам Хусейныг цаазалчихаад байхад Гүндалайгийн асуудал юу ч биш л дээ, энэ бол одоо солигддог л хүн, дараа нэг хүн тавигдана, тийм биз дээ.

Тэгэхээр өөр 2, 3 сайд байна, цаана нь, ажил хийхгүй байгаа, ажил хийх гэж дүр исгэдэг, зусардаж, бялдуучилдаг, хэлбэрддэг ийм сайдууд байна. Энэний нэг нь бол одоо тэр Байгаль орчны сайд Эрдэнэбаатар, ганцхан компаний ажил хийгээд яваад байдаг, тэгээд одоо байгаль орчин гэж алга болсон. Булган аймагт одоо би жишээлбэл нэг жишээ хэлье. Булган аймагт байна шүү дээ, төмөр зам, Монгол-Оросын хамтарсан төмөр зам бүх моды нь хяргаад дууслаа. Аймгийн Засаг дарга нь савханы үйлдвэр хийгээд хусы нь огтлоод дууссан, Сэлэнгэ мөрөн ширгэх гэж байна, энд би 2, 3 удаа бичиг өгсөн, одоо тэгээд чимээгүй, аргалаад яваад байдаг, за болгоно, хийнэ гээд. 

Улсын Их Хурлын гишүүн Бадамжунай шалгаж байна, Бакей шалгаж байна гээд ингээд яриад байдаг. Тэгээд хүн рүү дандаа юмаа чихээд, тэгээд тэр хүнийг бид уг нь юм шийдээчээ гэж сайдаар тавьсан чинь ажлаа хийдэггүй, ингээд хойш нь урагш нь болгоод байдаг, тэгээд дундуур нь хумсаа нуусан муур шиг одоо ингээд амьдраад байдаг ийм сайд хэрэг байхгүй л дээ. Тэгээд 6 гишүүн энд бас санал хүсэлт өгсөн юм, газрын асуудлаар, 6 гишүүнийг 50 мянган сонгогчтой гэж үзэх юм бол 300 мянган хүнийг хуурчихаад өдий жил болж байгаа, газрын асуудал шийдэлгүй. Ийм улсуудтай Энхболд Ерөнхий сайдаа та хариуцлага тооцохгүй бол удахгүй бас.

Ер нь энэ Засгийн газар 90 оноос хойш хийгээгүй олон юмыг хийсэн, хүүхдийн 10 мянган төгрөг гэж байна, хүүхдийн 10 мянган төгрөг, 500 мянган төгрөг, 100 мянган төгрөг, энийг бол Энхболд гарч ирээд хийсэн, бид хийсэн. Гэхдээ энэ ноднин өдийд Батаа Элбэгдоржийн захиалгаар сонин дээр муу хэлүүлж байж Хувьсгалт намд орж байж, энд 38, 9 болж байж энийг хийсэн юм шүү. Энийг бас та бүхэн ойлгох хэрэгтэй. Тэгээд энэний юугаар олон сайдууд гарч ирсэн л дээ. Дээрээс нь манай хөдөө аж ахуй уналаа, Тэрбишдагва сайдаа, та тариа авсан гээд яриад байсан, шал худлаа, өнөөдөр Сэлэнгийн тариа өчнөөнөөрөө зарагдахгүй байж байна, Булганд тариа зарагдахгүй байж байна, гаднаас тусламжийн тариа оруулж ирээд спиртийн үйлдвэрт өгөөд одоо ингээд ингэж л нэг сэргэж байгаа.

Одоо энэ цэцэг өвчин гараад байгаа, цэцэг өвчин гэдэг чинь байна шүү дээ, ивомет тариаг монголчууд хөдөө аж ахуй, юуны газар нь ус найруулаад хятадад ивометный тарианых нь адресий нь Хөх хотод хийлгээд, тэгээд нааж зараад байгаа, тэгээд өвчин гараад байгаа байхгүй юу, тэгээд мал уг нь 40 сая болох ёстой байхгүй юу. Энэ бол Тэрбишдагва сайд хийгээд одоо мал өсгөсөн юм биш шүү дээ. Тэр газар тариалан, одоо энэ мал аж ахуй тэр чигээрээ унаж байгаа. Гэтэл одоо буруу талаас нь яриад Ерөнхий сайдад ойлгуулаад байдаг. Сайн юм хийж байгаа сайдууд бий, муу юм хийж байгаа, ард нь ингээд зальтай, арчаагүй, луйварчин, бэртэгчин улсууд байна.

Дээрээс нь шинэ жилээр би өвчтэй байж байхдаа сайд нарыг харлаа, ямар их ёлка хийдэг юм бэ? Малийгаад сууж байх юм, авгайгаа гоёсон, хэний мөнгөөр идэж ууж, зусардаад очиж цуслаад байна вэ, энэ. Ийм аймшгийн татвар төлөгчдийн мөнгөөр тоглоод байна гэдэг чинь бас аймшигтай л байгаа байхгүй юу.

Дээрээс нь дахиад нэг юм хэлэхэд бид нар энэ сэтгүүлч нар дээрээ анхаарахгүй бол болохгүй болсон байна лээ. Сүүлийн үеийн залуу сэтгүүлч нар боловсрол нимгэн, хэл багатай, тэгээд дандаа шүүхдэлцэнэ, бид шүүхдэлцэх хэрэггүй, эд нарын толгой руу юм хийгээд сургаад, цалингий нь нэмэхгүй бол монголын улс төрд маш их гай авчирна. Тэгээд манайхан өөрсдөө зусардсан маягтай, сэтгүүлчдэд. Тэгээд эд нарыг сургах ёстой байхгүй юу,гадаадад, баруунд нь. Хэлтэй хүн байхгүй, өвөр монгол хэл ч байхгүй, буриад хэл ч байхгүй, сайд нар олон байгаа. Ийм учраас энэ 2, 3 сайдаа дахиж нэмж авч хэлэлцэхгүй бол урагшаа явахгүй нь ээ. Би ингэсгээд болих уу даа, баярлалаа.

Ц.Нямдорж: - Гүндалай гишүүн саналаа хэлье.

Л.Гүндалай: - Их Хурлын даргаа одоо санал хураалт явна шүү дээ, тиймээ?

Ц.Нямдорж: - Тэгнэ.

Л.Гүндалай: - Тэгээд би огцорчихоод үг хэлэх үү? Тэгмээр л байх юм, яах вэ би гэхдээ нэг их сүр юм болохгүй ээ.

Ц.Нямдорж: - Огцорчихоод, одоо хэлчихье, огцроод, тогтоол батлаад дуусна, битгий дураараа авирлаад бай, одоо үгээ хэлчихээ. Санал хураагдсаны дараа огцорсон шийдвэр гарах юм бол тогтоол уншаад энэ асуудал дуусна, тийм учраас одоо үгээ хэлчих.

Л.Гүндалай: - Огцорчихоод хэлмээр байх юм, үгээ тэгж шилжүүлмээр байх юм, яах вэ?

Ц.Нямдорж: - Дараа нь Их Хурлынхаа танхимд ярих бололцоо маргаашаас эхлээд тэндээ гарна.

Л.Гүндалай: - Үгүй тэр чинь сэдэв өөр болчихно шүү дээ, би тэгмээр л байх юм, даргаа. Би огцорчихоод үгээ хэлмээр байна. Тэгүүлчих л дээ, болохгүй юм байхгүй шүү дээ.

Ц.Нямдорж: - Гүндалай үг хэлэхээс татгалзлаа, огцорсны дараа үг хэлэх тухай асуудал байхгүй.

Л.Гүндалай: - Тэгвэл одоо үгээ хэлнэ, тэгвэл 5 минутаас шинээр эхлээрэй.

Ц.Нямдорж: - Гүндалай гишүүн саналаа хэлчих.

Л.Гүндалай: - Тэгэхээр юуны түрүүнд, тэгэхээр ийм байна, яах вэ миний хувьд энэ 11 сард ажиллахыг их мэрийсэн, хичээсэн. Хамгийн гол нь энд юуг хэлэх ёстой вэ гэвэл ер нь манай энэ Засгийн газар, Их Хурал их л хурдтай, хүчтэй ажиллах ёстой юм байна лээ шүү, нөхөдөө, цаг хугацаа биднийг хүлээхгүй юм байна лээ. 21 дүгээр зунд монголчууд бид нар уг нь ингэж амьдрах заяатай хүмүүс биш юм байгаа юм шүү, монголчуудын 80 хувь нь нэн ядуу амьдарч байгаа шүү. Тэр хүмүүст газар хол, газар хатуу, тэнгэр хол байгаа шүү. Хүмүүс ёстой зовж зүдэрч байна шүү. Маш олон хүмүүс, монголын үрсүүд гудамжинд л байна, өлсөж байна, өвчинд нэрвэгдэж байна. Мөнгө төгрөггүй байна. Монголын эцэг эхчүүд охидуудаа зардаг болсон байна шүү, гэтэл бид нар баян орон гээд яриад суугаад байгаа шүү. 

Бид энэ мөнгөөр их цацаж байгаа шүү. Засгийн газрын ордон, төрийн ордон 15 тэрбум төгрөгөөр барина ч гэх шиг, тийм биз. чингисийн хөшөөг 18 тэрбум төгрөгөөр гадаа барилаа ч гэх шиг. Ингэж болохгүй ээ, энийг би Засгийн газарт ч хэлдэг байсан. Анхны Засгийн газрын хурал дээр л би хэлж байсан. Та нар тэрийг үзээрэй, Нацагдоржийн 100 насыг тэмдэглэе гэхэд үгүй бид нар тэмдэглэдэг газраа тэмдэглэг, тийм их мөнгө өгөөд яах вэ, нутаг орон нь тэмдэглэг гээд, тэгээд бид нар эхэлж байсан. Тэгэхээр энэ асуудлыг ер нь Их Хурал цаашдаа Засгийн газар ч гэсэн хэрэгтэй мөнгөнд нь зарцуулмаар байгаа юм.

Өчигдөр Засгийн газрын хурал дээр ахиад 24 тэрбум төгрөгөөр паспорт солих асуудал ярьж байсан, иргэний үнэмлэх солих асуудал, ийм байж болохгүй, иргэний үнэмлэх бид нарт өнөөдөр хэрэгтэй биш, өнөөдөр бид нарт талх хэрэгтэй байна, өнөөдөр эмнэлэг хэрэгтэй байна, өнөөдөр сургууль хэрэгтэй байна. Эрдэнэт шиг ахиад нэг үйлдвэр хэрэгтэй байна. Тийм л юмандаа мөнгөө зарцуулмаар байна, хуралдах танхим бидэнд дутаагүй, тийм биз. Үгүй бид нар мөнгөтэй бол хуралдах танхим ч гэсэн алтаар баръя, чингисийнхээ хөшөөг алтаар хийе, тийм л юм хэлмээр байна.

Энэ Засгийн газарт би 11 сар ажиллаж, төрийн ажилд нэлээд зүтгэлээ, бас энэ миний хувьд нэлээд туршлага, хийх зүйлээ би бас эхлүүллээ, нэлээд зүйлийг харж авлаа. Яах вэ хамт ажиллаж байсан сайд нартаа би гомдохгүй, бас төрийн төлөө эд нар маань хэрээрээ л зүтгэсэн байх, хэрээрээ л үгээ хэлээд бүгдээрээ л явж сууж байсан, энд тэнд алдаа дутагдал, салбар дээр нь юу гарсныг би тэр болгон харж өнгийж явдаггүй, өөрийнхөө салбарын асуудал дээр л төвлөрч явлаа. Тэгэхээр би энэ бас хамт ажиллаж байсан сайд нартаа бас баярлалаа гэдгээ хэлчихмээр байна, хамт ажилласны хувьд, төрийн төлөө сайн ч, муу ч зүтгэсний хувьд хэлж байгаа юм шүү. Мөн Ерөнхий сайдад ч гэсэн бас, Засгийн газарт хамт ингэж итгэл хүлээлгэж оруулж 11 сар ажиллуулсанд нь бас баярлалаа. Би монголын төрд, тэтгэвэрт гарах болоогүй ээ, би ажиллана, та нар намайг хараарай, би өшөө их юманд хүрнэ, өшөө их юм монголын төлөө хийх цохилох зүрх, тийм санаа, тийм оюун ухаан надад бий, тэрийгээ би хэрэгжүүлнэ. Өнөөдөр би огцорч байгаа боловч энэ бол ялагдаж байгаа юм биш, ингээд алга болж байгаа юм биш, би бол цаашдаа эргэж ирнэ. Монголынхоо төлөө юмаа хийнэ. Энд байгаа ажиллах гэсэн зүрхтэй, чадалтай, аавын хүүхдүүд, бүгдээрэнтэй нийлж ажиллана, чадна, тэгээд би бас энэ Ерөнхий сайддаа энийг баярлалаа гэж хэлмээр байна. Бас Их Хуралд ч гэсэн сайд болгож ингэж ажил хийлгэх ийм боломж олгосонд бас баярлалаа гэж хэлмээр байна. Хэдийгээр энэ богинохон хугацаа байсан ч гэсэн, хэдийгээр хийсэн, ярьсан, бүтээе гэсэн зүйлд минь бэрхшээл, хүндрэл их байсан ч гэсэн, хэдийгээр улс төржилт их байсан ч гэсэн, хэдийгээр хавчлага дээр дороос их байсан ч гэсэн энэ бол нэг хүн намайг хавчаагүй юм, систем намайг хавчиж байсан юм.

Миний үгийг жаахан үргэлжлүүлэх боломж байна уу, Их Хурлын даргаа, түрүүн худлаа ярьж байгаа, зөндөө яачихлаа, систем нь намайг хавчиж байсан юм. Монголд ийм систем тогтчихоод байгаа юм. Улс төржсөн систем тогтчихоод байгаа юм. Олон зүйл улс төрийн өнцгөөр харж шийдэгдээд байгаа юм. Тийм учраас энэ системд жишээлбэл би өнөөдөр нэрвэгдэж байгаа гэж би өөрийгөө ойлгож байгаа. Би эрүүл мэндийн салбарт их юм хийх байсан. Их юм хийх боломж ч байсан.

Ц.Нямдорж: - 1 минут нэмлээ.

Л.Гүндалай: - 3 минут.

Ц.Нямдорж: - 1.

Л.Гүндалай: - Юун хатуу юм. Тэгэхээр энд бол хийх юм их байсан, цаашид их байгаа, энийгээ бас Их Хурал, Засгийн газар маш их эрч хурдтайгаар цаашдаа хийх ёстой юм байна лээ шүү, тийм биз. Засгийн газрын гишүүн болсон асуудал миний энд бас нэг зүйлийг тайлбарлаж хэлэхэд урвалт биш, за юу, хэн нэгний шагнал биш байсан юм шүү. Энэ бол Ард түмний нам намын өмнөөс Ард түмний намын шийдвэрийг биелүүлж Засгийн газрын гишүүн болсон юм шүү, түүнээс би намд нь сууж байгаад ардчилсан намын гишүүн байж байгаад би Ардчилсан намын Ерөнхий сайдыг огцруулаагүй юм шүү, энийг ард түмэн бас ойлгох хэрэгтэй шүү. Тийм биз. Урвагч гэдэг чинь өөр байдаг юм шүү. Ийм юм бас Элбэгдоржийн тэр Өдрийн сонингоор цухалдаад байна лээ, энийг бас хэлчихье.

Тэгээд танхимын гишүүддээ, Их Хуралдаа, Ерөнхий сайддаа, Их Хурлын даргадаа ажил хийлгэсэн явдалд баярлалаа. Монголын ард түмэндээ баярлалаа.

Ц.Нямдорж: - Гүндалай гишүүнд баярлалаа. Ингээд санал хураалт явуулъя. Гишүүд саналаа хэллээ, одоо дэгийн дагуу санал хураалт явуулъя.

Засгийн газрын гишүүн, Эрүүл мэндийн сайд Гүндалайг огцруулъя гэсэн санал Байнгын хороо гаргасан байна, Байнгын хорооны санал.

Э.Бат-Үүл: - Нямдорж даргаа энэ дээр цөөнх гэж байна уу?

Ц.Нямдорж: - Байхгүй, Байнгын хорооны саналаар Гүндалай сайдыг огцруулъя гэсэн санал хураалт явуулъя /алхаа тогшив/.

Санал хураалтанд 50 гишүүн оролцож 43 гишүүн зөвшөөрч, 7 гишүүн татгалзсан байна. 86.0 хувийн саналаар огцрох санал дэмжигдэж байна.

Би тогтоол уншия, тогтоол батлуулъя. Засгийн газрын гишүүнийг огцруулах тухай Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт, Засгийн газрын тухай хуулийн 23 дугаар зүйлийн 1 дэх хэсгийн 1 дэх заалтыг үндэслэн Монгол Улсын Их Хурлаас Тогтоох нь:

1.Ламжавын Гүндалайг Монгол Улсын Засгийн газрын гишүүн, Эрүүл мэндийн сайдын үүрэгт ажлаас огцруулсугай.

2.Энэ тогтоолыг 2007 оны 1 дүгээр сарын 4-ний өдрөөс эхлэн дагаж мөрдсүгэй гэсэн тогтоол байна.

Баталъя гэсэн санал хураалт явуулъя.

Санал хураалтанд 52 гишүүн оролцож 44 гишүүн зөвшөөрч, 8 гишүүн татгалзсан байна. 84.6 хувийн саналаар тогтоол батлагдаж байна.

Тогтоолын редакцийн талаар санал байгаа юу, би сая уншсан, за редакц сонссон гэж үзье. Ингээд энэ асуудлыг хэлэлцэж дууслаа.

Уг асуудлыг 12 цаг 25 минутанд хэлэлцэж дуусав.

УИХ-ын гишүүн Л.Гүндалай суудлаасаа босч УИХ-ын гишүүн С.Оюун, Э.Бат-Үүл, Б.Батбаяр нартай гар бариад, индэр рүү очиж Монгол Улсын Ерөнхий сайд М.Энхболдтой ярилцаж гар бариад, эргэн харж УИХ-ын дарга Ц.Нямдоржтой гар барьж, доошоо бууж УИХ-ын гишүүн Т.Гандитай гар барин, тэврэн үнсч, УИХ-ын гишүүн Д.Дондог, Ч.Авдай, М.Энхсайхан нартай гар барьсны дараа танхимын голд хойшоо харж зогсон бөхийн мэндчилэв.

Ц.Нямдорж: - Гүндалай гишүүнд Их Хурлынхаа бүрэлдэхүүнд буцаж ирсэнд баяр хүргэе.

Гурав.Хүүхдэд тэтгэмж олгох, хүүхэд, гэр бүлд  мөнгөн тусламж үзүүлэх тухай хуульд нэмэлт, өөрчлөлт оруулах тухай, Нийгмийн халамжийн тухай хуулийн зарим зүйл, заалтыг хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай хуулиудын төсөл, Тэтгэмжийн хэмжээг тогтоох тухай УИХ-ын тогтоолын төсөл /анхны хэлэлцүүлэг/
Ц.Нямдорж: - Хүүхдэд тэтгэмж олгох, хүүхэд, гэр бүлд  мөнгөн тусламж үзүүлэх тухай хуульд нэмэлт, өөрчлөлт оруулах тухай, Нийгмийн халамжийн тухай хуулийн зарим зүйл, заалтыг хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай хуулиудын төсөл, Тэтгэмжийн хэмжээг тогтоох тухай УИХ-ын тогтоолын төслийн анхны хэлэлцүүлгийг явуулъя.

Нийгмийн бодлогын байнгын хорооны дүгнэлт гарсан, Батбаатар гишүүн танилцуулна.
Б.Батбаатар: - Улсын Их Хурлын дарга, эрхэм гишүүд ээ, 


Монгол Улсын Засгийн газраас 2006 оны 11 дүгээр сарын 13-ны өдөр Улсын Их Хуралд өргөн мэдүүлсэн Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай, Нийгмийн халамжийн тухай хуулийн зарим зүйл, заалтыг хүчингүй болсонд тооцох тухай хуулийн, “Тэтгэмжийн хэмжээг тогтоох тухай” Улсын Их Хурлын тогтоолын төслийг хэлэлцэх эсэх асуудлыг Улсын Их Хурал 2006 оны 11 дүгээр сарын 23-ны өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн юм. 

Улсын Их Хурлын гишүүн Т.Ганди нарын нэр бүхий гишүүдээс санаачлан боловсруулж, 2006 оны 12 дугаар сарын 11-ний өдөр Улсын Их Хуралд өргөн мэдүүлсэн Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслийг 2006 оны 12 дугаар сарын 28-ны өдрийн нэгдсэн хуралдаанаар хэлэлцэж тус Байнгын хороонд шилжүүлсэн байна. 

Байнгын хороо дээр дурдсан хуулийн төслүүдийг анхны хэлэлцүүлэгт бэлтгэсэн тухай асуудлыг 2007 оны 1 дүгээр сарын 3-ны өдрийн хуралдаанаараа хэлэлцлээ. 

Засгийн газраас болон Улсын Их Хурлын нэр бүхий гишүүдээс  тус тус өргөн мэдүүлсэн хуулийн төслийг хамтатган хэлэлцүүлэхийг хууль санаачлагчид зөвшөөрсөн байна. 

Улсын Их Хурлын гишүүн С.Ламбаа, Ц.Сүхбаатар нар эх жирэмсний 5 сартайгаас эхлэн тэтгэмж авахын тулд жирэмсэн үедээ сум, өрхийн эмнэлгийн хяналтад орсон тухай тодорхойлолтыг авч байхаар хуулийн төслийн холбогдох заалтыг өөрчлөх нь зүйтэй гэсэн санал гаргасныг хуралдаанд оролцсон гишүүдийн олонхи дэмжлээ. 

Хуулийн төслийн тэтгэмж авахыг хүссэн өргөдлийг хавсаргаж байхаар заасан 6.4.1 дэх заалт нь Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай   хуулийн 6.4 дэх хэсгийн заалттай давхардаж байгаа тул хасах  саналыг  Улсын Их Хурлын гишүүн Т.Ганди, Б.Мөнхтуяа, Р.Нямсүрэн, Ц.Сүхбаатар нар гаргасныг гишүүд дэмжсэн болно.

Хуулийн төслүүдийн нэр томъёог жигдрүүлэх зорилгоор Улсын Их Хурлын гишүүдээс өргөн мэдүүлсэн хуулийн төслийн 1, 2 дугаар зүйлд дурдсан “Эхийн алдар нэг, хоёрдугаар зэргийн гэсэн нэр томъёог дагаж мөрдөж байгаа хуультай нийцүүлэн “Эхийн алдар” нэгдүгээр зэргийн, “Эхийн алдар” хоёрдугаар зэргийн гэж найруулах нь зүйтэй гэж хуралдаанд оролцсон гишүүд үзэв.


Улсын Их Хурлын гишүүн С.Ламбаа, Ц.Сүхбаатар нар төрийн байгууллагаас иргэнтэй харилцахад хүнд суртал, чирэгдлийг багасгах зорилгоор баримт бичгийн хуулбарыг нотариатаар гэрчлүүлэх шаардлагыг хуульчилсан зүйл, заалтыг цөөрүүлэх асуудлыг судлан үзэх талаар Хууль зүйн байнгын хороонд санал болгохоор санал гаргаж байв.


Улсын Их Хурлын гишүүн Ц.Сүхбаатар дээр дурдсан хуулийн төслүүдийг анхны хэлэлцүүлгээр батлах боломжтой гэсэн санал гаргасныг хуралдаанд оролцсон гишүүд санал нэгтэйгээр дэмжсэн болно.   


Улсын Их Хурлын  эрхэм гишүүд ээ, Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай, Нийгмийн халамжийн тухай хуулийн зарим зүйл, заалтыг хүчингүй болсонд тооцох тухай хуулийн, “Тэтгэмжийн хэмжээг тогтоох тухай” Улсын Их Хурлын тогтоолын төслийг мөн Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн асуудлаар тус Байнгын хорооноос гаргасан санал, дүгнэлт болон хуулийн төслийн талаархи зарчмын зөрүүтэй саналын томъёоллыг  хэлэлцэн шийдвэрлэж өгөхийг Та бүхнээс хүсье.

Ц.Нямдорж: - Байнгын хорооны дүгнэлттэй холбогдуулж асуулт асуух гишүүн байна уу? Алга байна. Санал хэлэх гишүүн байхгүй, гишүүд хуралдааны танхимд орж ирье. Гүндалай гишүүний асуудлыг ярихад нэг их овоорч орж ирснээ буцаад гараад явчих юм, муу юманд дуртай гэж яанаа, гарсан гишүүд орж ирье.

Нийгмийн бодлогын байнгын хорооноос хэд хэдэн санал хураалгахаар болсон байна, би уншаад санал хураалгая.

1.Засгийн газраас өргөн мэдүүлсэн хуулийн төслийн 1 дүгээр зүйлийн 1 дэх хэсэг буюу Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн 4.6-ийн “мөнгөн” гэснийг “сар тутам” гэж өөрчлөх гэсэн байна. Энэ саналыг дэмжье гэсэн санал хураалт явуулъя.

Санал хураалтанд 51 гишүүн оролцож, 36 гишүүн зөвшөөрч, 15 гишүүн татгалзсан байна. 70.6 саналаар Ганди, Мөнхтуяа, Нямсүрэн, Сүхбаатар гишүүдийн гаргасан 1 дэх санал дэмжигдэж байна.

2.Засгийн газраас өргөн мэдүүлсэн хуулийн төслийн 1 дүгээр зүйлийн 2 дахь хэсэг буюу Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн “тэтгэмж авахыг хүссэн өргөдөл” гэсэн 6.4.1 дэх заалтыг хасах гэсэн байна, энэ саналыг дэмжье гэсэн санал хураалт явуулъя.

Санал хураалтанд 46 гишүүн оролцож, 36 гишүүн зөвшөөрч, 10 гишүүн татгалзсан байна, 78.3 хувийн саналаар 3 дахь санал дэмжигдэж байна.

Засгийн газраас өргөн мэдүүлсэн хуулийн төслийн 1 дүгээр зүйлийн 2 дахь хэсэг буюу Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн 6.4.3-аас “дүүргийн” гэснийг хасах гэсэн байна, зөв юмуу, дэмжье гэсэн санал хураалт явуулъя.

Санал хураалтанд 44 гишүүн оролцож, 40 гишүүн зөвшөөрч, 4 гишүүн татгалзсан байна, 90.9 хувийн саналаар Ламбаа, Сүхбаатар гишүүний гаргасан 4 дэх санал дэмжигдэж байна.

Засгийн газраас өргөн мэдүүлсэн хуулийн төслийн 1 дүгээр зүйлийн 2 дахь хэсэг буюу Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн 6.4.2 дахь заалтыг “иргэний үнэмлэхийн нотариатаар гэрчлүүлсэн хуулбар” гэж өөрчлөх гэсэн байна, энэ саналыг дэмжье гэсэн санал хураалт явуулъя.

Санал хураалтанд 46 гишүүн оролцож, 42 гишүүн зөвшөөрч, 4 гишүүн татгалзсан байна, 91.3 хувийн саналаар энэ санал дэмжигдэж байна.

5.Засгийн газраас өргөн мэдүүлсэн Улсын Их Хурлын тогтоолын төслийн 1 дэх заалтын “жирэамсэн” гэснийг Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийн 4.6-д заасан” гэж өөрчлөх гэсэн байна, дэмжье гэсэн санал хураалт явуулъя.

Санал хураалтанд 47 гишүүн оролцож, 44 гишүүн зөвшөөрч, 3 гишүүн татгалзсан байна, 93.6 хувийн саналаар 5 дахь буюу сүүлчийн санал дэмжигдэж байна.

Байнгын хорооноос энэ асуудлыг анхны хэлэлцүүлгээр батлах боломжтой гэсэн горимын санал байна, горимын саналыг дэмжье гэсэн санал хураалт явуулъя, болж байгаа юм биз дээ. Дутуу, хөтүү, хуудуутай юм хийчихээд сүүлд нь гарцгүй болчихов.

Санал хураалтанд 47 гишүүн оролцож, 40 гишүүн зөвшөөрч, 7 гишүүн татгалзсан байна, 85.1 хувийн саналаар анхны хэлэлцүүлгээр баталъя гэсэн горимын санал дэмжигдэж байна.

Хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуульд нэмэлт өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд 47 гишүүн оролцож, 40 гишүүн зөвшөөрч, 7 гишүүн татгалзсан байна, 85.1 хувийн саналаар хууль бүхэлдээ батлагдаж байна /12.28 цагт/.

Нийгмийн халамжийн тухай хуулийн зарим зүйл, заалтыг хүчингүй болсонд тооцох тухай хуулийг бүхэлд нь баталъя гэсэн санал хураалт явуулъя.

Санал хураалтанд 47 гишүүн оролцож, 32 гишүүн зөвшөөрч, 15 гишүүн татгалзсан байна, 68.1 хувийн саналаар энэ хууль батлагдаж байна  /12.36 цагт/.

Тэтгэмжийн хэмжээг тогтоох тухай УИХ-ын тогтоолын төслийг бүхэлд нь баталъя гэсэн санал хураалт явуулъя.

Санал хураалтанд 47 гишүүн оролцож, 35 гишүүн зөвшөөрч, 12 гишүүн татгалзсан байна, 74.5 хувийн саналаар тогтоол батлагдаж байна /12.37 цагт/

Ахмад настны нийгмийн хамгааллын тухай хуулийн зарим зүйл заалтыг хүчингүй болсонд тооцох тухай хуулийг бүхэлд нь баталъя гэсэн санал хураалт явуулъя.

Санал хураалтанд 47 гишүүн оролцож, 35 гишүүн зөвшөөрч, 12 гишүүн татгалзсан байна, 74.5 хувийн саналаар энэ хууль батлагдаж байна /12.37 цагт/

Редакциа сайн хийгээд хуудуугүй юм оруулаад ирээрэй. Энэ асуудлыг хэлэлцэж дууслаа.

Ганди гишүүн.

Т.Ганди: - Ахмад настан, түүнд үзүүлэх нийгмийн халамж, үйлчилгээний тухай хуулийн төсөлд нэмэлт өөрчлөлт оруулахаар оруулж ирсэн, гишүүд суурь судалгаа байхгүй, хэрэгжих хугацааг 2008 оны 1 сарын 1-нээс гэж Засгийн газар хэрэгжүүлэх бололцоотой гэж үзсэн учраас санаачлагч гишүүд татаж авсан юм, тэгээд тэрийг сая баталчихав уу, татаж авсан.
Ц.Нямдорж: - Татаж авахаар бол зүгээр бичгээр татаад авчихдаг юм, тогтоолоор.

Т.Ганди: - Тэгсэн, гэхдээ саяын санал хураалгасан зүйлийг би тодруулаад байна л даа.

Ц.Нямдорж: - Яасан бэ, ойлгосон уу?
Т.Ганди: - Ойлгосон, зүгээр.

Ц.Нямдорж: - Татаж авахад тогтоол гаргах шаардлага байдаггүй юм.

Уг асуудлыг 12 цаг 38 минутанд хэлэлцэж дуусав.

Дөрөв.Авлигатай тэмцэх газрын зохион байгуулалтын бүтэц, орон 

тоог батлах тухай УИХ-ын тогтоолын төсөл /хэлэлцэх эсэх/

Ц.Нямдорж: - Авилгатай тэмцэх газрын зохион байгуулалтын бүтэц, орон тоог батлах тухай тогтоолын төслийг хэлэлцье, Мөнх-Оргил даргыг урьж байна.

Ц.Мөнх-Оргил: - УИХ-ын дарга, эрхэм гишүүд ээ, УИХ-аас 2006 оны 7 дугаар сарын 06-ны өдөр батлагдсан Авилгын эсрэг хууль 2006 оны 11 дүгээр сарын 1-ний өдрөөс хүчин төгөлдөр үйлчилж эхэлсэн.

Авлигын эсрэг хуулийн 17.1-д “Авлигатай тэмцэх газрын зохион байгуулалтын бүтэц, орон тоог Улсын Их Хурал батлах бөгөөд урьдчилан сэргийлэх, судалгаа дүн шинжилгээний, хяналт шалгалтын, хэрэг бүртгэлт, мөрдөн байцаах, гүйцэтгэх ажлын, захиргааны чиглэлийн гэсэн үндсэн бүтэцтэй байна.” гэж заасан.

Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 22.2-д “УИХ-аас тогтоол гаргахаар хуульд заасан асуудлаар гаргах тогтоолын төслийг холбогдох Байнгын хороо санаачилж болно” гэсний дагуу Байнгын хорооноос Авлигатай тэмцэх газрын бүтэц, орон тоог батлах тухай УИХ-ын тогтоолын төслийг санаачлан оруулж байна.

Авлигатай тэмцэх газар:

-Урьдчилан сэргийлэх, соён гэгээрүүлэх газар,

-Хөрөнгө, орлогын мэдүүлгийг хянан шалгах, дүн шинжилгээний газар,

-Мөрдөн шалгах газар,

-Тамгын газар гэсэн үндсэн бүтэцтэй байх бөгөөд ажил үүргийн хуваарь, орон тоо, хэрэгцээ шаардлага, уялдаа холбоог харгалзан дотоод нэгжээ өөрөө бий болгон ажиллаж болохоор тусгалаа. Газруудын хэрэгжүүлэх чиг үүргийг тогтоолын төслийн танилцуулгад тодорхой дурдсан болно.

Авлигатай тэмцэх газрын орон тооны дээд хязгаарыг 90 хүнтэй байхаар төсөлд тусгалаа.

Авлигатай тэмцэх газрын зохрион байгуулалтын бүтэц, орон тоог батлах тухай УИХ-ын тогтоолын төслийн хэлэлцэх эсэх асуудлыг байнгын хорооны 2006 оны 11 дүгээр сарын 08-ны өдрийн хуралдаанаар хэлэлцэж гишүүдийн олонхийн саналаар уг тогтоолын төслийг чуулганы нэгдсэн хуралдаанаар хэлэлцэх нь зүйтэй гэж үзсэн юм.

Эрхэм гишүүд ээ, энэ асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ц.Нямдорж: - Байнгын хорооноос асуулт асуух гишүүн байна уу? Дондог гишүүн асууя. Дараа нь Авдай гишүүн.

Д.Дондог: - Баярлалаа, ганцхан асуулт байна, Авлигатай тэмцэх байгууллага маань өөрөө газар гэсэн бүтэц байгаа, өөрөөр хэлбэл Авлигатай тэмцэх газар гэж, зохион байгуулалтын хэлбэр нь, тэгээд дотор нь болохоор дахиад 4 газар байгаад байна, тэгээд нэр томъёо, энэ бүтцийнх нь агуулга болж байгаа юмуу, газар дотор газар байна гэхээр юу гэж ойлгох вэ, ер нь ийм байгууллагууд нэлээд бий л дээ. Тэгээд энийг цаашдаа цэгцэлмээр санагдаад байдаг юм, тэгээд шинээр байгуулах гэж байгаа энэ газраа газар дотор нь дахиад газар гэхээр зэрэг эрх мэдлийн хувьд ямар байх юм, олон түмэнд сонсогдохдоо ямар байх юм гээд нэлээд өөр өөр агуулгатай баймаар санагдаад байх юм, энийг юу гэж тооцож оруулж ирж байгаа юм бэ, энэ талаар нэг тайлбар өгнө үү. Энэ хэмжээгээрээ цаашдаа газар гэчихээр зэрэг эрх мэдэл, энэ байгууллага онцлог юм л даа, гэхдээ эрх мэдэл юм маань өргөсөөд, тэгээд унаа машин, эдэлж хэрэглэх юм нь ихсээд ингээд төсөв зардалдаа газрын хэмжээгээр юм нь хэрэглэгдэх гээд байдаг учраас газар дотор газар биш, хэлтэс, албад байх шаардлагатай гэж би ингэж ойлгож явдаг юм шүү дээ.
Ц.Нямдорж: - Мөнх-Оргил хариулъя.
Ц.Мөнх-Оргил: - Баярлалаа, Дондог гишүүнээ, бодууштай санал байна. Газрыг хэлтэс болгож болох юм, яагаад 4 газартай болгохоор санал Байнгын хороон дээр яригдаж орж ирсэн юм гэхээр энэ газар дотроо бас ахиад дотроо хэлтэс болж задрах гээд байгаа юм. Жишээ нь Мөрдөн шалгах газар маань гүйцэтгэх ажлыг хариуцсан нэг нэгжтэй, мөрдөн байцаах ажил хариуцсан нэг нэгжтэй, аягүй бол хэрэг бүртгэх ажлыг хариуцсан нэгжтэй болох гээд байгаа юм. Тэгээд тэд нар нь бас хэлтсийн хэмжээнд байхгүй бол болохгүй юмуу гэж ийм газар гэсэн нэртэй оруулж ирж байгаа юм. Анхны хэлэлцүүлгийн үеэр энийг яръя.

Ц.Нямдорж: - Мөнх-Оргил дарга, тэр хуулин дээрээ Авлигатай тэмцэх газар гэсэн нэг зүйл байгаа, тэрэн дотор яг юу гэсэн томъёолол явж байна.

Ц.Мөнх-Оргил: - Томъёолол бол нэгжтэй байна гэж байгаа юм.  Үндсэн бүтэцтэй байна гэж байгаа. Хуулин дээрээ Авлигатай тэмцэх газрын зохион байгуулалтыг УИХ батлах бөгөөд урьдчилан сэргийлэх, судалгаа дүн шинжилгээний, хяналт шалгалтын, хэрэг бүртгэлт, мөрдөн байцаалт, гүйцэтгэх ажлын, захиргааны чиглэлийн гэсэн үндсэн бүтэцтэй байна гэж байгаа юм.

Ц.Нямдорж: - Авдай гишүүн асууя. Яг ийм асуудал гарч ирэх болов уу гэж тэр бүтэц гэдэг үг хэрэглэсэн юм.

Ч.Авдай: - Би асуух гэж байсан зүйлийг Дондог гишүүн асуучихлаа, газар дотор газар гээд, хоёрдугаарт энэ одоо Авлигатай тэмцэх газар гэдэг чинь манай УИХ-аас том байгууллага байна, хүнийхээ тоогоор, 76 гишүүнтэй байдаг, эднийх 90 хүнтэй, тэгэхээр энэ миний боддог, Сингапурт бас парламентын юу судалж явахдаа харж, сонсож явсан юм, Сингапурт жишээлбэл 4 сая гаруй хүнтэй, тэгээд энэ Авлигатай тэмцэх газар нь 20-иод хүнтэй байдаг юм байна лээ, манайх авлига их авдаг болоод олон хүнтэй байгаа юмуу, ямар учиртай юм бэ? 90 хүн гэдэг чинь дэндүү олон юм биш үү? 90 хүн чинь яагаад тэр ажил үүргийн хуваарь нь тодорхой гарсан юмуу, заавал 90 байдаг нь ямар учиртай юм бэ, цөөхөн 40, 50 байж болдоггүй юмуу гэсэн ийм асуудал байх юм.
Ц.Мөнх-Оргил: - Авдай гишүүний асуултанд хариулъя, Сингапурыг жаахан өөр юм байна лээ. Тэр байгууллага нь бол ганцхан урьдчилан сэргийлэх ажлыг л хариуцдаг юм байна лээ, Авдай гишүүнээ, манай энэ байгууллага чинь болохоор урьдчилан сэргийлэх ажил хариуцсан төрийн албан хаагчдын хөрөнгө орлогын мэдүүлгийг шалгаж, шаардлагатай бол дүн шинжилгээ хийж цуглуулдаг, дээр нь хамгийн гол нь энэ мөрдөн шалгах газар гээд санал болгоод байгаа бүтэц дотор гүйцэтгэх ажил, мөрдөн байцаах, хэрэг бүртгэх ажил хийгдэх гээд байгаа юм, тэгэхээр өөрийн эрхгүй том болохоос 90 хүнтэй байхаас өөр аргагүй болчихоод байгаа юм.

Энэ асуудал Байнгын хороонд өнгөрсөн жилийн 11 сарын 8-нд хэлэлцэгдээд одоо Их Хуралд орж ирж байгаа үндсэн шалтгаан нь бид нар Авлигатай тэмцэх газрын дарга томилогдоод, томилогдсоных нь дараа энэ асуудлыг бас тэр хүнтэй санал зөвлөлдөе, бүтций нь яръя, нэгжий нь яръя, орон тоогий нь яръя гэж бодоод хойшлуулсан юм. Авлигатай тэмцэх газрын даргатай энэ асуудлаар санал солилцсон, энэ 90 хүний, бидний төсөөлж байгаагаар бол нэлээд их нь, бараг магадгүй тал нь бол урьдчилан сэргийлэх, соён гэгээрүүлэх, хөрөнгө орлогын мэдүүлгийг шалгаж, дүгнэх энэ ажил дээр анхаарлаа хандуулна, үлдсэн хэсэг нь бол мөрдөн шалгах, тамгын газар гэдэг ажил дээрээ хуваагдаад байгаа юм, 90-ээс доош байж болохгүй байгаа юм. Тэгэхээр дээд хязгаар нь 90 гэж оруулж ирж байгаа юм.

Ц.Нямдорж: - Ингээд гишүүд асуултаа асуулаа, үг хэлэх гишүүн байгаа юу, хэлэлцэх эсэхийг ярьж байна. Мөнх-Оргил даргаа, 90 хүнээр тогтоосугай гээд ороод ирж байх юм, Хууль зүйн байнгын хороо асуудал орж ирж байгаа шүү дээ, хүн гэдэг нэр томъёог хуулин дээр хэрэглэж болдоггүй шүү дээ. Дээд хязгаар нь 90 албан хаагч байхаар тогтоосугай гэдгээр хиймээр юм шиг байх юм, өнгөрсөн долоо хоногийн чуулган дээр энэ “хүн” гэдэг үгийг битгий хэрэглэж бай, гадныхан орчихдог юм, харъяалалгүй хүмүүс орчихдог юм гэж би хэлээд байгаа биз дээ. Санаа авч болно биз дээ.

Тэр дээд, доод хязгаары нь “дээд” гэдэг үг байхгүй бол  наана чинь хашилт хийж өгөхгүй бол болохгүй “дээд хязгаарыг 90 албан хаагч байхаар тогтоосугай” гэсэн ийм томъёоллоор цаашаа явах юм шиг байна, энийгээ үзээрэй, байнгын хороон дээр. Дээрээс нь газрын доторхи газраа байнгын хороон дээрээ яриарай.

Хэлэлцье гэсэн дүгнэлт гарсан, хэлэлцье гэсэн санал хураалт явуулъя.

Санал хураалтанд 46 гишүүн оролцож, 35 гишүүн зөвшөөрч, 11 гишүүн татгалзсан байна. 76.1 хувийн саналаар хэлэлцье гэж тогтож байна.

Маргааш бараг оруулаад, өнөөдөр байнгын хороонд цаг гарвал маргааш оруулаад батлуулах нь дээр байхаа, энэ дээр удаад яах вэ, тэгж зохицуулаарай, Мөнх-Оргил даргаа. Прокуррын дэргэдэх Мөрдөн байцаах алба энэ хоёрт ямар харъяалал, ямар юм байх юм бэ? Би жишээ нь прокурорын дэргэдэх шүүгч, прокурор, цагдаа нарын хэрэг хянадаг албыг өөрчлөн зохион байгуулах хэлбэрээр энэ Авлигатай тэмцэх газрыг байгуулах нь зүйтэй юм байна даа гэж бодож байсан шүү. Тэгээд хуулийнхан хэрэг бүрдэлтийнх нь харъяалал юу болох юм байгаа юм, тэрийгээ сайн, Дангаасүрэн дарга та нар сайн яриарай.

Энэ асуудлыг хэлэлцэж дууслаа, 15 минут дутуу байна, горимын санал байна, асуудлаа хэлэлцэж дуусах уу? үдээс хойш хуралдах уу, үдээс хойш хуралдахаар бол одоо завсарлая, 15 цагаас хуралдая.

Өглөөний нэгдсэн хуралдаан 12 цаг 50 минутанд өндөрлөж, оройн нэгдсэн хуралдаан 15 цаг 20 минутанд эхлэв.
Тав.Албан тушаалтны хөрөнгө, орлогын мэдүүлгийг бүртгэх, 

хадгалах журам, хөрөнгө орлогын мэдүүлгийн маягт батлах тухай
УИХ-ын тогтоолын төсөл  /хэлэлцэх эсэх/

Ц.Нямдорж: - Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай УИХ-ын тогтоолын төслийг хэлэлцэж эхэлье. Хууль зүйн байнгын хорооны санал дүгнэлтийг сонсоё, З.Энхболд гишүүнийг индэрт урьж байна.

З.Энхболд: - Улсын Их Хурлын дарга, эрхэм гишүүд ээ, Улсын Их Хурлаас 2006 оны 7 дугаар сарын 06-ны өдөр батлагдсан Авлигын эсрэг хууль 2006 оны 11 дүгээр сарын 1-ний өдрөөс хүчин төгөлдөр үйлчилж эхэлсэн.

Авлигын эсрэг хуулийн 10.3-д “Хөрөнгө, орлогын мэдүүлгийн маягт, түүнийг бүртгэх, хадгалах журмыг Улсын Их Хурал батална” гэж заасан тул Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 22.2-т “УИХ-аас тогтоол гаргахаар хуульд заасан асуудлаар гаргах тогтоолын төслийг холбогдох Байнгын хороо санаачилж болно” гэсний дагуу тус Байнгын хорооноос Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай УИХ-ын тогтоолын төслийг санаачлан оруулж байна.

Авлигын эсрэг хуулийн 4.1-д заасан этгээд хөрөнгө, орлогын мэдүүлгээ албан тушаалд томилогдсон буюу сонгогдсон өдрөөс хойш 30 хоногийн дотор, цаашид тухайн алба хааж байгаа хугацаандаа жил бүрийн 2 дугаар сарын 15-ны дотор шинэчлэн гаргаж холбогдох байгууллага, албан тушаалтанд өгөх үүрэгтэй. Албан тушаалтан хөрөнгө, орлогын мэдүүлгийг хэрхэн бөглөх, илгээх, бүртгэх асуудлыг энэ журмаар зохицууллаа. Хөрөнгө, орлогын мэдүүлгийн маягт нь мэдүүлэг гаргагчийн болон түүний гэр бүлийн байдал, орлого, хөрөнгө, зээл, бэлэг, аяллын төлбөр гэсэн таван хүснэгтээс бүрдэж байгаа болно.

Албан тушаалтны хөрөнгө, орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай УИХ-ын тогтоолын төслийн хэлэлцэх эсэх асуудлыг Байнгын хорооны 2007 оны 1 дүгээр сарын 3-ны өдрийн хуралдаанаар хэлэлцэж гишүүдийн олонхийн саналаар уг тогтоолын төслийг чуулганы нэгдсэн хуралдаанаар хэлэлцэх нь зүйтэй гэж үзлээ.

Эрхэм гишүүд ээ, энэ асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ц.Нямдорж: - Энхболд гишүүнд баярлалаа, энэ тогтоолын төсөл, маягтын талаар. Ганхуяг гишүүн асууя.

Д.Ганхуяг: - Энэ хөрөнгө орлогын мэдүүлгийн хүснэгт 5.бэлэг, аяллын зүйл, төлбөр гээд, тэгээд бэлэг ч яах вэ, аяллын хувьд олон төрөлтэй байгаа байх л даа, төрийн хөрөнгөөр, томилолтын зардал гарч байгаа тохиолдолд бас яах вэ, гадаадынх яах вэ, өөрийн хувиасаа байхад ямар байх юм, гурвууланг нь бүртгэх юмуу? Бэлэгтэй холбоотой бас үнийн хувьд ямар нэгэн хязгаарлалт байдаг билүү, ямар билээ, ийм асуулт байна.

Ц.Нямдорж: - Мөнх-Оргил дарга хариулъя.

Ц.Мөнх-Оргил: - Тухайн албан тушаалтны нэг сарын цалин буюу түүнээс дээш хэмжээний бэлгийг энд мэдүүлэх ёстой юм, энэ тогтоолын төсөл дээр, танилцуулга дээр бөглөх загвар гэж байгаа, журам, хөрөнгө орлогын мэдүүлгийг бүртгэх, хадгалах журам дээр заасан байгаа, аяллын хувьд бол хувийн аяллыг оруулах юм байгаа юм, шаардлагатай бол хувийн аяллын төлбөр гээд нэмээд оруулчихъя, улсын зардлаар, албан томилолтоор явсан аяллууд энд орох ёсгүй юм байгаа юм. 

Ер нь энэ хүснэгттэй холбогдуулаад хэлэхэд энэ бол Байнгын хорооноос оруулж байгаа санал, тэгээд анхны хэлэлцүүлгээр бүх гишүүдээс дэлгэрэнгүй санал авахыг бид нар эрмэлзэж байгаа, аль болохоор олон хүн саналаа хэлээрэй гэж хүсч байгаа юм.

Ц.Нямдорж: - Өөр асуулттай гишүүн байна уу? Идэвхтэн гишүүн.

Д.Идэвхтэн: - Хууль зүйн байнгын хорооны дарга, бас санаачлахад оролцсон Энхболд гишүүн хоёроос асуумаар байна л даа, энэ нөгөө эх газрын Үндсэн хууль нэгдсэн орнууд эд нарт энэ авлигын эсрэг байгууллага, төсвийн зарцуулалтанд хяналт тавьдаг байгууллага эд нар нь нэг байдаг юм шиг байгаа юм, жишээлбэл Герман, европын орнуудад бие даасан авлигын байгууллага гэж байхгүй, тэгээд манайх бол эх газрын системээр Үндсэн хуулиа хийсэн орон л доо, гэхдээ яах вэ одоо гадны зөвлөмж, янз бүрийн юмнуудыг авч үзээд Авлигын хууль гаргасан юм, тэгэхээр энэ чиглэлээр эх газрын үндсэн хуультай, энэ аудит, авлигын эсрэг бүртгэл, хяналт нь хийгддэг ийм байгууллагатай орон бол Израиль орон юм билээ, тэр нь контролёр гэж нэрлэдэггүй, проптерлёр гэж, арай өөр нэрлэдэг, өргөн хүрээтэй судалгаа шинжилгээ хийдэг ийм төрийн байгууллага байдаг байсан, тэгэхээр ийм байгууллагуудын туршлагыг судлах боломж бий юу, судалж байж энэ маягт дээрээ ажиллах боломж байна уу, үгүй юу, ийм орлого хийвэл та бүгд дэмжих үү, үгүй юу гэдэг асуудал байна л даа. Ер нь гадагшаа явж туршлага сайн судлах хэрэгтэй гэсэн санаагаар хэлээд байгаа юм.

Ц.Нямдорж: - Мөнх-Оргил хариулъя.

Ц.Мөнх-Оргил: - Энэ хөрөнгө орлогын мэдүүлгийн маягтыг Хууль зүйн байнгын хорооноос тусгай ажлын хэсэг гарч боловсруулсан л даа, ажлын хэсгийн ахлагчаар нь Энхболд гишүүн ажилласан, тэгээд Байнгын хороон дээр, ажлын хэсэг дээр 5 өөр янзын хөрөнгө орлогын мэдүүлгийн маягт орж ирээд тал талаас нь ярьж байгаад одоо Засгийн газрын тогтоолоор хүчин төгөлдөр үйлчилж байгаа хөрөнгө орлогын мэдүүлгийн маягт дээрээ суурилж энийг боловсруулсан юм, яагаад гэвэл нэгдүгээрт хүмүүс арай дассан байгаа байх, хоёрдугаарт манай  бодит практикт арай дөхүү юмуу гэсэн дүгнэлт гаргасан юм.

Ер нь хөрөнгө орлогын мэдүүлэг үндсэндээ 2 өөр төрлийнх байгаад байгаа юм билээ, нэг төрлийнх нь болохоор тухайн төрийн албан хаагч ямар нэгэн ашиг сонирхлын зөрчил байна уу, үгүй юу гэдгийг илрүүлэхийн тулд яг үнийн дүнгий нь жишээ нь хөөцөлдөхөөсөө илүү ойролцоо дүнгий нь, тэгээд оролцоог нь, жишээ нь нэг компаний хувьцаа байна гэхэд яг тэдэн мянган хувьцаа тэдэн сая төгрөг гэхээсээ илүү тэнд хувьцаа байна уу, үгүй юу гэдгийг илрүүлэх талаараа, нөгөө нэг хандлага нь болохоор ашиг сонирхлын зөрчлөөс гадна тодорхой хэмжээний орлого, хөрөнгө нь яаж нэмэгдэж байна, хэдийд нэмэгдэж байна гэдгийг илрүүлэх, тэр нь тэгээд хууль ёсных байна уу, үгүй юу гэдгийг харах ийм 2 өөр хандлагатай юм байна лээ.

Тэрнээсээ шалтгаалаад хөрөнгө орлогын маягтын загвар хэлбэрүүд нь өөрчлөгдөөд байгаа юм, янз янз болоод байгаа юм, жишээ нь эхний хувилбар нь америкийнх, европод бол 2 дахь хувилбар руугаа илүү хазайсан. Бид ярьж байгаад ер нь дундах холимог хувилбарыг авбал яасан юм бэ, тэр нь манай нөхцөлд, энэ хуулийнхаа үзэл санаатай илүү зохимжтой юмаа гэж бодоод ер нь голыг, дундыг барьсан ийм хувилбар сонгосон байгаа юм. Хэлэлцэх явцад гишүүд санал гаргаад тодорхой нэмэлт өөрчлөлтүүд оруулах юм бол бид тусгаж хийхэд бэлэн байна, цаг хугацааны хувьд бид Байнгын хороон дээр бид УИХ-ын тогтоолын нэмэлт төсөл боловсруулж ойрын үед өргөн баръя гэж бодож байна, хуулиараа 2 сарын 15-ны дотор төрийн албан хаагчид хөрөнгө орлогын мэдүүлэг өгөх ёстой байгаа, энэ хугацаа бол энэ жилийн хувьд, шинэ хуулиараа өгч амжихгүй нь ойлгомжтой болоод байна. Одоо байгууллага байгуулагдаж эхэлж байна, бид нар маягтаа баталж байна, дараа нь хувилна, дараа нь бөглөх, зааварчилгаагаа гаргана, Авлигын эсрэг байгууллага төрийн албан хаагчдад шаардлагатай сургалт зааварчилгааг явуулна гээд ингээд цаг хугацаа нэлээд алдах учраас энэ жилийн хувьд 2 сарын 15-ныг түр хойшлуулъя гэсэн ийм бид нар бодолтой байгаа, 4 сарын 15 ч юмуу, 5 сарын 15 ч юмуу. Тэгээд дараа дараа жилээсээ яг 2 сарын 15-ндаа багтаагаад явдаг ийм хувилбар руу оръё гэсэн бодолтой байгаа.

Ц.Нямдорж: - Одоо санал хэлэх гишүүд нэрээ өгч байна уу? Дондог гишүүн асууя.

Д.Дондог: - Баярлалаа, энэ хөрөнгө орлогын мэдүүлгийн энэ хуудсан дээр бусад орнуудынх ямар байгаа юм, манай хувьд бол дэндүү их нарийсгаж байгаа юм биш биз дээ гэж асуух гээд байна, энэ чинь хүний амьдралын бүх юмыг ба, бэ-гүй, эцэг эхтэй нь юутай хээтэй нь хамаад тусгачих юм байна гэж ойлгож байна, нэгдүгээрт.

Хоёрдугаарт арын жагсаалт дээр машин, мал, газар, байшин гэсэн 4 юм байна, нөгөө үйлдвэрийн газар, үйлдвэр юмнууд нь бусад барилгадаа ороод явчих юмуу, тоног төхөөрөмж гээд, хэрвээ нарийвчилж байгаа бол бүр ингэж гармаар байна. Эсвэл зүгээр л хөрөнгө, хэд хэдэн бүлэг болгоод багцлаад оруулж ирж болохгүй байсан юмуу, хөрөнгийн дүнгээр нь, орлогын эх үүсвэр нь тодорхой байдаг, хөрөнгийн тоо хэмжээ, үнэлгээ 3 тодорхой байдаг, ийм 2, 3-хан юманд багцалж болохгүй юмуу гэсэн ийм асуулт байна. Энэ чинь бөглөж гүйцэхээргүй их олон юм болчих юм байна шүү дээ. Орлого гэхэд дотор нь 5, 6-гаар нь ангилаад явчихна.

Ц.Нямдорж: - Хариулъя, Мөнх-Оргил дарга.

Ц.Мөнх-Оргил: - Байнгын хорооноос санал болгож байгаа маягт бол одоо хүчин төгөлдөр үйлчилж байгаа, Засгийн газрын тогтоолоор батлагдсан маягт дээр суусан юм, тэрэн дээр суурилж хийсэн, гэхдээ тэр маягтыг арай жаахан асуулты нь, задаргааг нь цөөлж, арай ерөнхий болгох гэж оролдсон юм, тэрнээс илүү өшөө нарийвчлалы нь багасгаж ерөнхий болгоё гэвэл гишүүд санал гаргана биз дээ, тэрэн дээр гишүүдийн саналыг нэгд нэгэнгүй хүлээж авч байна, тал талаас нь ярилцахад бэлэн байна.

Энэ дээр 2 сонирхлыг нийлүүлмээр байгаа юм, нэг талаас энэ хөрөнгө орлогын мэдүүлэг ойлгомжтой, бөглөхөд амар ийм байгаа юм, нөгөө талаасаа ашиг сонирхлын зөрчлийг хууль бус баяжиж байгаа явдлыг албан тушаалаа ашиглаж байгаа, тэрүүгээрээ өөртөө болон гэр бүлийнхэндээ давуу тал олж авч байгаа энэ бүгдийг бололцоогоор нь илрүүлж байх ийм л 2 ашиг сонирхлын дунд энэ хийгдэж байгаа юм л даа, тэгэхээр дэндүү нэг талыг барьж болдоггүй, дэндүү нөгөө талыг барьж болдоггүй ийм л асуудал байгаа юм.

Энд гарцаагүй төрийн албан хаагчдын хамгаалагдах ёстой хувийн нууцыг хамгаалах ёстой, хувь хүний нууцыг хамгаалах ёстой, тэрийг ямар хэмжээнд хийх вэ гэдгийг бид бас нэлээд ярилцсан, тэгээд эхний хувилбараар ингэж орж ирж байгаа юм, хамгаалж байгаа хэсэг нь гэхээр жишээ нь орон сууцны юмуу, байрны үнэ төлбөр, үнэлгээний асуудлуудыг орхиё, шаардлагатай бол хаяг, байршлы нь ч гэсэн хасч болох юм гэсэн бодолтой байгаа. Гишүүд энэ дээр саналаа нэмээд хэлнэ биз дээ. Нээлттэй.

Ц.Нямдорж: - Туяа гишүүн асууя.

Д.Туяа: - Дондог гишүүний асуусантай санал нэгдэж байна, үнэхээр их олон хүснэгт 5 заалтаар их дэлгэрэнгүй бүртгэл мэдүүлэг гаргах юм байна, тэгэхээр энийг агуулсан товч нэгтгэсэн тийм хүснэгт байвал яасан юм бэ, мэдүүлэг байвал яасан юм гэсэн асуулт байна. ОХУ-ын ДУМ-ын гишүүдийн хөрөнгө орлогын мэдүүлгийг нийтэд тарааж мэдээлсэн мэдээллээс харж байхад үл хөдлөх хөрөнгө, эдлэн газар, байр, орон сууцыг, цалин орлогын дүнг тодорхой, нэгдсэн нийлбэр маягаар тайлбарлаж мэдүүлсэн байдаг, энэ ашиг сонирхлын зөрчлийг харуулсан бусад зүйлдээ анхаарсан байдаг болохоос энийг нэгтгэсэн байдлаар харуулсан байдаг юм, энийг товчилбол ямар вэ, нэгтгэвэл ямар вэ гэсэн асуулт байна.

Ц.Нямдорж: - Мөнх-Оргил дарга хариулъя, товч.

Ц.Мөнх-Оргил: - Товчилж болно, гишүүд тодорхой саналаа хэлнэ биз, манай хуулиар бол төрийн өндөр албан тушаалтнуудын хөрөнгө орлогын мэдүүлэг хэвлэл мэдээллээр тавигдана, тухайлбал төрийн мэдээлэл дээр тавигдаж интернетээр цацагдана шүү дээ, тэрийгээ авлигатай тэмцэх байгууллага товч хэлбэрээр гаргаж болно, бас нэг тийм хувилбар бий.

Ц.Нямдорж: - Су.Батболд гишүүн асууя.

Су.Батболд: - Энэ одоо жил шинэ хүснэгттэй болж байна шүү дээ, тэгээд энэ шинэ хүснэгт дээр урьд оных гээд байж байна, энэ жил заавал бөглөх үү, энэ жилээс эхлээд шинэ хуулийн дагуу шинээр яваад байх юмуу гэдэг асуулт байна.

Ц.Мөнх-Оргил: - Шинээр явсан нь дээр биз дээ. Тэрийг ярьж байгаад болох ёстой байх, урьд өмнөх бөглөх юм нэг хүндрэл нь өмнөх жилүүдэд хөрөнгө орлогын мэдүүлгээ бүрэн гүйцэд гаргаж өгч байсан, ер нь гаргаж өгч байсан хүний тоо их цөөн шүү дээ, энэ шинэ хуулиар бол гаргаж өгөхөөс өөр аргагүй болж байгаа учраас миний хувийн бодлоор бол энэ жилээс эхлээд шинээр бөглөөд явсан нь дээр дээ.

Ц.Нямдорж: - Занданшатар гишүүн асууя.

Г.Занданшатар: - Америкийн ерөнхийлөгчийн хөрөнгө орлогын мэдүүлэг гээд ганцхан хуудсан дээр багтаасан, гол нь ашиг сонирхлын зөрчлийг илүү харуулсан, бидэнд бас тарааж байсан л даа, Авлигатай тэмцэх хууль хэлэлцэж байх үед, ерөнхийдөө тэрэн дээр бол их хялбараар, хүнд ойлгомжтой, хүний хөрөнгө орлогыг тодорхой харсан, ганц хүснэгтээр харуулсан байсан, тэнд гол нь ашиг сонирхол нь ямар ямар компаний хувьцаатай юм бэ гэдгийг тэр нь мөнгөний интервал дотор 15-20, 20-40 мянган доллар гэдэг юмуу, ингээд явчих нь арай зүйтэй юм биш үү, яагаад гэхээр зарим юмны үнэлгээ чинь байнга өөрчлөгдөж байдаг учраас хувьцааны үнэлгээ, хөрөнгийн үнэлгээнүүд өөрчлөгдөж байдаг учраас яг дүн тавихаасаа, нэгдүгээрт.

Хоёрдугаарт бөглөхөд хялбар галачкаар, 2000 долларын зөрүүтэй хүснэгтүүдээр харуулсан байсан, тэрэн дээр нь хаяг, адрес гол гол зүйлүүд, гол шаардлагатай мэдээллүүд тавьсан, энэ бол их энгийн, ойлгомжтой, хүмүүст ч ойлгомжтой, хүн бөглөхөд ч хялбар, тийм хэлбэр рүүгээ явбал ямар байдаг юм болоо, тэрийг өмнө нь 2, 3 улсын хөрөнгө орлогын мэдүүлэг тарааж Авлигатай тэмцэх хуулийн үеэр тарааж үзүүлж байсан, тэрийг авч судалж үзсэн болов уу гэж асуух гэсэн юм.

Ц.Мөнх-Оргил: - Галачк тавьдаг руу шилжиж болно л доо, тэрэн дээр асуудал байхгүй, бид нар энэ маягтыг боловсруулахдаа тэр хөрөнгийн үнэлгээ байнга өөрчлөгдөж байдаг, янз янз болж байдаг гэдгийг бодолцоод барилга байгууламж, байшин орон сууц, зуслангийн байшин, тэрэн дээр үнийн дүн тавиагүй байгаа шүү дээ, машин дээр ч гэсэн тавиагүй, авто тээврийн болон өөрөө явагч хэрэгсэл дээр тавиагүй, юун дээр тавьсан бэ гэхээр хувьцаан дээр тавьсан, хувьцаан дээр яагаад тавьсан гэхээр одоогийн үнэлгээг нь биш, анх худалдаж авсан үнээр нь бид нар тавиад байгаа шүү дээ, худалдаж авсан огноо, худалдаж авсан үнэ гээд, тэгэхээр үнэлгээний асуудлаас аль болох холдох сонирхолтой байгаа, өөрөөр хэлбэл яг таны хэлээд байгаа ашиг сонирхлын зөрчил рүү илүү түлхээд байгаа юм.

АНУ-ын Ерөнхийлөгчийн хөрөнгө орлогын мэдүүлэг бид нар дээр ирсэн л дээ, байгаа, интернетээр татаж авсан, Бушийн хөрөнгө орлогын мэдүүлэг 40 гаруй хуудас, Ардчилсан намаас нэр дэвшиж байсан Жон Керригийнх 240 гаруй хуудас байгаа, базаад багцлаад нэг хуудсан дээр гаргасан юм байж болно л доо, тэр тусдаа асуудал. Интернетээр 40 хуудас гарсан байгаа юм чинь дээ, бид нар энийг заавал 40 хуудас болгох гээд байгаа юм байхгүй, гэхдээ бүгдий нь нэг хуудсан дээр багтаана гэхээр нөгөө хөрөнгө орлогын мэдүүлэг авч байгаагийн ач холбогдол алдагдах гээд байгаа ийм зовлон үүсээд байгаа юм л даа, тэгээд гишүүдэд дахиад хүсэхэд энэ маш чухал асуудал, яагаад гэвэл энэ хөрөнгө орлогын мэдүүлгийг санаатай юмуу санамсаргүйгээр буруу бөглөсний үр дагавар шинэ хуулиар нэлээд хатуухан болчихоод байгаа учраас гишүүд энэ дээр бас санал бодлоо илэн далангүй, бичгээр байнгын хороонд ирүүлээд анхны хэлэлцүүлэгт идэвхтэй оролцоорой гэж хүсмээр байна.

Ц.Нямдорж: - Гончигдорж гишүүн, өөр асуулттай гишүүн байна уу, санал хэлэх гишүүн байвал саналаа хэлчих. Эрдэнэсүрэн, Амаржаргал, Авдай, Гончигдорж, Буд, 4 гишүүнээр тасалъя, Гончигдорж гишүүн яръя.

Р.Гончигдорж: - Гишүүд сая асуултаараа нэлээд гол саналуудыг хөндөж байх шиг байна гэж ойлгож байна, өчигдөр бид нар Хууль зүйн байнгын хороон дээр энийгээ олон талаас нь ярьсан, Авлигатай тэмцэх тухай хууль батлагдаж тэр хуулийн дагуу албан тушаалын хөрөнгө орлогын мэдүүлгийг бүртгэх, хадгалах, түүнийг хянах, мөн үүнтэй холбогдуулсан хариуцлагын тогтолцоонууд энд хийгдсэн учраас өнөөдөр ингэж шинэчлэл хийх зайлшгүй шаардлагатайгаар хийгдэж байгаа гэж ойлгож байгаа. Хамгийн гол нь гишүүдийн гаргаад байгаа нэг саналтай гол санал цаашаагаа нийлэх байх гэж бодож байгаа юм.

Нэгдүгээрт үнэхээр ашиг сонирхлын зөрчилтэй холбогдож, түүнтэйгээ холбогдож албан тушаалаа ашигласан байж болзошгүйгээр хөрөнгөө нэмэгдүүлэх, хөрөнгө орлогыг бий болгох, мөн тийм зорилгоор хууль тогтоомжуудыг батлахад тодорхой хэмжээний албан бус лоббид холбогдох гэх мэтчилэн энэ үзүүлэлтүүд, энэ нөхцөлүүд нь хөрөнгө орлогын мэдээ нь түүний толь нь болж гарч ирдэг, түүнтэй холбогдуулж уг асуудлуудыг хянахад энэ асуудал гол чиглэсэн ийм байдлаар хийгдэх нь зүйтэй байхаа гэсэн саналтай байгаа, энэ агуулгаараа бид нар нэгэнт хэлэлцэх эсэхээ шийдсэний дараа тодорхой саналуудыг хүснэгтийн хувьд ч гэсэн, бусад юмнуудыг ярьж хөөрөх ийм боломжтой байгаа юм.

Тэгэхээр гол нь хөрөнгө орлого нь өөрөө мэдээллийнхээ гол ач холбогдол нь биш, түүний хөдөлгөөн, түүний өөрчлөлт нь хамгийн гол зүйлүүд нь болох юмаа гэдэг нь энэ хөрөнгө орлогын мэдүүлэг өөрөө индикатор болж гарч ирж байх тэр талаас нь бодох ёстой юм.

Түүнээс гадна энд бид нар тухайлбал аялал жуулчлал гэж байна, магадгүй одоо төлбөргүй авсан үйлчилгээний тухай асуудлуудын нэг хэлбэрээс тэр бэлэг, аялал жуулчлал хоёрыг оруулсан байна л даа, магадгүй монголын нөхцөлд илүү түгээмэл байж болзошгүй байх тийм зүйлүүд байх юм бол энэ дээр бас тусгагдах асуудлууд гарч ирэх нь үү үгүй юу, яагаад гэвэл энэ чиглэл дээр энэ авилгалын байгууллагууд, бусад байгууллагууд судалж, ерөнхийдөө авилгалд өртөмтгий, авилгал руу өртөөлж болох тийм хэлбэрийн үйл ажиллагаануудын өвөрмөц хэлбэр монголд байна уу гэдэг дээр бас анхаарах ийм зүйл гарах байх гэж бодож байгаа юм.

Өөр нэг зүйл бол энэ хөрөнгө орлогын мэдүүлгийг хаана мөрдөх вэ, хаана хадгалах вэ гэдэг асуудал дээр бас нэг зүйлүүдийг хэлэлцүүлгийн явцад анхаарах ёстой болов уу гэж, тухайлбал өнөөдөр Засаг даргын орлогчийн мэдүүлгийг Засаг дарга нь өөрөө авахаар байгаа юм. Олон түмний дотор ч гэсэн ярьдаг, магадгүй бас тэнд үнэний хувь байж болно, нэг багийнхан гэж ярьдаг, тэр нэг багийнхан гэж яриад, тэрэн дээр нь томоохон хэмжээний хардлага сэрдлэгүүд байдаг, энийгээ багийнхан хамтарч, янз янзын өөрийн ашиг орлогыг болон өөртөө ашигтай үйлдлүүдийг зохион байгуулж хийгээд байна гэсэн ийм яриа их дэлгэрмэл яриа байдаг, монголын орчинд бол. Тэр агуулгаараа энэ орлогын мэдүүлэг нь хэнд хадгалагдах вэ гэдгийг бас тэр шүтлэлцэл хамаарлаас нь хамааруулж магадгүй Засаг даргын орлогчийнхыг Засаг дарга нь биш, Засаг даргыг томилдог, Засаг даргын орлогын мэдүүлэг хаана очдог вэ, яг тэр очдог газар нь Засаг даргын орлогчийнх нь мэдүүлэг очдог байх ийм чиглэлээр ч юмуу, гэх мэтчилэн ийм хэд хэдэн зүйлүүд дээр цаашид нэгдүгээр хэлэлцүүлэг дээр анхаарч болох байхаа гэж бодож байгаа юм, тийм учраас энийг хэлэлцүүлэх нь зүйтэй гэсэн ийм саналтай байна, баярлалаа.

Ц.Нямдорж: - Авдай гишүүн саналаа хэлье.

Ч.Авдай: - Энэ орлогын мэдүүлэг маш олон хүснэгттэй, нэлээд тодорхой болсон байна, гэхдээ одоо энэ юунууд байна уу, үгүй юу, үйлдвэрлэл, үйлчилгээ эрхэлж байгаа хүний орлого гэдэг нь энэ үйл ажиллагааны орлого гэдэгт орж байгаа юмуу, яаж байгаа юм, өөрөө хувиараа үйлдвэрлэлтэй, хувиараа ресторантай, хувиараа мөнгө олдог юмнууд байна шүү дээ, тэгэхээр энэ багтах газар байна уу, үгүй юу, нэг ийм юм байна. 

Наана нь тэгээд яах вэ, хүмүүсийн бүх булчирхайг тоочуулж авчихаад энэ маань сүүлдээ бас нэг муу санаатай улсуудад энэ их хөрөнгөтэй юм гээд тэрийгээ бас нэг хүнд дарамтлуулах юм болчих юм биш биз дээ, тийм юмаа сайн анхаарахгүй бол болохгүй байх л даа, энэ Авдай гэж хүн 2 тэрбум төгрөгтэй юм, энэ мууг чинь нухачихъя гэх юм биш биз дээ, тэрийг булаагаад авчихъя гээд, энийг бас бодохгүй бол, энэ чинь хамаг л юм, энэ чинь бүгд авгай хүүхэд, аав ээж, мал хөрөнгө, байшин барилга, аваагүй юмгүй юм байна шүү дээ, тэгээд тэрийг сайн хамгаалж чадах юмуу, үгүй юу, тэр юман дээрээ анхаарвал яасан юм бэ гэсэн ийм бодол байна. Надад бол хүнд авахуулаад байх юм байхгүй, тийм учраас зовох юм байхгүй, юмтай хүмүүсийг бас баллаад хаях юм биш биз гэж бодож байна, баярлалаа. 

Ц.Нямдорж: - Эрдэнэсүрэн гишүүн саналаа хэлье.

Б.Эрдэнэсүрэн: - Би уг нь асуух гэж байсан юм, гэхдээ санал болгоод асуудаг юмуу, түрүүн 11.1-д бол хамт амьдардаг хүүхэд, өөртэй нь нэг гэр бүлд амьдардаг эцэг эх гэсэн байна л даа, гэхдээ энэ хүснэгтэн дээрээ болохоор хүүхэд гэчихээд эх эцгий нь болохоор яг хамт амьдарч байгаа эцэг эх гээд тодотгосон байна,тэгэхээр энэ яг хамт амьдардаг хүүхдүүд гэж ойлгох ёстой юм шиг байна л даа, тэгэхгүй бол бүр тусдаа гараад явсан, нэлээд тийм хүний хөрөнгө бол нөгөө эцэг эх дээр нь ирээд нэг их тийм зохиомлоор юм харагдаж болзошгүй юм шиг байна.

Үйл ажиллагааны орлого, хөрөнгийн орлого гэдэг чинь ногдол ашиг гэсэн үг үү? Үйл ажиллагааны орлого ямар ялгаа, юу байна? 

Ц.Мөнх-Оргил: - Үйл ажиллагааны орлого, хөрөнгийн орлого, бүгдий нь нэг нэгээр нь задалсан байгаа.

Б.Эрдэнэсүрэн: - Энэ чинь төрийн албан хаагч байгаа учраас үйл ажиллагааны орлого гэдэг нь ойлгогдож өгөхгүй байна л даа, харин хөрөнгийн орлого гэдгээ ногдол ашиг гэвэл ойлгогдох байх. Үйл ажиллагаа явуулахгүй шүү дээ, тэр чинь өөр ажил хийж байгаа шүү дээ.
Ц.Мөнх-Оргил: - Танай гэр бүлийн хүн чинь байна, та өөрөө багшилж байгаа, тэд нар орж байгаа.

Ц.Нямдорж: - Буд гишүүн, дараа нь Амаржаргал гишүүн.

Р.Буд: - Тэгэхээр энэ хүснэгтээс харахад ер нь бид нар хуучин орлогын мэдүүлэг бөглөж Төрийн байгуулалтын байнгын хороонд хадгалуулдаг байсан шүү дээ, тэр битгий хэл бид нарыг агентлагийн дарга байхад энийг бөглүүлж авдаг байсан, тэгэхээр энэ дээр нэг их зарчмын юм нэмэгдсэн нь бага байна л даа, ганцхан тэр аяллын товч агуулга гэж нэмэгдсэн байна, энэ дээр анхаарч үзэх асуудал байх.

Дээр нь би нэг зүйл тодруулмаар байна, энэ бэлгийн асуудал, бэлгэн дээр тухайн хүний цалингаас давсан бэлэг авбал гэж байна, гэтэл сүүлийн үед бид нар чинь бие биендээ морь их бэлэглэдэг болоод байгаа шүү дээ, 200 төгрөгийн идэшний адуу ч байна, 20 сая төгрөгийн хурдан морь ч байна, тэгэхээр энийг яаж тодорхойлохоор төлөвлөж энэ асуудалд тусгаж байгаа вэ?

Ц.Нямдорж: - Мөнх-Оргил хариулъя.

Ц.Мөнх-Оргил: - Анхаарч үзээрэй гэсэн санал юм байна гэж ойлгож байна, нэгдүгээрт. Хоёрдугаарт яг яаж бөглөх вэ, хаана нь бөглөх вэ, яаж тусгах вэ гэдэг асуудлаар байгууллага болгон дээр, тухайлбал УИХ-ын Тамгын газар дээр мэргэжилтэн бидэнд зөвлөгөө өгнө шүү дээ, байгууллага болгон дээр мэргэжилтнүүд зөвлөгөө өгөх ёстой, хуулиараа.

Ц.Нямдорж: - Амаржаргал гишүүн саналаа хэлье.

Р.Амаржаргал: - Баярлалаа, эртүүд би телевизээр харж байсан чинь нэг гадны хүн оросыг шүүмжилж байна лээ, юу гэж шүүмжилж байсан гэхээр манай барууны оронд ардчилал байдаг юм, танай энэ орост чинь ардчилал байхгүй юм, свобода байна гэж ярьж байна лээ, свобода, эрх чөлөө. Манайд бол ардчилал байдаг, танайд бол эрх чөлөө байна гэж, тэгээд энэ 2 чинь 2 ондоо юмаа, нэг нь хуулиараа зохицуулагдаад явдаг улс төрийн цоо шинэ соёл, дүрэм, журам, жаяг байдаг. Танайх бол ердөө тэгээд свобода гэчихээд бүгдий нь туугаад тавьчихдаг гэж, тэгээд манай 15 жилийн хугацаанд энэ хийх гээд оролдоод байгаа юм маань шинэ соёл төлөвшүүлээд, шинэ харилцаа бүрдүүлэх гээд янз янзаар оролдоод байгаа шүү дээ. Тэгээд энэ баримт бичиг маань УИХ-аар хэлэлцээд батлаад гаргаад байгаа энэ хуулиуд маань энд бас нэг алхам дөхөм болж байна гэж би ойлгож байна л даа. 

Тэгээд энэ дээр гишүүдийн яриад байгаа нэг зүйлийг анхаарахгүй байж болохгүй, угаасаа нэг ийм цаг үе нь нэг иймэрхүү үед энэ гаргаж байгаа мэдээлэл, энэ бүх өгөгдөхүүнийг ямар нэгэн байдлаар улс төрийн монукуляцийн хэрэгсэл болгоод ашиглачих тийм магадлал маш өндөр байгаа юм. Тэгээд тэрнээс хамгаалсан зүйлүүдээ нэлээд сайн анхаарч зоож өгөх ёстой байх. Тухайлбал шуудангаар явуулна гэж байгаа, шуудангаар явуулахад чинь манай захиа яадаг билээ, бүгдээрээ мэдэж байгаа шүү дээ. Тэгээд дараа нь л хүлээн авч байгаа байгууллагын хариуцлагын тухай асуудал байж байна. Тэрийг бас тодорхой болгох хэрэгтэй юм шиг санагдаад байгаа юм, гэх мэтчилэн ингээд нэлээд хэдэн зүйлүүд дээр цаашдаа ажиллаад байхад бас нэлээд чамгай баримт бичиг гарчих болов уу гэж бодож байна. Тийм учраас энэ баримт бичгээ цөмөөрөө дэмжээд явуулчихъя. Тэгээд энэ дээрээ цөмөөрөө нэг зүйлийг бас бодмоор юм шиг байгаа юм.

Би ингээд ажиглаад байхад зөв бодож байгаа юмуу, буруу бодож байгаа юмуу, бүү мэд. Энэ орлогын мэдүүлгийг би бол жишээ нь төрийн алба хааж байгаа сүүлийн 3 жил гэхэд тасралтгүй өгч байгаа, Төрийн байгуулалтын байнгын хороонд би өчигдөр гэхэд өөрийнхөө мэдүүлгийг хүргэсэн байгаа, Дондог дарга мэдэж байна уу, үгүй юу, очсон байх жишээтэй, байнга очиж байдаг. Тэгээд нэг хэсэг нь ингээд өгөөд ном ёсоор нь яваад байхад нөгөө хэсэг нь энүүгээр нь бөөн популизм хийгээд, улс төр хийгээд явдаг ийм тогтолцоо бүрдчихээд байгаа юм. Тэгээд энэ маань өөрөө тийм юмны хэрэгсэл болмооргүй байгаа юм. Улс төрийн популизмын хэрэгсэл болмооргүй байгаа юм, энэ бол улс төрийн соёлын салшгүй нэг элемент болоод явж байх ёстой зүйл гэж би ойлгоод байгаа шүү дээ, тэгээд энэ хүрээн дотроо ч гэсэн энэ гаргах гэж байгаа баримт бичгүүдээ цааш нь боловсронгуй болгох чиглэлийн юмнууд байгаа байхаа гэж бодож байна, баярлалаа.

Ц.Нямдорж: - Ингээд гишүүд асуулт асуулаа, саналаа хэллээ, Байнгын хорооноос энэ асуудлыг хэлэлцье гэсэн санал орууллаа. 

Б.Батбаяр: - Эндээс ганц юм асууя.

Ц.Нямдорж: - Асуулт дууссаны дараа өөрөө орж ирсэн л дээ. Сая саналаа хэлээд дууслаа.

Б.Батбаяр: - Нэг зүйл асууя, энэ дээр чинь зөвхөн миний л орлого байх юм байгаа биз дээ, түүнээс 18 насанд хүрээгүй хүүхэд, эхнэр, тэгээд тэр гэр бүлийн орлого байна уу гэхээс 18-аас дээш насны хүүхдийн орлогыг энд бичих шаардлага байхгүй биз дээ, Мөнх-Оргил гишүүнээ. Би өөрийнхөө өрх тусгаарласан улсуудыг бичих хэрэггүй гэж бодож байна шүү дээ.

Ц.Нямдорж: - Мөнх-Оргил хариулъя.

Ц.Мөнх-Оргил: - Өрх тусгаарласан бол хэрэггүй, өрх тусгаарлаагүй, хамт амьдарч байгаа бол бичнэ. Танай хамт амьдарч байгаа бол бичнэ.

Б.Батбаяр: - Хамт амьдраагүй, тэгвэл бичихгүй тиймээ.

Ц.Мөнх-Оргил: - Өрх тусгаарлаагүй, тантай хамт амьдарч байгаа бол бичнэ.

Ц.Нямдорж: - Санал хураая гишүүдээ, Байнгын хорооноос албан тушаалтны хөрөнгө орлогын мэдүүлгийг бүртгэх, хадгалах журам, хөрөнгө орлогын мэдүүлгийн маягт батлах тухай УИХ-ын тогтоолыг хэлэлцье гэсэн байна, энэ саналыг дэмжих санал хураалт явуулъя.

Санал хураалтанд 50 гишүүн оролцож, 33 гишүүн зөвшөөрч, 17 гишүүн татгалзсан байна. 66.0 хувийн саналаар хэлэлцье гэж байна, Хуулийн байнгын хороонд шилжүүлж байна, бэлтгэл хангаж сайн хэлэлцээрэй, тэгээд саналаа оруулж ирье.

Уг асуудлыг 15 цаг 52 минутанд хэлэлцэж дуусав.

Ц.Нямдорж: - Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт, өөрчлөлт оруулах тухай хуулийн төслийг УИХ-ын гишүүн Ц.Шаравдорж, Р.Эрдэнэбүрэн нар өргөн мэдүүлсэн, энэ асуудлыг хэлэлцэж эхэлье. Шаравдорж гишүүн санаачлагчийн илтгэл тавина. Индэрт урьж байна.

Ц.Шаравдорж: - УИХ-ын дарга, эрхэм гишүүд ээ, Монгол Улсын Засгийн газраас 2006 оны 9 дүгээр сарын 12-ны өдөр УИХ-д өргөн мэдүүлсэн Эрүүгийн хууль, Эрүүгийн байцаан шийтгэх хууль, Прокурорын байгууллагын тухай хууль, Иргэний хэргийг шүүхэд хянан шийдвэрлэх тухай хууль, Шүүхийн шийдвэр гүйцэтгэх байгууллагын тухай, гүйцэтгэлийн тухай хуульд нэмэлт өөрчлөлт оруулах тухай хуулийн төслүүдийг УИХ-ын Чуулганы хуралдаанаар хэлэлцэж байгаа билээ.

Хэлэлцүүлгийн явцад хуулийн зүйл, заалтыг хооронд нь уялдуулах, тодорхой бус заалтыг нарийвчлан тодруулах, УИХ-аар батлагдсан бусад хуулийн заалттай нийцүүлэх шаардлагын үүднээс төсөлд шинээр тусгах нэмэлт, өөрчлөлтийн саналууд УИХ-ын гишүүдээс, Хууль зүйн байнгын хорооноос байгуулсан ажлын хэсгээс гарсан юм.

УИХ-ын чуулганы хуралдааны дэгийн 19.2-т “Нэмэлт, өөрчлөлт оруулах тухай хуулийн төслийг хэлэлцэхдээ хууль санаачлагчийн төсөлд тусгагдаагүй хууль болон хуулийн зүйл, хэсэг, заалтад өөрчлөлт оруулах тухай санал, дүгнэлт гаргахыг хориглоно.” Гэж заасан байдаг. Иймд хуульд оруулах нэмэлт, өөрчлөлтийг шинээр хууль санаачлан боловсруулж УИХ-д өргөн мэдүүлэхээр Байнгын хорооны хуралдаан дээрээс шийдвэрлэсэн тул дээрх нэмэлт өөрчлөлт оруулах хуулийн төслүүдийг эрхэм гишүүн Эрдэнэбүрэн бид санаачлан боловсруулаад байна.

УИХ-аар батлагдсан Эрүүгийн хуульд химийн хорт болон аюултай бодисын тухай, Патентын тухай, Зохиогчийн эрх болон түүнд хамаарах эрхийн тухай хууль зэрэг бусад хуулийн заалттай нийцүүлэх үүднээс Эрүүгийн хуулийн холбогдох зүйлүүдийг шинээр өөрчлөн найруулсан болно. Эрүүгийн хуульд хохирогчид хүчээр дарлагдсан буюу хүндээр доромжлогдсон, эсхүл түүний хууль бус бусад үйлдлээс өөрт нь буюу ойр дотных нь хүмүүст хүнд хор уршиг учирсан, учирч болох байнаас санаа сэтгэл нь гэнэт хүчтэй цочрон давчидсан үедээ Эрүүгийн хуулийн тусгай ангид заасанг үйлдэл хийж, халдагч этгээдэд гэм хор учруулсныг гэмт хэрэгт тооцохгүй байх зүйлийг шинээр оруулж, үүнтэй уялдан Эрүүгийн хуулийн “55.1.5.хохирогчийн хууль бус үйлдлээс болж санаа сэтгэл нь хүчтэй цочрон давчидсаны улмаас болон” гэснийг хасах, Эрүүгийн хуулийн 93 дугаар зүйлийг хүчингүй болгохоор төсөлд оруулсан болно.

Эрүүгийн байцаан шийтгэх хуульд хөнгөн, хүндэвтэр хэрэгт хэрэг бүртгэлт хийгддэг байсныг өөрчилж, зөвхөн хөнгөн хэрэгт хэрэг бүртгэлтийн ажиллагаа хийгдэхээр холбогдох хуулийн заалтад нэмэлт өөрчлөлт оруулж байна. Мөн Эрүүгийн хуульд заасан зарим хөнгөн хэрэгт хялбаршуулсан хэрэг бүртгэлтийн ажиллагаа явуулж, шүүхээр шийдвэрлэж байхаар хуульд “Хялбаршуулсан журмаар хэрэг хянан шийдвэрлэх ажиллагаа” гэсэн бүлгийг шинээр оруулж байгаа юм. Хялбаршуулсан журмаар байцаан шийтгэх ажиллагаа явуулахад Эрүүгийн байцаан шийтгэх хуульд заасан ерөнхий журмаас гадна энэ бүлэгт дурдсан журмыг баримтлах юм. Гэмт хэргийн хохирогч, сэжигтэн, яллагдагч харилцан зөвшөөрч хүсэлт гаргасан бөгөөд сэжигтэн, яллагдагч гэм буруугаа хүлээн зөвшөөрсөн, хохирогч хохирлын талаар маргаангүй хэргийг хялбаршуулсан журмаар шийдвэрлэнэ.

Прокурорын байгууллагын тухай хуульд прокурор төрийн ашиг сонирхол зөрчигдсөн гэж үзвэл төрийн байгууллагын хүсэлтээр иргэний хэргийг хянан шийдвэрлэх ажиллагаанд зохигчийн төлөөлөгчөөр оролцохтой холбогдсон өөрчлөлтийг оруулж байна.

Иргэний хэрэг шүүхэд хянан шийдвэрлэх тухай хуулийн орчуулагч, хэлмэрчийн тухай асуудлыг зохицуулсан 49 дүгээр зүйлд хэргийн оролцогчийн өөрийн сонгосон орчуулагч хэлмэрчээс бусад шүүхэд томилогдсон орчуулагч нь зохих эрх бүхий байгууллагаас орчуулгын ажил эрхлэх зөвшөөрлийг авсан байх шаардлагыг хуульчилж өгөх нь зүйтэй гэж үзлээ.

Түүнчлэн үүрэг гүйцэтгэгч нь банк, банк бус санхүүгийн байгууллага бол ипотекийн зүйлийг шүүхийн бус журмаар худалдан борлуулахаар шүүхэд, эсхүл шүүхийн бус журмаар худалдан борлуулахаар хуульд заасан журмын дагуу бүртгэлийн байгууллагад хүсэлтээ гаргана. Ипотекийн зүйлийг шүүхийн бус журмаар худалдан борлуулахад Иргэний хуулийн 175.5-175.7, 176, 177 дугаар зүйлд хамаарахгүй гэсэн Иргэний хуулийн 174 дүгээр зүйлийн 4 дэх хэсгийг Үндсэн хуулийн цэцийн 2006 оны 6 дугаар сарын 15-ны өдрийн 2 тоот тогтоолоор хүчингүй болсонд тооцсон юм.

Иймд практик дээр хэрэглэгдэхгүй байгаа бөгөөд Иргэний хэрэг шүүхэд хянан шийдвэрлэх тухай хуулийн холбогох зүйл, заалтаар шийдвэрлэх боломжтой тул ипотекийн зүйлийг шүүхийн бус журмаар худалдан борлуулах ажиллагаатай холбогдолтой хэрэг хянан шийдвэрлэх ажиллагаа гэсэн Арван хоёрдугаар бүлгийг хүчингүй болсонд тооцох нь зүйтэй гэж үзлээ.

Шүүхийн шийдвэр гүйцэтгэх тухай хуулийн “энэ хуулийн 67.2, 67.3-т заасан шаардлагыг хүндэтгэн үзэх шалтгаангүйгээр биелүүлээгүй бол шийдвэр гүйцэтгэгч ажилтны ажилгүй байсан хугацааны цалин, хөдөлмөрийн хөлс буюу бага цалин, хөдөлмөрийн хөлстэй ажил хийж байсны зөрүүг шийдвэр гарсан өдрөөс түүнийг гүйцэтгэх өдөр хүртэл хугацаанд шийдвэр гүйцэтгээгүй буруутай албан тушаалтнаас албадан гаргуулах арга хэмжээ авна гэсэн 67 дугаар зүйлийн 4 дэх хэсэг практик дээр хэрэгжихгүй байна.

Мөн хуулийн шүүхийн шийтгэх тогтоол гарсны дараа ялтан хөдөлмөрийн чадвараа байнга буюу удаан хугацаагаар алдсан бол албадан ажил хийлгэх ялыг өөр төрлийн хөнгөн ялаар солих тухай саналыг шийдвэр гүйцэтгэх газар шүүхэд гаргана гэсэн 98 дугаар зүйлийн 1 дэх хэсгийн заалтыг Эрүүгийн болон эрүүгийн байцаан шийтгэх тухай хуулийн холбогдох зүйлтэй нийцүүлэх шаардлагатай байгаа тул дээр дурдсан хоёр заалтыг хүчингүй болсонд тооцох нь зүйтэй байна.

Эдгээр хуулиудад нэмэлт өөрчлөлт оруулснаар хуулийг нэг мөр ойлгон хэрэгжүүлэхэд чухал ач холбогдолтой гэж үзэж байна. Мөн бидний санаачилсан эдгээр хуулиудыг Монгол улсын Засгийн газраас санаачлан өргөн барьсан хуулиудтай нэгтгэн хэлэлцэх бүрэн боломжтой гэж үзэж байна. Өргөн барьсан хуулиудыг хэлэлцэн шийдвэрлэж өгөхийг хүсье, анхаарал тавьсанд баярлалаа.

Ц.Нямдорж: - Шаравдорж гишүүнд баярлалаа. Өнгөрсөн долоо хоногт дээд шүүхийн тайлбарын талаар Их Хурал дээр асуулт асуух гээд хүн дуудсан чинь ирсэнгүй, Батсайхан, Амарсайхан 2 тайлбар өг, яагаад ирээгүй юм, хэл ам хүрсэн үү, үгүй юу, эхлээд энэнд хариулъя. Хүүхэд, гэр бүлд мөнгө олгох хуулийн талаар танайхаас ямарч баримт бичиг үзэлгүйгээр санаан зоргоор тайлбар хийсэн байна лээ. Энэ асуудалтай чинь холбогдуулж гишүүд төрийн ажлын асуудлаар юм асууя гэсэн чинь ирээгүй, яагаад ирээгүй юм, хэлчих. Та нарын Дорж, Дашийн хэрэг шийдсэн асуудлаар Их Хурал дуудахгүй, дарга нь ч дуудахгүй, гишүүд нь ч дуудахгүй, тайлбар хэлчих.

Ц.Амарсайхан: - Зар өдрийн 4 цагийн үед утсаар хүрсэн, тэр өдөр нь бид нар оройн 5 цагаас ёлкотой байгаад би тухайн үед дэлгэрэнгүй ярих хэрэгтэй юу, үгүй юу, үсчинд сууж байсан юм, тэгээд туслахыг утасдахаар нь би цагийн дараа очих юм бол оройтох болов уу яах бол, үсэнд түрхсэн будгийг арилгаад гарна гэдэг чинь наад зах нь 1 цаг болно, цагийн дараа очвол яах вэ гэсэн, цагийн дараа хэрэггүй гэсэн. Хэрвээ урьдчилж хэлсэн байвал би цагтаа ирэлгүй яах вэ, тэгж л сонссон, би 4 цагийн үед сонссон.

Ц.Нямдорж: - Шалтгаантай байсан юм байна, ёлко болох гэж байсан юм байна.

Тэр гаргасан тайлбарынхаа талаар ямар баримт бичиг үзэж тайлбар хийсэн бэ гэдэг асуудлаараа Их Хуралд мэдээлэл өгөөрэй, Батсайхан, албан ёсоор танилцуулгаар, тэрнээс одоо та нарыг сонсохгүй. Цаашдаа тогтох зарчим байна, иймэрхүү юман дээр Их Хурал Дээд шүүхтэй асуудал ярина, тэр тодорхой төрлийн хэрэг шийдвэрлэх асуудал дээр та нар 100 хувь бие даасан гэдгийг чинь хүлээн зөвшөөрч байгаа шүү дээ, энэнтэй маргалдаад байгаа хүн байхгүй. Гишүүд юун дээр эмзэглээд байгаа юм гэхээр тэр хуулийн төсөл ямар заалттайгаар өргөн баригдсан, хэлэлцүүлгийн явцад юу яригдсан, тэгээд дараа нь ямар шийдвэр гарсан гэдгийг огт харахгүйгээр хэдэн хүн сууж байгаад хуулийн тайлбар гээч юм гаргаад төсвөөс 11 тэрбум төгрөг нэмж гаргах юм хийгээд ингээд дураараа авирласан учраас асуудал яриад байгаа юм шүү гэдгийг ойлгоод яагаад ийм тайлбар гаргасан шалтгаанаа Их Хуралд бичгээр танилцуулаарай. Ингээд энэ асуудлыг дуусгая.

Хуулийн төсөлтэй холбогдуулж Шаравдорж гишүүн, Эрдэнэбүрэн гишүүнээс асуулттай гишүүн байвал асууя, саяын миний ярьсан асуудлаар асуулт байхгүй, дууссан. З.Энхболд гишүүн, Эрүүгийн хууль, энэ яригдаад байгаа хуулиудыг энэ чуулганаар бид нар энэ асуудлаар шийдвэр гаргаж чадахгүй, түрүүчийн Засгийн газраас өргөн барьсан төсөл, энэ төсөл хоёрын хэлэлцэх эсэхийг шийдчихээд завсарлагааны явцад энэ 2 төслийг нэгтгээд дахиад одоо мөрдөж байгаа хуулиуддаа шигтгэж сайн үзэх шаардлага байгаа юм, мэргэжлийн үүднээс, ийм байдлаар цаашаа явна гэж тооцоод асуулт хариултаа явуулъя. 

З.Энхболд гишүүн асууя.

З.Энхболд: - Шаравдорж гишүүнээс бас Амарсайхан шүүгчээс нэгэн зэрэг асууж байгаа юм, хялбаршуулсан журмаар хэрэг хянан шийдвэрлэх, ипотектой холбоотойгоор иргэний хэргийг шүүхэд хянан шийдвэрлэх хуулинд яг ийм зүйл орно биз?  Энэ энэ 418 шиг юм. Ипотекийн зүйлийг худалдан борлуулахтай холбоотой маргаан, яагаад гэвэл энэ дотор Үндсэн хуулийн цэц дээр очоод зөндөө маргасан асуудал, тухайлбал Шүүхийн шийдвэрт гомдол гаргахгүй гэдэг үг хүртэл байгаа юм л даа, тэгээд нэгэнт л Эрүү дээрээ ийм жишиг тогтоож байгаа юм бол иргэн дээрээ мөн адил тогтоогоод хамгийн түрүүнд хэрэглэгдэх салбар бол ипотекийн зүйл л дээ. Тэгээд одоо хаврын чуулганаас өмнө ийм зүйлийг оруулж ирэхэд Дээд шүүх хүлээн зөвшөөрч байгаа. Ажлын хэсгийн дарга амласнаараа хийнэ бизээ гэдгийг протоколд оруулахын тулд асууж байна л даа.

Ц.Нямдорж: - Шаравдорж гишүүн хариулъя.
Ц.Амарсайхан: - Иргэний хэрэг шүүхэд хянан шийдвэрлэх тухай хуульд хялбаршуулсан журмаар хэрэг хянан шийдвэрлэх ажиллагаа гэж байдаг, хялбаршуулсан журмаар хэрэг хянан шийдвэрлэх ажиллагаа маань тухайн төрлийн маргааны төрлөөс шалтгаалж хялбаршуулсан журмаар шийдвэрлэдэг биш, гагцхүү хэргийн нэхэмжлэгч, хариуцагч хоёр хоорондоо эвлэрдэг, нэхэмжлэлээс татгалздаг, нэхэмжлэлийн шаардлага хүлээн зөвшөөрч байгаа тохиолдолд шүүх заавал тэрийг 2, 3 сар болгохгүй, шүүхийн шийдвэр гарахгүй, шүүх хуралдаан хийхгүйгээр талууд хоорондоо тохиролцлоо гээд тэр эвлэрлийг нь баталдаг ийм журам. 

Энэ хялбаршуулсан журмаар шийдвэрлэгдэхэд ипотекийн зүйлтэй холбоотой байдаг юмуу, эсвэл гэрээний тодорхой төрөлтэй холбоотой ч байдаг юмуу, ингэж зааглах боломжууд бол байхгүй гэж ойлгож байгаа юм. Ипотекийн зүйл, ипотекийн тухай хууль батлагдаад түүнтэй холбоотой хэрэг маргааныг шийдвэрлэх тусгайлсан журам гаргах шаардлагатай гэж үзэх юм бол тэр тухайн үедээ л хэлэлцэгдэх асуудал болов уу гэж ойлгож байна. Яг одоогийн байдлаар гэрээний төрлөөр, маргааны төрлөөр хялбаршуулсан журмаар шийдвэрлэдэг журам энэ хуульд бол байхгүй.

З.Энхболд: - Үгүй, одоогийн төсөлд бол байхгүй, яваандаа яг энэнтэй адилхан юм оруулаад, тэр нь ипотект үйлчилдэг байхаар л хийж өгөх гээд байгаа шүү дээ, одоо нөгөөдөх чинь бүтэхээ байсан шүү дээ, нөгөө гарцы нь би бол энэ гэж харж байгаа байхгүй юу, тэгэхээр одоо энэ чинь явж явж нөгөө хэргийн оролцогчид зөвшөөрөхгүй бол гэдэг юм руугаа явах гээд байна шүү дээ. Зөвшөөрсөн, зөвшөөрөөгүй ийшээгээ хүчээр ордог л байхгүй бол юу ч өөрчлөгдөхгүй шүү дээ.

Ц.Амарсайхан: - Тэгэхээр зөвшөөрөөгүй байгаа юмыг талуудын хоорондын эвлэрсэнтэй адилтгаж үзнэ гэдэг бол аягүй хэцүү л дээ. Тухайн үед өөр ямар арга зам байна гэдгийг харсан нь дээр байх, тэрнээс биш яг одоогийн байдлаар хялбаршуулсан журмаар хэрэг хянан шийдвэрлэх ажиллагаатай адилтгаж үзнэ гэдэг чинь аягүй хэцүү болчихоод байгаа байхгүй юу. Хар юмыг цагаантай адилтгасантай адил.

З.Энхболд: - Одоо бол Ипотекийн хуулийн гацаад байгаа гол юм чинь тэр шүү дээ.

Ц.Нямдорж: - Хэлэлцүүлгийн явцад анхааръя, тэрийг. Бакей гишүүн асууя.

А.Бакей: - Баярлалаа, ганцхан асуулт байна. Энэ газрын хөрс, усыг бохирдуулсны улмаас хүний эрүүл мэнд, байгаль орчинд их хэмжээний хохирол учруулсан бол хөдөлмөрийн хөлсний доод хэмжээг 51-250 дахин нэмэгдүүлэх тийм хариуцлагыг чангатгасан тийм заалт орж байгаа юм байна, энэ бол зөв зүйтэй байх, тэгэхээр энэнтэй холбогдуулж энэ хүний эрүүл мэнд, байгаль орчинд их хэмжээний хохирол учруулсан гэдгийг яаж ойлгох вэ, ямры нь бага хохирол учруулсан, ямры нь их хэмжээний хохирол учруулсан бэ гэж ойлгох вэ гэсэн нэгдүгээр асуудал байна.

Хоёрдугаарт зөвхөн газрын хөрс, усыг бохирдуулсан тохиолдолд эрүүгийн хариуцлага хүлээлгээд агаарыг бохирдуулсан тохиолдолд эрүүгийн хариуцлага хүлээлгэхгүй юу, өнөөдөр бол одоо энэ хөрс, уснаасаа илүү агаарыг бохирдуулж байгаа асуудал хүний эрүүл мэндэд маш их хохирол учруулж байгаа шүү дээ. Тэгэхээр агаарыг бохирдуулсны хариуцлагыг Эрүүгийн хуульд оруулж болохгүй юу гэсэн ийм 2 асуудал байна.

Ц.Нямдорж: - Хэн хариулах вэ, Шаравдорж гишүүн.
Ц.Шаравдорж: - Агаарын бохирдлын тухай асуудал Монгол Улсын Засгийн газраас өргөн барьсан төсөлд явж байгаа, Байгаль орчны яам болон Засгийн газраас оруулж ирсэн саналыг бид нар нэлээд ажлын хэсэг дээр ажиллаад өнөөгийн яг энэ нөхцөл байдлыг бас зайлшгүй анхаарах ёстой. Ер нь нэг зүйлийг тэмдэглэж хэлэхэд одоогийн энэ Эрүүгийн хуульд оруулж байгаа нэмэлт өөрчлөлтөөр бол байгаль орчны эсрэг гэмт хэргийн зарим санкц нэмэгдсэн. Агаар, ус, газрын хөрс бохирдуулж байгаа явдалтай нэлээд хатуу тэмцэх ёстой гэдэг үүднээс ийм зүйл орсон. Ийм учраас эрхэм гишүүн Бакейн ярьж байгаа тэр агаарын бохирдлын асуудал орчихсон явж байгаа. Их хэмжээний хохирол гэдгийг хэрхэн яаж шийдвэрлэх талаар манай Дээд шүүхийн Эрүүгийн танхимын тэргүүн шүүгч хариул даа.

Ц.Нямдорж: - Батсайхан шүүгч хариулъя.

Д.Батсайхан: - 2002 оны Эрүүгийн хуулийн 29 дүгээр зүйлд байгаа, энэ дээр хөдөлмөрийн хөлсний доод хэмжээ гэж, бид энүүгээр хохирлыг тооцдог юм. Хөдөлмөрийн хөлсний доод хэмжээ, нэг сарын хөдөлмөрийн хөлс 53000 төгрөг, их хэмжээ гэдгийг үндсэндээ 125-аас 200 дахин нэмэгдүүлсэнтэй гэж, цааш цаашдаа энэ хохирлын хэмжээ улам нэмэгдэнэ. Анх үйл хийхэд 27750 цаас байсан бол, 2000 онд гэхэд, өнөөдөр гэхэд 53000 төгрөг болоод явж байна. Энэ дээр тооцож их хэмжээ, онц их хэмжээ, бага хэмжээ, үлэмж хэмжээ гэдгийг тооцдог юм.

А.Бакей: - Миний асуулт бол тэр торгуулийн их, бага хэмжээг биш, хүний эрүүл мэндэд учруулсан хохирол их хэмжээтэй байна уу, бага хэмжээтэй байна уу, байгаль орчинд учруулсан хохирол их хэмжээтэй байна уу, бага хэмжээтэй байна уу гэдгийг хэмжээг нь яаж тогтоодог юм бэ гэж асуугаад байгаа юм.

Д.Батсайхан: - Энэ 29 дүгээр зүйлд байдаг, угаасаа хохирлын хэмжээг заагаад өгсөн, хуучин 2002 оноос өмнө Дээд шүүх өөрсдөө тоо тавьж тэдээс тэдийн хэмжээтэй нь их, тэдээс тэд нь онц их хэмжээ гэдэг байсан, одоо бол хуульчлаад өгсөн байгаа юм, Эрүүгийн хуулийн ерөнхий ангийн 29 дүгээр зүйл дээр байгаа юм.

Ц.Нямдорж: - Хүнд гэмт хэрэг бол хүнд хор уршиг гээд болчихно, Ганхуяг гишүүн асууя.

А.Бакей: - Үгүй яах вэ хохирлын хэмжээг нь яаж тогтоодог юм бэ гэдгийг асуугаад байгаа юм.

Ц.Нямдорж: - Материалын хохирол учруулсан бол хөдөлмөрийн хөлсний хэмжээгээр үржүүлээд тэр ямар дүн гарахаас нь шалтгаалаад тооцно.

А.Бакей: -  Жишээгээр хэлээд өгөөч. 

Д.Батсайхан: - 2 машин мөргөлдлөө гэхэд сая гаруй төгрөг болж байвал эрүүгийн хэрэг мөн гээд ингэж хохирлыг хөдөлмөрийн хөлсний доод хэмжээ гэдгээр тооцож явдаг. Зүгээр санаагаараа тэдэн идэн гэхгүй, хуульчилсан юм байгаа юм. 125-200 дахин нэмэгдүүлснийг их хэмжээ гэдэг.
Ц.Нямдорж: - Материалын бодит хохирлын хэмжээг харгалзаад, Ганхуяг гишүүн асууя.

Д.Ганхуяг: - Би 2 асуулт асууя. Энэ мөнгөн торгуулийн хэмжээг хөдөлмөрийн хөлсний доод хэмжээн дээр үндэслэж 50-250 дахин гэж тогтоосон байна л даа. Нэг шалгуур үзүүлэлт гэдэг юмуу, нэг суурь үзүүлэлт хөдөлмөрийн хөлсний доод хэмжээ гэдгийг ойлгох юм, тэр 50 болоод 250-ыг тогтоохдоо яаж тогтоосон юм бэ гэж.

Нөгөө талаас жишээлбэл өнөөдөр бид нар бас иймэрхүү торгуулийн асуудал дээр хувирамтгай, мөнгөний асуудал дээр, торгуулийн асуудал дээр нийгэмд янз янзын яриа байдаг л даа, жишээлбэл нөгөө замын цагдаагийн торгуулийг хуудсаар 25 мянгаар, бэлнээр авахгүй, хуудсаар торгох тэрийг туршиж үзэхээр жишээлбэл зарим цагдаа нар нь чи 25 мянгын торгуулийн хуудас авах юмуу, эсвэл 2500-г төлөх юмуу, тэгээд ийм асуудал гарч байна гэж, тэгэхээр өөрөөр хэлбэл энэ торгуулийн хэмжээг заавал интервалтай тогтоодог нь ямар учиртай юм бэ? Өөрөөр хэлбэл 50 дахин, 250 дахины хооронд 11 орчим сая төгрөгтйн зөрүү байна л даа, тэгэхээр энэ интервалгүйгээр тогтоох боломж байхгүй юмуу? Нэгдүгээр асуулт нь. Энэ дээр ямар нэгэн алдаа завхрал гарахгүй юу, авилгалын асуудал гарахгүй юу гэсэн нэгдүгээр асуулт.

Хоёрт нь энэ шинэ бүтээл, гэрчилгээ эзэмшигчтэй холбоотой заалт дээр бас торгуулийн хувьд бол хөдөлмөрийн хөлсний доод хэмжээ гэж тавьсан байгаа, нөгөө талаас  тэр шинэ бүтээл, бүтээгдэхүүний загвар, патентлагдсан зүйлийг хэрэглээд тэгээд их хэмжээний орлого олсон бол гэсэн ийм заалт орсон байгаа юм, тэгэхээр энэ бол ер нь олон улсын жишигт бол иймэрхүү зүйл дээр их хэмжээний олсон орлогыг хураадаг ийм асуудал байгаа, нөгөө талаас энэ бусад оронд, дэлхийн хэмжээнд патентлагдсан, оюунлаг, оюуны багтаамжтай бүтээгдэхүүнүүдийг хуулбарладаг орон их олон байдаг, тэгээд соёлтой ертөнцөд ярихдаа бол эд нар бол бүдүүлэг улсууд гэж, монголчууд бол бас энэ зам руу явмааргүй байна. Тийм учраас олон улсын хэмжээнд патентлагдсан, эзэмшигчдийн гэрчилгээ бүхий тэр бүтээгдэхүүнийг, өөрөөр хэлбэл өөр орны юмыг энд хуулбарласан тохиолдолд хэрхэн арга хэмжээ авах юм, ямар хариуцлага тооцох юм, энэнтэй холбоотой тодруулга оруулах шаардлагатай юм биш үү гэсэн ийм 2 асуулт байна.

Ц.Нямдорж: - Шаравдорж гишүүн хариулъя.

Ц.Шаравдорж: - Би эхлээд хариулж л байя. Тэр торгуулийг интервалтай тогтоож байгаа нь ямар учиртай юм бэ, шууд интервалгүй тогтоох нь боломжгүй юмуу гэж асуулаа л даа. Тэгэхээр интервалтай тогтооно гэдэг бол тухайн үйлдэл гаргасан гэм буруутай этгээдийн гэм бурууд нь таарсан шийтгэлийг, зэмлэлийг оногдуулж байгаатай холбоотой юм. Тухайлбал таны ярьж байгаа саяын тэр замын дүрэм, журмыг зөрчсөн асуудал ямагт болгоомжгүй үйлдэгддэг, тэгэхээр жишээ нь 50-250 гэдэг бол тэр зөрчил гаргасан буруутай этгээд бас бага хэмжээний тийм зөрчил байж болно шүү дээ, нэг улаан гэрлээр давхиад ордог юмуу, гэтэл давхиад ортол цаана нь өөр тийм осол эндэгдэл гарах, эсвэл санаатай, бүр согтуурсан үедээ цагдаагийн зогс гэсэн тэр шаардлагыг биелүүлэхгүй давхиад тэгээд аваарь осол гаргах гэх мэтийн, энэ мэтийн тэр жолоочийн, өөрөөр хэлбэл гэм буруутай этгээдийн гэм буруугийн хэм хэмжээтэй уялдаж ийм зүйлүүд тавьж байгаа юм. Энэ бол зайлшгүй гэм буруутанд таарсан зохих шийтгэл оногдуулах үүднээс тавьж байгаа ийм интервал юм, ингэж ойлговол болох болов уу гэж бодож байна.

Таны саяын ярьсан тэр Эрдэнэбүрэн гишүүн бид 2-ын санаачилсан 141 дүгээр зүйлд шинэ бүтээл, бүтээгдэхүүний загварын патент, ашигтай загварын патент, гэрчилгээ эзэмшигчийн эрхийг зөрчих гэдэг дээр их хэмжээний орлого олсон бол гээд цаашаа санкц явж байгаа, зүгээр яах вэ энэ дээр зайлшгүй их хэмжээний орлогыг хураах нь зүйтэй юм гээд манай гишүүд саналаа гаргасан тохиолдолд энд хураалгаад шийдэхэд бүрэн боломжтой. Бид бол яах вэ энэ удаа тийм зүйлийг тавиагүй. Харин дээр нь зохиогчийн эрх болон түүнд хамаарах эрхийг зөрчих гэдэг дээр зохиогчийн эрх болон түүнд хамаарах эрхийн бүтээлийг зөвшөөрөлгүй хуулбарлан нийтлүүлсэн гэдгээр хийчихсэн байгаа юм, тэгэхээр энэ дээр бид нар хуулбарласан гэдэг таны саяын ярьсан зүйл орсон гэж үзэж байгаа, ийм хариулт байна.

Ц.Нямдорж: - Ганхуяг гишүүн тодруулъя.
Д.Ганхуяг: - Баярлалаа, интервалийн хувьд байж болох л юм л даа, гэхдээ бид бас нэг зүйлийг анзаарахгүй бол болохгүй байгаа юм, яг энэ хууль гараад тэгээд шууд хууль хэрэгжүүлэгч очоод хэрэгжүүлэхээрээ энэ интервалийг өөрөөр хэлбэл буруу зөрүүтэй ашиглах, нугалаа гаргах ийм асуудал байдаг, тийм учраас би бас байнга сануулж хэлээд байгаа, энэ гол гол хуулиуд дээр, тэр тусмаа энэ суурь хуулиуд дээр хэрэгжүүлэх арга хэмжээний тухай журмыг нарийвчлан Улсын Их хурлаар баталдаг байхгүй бол ийм алдаа нугалаа гараад байна, энэ дээр Улсын Их Хурал анхаарлаа хандуулаач гэж, тэгээд энэ дээр яамныхаа түвшинд нэг журам хийдэг, эсвэл хэрэгжүүлэх агентлагууд маань журам хийдэг, тэгээд нөгөөх нь янз янзаар хэрэгждэг ийм байдал байсаар байна шүү дээ. Тийм учраас энэ дээр өөрөөр хэлбэл хэрэгжүүлэх журмын тухай хуулийг Улсын Их Хурлаар батлах шаардлагатай байна гэсэн саналыг хэлэх гэсэн юм.

Ц.Шаравдорж: - Эрүүгийн хуулийг хэрэгжүүлдэг журам жичдээ гарахгүй. Ер нь эрх зүйт төрийн нөхцөлд хууль тогтоогчийн барьж байгаа нэг бодлогоо бол хуулиас дээгүүр хүчин чадалтай гэдэг юмуу, өөр заалттай хэм хэмжээг зохицуулах тийм журам гаргахыг аль болохоор бид цээрлэж байгаа шүү дээ. Хуулиндаа л бүхий л зүйлээ зохицуулъя.

Д.Ганхуяг: - Манай орноос бусад оронд өөрөөр хэлбэл суурь хуулин дээр заавал хэрэгжүүлэх тухай журмын хуулийг УИХ-аар баталж байгаа шүү дээ, тэрийг хар л даа.

Ц.Шаравдорж: - Харсан, тийм юм байхгүй байна лээ. Хийж болохгүй шүү дээ, хэрвээ хуулиа гаргачихаад үүнийг ингэж ойлгоно гээд эндээс тайлбар гарах бол үнэхээр боломжгүй, харин Монгол улсын их хурлаас батлан гаргасан хуулийг хэрхэн ойлгох талаар тайлбар гаргадаг эрх нь Улсын дээд шүүхэд байгаа, тэр хэмжээнд л гаргавал гаргана, үгүй бол үгүй шүү. Эндээс бол хуультай зэрэгцсэн журам, дүрэм гаргахгүй.

Ц.Нямдорж: - Арвин гишүүн асуултаа асууя.

Д.Арвин: - Энэ 216 дугаар зүйлд зам тээврийн ослын талаар заалт оруулсан байна л даа, тэгэхээр зам, тээврийн осол гаргасан гээд, за яах вэ осол гаргахаар чинь тэр бол ямар нэгэн техникийн саатал юмуу, мөн өөрийн хариуцлагагүйгээс гаргаж байсан бол болсон тохиолдолд энэ заалт оруулж болж байна л даа. Сүүлийн үед бол архидалт, согтуугаар машин бариад энийг энэ зам тээврийн осол гэдэг дотор тусдаа зүйл анги оруулбал яасан юм бэ, одоо өчигдөр шөнийн байдлаар гэхэд Хан-уул дүүрэгт гэхэд 33 жолооч нэг орой л согтуу явж байна шүү дээ, тэгээд согтуугаас болж хүн дайрч алж байна, хүүхдүүд хохирч байна, эмэгтэйчүүд, хүүхдийг эхийнх нь дэргэд, хүүхдийнх нь дэргэд эхий нь дайраад хүүхэдтэй нь дайраад дан согтуу, монголд бол, тийм учраас Эрүүгийн энэ хуулиндаа согтуу хүн бол ерөөсөө санаатайгаар хүнийг хутгалж алдаг чинь ялын дээд хэмжээ авдаг шүү дээ, тэрэн шиг адилхан машин бариад согтуу явсан бол санаатайгаар хүн алсан гэдэг ийм юманд орох цаг болжээ Монголд эд нар хэтэрч байна, олон хүн амь насаа. Тийм учраас энд согтуу гэдэг үгийг, бүр согтуу үедээ тээврийн осол гаргасан бол, хүний амь хохироосон бол ялын дээд хэмжээ оруулах гэдэг ийм юм яриагүй юмуу?

Тэгээд согтуугаар машин барьж хүн гэмтээсэн бол шууд эрхий нь хасаад шууд ял шийтгэлд оруулдаг ийм юманд оруулмаар, ийм заалт байгаа юу? Хэрэв ийм заалт байгаа бол сүүлийн үед согтуугаар хүн дайрсан хүн эрүүгийн дээд хэмжээгээр шийтгэгдэж байсан уу гэж асуумаар байна.

Дараагийн нэг заалт нь санаа сэтгэл нь хүчтэй цочирдсон үед гэмт хэрэгт тооцохгүй гэдэг, энэ чинь бас хуулийн цоорхой гарч байгаа биш биз дээ. Тэгээд л дарлагдсан, доромжлогдсоноос болоод хүн алчихдаг, тэгээд дараа нь миний санаа сэтгэл хүчтэй цочирдсон учраас гэмт хэрэгт энийг тооцохгүй гээд ингээд хачин тийм юм болчих биш биз дээ, энийг ямар нэгэн ингэж хуулийн зүйл, тэгэхээр гэмт хэрэгт заавал тооцохгүй гэж тийм зүйл анги оруулахын оронд зүгээр л хуучин байснаар нь оруулчихгүй яасан юм. Тэгэхээр чинь энийг чинь уншчихаад дараа нь хүмүүс тэгээд алж, нүдчихээд тэгээд би санаа сэтгэл цочирдсон гээд ингээд улам хүмүүсийг хүнд байдалд оруулаад байгаа юм биш үү.

Ц.Нямдорж: - Шаравдорж гишүүн хариулъя.
Ц.Шаравдорж: - Эрхэм гишүүнд баярлалаа, зам тээврийн хөдөлгөөний аюулгүй байдал, ашиглалтын журмын эсрэг гэмт хэрэг гэсэн 215 дугаар зүйлийн 2-т энэ хэргийг согтуугаар үйлдсэн гээд орсон байгаа юм. Эрүүгийн хуулийн ерөнхий ангид бол гэмт хэргийг архидан согтуурсан үедээ үйлдсэн бол ял шийтгэлийг хүндрүүлж үзэх ийм боломж нь байгаа, ийм учраас энэ таны саяын хэлсэн зүйл бол ингээд 2 зүйлээрээ орсон байгаа шүү гэдгийг би танд хэлье.

Ц.Нямдорж: - Үгүй Шаравдорж гишүүн авто аваарын хэрэг үйлдэж хохирол учруулаагүй байсан, зүгээр согтуугаар машин жолоодоод явж байхад барьж аваад шийтгэчих тухай асуудал яриад байна л даа, тийм юм оруулж болох уу, үгүй юу гэж асуугаад байна. Гэмт хэрэг үйлдээд хохирол учраад хүн нас барсан бол ойлгомжтой, наадахаар чинь, Арвин гишүүний яриад байгаа санал бол зүгээр л согтуу машин бариад явж байсан бол барьж аваад шийтгэчихье гэдэг зарчим ярьж байна шүү дээ.

Д.Арвин: - Үгүй тийм биш, согтуугаар машин барьж явж байгаад хүнийг дайрчихлаа, шүү дээ, тиймээ, үхэхгүй ч гэсэн тэрийг шууд ялын төлөвлөгөө хийдэг тийм юм байгаа юу? Тэгээд хүн алчихаад байхад манайх чинь хүнийг дайраад алсан хүнийг ялын дээд хэмжээ авч байгаагүй шүү дээ,тийм юм байхгүй байгаа шүү дээ, тэр чинь санаатайгаар хүн алсанд орно шүү дээ.

Ц.Шаравдорж: - Эрүүгийн хуулийн 215 дугаар зүйлийг би түрүүнд уншсан, энэ зүйлийн 3-т энэ хэргийн улмаас хүний амь нас хохирсон, эсвэл онц их хэмжээний хохирол учирсан бол гээд цааш нь 5-10 жил хүртэл хугацаагаар хорино гээд зааж байгаа юм, энд би жижигхэн түүхийг ярих ёстой. Цаазаар авах ялыг энэ чинь одоо санаатай гэмт хэрэгт өнөөдөр 5 зүйл ангиар оногдуулж байгаа шүү дээ, нэг үе бол авто аваарийн гэмт хэрэг үйлдсэн хүнд цаазаар авах ялыг оноодог болоод сүүлдээ энэ үнэхээр байж болшгүй зүйл учраас манай Эрүүгийн хуулиас хассан шүү дээ, одоо эргүүлээд тийм зүйл явж болохгүй.

Авто аваарийн гэмт хэрэг өөрөө болгоомжгүй үйлддэг хэрэг, санаа сэдэл нь өөр, тийм учраас санаатай гэмт хэрэгтэй адилтган үзэж, тийм хатуу шийтгэл онооно гэдэг бол энэ боломжгүй зүйл юмаа.

Д.Арвин: - Согтууг ярьж байна, санаатай үйлдэлд орно.

Ц.Шаравдорж: - Тийм согтууг чинь ярьж байна. Архи уух нь санаатай байж болно, хүн дайрсан асуудал бол өөр зүйл байхгүй юу.

Ц.Нямдорж: - Арвин гишүүнээ 63 оны Эрүүгийн хуулинд наад авто аваарийн хэргийн хамгийн сүүлчийн зүйл нь цаазаар авах ялтай байсан юм, гэхдээ тэрийг Монголын түүхэнд хэрэглэж байсан тохиолдол байхгүй, 87 оны Эрүүгийн хуулиар хасагдсан юм, ийм л түүхтэй юм. Зүгээр согтуугаар машин барьж яваад санаатайгаар хүн дайрч амь насанд нь халдсан тохиолдолд хүний амь хохироосон хэргээр явдаг юм. 

Бадамжунай гишүүн асууя.
Т.Бадамжунай: - Баярлалаа, тэгэхээр миний ойлгож байгаагаар энэ хууль эрх зүйт төрийн дор амьдрах болсон энэ эрин үед эдгээр хуулиудыг хөндөж хооронд нь уялдуулж өөрчлөх гэж байгаа явдал бол маш чухал асуудал гэж би ойлгож байгаа л даа, тэгээд энэ 2 удаагийн асуудал ярьж байхад энэ хуулийг өөрчилж байгаа гол хүч нь хуулийг өөрсдөө хэрэглэгч нар, шүүх, прокурор, цагдаа, хүчний байгууллагууд өөрсдөө байгаа нь их ажиглагдаж байгаа юм. Асуулт нь ч тэр, хариулт нь ч тэр тийм байдлаар орж байгаа. Тэгэхээр миний асуух гэж байгаа зүйл яг эний чинь эцсийн дүндээ амьдрал дээр хэрэгжүүлж, хэрэглэж байх 2 талын маань төлөөлөл аль аль нь оновчтой орж, санал бодлы нь авсан байх ёстой, энэ утгаар нь би ажлын хэсэг энэ бусад хууль хэрэглэгчийн биш, хүчний байгууллагын биш төлөөллүүдийг хэр авч оролцуулсан бэ? Тэд нарын санал гэж яг тодорхой юу гарч ирсэн бэ, тэрий нь хэрхэн энэ хуулиндаа туссан бэ гэдгийг асуухаас өөр замгүй харагдаж байгаа юм.

Хэрэв одоо тийм туссан зүйл байгааг нэг их бодитой жишээг өнөөдрийн хууль хэрэглэж байх хугацааны арван хэдэн жилийн дотор бодит амьдрал дотор яг иргэний талаас нь ийм хүндрэл байсан юм, ийм санал ирснийг би ингэж энэ хуулиа шинэчилж байгаа юм гэдэг нэг тийм тодорхой бодит жишээ хэлбэл их сайн байна. 

Ц.Нямдорж: - Шаравдорж гишүүн хариулъя.

Арвин гишүүний хоёрдахь асуудал цочирдон давчидсаны улмаас амь насы нь хохироосон тохиолдолд бүрэн чөлөөлж болж байгаа юмуу гэсэн асуулт байсан.

Ц.Шаравдорж: - Хариулъя, санаа сэтгэл цочирдон давчидсан үед бусдын амь насыг хохироох болон хүнд гэмтэл учруулсан тохиолдол эрүүгийн ял шийтгэлийг ногдуулж байсан, гэхдээ өнөөдөр шүүхийн практикаас үзэхэд аливаа нэгэн эрүүгийн хэрэг үүдэн гарахад хохирогчийн зүй бус ажиллагаа ихээхэн нөлөөлж байгаа тийм тохиолдол байна, үүний тодорхой жишээ манай Улсын дээд шүүхийн эрүүгийн танхимын тэргүүн шүүгч Батсайхан та нэг жишээ гаргаад хэлчихээрэй. Үнэхээр гэртээ байж байхад нь согтуу нөхөр орж ирээд гэр орны нь түйвээгээд, авгай хүүхдий нь хүчиндээд, ингээд нүдэн дээр нь доромжилдог, дээрэлхдэг ийм байдалд оруулах байдал гарч байгаа. Үүнээсээ болоод тэр хүн сэтгэл санаа нь цочин давчдаад нөгөө хүнд гар хүрдэг, гай болоод нөгөөх нь үхчихдэг, эсвэл хүнд гэмтэл учирчихдаг, гэтэл тэр хүн шийтгэгдэж байдаг. Нөгөө харин орж ирсэн этгээд бүр хохирогчийн сандал дээр суучихсан, намайг ингээд гэмтэл учрууллаа гээд сууж байдаг ийм тохиолдол байна. Ийм учраас өнөөдөр энэ гэмт хэрэгтэй тэмцэх тухай асуудал дээр бол бид бүх талаар тэмцэх ёстой. Нөгөө талаасаа бас хүнлэг энэрэнгүй хандах ёстой, энэ талаас нь бид ийм нэлээд зоригтой шийдлийг та нөхдийн, УИХ-ын эрхэм гишүүдийн шийдэлд авчирсан. Тал талаас нь ярьж байгаад энэ асуудлыг шийдэж өгөөч гэж бид хүсч байгаа, үндэслэлээ бол тавьсан. Батсайхан шүүгч та нэг жишээ хэлбэл сайн байна.

Ц.Нямдорж: - Бадамжунай гишүүний асуултанд хариулчих, санал авсан уу гэсэн асуулт байсан.

Ц.Шаравдорж: - Хэний санал авсан уу гэж.
Ц.Нямдорж: - Хуулийн байгууллагын.

Д.Батсайхан: - Авсан, энд насанд хүрээгүй хүүхдүүдийн хэрэг, гадаадын олон төслийн, олон нийтийн байгууллагын асар их олон төслүүд бий, саналууд, жишээлбэл насанд хүрээгүй хүүхдүүд.

Ц.Нямдорж: - Хууль хэрэглэдэг байгууллагын саналыг авсан уу гэж Бадамжунай гишүүн асуусан.
Ц.Шаравдорж: - Хууль хэрэглэдэг, өнөөдөр энэ Засгийн газар эдгээр хуулиудыг боловсруулахдаа мөн Улсын Их Хурал дээр ирээд энэ төслүүдэд ажиллах үед Монгол улсын дээд шүүх, прокурор, цагдаа, өмгөөлөх, эдгээр байгууллагын бие төлөөлөгч энд байнга оролцсон гэдгийг хэлье. Ер нь энд нэг зүйлийг хэлэхэд хуулиа хэрэгжүүлдэг энэ байгууллагуудын үйл ажиллагаанаас сүүлийн арав гаруй жилд ямар хүндрэл бэрхшээл учрав, юуг өөрчлөх ёстой юм гэдэг дээр бид нэлээд сайн саналы нь авсан гэж бодож байгаа. 

Хажуунаас янз бүрийн санал ирж байгаа, гэхдээ тэр бүгдийг эдгээр хуулиудад тусгах үнэхээр, авах юмаа авахаас өөр арга байхгүй, авахгүй юмаа орхихоос өөр арга байхгүй. Нэг хэсэг нь та нарын ял чинь ёстой бүр үнэхээр хөнгөдөж байна гээд ярьдаг, хэлдэг, бичдэг, гэтэл нөгөө тал нь бол хүнддэж байна гээд, тэгэхээр өнөөдөр Монгол улсын эрүүгийн нөхцөл байдалтайгаа уялдуулаад бид жишээ нь хүч хэрэглэсэн хэргүүдэд барих ялын бодлого ямар байх юм, болгоомжгүй гэмт хэрэгт барих ялын бодлого ямар байх юм гэдгийгээ хууль хэрэглэж байгаа эдгээр байгууллагуудынхаа саналыг үндэслэж хийхээс өөр арга байхгүй. Энийг бас нөхдүүд минь сайн бодоорой гэж бодож байна.

Ер нь хэвлэл мэдээллээр зарим хүмүүс жаахан тийм айхтар туйлширсан байдалтай байх юм, жишээ нь анх удаагаа арваад мянган төгрөг хулгайлсан хүнийг шоронд хатааж байна гээд нэг эмэгтэй яриад байсан, гэтэл бодит байдал дээр тэр нь 3, 4 удаагийн хулгайн давтан хэрэгтэй, рестевист ийм хүнийг бол хуулийн байгууллага зохих журмынх нь дагуу хуульд байгаа зүйл ангийг хэрэглэж шийдвэрлэсэн байгаа. Энэ мэтийн бас мэргэжлийн хуулийн байгууллагуудынхаа үгийг бид өнөөдөр авч сонсохгүй бол яг иргэний нийгэм гэдэг юмуу, хөндлөнгийн хүмүүсийн санал бодлоор хэт туйлширч ярина гэдэг бол бас боломжгүй байна гэдгийг энд хэлье гэж бодлоо.
Ц.Нямдорж: - Ер нь нэг Ардчилсан намын хавиар эргэлддэг, тэгээд нэг төслөөр амьдардаг 2, 3 бүсгүй бий дээ, тэд нар энэ Эрүүгийн хуулийг их ярьдаг болчихсон байна лээ, зарим нь ороомогтой болсон байна лээ. Буд гишүүн асуултаа асууя.

Р.Буд: - Баярлалаа, энэ 140 дүгээр зүйлд зохиогчийн эрх болон түүний хамаарах эрхийг зөрчих гэдэг дээр их хэмжээний хохирол гэсэн байна, тэгэхээр их хэмжээний хохирол гэдэгт ухаандаа хэдийг их хэмжээний гэж ойлгодог юм бэ, ийм заалт байна уу?

Хоёрдугаарт нь манай Эрүүгийн байцаан шийтгэх хуулинд голдуу энэ хохирол учруулсан хүмүүсийн хохирлыг хураах, торгох, хорих ийм арга хэмжээнүүд их тусгагдсан байх юм, жишээлбэл энд хохирогч биш, ухаандаа энэ зохиогчийн эрхийг хамгаалж байгаа, эрхийн бүтээлийн эзэд байна, тэгэхээр энэ хохирсон хэмжээнээс нь энэ улсуудын хохирлыг барагдуулах талын заалт энд байхгүй юу, эсвэл өөрөө өөр хуульд бас зохицуулагдаад явж байдаг юмуу, ийм 2 зүйл байна, их хэмжээ гэж хэдийг ойлгох вэ, дээр нь хохирогчийг барагдуулах тал дээр.

Ц.Нямдорж: - Батсайхан шүүгч хариулъя.

Д.Батсайхан: - Энэ хэмжээний асуудал дээр манай гишүүд толгой нь яагаад байх шиг байна, энэ Эрүүгийн хуулийн 29 дээр бий, одоо үндсэндээ Хөдөлмөрийн хөлсний доод хэмжээ 53000 төгрөгийг 150-ийг 53-аар үржүүлэхэд хамгийн дээд талынх нь болохоор 6 сая төгрөгөөс хамгийн дээд тал нь, доод талынх нь 125-ыг 53-аар үржүүлэхэд доод хэмжээ нь гараад ирнэ, их хэмжээний хохирлыг, тэгэхээр энэ хэмжээ бол үндсэндээ хөдөлмөрийн хөлсний доод хэмжээг 53000-аар үржүүлчих хэрэгтэй байгаа юм.

Хоёрт нь түрүүн Шаравдорж гишүүн ярилаа, энэ жишээ, энэ үндсэндээ ийм жишээ их байгаа юм. Жишээ нь 2 нөхөр архидаад гэрт нь орж баахан архидангуутаа гэрийн эзэн одоо боллоо, та нар харьж амар гэнгүүт чи гэрээсээ хөөж байгаа юмуу, намайг гэж хэлэнгүүтээ хамаг хувцсаа тайлангуутаа гутлын түрийнээсээ хутга гаргаж ирээд, авгай нь дундуур оронгуут авгайг нь түлхэж унагааж гарын нь зүсчихээд, өөрий нь гэдэс рүү нь дүрээд, тэгэнгүүт өнөө нөхөр цээж нь дүрээд ингээд алчихсан, гэтэл шүүхэд хэрэг бүртгэх, мөрдөн байцаах газар, манайд ирэхдээ бусдыг санаатай алсан гэж хүрч ирсэн, энэний байцаалтыг хараад үзэхэд санаа сэтгэл нь цочирдон давчдаж, хүн хутга бариад урдаас нь дайраад ирэхэд ер нь хутгы нь булааж аваад өөрий нь хутганд нь өртүүлсэн байх, аргагүй хамгаалалтын хэмжээгээр энийг бид нар энийг гэмт хэрэг биш гэдгээр үндсэндээ хэрэгсэхгүй болгосон.

Цочрон давчидсан гэдэг асуудал бол бас сонин жишээнүүд байдаг юм байна лээ, найз нөхдүүдээ гэртээ аваад ирдэг, архи дарс уудаг, нөхөр согтсон байдаг, согтуугаар нь далимдуулж авгайг нь найз нь оролдох гэдэг, тэгээд сэрэнгүүтээ сандлаар тархий нь хага цохидог, яасан ийсэн гэхэд авгай нь үндсэндээ байдал үйл явдлы нь ярьдаг юм, тэгэхээр хүний авгайг зүгээр унтуулахгүй, айл гэрийг дайрчихаад, хоночихоод аятайхан байхгүй, ийм л жишээнүүд их байдаг юм.

Ц.Нямдорж: - Хэтэрхий илэн далан тал руугаа явж байна. Шаравдорж гишүүнээ энэ Арвин гишүүний асуугаад байгаа юманд юм байгаа шүү дээ. Юм болгоныг цочрон давчидсан гээд хэрэгсэхгүй болгоод байвал бас нэг хэтрүүлсэн үйлдэл хийх тормозны механизм нь байхгүй болоод нэлэнхүй ийм юм болж бүгдээрээ хэтрүүлсэн болоод ингээд явчих юм биш биз дээ гэсэн болгоомжлоод байна шүү. 2002 онд Эрүүгийн хуулийг оруулж байхад бусад гэмтлийнх нь зэрэглэлийг хасаад зөвхөн цочрон давчидсаны улмаас амь насанд нь хэтрүүлээд халдсан бол гэдэг томъёоллоор байхаа, Батсайхаан.

Д.Батсайхан: - Тийм.
Ц.Нямдорж: - Тэгж орсон юм. Амь насанд нь халдсан бол гэдгийг хэтрүүлсэн тохиолдолд хэрэг гэж үзээд, бусад тохиолдолд хэрэг бишээ гэдгээр нь хаясан юм шүү дээ. Тэрийг тэгээд хэлэлцүүлгийн явцад анхаарна биз дээ, гишүүд, одоо асуултаа тасалъя, энэ нарийн мэргэжлийн хууль учраас энэ их сайн суух хэрэгтэй дээ. Янз янзын хэл ам таталдаг юм шүү дээ.

Ц.Шаравдорж: - Яах вэ, зүгээр санаа сэтгэл цочрон давчидсан үед үйлдэгдсэн гэмт хэргийг гэмт хэрэг гэж үзэхгүй гэдэг дээр бид бас олон талаас нь ярьсан юм, тэгээд нэг зарчим бид барьсан, санаа сэтгэл цочрон давчидсан үедээ бусдын амь насыг хохироосон бол, хүнд гэмтэл учруулсан бол ял шийтгэл хүлээлгэдэг, хөнгөн болон бусад үед нь чөлөөлчихдөг ийм зарчимгүй, ялгаатай байж болохгүй, ял шийтгэлээс чөлөөлж байгаа бол адилхан чөлөөлье гэдэг, би үнэндээ энэ зүйлийг ер нь нэлээд хатуу ярьж байгаа, бид тал талаас нь ярьсан.

Хоёрдугаарт ер нь санаа сэтгэл цочрон давчидсан болон биеэ аргагүй хамгаалалтын нөхцөлд үйлдэгдсэн байна уу, эсвэл тэр хэм хэмжээ хэтэрсэн тохиолдолд үйлдэгдсэн байна уу гэдгийг манай мэргэжлийн байгууллага ялгана, шалгана, ийм учраас прокурор, цагдаа, шүүхийнхээ нөхдүүдэд энэ талаар бид бас сонголт хийх, тэр үнэн зөвөөр шүүх тэр боломжий нь олгоё, ер нь бол Эрүүгийн хуульд ийм л хэм хэмжээг тогтоогоод оруулъя, шалгалтын явцад яг тогтоогдвол тэгээд л эсвэл тэр санаатай гэмт хэргээрээ явна биз, эсвэл энэ аргагүй санаа сэтгэл цочрон давчидсан үед үйлдэгдсэн байна, ялаас чөлөөлье гэдгийг өнөөдөр хийж өгөх ёстой.
Ц.Нямдорж: - Байнгын хорооны дүгнэлт гарсан байна, Энхболд гишүүн танилцуулна, Энхболд гишүүнийг индэрт урьж байна, асуулт хариулт дууслаа.

Н.Энхболд: - УИХ-ын дарга, эрхэм гишүүд ээ, УИХ-ын гишүүн Ц.Шаравдорж, Р.Эрдэнэбүрэн нараас 2007 оны 1 дүгээр сарын 2-ны өдөр УИХ-д өргөн мэдүүлсэн Эрүүгийн болон Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай хууль, Шүүхийн шийдвэр гүйцэтгэх тухай хуульд нэмэлт өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулийн төслийг хэлэлцэх эсэх асуудлыг Хууль зүйн байнгын хорооны 2007 оны 1 дүгээр сарын 03-ны өдрийн хуралдаанаар хэлэлцэж дараахь санал, дүгэлтийг гаргаж байна.

УИХ-ын гишүүдээс өргөн мэдүүлсэн дээрх хуулийн төслүүдийг Байнгын хорооны уралдаанд оролцсон гишүүд санал нэгтэйгээр чуулганы нэгдсэн хуралдаанаар хэлэлцэх нь зүйтэй гэж үзлээ.

Хууль санаачлагчдын зөвшөөрснөөр Засгийн газраас санаачлан боловсруулж 2006 оны 9 дүгээр сард УИХ-д өргөн мэдүүлсэн Эрүүгийн болон Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай хууль, Шүүхийн шийдвэр гүйцэтгэх тухай хуульд нэмэлт өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулийн төслүүдтэй нэгтгэн хэлэлцэхээр тогтлоо.

Эрхэм гишүүд ээ, УИХ-ын гишүүн Ц.Шаравдорж, Р.Эрдэнэбүрэн нараас өргөн мэдүүлсэн Эрүүгийн болон Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай хууль, Шүүхийн шийдвэр гүйцэтгэх тухай хуульд нэмэлт өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулийн төслүүдийн хэлэлцэх эсэх асуудлаар гаргасан Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Ц.Нямдорж: - Энхболд гишүүнд баярлалаа, гишүүд орж ирье, хэлэлцэх эсэхээр санал хураалаа. Байнгын хорооны дүгнэлтээс асуух асуулттай гишүүн алга байна, санал хураая.

Эрүүгийн болон Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай хууль, Шүүхийн шийдвэр гүйцэтгэх тухай хуульд нэмэлт өөрчлөлт оруулах тухай, Прокурорын байгууллагын тухай хуульд өөрчлөлт оруулах тухай хуулийн төслүүдийг хэлэлцье гэсэн санал хураалт явуулъя, байнгын хорооноос ийм санал орж ирсэн байна, Шаравдорж гишүүн, Эрдэнэбүрэн гишүүн нар энэ төслийг санаачилсан, энэ төсөл Засгийн газраас өргөн баригдсан төслүүдтэй нэгтгэгдэн хэлэлцэгдэнэ гэдэг ойлголттойгоор хэлэлцье гэсэн санал хураалт явуулъя.

Засгийн газрын төсөл дээр дахиад нэмэлт өөрчлөлт оруулах шаардлагатай юм байна гэж үзээд, байнгын хороон дээр, тэгээд Шаравдорж гишүүн эд нар ойлголцсоны үндсэн дээр төсөл өргөн барьсан юм. 

Санал хураалтанд 45 гишүүн оролцож, 34 гишүүн зөвшөөрч, 11 гишүүн татгалзсан байна. 75.6 хувийн саналаар хэлэлцье гэж үзлээ.

Одоо 2 төслийг нэгтгээд нэг төсөл болгоод Байнгын хороон дээрээ сайн хэлэлцүүлэг хийгээрэй.

Ялын баланс хамгийн гол юм байгаа даа. Дээд шүүхийн нөхдүүд, мөрдөн байцаах, прокурорын нөхдүүд ялынхаа баланс дээр та нар сайн суугаарай.

Уг асуудлыг 16 цаг 38 минутанд хэлэлцэж дуусав.
Долоо.Бичил уурхайн тухай болон Ашигт малтмал гар үйлдвэрлэлийн аргаар олборлох тухай, эдгээртэй холбогдсон хуулиудын төсөл
 /анхны хэлэлцүүлэг/

Ц.Нямдорж: - Бичил уурхайн тухай болон Ашигт малтмал гар үйлвэрлэлийн аргаар олборлох тухай, эдгээртэй холбогдсон хуулиудын төслийг хэлэлцье, анхны хэлэлцүүлэг, Эдийн засгийн байнгын хорооны дүгнэлт гарсан, Энхболд гишүүн танилцуулна, Энхболд гишүүнийг индэрт урьж байна.
З.Энхболд: - УИХ-ын дарга, эрхэм гишүүд ээ, УИХ-ын гишүүн С.Ламбаа, Р.Бадамдамдин, Д.Бат-Эрдэнэ, Г.Батхүү, Ц.Баярсайхан, С.Баярцогт, Г.Занданшатар, Р.Нямсүрэн, Д.Лүндээжанцан, Ц.Сүхбаатар, З.Энхболд нарын өргөн мэдүүлсэн Бичил уурхайн тухай, Бичил уурхайн тухай хуулийг дагаж мөрдөх журмын тухай, Газрын тухай хуульд нэмэлт оруулах тухай, Ашигт малтмалын тухай хуульд нэмэлт оруулах тухай, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хуульд нэмэлт оруулах тухай хуулийн болон “Бичил уурхайн тухай хуулийг хэрэгжүүлэх зарим арга хэмжээний тухай” УИХ-ын тогтоолын төслүүд, Засгийн газрын өргөн мэдүүлсэн Ашигт малтмал гар үйлдвэрлэлийн аргаар олборлох тухай, Ашигт малтмал гар үйлдвэрлэлийн аргаар олборлох тухай хуулийг дагаж мөрдөх журмын тухай, Ашигт малтмалын тухай хуульд нэмэлт оруулах тухай, Орлогыг нь тухай бүр тодорхойлох боломжгүй ажил үйлчилгээ хувиараа эрхлэгч иргэний орлогын албан татварын тухай хуульд нэмэлт оруулах тухай хуулийн төслүүдийн хэлэлцэх эсэх асуудлыг УИХ-ын Чуулганы 2006 оны 12 дугаар сарын 14-ний өдрийн нэгдсэн хуралдаанаар шийдвэрлэж, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Эдийн засгийн байнгын хорооны 2007 оны 1 дүгээр сарын 3-ны өдрийн хуралдаанаар төслүүдийн анхны хэлэлцүүлгийг хийлээ. Дээр дурдсан төслүүдийг нэгтгэх талаар УИХ-ын гишүүн З.Энхболдын ахалсан ажлын хэсэг ажиллаж Ашигт малтмал гар үйлдвэрлэлийн аргаар олборлох тухай хуулийн төслийг суурь болгох, энэ төсөлд нэмж тусгах, эсхүл төслөөс хасах зарчмын зөрүүтэй 23 санал бэлтгэн Байнгын хорооны хураддаанд хэлэлцүүлсэн бөгөөд эдгээр саналыг дэмжигдсэн, дэмжигдээгүй гэдгээр нь бүлэглэж чуулганы нэгдсэн хуралдаанд оруулж байна.

Дээрх саналуудаас заримыг дурдвал төслийн нэрийг “Бичил уурхайгаас ашигт малтмал олборлох тухай” гэж өөрчлөх, ашигт малтмал олборлох талбайг сум, дүүргийн засаг дарга гэрээний дагуу зөвшөөрлөөр олгох, олборлох үйл ажиллагаанд мөнгөн ус, цианид, тэсрэх бодис хэрэглэхийг хориглох, ашигт малтмалын үндсэн орд газарт талбай олгохгүй байх, нэгж талбайн хэмжээг 0.25 гектараас ихгүй байлгах зэрэг саналууд дэмжигдсэн болно.

Улсын Их Хурлын эрхэм гишүүд ээ, Бичил уурхайгаас ашигт малтмал олборлох тухай, Бичил уурхайгаас ашигт малтмал олборлох тухай хуулийг дагаж мөрдөх журмын тухай, Газрын тухай хуульд нэмэлт оруулах тухай, Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хуульд нэмэлт оруулах тухай хуулиудын болон “Бичил уурхайгаас ашигт малтмал олборлох тухай хуулийг хэрэгжүүлэх зарим арга хэмжээний тухай” УИХ-ын тогтоолын төслүүдийг анхны хэлэлцүүлэгт бэлтгэсэн талаархи Эдийн засгийн байнгын хорооны санал, дүгнэлт, зарчмын зөрүүтэй саналын томъёоллыг тус тус хэлэлцэн шийдвэрлэж өгөхийг хүсье.

Ц.Нямдорж: - Энхболд гишүүнд баярлалаа, ингэвэл яасан юм гишүүдээ, анхны хэлэлцүүлэг учраас яг санал хураалгах томъёолол дээрээ гишүүд асуугаад хариултаа яриад явбал яасан юм, тэгэхгүй бол хавтгай яриа болчих гээд байна, тэгэх үү? Адъяа гишүүнийг сонсоё. Энэ чинь 2 төсөл нэгтгэгдэж нэг төсөл болох гэж байгаа хэлбэр байхаа.

Г.Адъяа: - Үндсэн ордод талбай олгохгүй гэсэн ийм заалтыг оруулаад байгаа шүү дээ, тэгэхээр яг одоо амьдрал дээр том уурхайнууд аж ахуйн нэгжүүд ашиглаад өнгөрчихсөн, тэгээд тэр нь сэргээн босголтын ажил хийгдээгүй, талбай нь, ийм газруудад сум, тэр аж ахуйн нэгжтэй зөвшилцөөд тодорхой хугацаанд нөхөрлөлд газар эзэмшүүлэх боломжтой шүү дээ, тийм газрууд байгаа, Сэлэнгэ аймагт ашигласан талбайнууд, тийм учраас үндсэн ордыг дагуулж ерөөсөө газар ашиглаад талбай олгохгүй гэдэг би хэр зөв дүгнэлт юм бэ гэсэн ийм санал байна.

Харин нөгөө ашигт малтмалаа ашиглаад тэгээд нөхөн сэргээлт хийгээд ингэсэн хойно мэдээж хэрэг тэрийг ашиглахгүй байж болно, ийм зааг ялгааг юу гэж үзэж байгаа юм бэ?
Д.Лүндээжанцан: - З.Энхболд гишүүн хариулъя.

З.Энхболд: - Үндсэн ордыг бүхлээр нь байнгын хороон дээр хасагдсан, гэхдээ үндсэн ордуудад үйлдвэрлэлийн аргаар олборлох боломжгүй, бага хэмжээний нөөцтэй, эсвэл хүрэхэд бэрх алслагдсан тийм юмнуудыг оруулбал яасан бэ гэж байнгын хорооны санал хураалтын дараа Үйлдвэр худалдааны яамныхан ярьсан л даа, тэгэхээр чуулган дээр гишүүд ийм асуудал ярьж байгаа бол байнгын хороон дээр очоод гуравны хоёроор босч ирэх боломжгүй. Нийт үндсэн орд биш, яг энэ хуулийн ангилалд хамрагдаж байгаа, тухайлбал дутуу ашиглаад хаясан юмыг хамруулж болох юм гэж үзсэн, энийг би ажлын хэсэг бас болохгүй биш санаа байхаа, нэгэнт мэргэжлийн яам нь өөрөө тийм хүсэлт гаргаад байгаа бол гэж бодож байгаа л даа. Гэхдээ өнөөдрийн санал хураах томъёололд байхгүй байгаа.

Ц.Нямдорж: - Занданшатар гишүүн асуултаа асууя.

Г.Занданшатар: - Энэ 2 хуулийг нэгтгэх явцдаа концепцийн шинж чанартай 3 асуудлаар санал бас яаруу түргэн хураагдаад нэг тийшээ болсон юм, тэгээд энэ үндсэн ордын гар аргаар алт олборлож байгаа иргэдийн асуудлыг зохицуулахгүйгээр орхихоор болж байгаа юм, зохицуулахгүйгээр орхихоор болж байгаа. Мөнгөн ус, химийн хорт бодис өнөөдөр ашиглаж байгаа явдлыг өнөөдөр зохицуулахгүйгээр орхихоор болж байгаа, ийм шийдвэрийг УИХ гаргах болоод, ийм хуулийн төсөл болчихоод байгаа юм л даа, өөрөөр хэлбэл тэрийг хориглож байгаа биш, өнөөдөр хориглож байгаа үед ч гэсэн мөнгөн ус ашиглаад айл дээр, гол дээр, энд тэндгүй ашиглаад байж байгаа, зохицуулалтгүй үлдээхээр тийм хуулийн төсөл болчихоод байгаа. Энийг нь хуулийн төсөлдөө оруулаад үндсэн уурхай, далд уурхай, химийн хорт бодис ашиглах явдлыг тусгай журмаар зохицуулаад байгаль орчинд хал балгүй байдлаар нь ашиглах ийм хууль гарах болов уу гэж гар аргаар алт олборлож байгаа иргэд хүлээж байтал бид нар энийг ерөөсөө хамгийн хялбараар нь энийг ерөөсөө зохицуулахгүй орхичихьё гээд, тэгээд зөвхөн шороон ордны хэдэн нинжа нарынхаа асуудлыг зохицуулахаар ийм хуулийн төсөл болж байгаа учраас болж байна гэж би ойлгоод байгаа юм.

Тэгээд энэ бүр ярьж байгаа тодорхойлолт дээрээ бүр инээдтэй байдал руугаа орсон, 3 метр нүх ухсан нинжа нарыг зөвшөөрнө гэж, 3 метрээс цаашхий нь энэ хууль бас зохицуулахгүй гээд хаяж байгаа юм. Өнөөдөр 30 метр, 70 метр хүртэл ухаж байгаа, тэр Ирак, Багдад толгой дотор энэн шиг тийм нүх ухсан байж байгаа, энийг зохицуулахгүй орхиж байгаа, энэнд хориглосноороо бид нар тэрийг хааж хорьж чадахгүй, өнөөдөр нүх болгон дээр очоод жишээлбэл УИХ юмуу, хяналт шалгалтын байцаагч энэ 3 метр байна уу, 3 метрээс доошоо тал тал тийшээ салбарласан байна уу, нүх болгон руу орж шахайж байж энэ хууль хэрэгжиж байна уу, үгүй юу гэдгийг шалгах болж байгаа юм л даа. Аль эсвэл чи хөндлөн нүх ухсан байна уу, үгүй юу гэдгийг, хэрэгжих боломжгүй хууль УИХ гаргах гэж байна, УИХ дутуу зохицуулалттай хууль гаргах гэж байна, тийм учраас энэ хуулин дээр хууль санаачлагчийн хувьд 2 хуулийг нэгтгэх үед хуулийн үндсэн концепци алдагдаж байгаа учраас энэ хуулийг хэлэлцүүлэхийг хойшлуулж өгөөч гэсэн ийм санал гаргаж байна, горимын санал гаргаж байна, бас энийг ажлын хэсгийн дарга юу гэж бодож байна гэж асууж байна.

Бид нар бас хууль хэлэлцэх үедээ шинэ жил, янз бүрийн юманд шахагдаад, заримдаа гоомой хандаад, тэгээд тэрнээсээ болоод цэц дээр унадаг тал сүүлийн үед бий болоод байгаа шүү, дутуу боловсруулалт хийхгүйн тулд хуулийг ахиж сайн яривал яасан юм бэ, ийм учраас хойшлуулбал яасан юм бэ гэсэн ийм саналыг би ажлын хэсгийн даргад хэлмээр байгаа юм.

Д.Лүндээжанцан: - Энхболд гишүүн хариулъя.

З.Энхболд: - Ер нь бол мөнгөн ус, цианит, үндсэн орд, мэргэжлийн өндөр их болгоомжтой харьцахыг шаарддаг тэсрэх бодис гэх мэтийн зүйлийг бичил уурхайгаар ашиглуулах нь буруу юм гэж үзсэн юм л даа. 2 хуулийг нийлүүлэх явцдаа, ийм хариуцлагатай юмтай ажиллах гэж байгаа юм бол тийм тусгай зөвшөөрөл өгөх аж ахуйн нэгж дээр нь очиж хөлсөө төлөөд ажлаа хийлгээд буцааж авч болно гээд гарцууды нь санал хураалтын томъёоллын 14-т байж байна л даа. Төсийн 8.2.10-т ашигт малтмал олборлох явцад тээрэм ашиглах тохиолдолд ашигт малтмал ашиглалтын тусгай зөвшөөрөл бүхий хуулийн этгээдээр гүйцэтгүүлнэ гээд гарцууды нь зааж өгсөн байгаа юм. Эсвэл тэр тээрэм дээрээ, тээрэмдэж байгаа газар мөнгөн ус хэрэглэгддэг, тэр тээрэм дээрээ мөнгөн усы нь хянах нь хяналт тавихад хялбар юм гэж бодсон юм. Тэрнээс айл болгон гэр лүүгээ хоолны том халбаган дээр ууршуулаад байх нь хүний эрүүл мэндэд хортой, хяналт тавьдаг цэг нь нэг байх, тээрэм дээр хэрэглэе. 

Тэсрэх бодисыг одоо мэргэжлийн, тусгай зөвшөөрөлтэй компани гүйцэтгэж байг гээд захиалгаар, тэрнээс огт хориглоогүй л дээ, үндсэн орд ч гэсэн ялгаагүй, мэргэжлийн өндөр юм шаарддаг учраас заавал компани бай, лицензтэй байг, тэсрэх бодисынхоо зөвшөөрөлтэй бай гэсэн юм тавъя гэсэн юм, ингээд ер нь бичил уурхайн хуулинд үлдэж байгаа юм бол одоо хоёрдугаар хэлэлцүүлгийн явцад жижг хэмжээний үндсэн орд, үйлдвэрлэлийн аргаар ашиглах боломжгүй үндсэн орд нэмж барихгүй бол үндсэндээ алтны шороон ордын хаягдсан талбай л болж хувирч байгаа юм.

Тэгэхээр яах вэ, одоо ингээд чуулган тарчих гээд байдаг, хавраас өмнө энэ хуулийг гаргачихвал зүгээр байгаа юм, гэхдээ энэ хууль гарснаар үндсэн ордтой ажиллаж байгаа Сэлэнгийнхэн, Баянхонгорынхон, Өмнөговийнхон бас өртөөд хаагдах аюул байгаа юм, бичил уурхайн хувьд. Гэхдээ компани болж бүртгүүлээд буцаж Улаанбаатарт ирж Ашигт малтмалын хэрэг эрхлэх газраас лиценз аваад ажиллах нь бол нээлттэй байгаа юм, энэ хуулийг дагаж мөрдөх хууль гэж байгаа, тэр нь бичил уурхайн ангилалд одоо ашиглаж байгаа үйл ажиллагаа нь хамрагдахгүй бол компани болж зохион байгуулагдаад явах гарц нь байгаа юм л даа.

Тэгэхээр энийг гишүүд л шийдэх байх, байнгын хороон дээр бас хоёрдугаар хэлэлцүүлгийн явцад олон хүний эрх ашиг хохирч байгаа тийм явдал байгаа бол 3-ын 2-ыгоо босч ирээд санал хураагдах боломжтой, үндсэн ордын хувьд. Мөнгөн ус, цианитын хувьд хяналт тавих цэг цөөхөн байвал сайн гэж бодоод байгаа юм, тэгэхгүй бол мянган гэр лүүгээ алдчих юм бол бүр балай юм болно гэж бодоод байгаа юм л даа.

Засгийн газрын төсөл дээр бол зөвшөөрье, гэхдээ лицензтэй байя гэсэн байгаа, тэгээд тэрэн дээр ажлын хэсгийн явцад хүндрэл гараад байгаа юм нь нөхөрлөл өөрөө бүртгэлтэй нөхөрлөл биш учраас лиценз хэнд өгөх вэ гэдэг асуудал гарч ирээд байгаа юм, лиценз авах аж ахуйн нэгж нь өөрөө байхгүй учраас тэсрэх бодисын лицензийг яаж өгөх вэ, мөнгөн усны лицензийг яаж өгөх вэ, ийм юм авахын тулд аж ахуйн нэгж бай, бүртгэлтэй бай, хариуцлагатай бай л гэсэн тийм агуулга яваад байгаа юм.

Занданшатар гишүүний асуултуудаас үндсэн ордыг Үйлдвэр худалдааны яамны ойлгож байгаа хязгаарын дотор оруулахад болохгүй юм байхгүй, мөнгөн усан дээр тийм нэг техникийн хүндрэл байгаа шүү гэдгийг би бас хэлээд байна л даа.

Д.Лүндээжанцан: - Үйлдвэр худалдааны яамнаас нэмж хариулах уу? Содбаатар нэмээд хариулъя.

Я.Содбаатар: - Гишүүдийн яриад байгаа зүйл дээр ярихад ашигт малтмалын үндсэн орд бол өчигдөр Эдийн засгийн байнгын хороон дээр унасан л даа, гэхдээ өнөөдөр санал хураалтаар шийдэх гэж байгаа шүү дээ, 5 дугаар зүйлийн 5.6.6-гийн 6 заалт нь нэмнэ гэдгээр орж ирж байгаа юм, тэгээд хэрвээ энэ дээр эсрэг яах юм бол нөгөө тал нь болох байх л даа. Ер нь үндсэн ордыг бид нар хорьж болохгүй юм, яагаад гэвэл уул уурхайн салбарт шороон орд, үндсэн орд эд нар алтан дээр тэр тусмаа нэг л судал дээр байж байгаа юм. Тийм учраас ашигт малтмалынхаа том хуулинд бид нар үндсэн орд гэж юуг нь нэрлэх вэ, шороон орд гэж юуг нэрлэсэн учраас ордынхоо яг, ашигт малтмалынхаа ордынхоо ангиллаар бид нар үндсэн орд, ашиг, шороон орд гээд ангилаад, тэрэнд нь орно, тэрэнд нь нинжа нараа оруулахгүй гэж хэлж болохгүй юм шиг байгаа юм.

Геологийнхоо тогтоцынхоо хувьд ч гэсэн нэг дорын байршлын юундаа байгаа учраас технологийн хувьд өчигдөр Эдийн засгийн байнгын хороон дээр нэлээд яригдсан, сая гишүүн ч хэллээ. Далд уурхайг ашиглах уу, уурхайн хэлбэрээр орж ашиглах уу, үгүй юу, тэр технологийн химийн хорт бодис, тэсэрч дэлбэрэх бодисын технологийн горимын дагуу яаж хэрэглэх вэ гээд, яг өнөөдрийн явж байгаа хуулийн төсөл дээр бол Засгийн газраас өргөн барьсан гар үйлдвэрлэлийн аргаар олборлох хуулийн төсөл дээр түшиглэж явъя гээд энэ хуулийн төсөл дээр бол энэ бүгдийг Засгийн газрын мэргэжлийн яамдууд орж үзээд ерөөсөө журмаар ингэж зохицуулдаг байя, мэргэжлийн байгууллагаар нь гүйцэтгүүлдэг байя, бүр тас хориглож болохгүй юм. Хуулийн заалтаар хориглож өгч болохгүй юм гэдэг байр суурийг бариад байгаа юм л даа, тэгээд одоо энэ санал хураалтаар шийдэгдэх байхаа гэж бодож байна.

Д.Лүндээжанцан: - Занданшатар гишүүн тодруулъя.

Г.Занданшатар: - Энэ мөнгөн ус ашиглаж байгаа байдал одоо тас хориглочих юм бол айл айл руугаа орчих гээд байгаа шүү дээ, бас зөв мэдээлэл өгөх үүднээс тэр мөнгөн ус, цианитыг одоо яаж ашиглаж байна гэхээр шороо, чулуугаа нинжа нар өөрсдөө олборлоод ганц хоёр шуудай чулуугаа тэр тээрэм гэж нэрлэж байгаа тодорхой цэгүүд дээр, тэр бол аж ахуйн нэгжүүд байгаа, тэд нар тусгай зөвшөөрөл аваад, одоо бол зөвшөөрөлгүй байгаад, тэд нар кондинсацилж мөнгөн усыг хоргүйжүүлж олон улсын технологиор ажиллаад байгаа, тэндээ тээрэмдүүлж байгаа байхгүй юу. Одоо ингээд хорьчих юм бол эд нар чинь айл айл руугаа орчих юмаа. Энийг л хэлээд байгаа юм шүү дээ. Энийг харин тэр тусгай журмаараа зохицуулъя гэсэн Засгийн газрын саналаар яваад үндсэн орд, далд орд, хэвтээ ордын хувьд мал аж ахуй, эд нартай хамгийн хохирол багатай, эргэж сэргээж болох нь үндсэн орд байгаа шүү дээ, нэг нүх л байдаг, доошоогоо бол. Шороон орд бол байгаль орчиндоо маш их сөргөөр нөлөөлж байгаа ийм байдлууд байгаа, энэ дээр ажиллаж байгаа энэ төслийн нөхдүүд ч гэсэн ийм санал тавиад байгаа юм. 

Тэгэхээр одоо бол ойлгож байгаагаар хуулин дээрээ бид нар энэ химийн хорт бодисыг аж ахуйн нэгжийн тусгай зөвшөөрлийн хуулийн дагуу зөвшөөрөгдсөн аж ахуйн нэгжүүд эрхлэхээр оруулчих юм бол тэр айл руугаа орохгүй ингээд болчих юм байна гэж ойлгож болох уу?

Хоёрдугаарт үндсэн ордыг ингээд энэ хуулин дээр сэргээгээд явах юм бол ил, далд уурхай гэж нэрлэхгүйгээр одоо ер нь нинжа, орд гэсэн томъёоллоор явж болох уу гэсэн асуулт байна.

Д.Лүндээжанцан: - Раш гишүүн асуух гэж байна уу, ажлын хэсгийн гишүүний хувьд тайлбар хийе.

Р.Раш: - Ер нь миний яриад байгаа юм бол өнөөдөр зуу гаруй мянган хүний ажлын байрны тухай асуудлыг бодолгүй л яах вэ, хүнээ бодолгүй яах вэ, гэхдээ бэлчээр бол Монгол улсын баялаг, тэгээд сүүлд нь газрын хөрс ч үгүй, бэлчээр ч үгүй, хэвлий ч үгүй, хэдэн мал өссөн гэж өнөөдөр бахархаад ярьж байна, түрүүчээс нь өвчин зовлон гээд, энэ гэрт оруулах тухай яриад ингээд байж байна. Ийм учраас нэлээд тийм хаалтуудыг хийж өгөх нь зөв юм гэж ажлын хэсэг үзсэн юм, үндсэн уурхай руу оруулна гэж зарим нь яриад байгаа, мэргэжлийн яам ч тиймэрхүү үг цухуйлгах гээд байгаа, тэр мэргэжлийн байгууллага нь, мэргэжсэн компани нь аваад эдэлэг л дээ, заавал хүрз жоотуу барьсан ийм улсуудыг ерөөсөө нутгийн индианууд ийм маягаар тэр хүмүүсийг ингэж газар хөрсөө хамаагүй эвдэх маягаар, өнөөдөр л болж байвал маргааш хамаагүй гэсэн байр сууринаас хандмааргүй байна л гэж би ажлын хэсэг дээр тэгж л үзээд байгаа юм.

Үндсэн уурхайн тухай асуудал, тэр хорт бодисыг ухаан нь гэр рүү орчих нь гэж зарим нэг гишүүд, хүмүүс бас болгоомжилж яриад байгаа юм, зүгээр яах вэ, нүд улаан, мөнгөн цагаан гэдэг л дээ, гэхдээ хортой, хүн алчихаж магадгүй, мал алаад байна гэдгий нь мэдээд байгаа юм чинь гэртээ аваачаад ухаан нь тэрийг шүүлтүүр болгоод хэрэглэх нь юу л бол ерөөсөө, тэгээд энийг ер нь тэр хорьсондоо хориод тэгээд тусдаа тийм ухаан нь уур нүдүүр хэрэглэдэг тийм газар байж байна, гайгүй л хэдэн төгрөг олдог бололтой юм, тэгээд тэрнээсээ тав, гурвыг төлөөд төлдөг газар нь төлөөд дэлбэлүүлэх бол дэлбэлүүлээд, тэгээд мөнгөн ус, бусад угаарт хорт бодисыг ашигладаг нэг нь ашиглаад явдаг юм байгаа биз, харин зөөх саваа аятайхан болгоод ийм л байр суурьтай байгаа юм.

Энэ чинь тэгээд хэтэрхий хавтгайрчих гээд байх шиг санагдаад байгаа юм. Ерөөсөө энэ алтны шороон орд гэдэг чинь хавтгай, тэгээд сүүлд нь зүгээр яг хэрэг дээрээ бид нар өнөөдөр эрүүлжүүлнэ, ингэж сайхан болгоно, анхны хэлбэрт нь оруулна гэж байна, яг үхсэн нүх, овоолсон шороо хоёр үлдээд байгаа шүү дээ, яг хэрэг дээрээ бол. Нутгийнхны эрх мэдэлд нэлээд юм өгч байна л гэж байгаа, зүгээр нутгийнхан ч гэсэн өнөөдөр бас ямар байр сууринаас хандах бол. Хэрвээ сумын дансанд чинь хэдэн төгрөг хийгээд өгье гэх юм бол тэрийг дагах хүн ч өнөөдөр бий шүү дээ, монгол амьдралд. Ийм учраас хууль жаахан чанга талдаа, зүгээр амьдралаа бодолгүй яах вэ, ядуусаа бодолгүй л яах вэ, гэхдээ одоо энэ чинь маргааш гэдэг нэг юм бий, хамаагүй тавьж туучих гээд, тэгээд дээр нь олон улсын төслийнхөн ингэж яриад байна гэсэн, бас нэг юм цухалзах гээд байгаа юм. Ер нь гадаадынхан бидний юмыг дандаа мэдэж байх ёстой юмуу, хаашаа юм.

Д.Лүндээжанцан: - Эрдэнэсүрэн гишүүн асуултаа асууя.

Б.Эрдэнэсүрэн: - Тэгэхээр энэ 23 саналд санал өгөх гэхээр сайн ойлгож чадахгүй байна, юуны өмнө 2 төсөл нийлүүлсэн, төслийн төдийн төд тэгнэ, ингэнэ, хасна, нэмнэ гээд орж ирж байна л даа, гэтэл ингэж болоогүй юмуу, бид чинь аль төслий нь суурь болгосон юм, тэр сууриа ердийн нэр бичээд, нэмж орж ирсэн төслөө хараар бичээд, зарчмын зөрүүтэй саналаа ингэж тусгаж харуулаагүй учраас ерөөсөө яг юу болж гарчих гээд байгааг огт мэдэхэд хүндрэлтэй байна, энэнд нэг тайлбар өгөөч, нэг.

Хоёрдугаарт яг алт олзворлогч дээр хараад байхад сум яах вэ зөвшөөрөл өгнө гээд орчихож байгаа мөртлөө үнэн чанартаа өгөх юм байхгүй, өгөх юм нь юу байна, шороон ордны сэргээгээгүй хаячихсан, хаяхыг зөвшөөрч байгаа юм шиг, сэргээгээгүй ийм газар байгаль онгичоод хаячихсан газрыг эргээд ашиглахаас өөр газар байхгүй, тэр чинь бас юм орж ирж байна л даа, 7-гийн 1 гээд одоо лиценз ашиглалтын болон хайгуулын лицензтэй газар олгохгүй гээд одоо санал хураалгах гэж байгаа, ингээд ямар газар өгөх гээд байгаа юм бэ?

Одоо орон нутагт нэг аюултай юм болчихоод байгаа, яг ингээд оруулчих юм бол хуульчлаад өгчих юм бол ямар байдал үүсэх гээд байна гэвэл металл эрэгчийн тухай огт дурдаагүй байна, баахан металл эрэгчтэй хүмүүс очоод энд тэнд ийм юм байна гэж хэлээд тэр газрын сумын захиргаа баталгаажуулж өгөөд ингээд ерөөсөө манай байгаль тийм дараа нь ямарч орд байж болно, тогтоогдоогүй байгалийг сүйтгээд газрыг орвонгоор нь эргүүлээд жаахан юм авахын төлөө, одоо ингээд эхэлсэн, зарим суманд 3 га газар ямарч улсад татвар өгөөгүй, ямарч зөвшөөрөлгүй очоод энд байна, тэр зөндөө их ашиг олчихсон ийм юм гарч байна шүү дээ.

Тэгээд одоо эний чинь бид нар жижиг уурхайд зөвшөөрөл өгнө гэж байгаад ерөөсөө байгалиа сүйтгэх юм хийчих юм биш байгаа, энэнд хаалт болж байгаа, ялангуяа тэр металл эрэгчтэй холбоотой юм ер нь ярилцсан юмуу, үгүй юу, би 2 байнгын хорооны хуралдаан давхцаад байсан учраас танай Эдийн засгийн байнгын хорооны хуралд оролцоогүй юм, энэ асуудал хэрхэн шийдэгдсэн бэ, энэнд тодруулж өгнө үү.

Д.Лүндээжанцан: - Энхболд гишүүн хариулъя.

З.Энхболд: - Нийт талбайн лицензтэй талбай, нийт газар нутгийн бүртгэл Ашигт малтмалын хэрэг эрхлэх газар дээр бүртгэлтэй байгаа, тэгэхээр тэр газрын тэрийг авъя гэдэг саналаа сумын засаг дарга нааш нь явуулна, Ашигт малтмалын хэрэг эрхлэх газар давхцал байна уу, үгүй юу гэдгийг шалгаж үзээд, тэгээд энэ хуулинд заасан хэд хэдэн, малын бэлчээр, отрын газар болохгүй, тийм тийм газар болохгүй гээд хаалтууд байгаа, тэд нарын алинтай замын шугам, цахилгаан шугам гээд, тэд нартай алинтай ч давхцахгүй бол энд өгч болно гэдэг бичиг яваад тэгээд тэрий нь сумын засаг дарга энэ хуулийн дагуу нөхөрлөлийн нэг гишүүнд 0.25 га-гаас ихгүйгээр ингэж хуваарилж өгөх юм.

Өнөөдөр бол ямарч замбараагүй, зохицуулалтгүй байгаа учраас тэр олон хүндрэл гараад байгаа, энэ хууль гарснаар ядаж бүртгэлтэй болно, хэн гэдэг хүн ямар газар аваад юу болгочихоод явлаа гэдэг нь үлдэж байгаа юм, хоёрдугаарт дараагийнхыгаа авахын тулд тэрийгээ заавал булж анхны байдалд нь оруулна, оруулахгүй бол дараагийн талбай олгогдохгүй, нөгөө бүрдэл бичиг дээр нь байж байгаа л даа. Иймэрхүү механизм хийж өгөөд байгаа юм.

Металл эрэгчийн тухай бол яригдаагүй бөгөөд ороогүй. Хуулийн аль аль төсөлд нь байгаагүй. Энэ хоёрын нийлүүлэхдээ суурь бол Засгийн газрын хууль болсон, Засгийн газрын хуулин дээр байгаа тодорхойгүй, бүрхэг томъёолсон юмыг, эсвэл шинээр зохицуулах хэрэгтэй гэж үзсэн зүйлүүдийг нөгөө гишүүдийн санаачилсан хуулиас тийш нь шингээж өгөх замаар явж байгаа. 

Б.Эрдэнэсүрэн: - Тэгэхээр ингэсэн үг үү? Хайгуул хийгээд нөөц нь тогтоогдсон, ашиглалтын лиценз аваагүй ийм газраас л өгье гэсэн үг үү?

З.Энхболд: - Огт хайгуул хийгээгүй газар хүртэл байгаа шүү дээ, Монгол улсын нутагт. Харин тэнд юм байна гэж Засаг дарга бодож байгаа бол, тэр талбайг.
Б.Эрдэнэсүрэн: - Энэ чинь яг тэгээд байгаа, ерөөсөө сумын дарга мэднэ гэж байхгүй, тэр сумын дарга хаана алт байна гэж мэдэх юм, тэрнийг мэдэх ганцхан арга нь бол металл эрэгч бөгөөд тэр орчим ийм юм байх шиг байна гэж хэлээд, тэгээд тэрий нь баталгаажуулаад өгчихөөр ерөөсөө энэ чинь байгалиа бүрэн сүйтгэнэ, ямарч шинжлэх ухааны үндэслэлтэй, геологийн хайгуул судалгаа, нөөц нь тогтоогдоогүй ийм газрын өнгөн хөрсөн дээр байгаа жаахан жаахан юмыг самардаад ингээд бэлчээрийг устгаад хаячих л юм болчих гээд байгаа юм шиг байгаа гэж би жаахан болгоомжлоод байгаа учраас асуугаад байгаа юм л даа.

З.Энхболд: - Металл хайгч бол тийм их гүнзгий газрыг олохгүй л дээ.

Б.Эрдэнэсүрэн: - Гэхдээ одоо 3, 4 га-гаар нь хуулж байгаа шүү, одоо орон нутагт, аюултай болчихоод байгаа юм.

З.Энхболд: - Тэгэхээр нөгөө хамаг хариуцлага бол орон нутагтаа буцаад очиж байгаа, ямар газраа авахуулах вэ, ямраа авахуулахгүй байх вэ, иргэдийн хурлын хариуцлага, засаг даргын хариуцлага байна, тэр иргэдийн хурал, засаг даргыг сонгосон иргэдийн хариуцлага байна, өвөлжөө, хаваржаагаа ухуулах уу, урьд нь дандаа Улаанбаатараас шийддэг, болъё гээд, анх удаа орон нутагт эрхий нь өгч байна л даа, мэдээж янз бүрээр гуйвуулах юм гарна. Тэгээд хуулийн хэрэгжилтэнд Засгийн газар, орон нутгийн засаг захиргаа хамгийн их болгоомжтой хандах ёстой.

Ер нь хавтгайрсан тийм хайгуул болохгүй байх гэж бодож байгаа, өнөөдөр ингээд сүүлийн арваад жил зохицуулалтгүй явж ирснийг харах юм бол ердөө нэг 5, 6-хан аймгийн нутаг дэвсгэрт л болж байгаа үйл явдал шүү дээ. Тийм их хавтгайрсан юм байхгүй, голдуу төвлөрөл нь хуучин шороон орд ашиглаж байсан ордуудын үргэлжлэл дээр хуучин хаясан шороон дээр, эпел гэж нэрлээд байгаа, тэрэн дээр яваад байгаа юм л даа. Нийт хүмүүсийн 70, 80 хувь нь.

Д.Лүндээжанцан: - Туяа гишүүн асуултаа асууя.

Д.Туяа: - Тэгэхээр энэ хуульд маань үндсэн орд, далд уурхайг ашиглаж болох зохицуулах зохицуулалт ороогүй нь харамсалтай байна. Энэ нинжа нар маань цаашаа энэ үндсэн ордыг тэр байтугай шороон орд, үндсэн орд хоёр холилдсон ийм газар хүртэл эзэмшиж, ашиглаж байгаа энэ явдал жишээнүүд зөндөө байдаг, тэгээд энийг зохицуулалт оруулаагүй болохоор их дутагдалтай байна. Энд юу хэлэх гэсэн бэ гэхээр нэгж талбайн хэмжээг тодорхойлж өгснөөрөө энэ жижиг, бичил уурхай, бичил гар аргаар ашиглах гар үйлдвэрлэлийн аргаар олборлох энэ аргыгаа бүр дэмжсэн юм шиг, бүр хавтгайрсан тийм асуудал болохгүй юу гэсэн асуулт байна, нэгдүгээрт.

0.25 гектараас ихгүй байлгах гэхээр тэгэхээр тэр жижиг хэмжээгээр том уурхай, үндсэн орд, далд уурхай руу орохгүйгээр ингээд улам л олон жижигхэн аж ахуй үүсч бий болох юм биш үү гэсэн нэгдүгээр асуулт байна.

Дараа нь бичил уурхайд химийн бодис, реактив хэрэглэхгүйгээр ашигт малтмалыг олборлоно гэсэн ойлголт одоо үед байхгүй болсон, за яах вэ, нүдэж нунтаглах, тэр механик аргууд нь тэртэй тэргүй эхний ээлжинд явдаг юм байгаа биз, тийм учраас бичил уурхайд химийн бодис, реактив хэрэглэхгүй байх, хориглох заалт өгсөн гэж байгаа юм, тэгэхээр энийг хянах механизм, энийг ашиглахгүй байх механизм чинь хаана, юундаа заагдсан юм бэ гэсэн ийм 2 асуулт байна.

Д.Лүндээжанцан: - Энхболд гишүүн хариулъя.

З.Энхболд: - Хавтгайрсан юм болохгүйн тулд хуульд хэд хэдэн хязгаарлалтууд хийж өгөөд байгаа юм, Засгийн газрын төсөл дээр хэрэглэдэг тоног төхөөрөмж нь бага оврын, 500 сантиметр кубээс доош кобштой экскаватор хэрэглэнэ, дотоод шаталтын хөдөлгүүртэй гээд хязгаарлалтууд байгаа юм, гишүүдийн санаачилсан төсөл дээр хоногтоо 25 тонн хүртэл шороо, эсвэл 200 метр куб тийм уулын шороогоо зайлуулдаг юм нь ийм хязгаар тавъя гэдэг санаа байгаа юм. Тэгээд өнөөдөр санал хураалтаараа энэ хоёрын аль замаар явах вэ гэдгээ шийднэ. Энэ хязгаараас гарах юм бол албан ёсны лицензээ аваад, Ашигт малтмалын хэрэг эрхлэх газраас, сумын засаг даргаас биш, тэгээд компани болоод цаашаагаа өсч дэвжээд яв, энэнээс доошоо орж байгаа улсууд бол бичил уурхайн хуулийн дагуу засаг даргаас гэрээ хийж зөвшөөрөл аваад явна.

Хориглох механизм, энд хориглосон үйл ажиллагаа, хориглосон бодис хэрэглэх, явуулах юм бол нөхөрлөлийн гишүүд дотооддоо арга хэмжээ авна, тэр үйл ажиллагаа явуулсан байх юм бол тухайн нөхөрлөлийн лиценз нь цуцлагдаж байгаа юм, нэгдүгээрт торгуульна, хоёрдугаарт эрүүгийн хуулиар хариуцлага хүлээх бол эрүүгийнхээ хуулиар явна, тэгээд лиценз цуцлагдана гэдэг нь тэр хүмүүсийн хувьд хамгийн өндөр шийтгэл байгаа учраас тийм юм гаргуулахгүй байх талаар аль болох дотоодын хяналт нь өөрсдөө ажиллана гэж тооцож байгаа юм. Тэрнээс айл болгонд ороод мөнгөн ус хэрэглэж байна уу, үгүй юу гээд шагайгаад явах байцаагчийн тоо мэдээж байхгүй.

Хамгийн их хүн төвлөрсөн Өвөрхангай аймгийн Уянга сум, Төв аймгийн Заамар сум, Сэлэнгийн Баруунхараа, Өмнөговийн зарим сумд, Баянхонгорын гээд эд нар дээр Тамгын газарт 3-4 орон тоо нэмж өгье гэж Засгийн газрын дагалдаж гарах тогтоол дээр тусгасан байгаа юм. Тэгээд энэ болгон бол 2 талаасаа хуулийн хэрэгжилтийг Засгийн газраас хийнэ, нөхөрлөлийн дотоодын хяналтыг бол нөхөрлөлийн гишүүд дотооддоо тавих ёстой. Нөгөө хөдөлмөр хамгаалал байна уу, үгүй юу гээд зөндөө олон шалгуурууд байгаа л даа. Тэгээд энэ 2 талаасаа нийлэхээрээ үр дүнтэй хяналтын механизм болох болов уу гэж бодож байгаа юм. 

Аль болохоор хавтгайруулахгүй байх, хуулийн хүрээнд байх, нүх ухсан бол нөхөн сэргээгддэг байх энэ олон механизмууд, одоо бол хаана ч бичигдээгүй, хаана ч байхгүй учраас бас арга хэмжээ авахад хэцүү болсон юмнуудыг түүж оруулж өгсөн хууль байгаа юм, уг нь.

Д.Лүндээжанцан: - Ажлын хэсгээс нэмж хариулъя.

Я.Содбаатар: - Тэгэхээр нэмж ярихад ер нь Туяа гишүүний хэлээд байгаа асуудлууд энэ хуулийн гол, бид нарын ч гэсэн, мэргэжлийн байгууллагын хувьд бас санаа зовоож байгаа асуудал. Нэг ёсны бичил уурхайн тухай энэ хууль гарсны дараа уул уурхайн салбарт компаниуд жижигэрэх, аж ахуйн нэгжүүд жижигэрч үйл ажиллагаа руу орох гээд сөрөг үзэгдлүүд гарч болох магадлалтай, ер нь энийг яаж хаах вэ гэдэг дээр хуулийн төсөл нэлээд удаан яригдаж гарсан. Тэгээд яах вэ хэд хэдэн хувилбарууд, түрүүний Энхболд гишүүний тайлбарлаад байгаа ийм зүйлүүдийг 2 хуулийн төсөл дээр хоёулан дээр нь орж ирсэн байгаа, тодорхой газры нь зааж өгье, ажлынх нь объемыг зааж өгье, хяналтынх нь механизмыг арай сайжруулъя, нөхөрлөлийн гишүүдийн хоорондын бие биенийгээ хянах хариуцлагынх нь тогтолцоог өндөр болгоё өгье гэсэн юмнууд орсон байгаа. Тийм учраас ерөөсөө зохицуулалтгүй яваад байгаа учраас одоо ямарч байсан энийг гишүүдэд хамгийн сайн байдлаар хэлээд энэ гарч болох үр дагавруудыг аль болох багасгах чиглэлээр энэ юманд оруулж өгье гэж бодоод.

Тэгээд хоёрдугаар асуултын хувьд үндсэн ордын юмыг бас хөндөж байна, тэгэхээр үндсэн орд гэдэг дээр би байнгын хороон дээр ч их олон удаа хэлсэн, энэ бүр том хуулин дээрээ байгаа дотроо юугий нь уншиж өгөөд байгаа, тэгэхээр үндсэн орд, шороон орд гэхээр үндсэн орд орохгүй болчихоор ганцхан алтны шороон орд орж байгаа. Нүүрс, жоншин дээр тэр нинжа гээд байгаа иргэд маань ажиллаад байгаа шүү дээ. Тэгэхээр тэнд бол жишээ нь бүгдээрээ шороон орд байхгүй юу, үндсэн орд. Шороон орд гэж байхгүй, нүүрсэнд шороон орд байхгүй, жоншонд шороон орд байхгүй, тэнд бол эрдэнийн чулуу руу орж байна, тэнд шороон орд байхгүй, тандаа үндсэн ордын томъёоллоор явж байгаа. Тэнд чинь үндсэн ордоо хориглоод хаячих юм бол ганцхан алтны шороон ордон дээр ажиллана гэсэн зохицуулалт болж байгаа юм. Тэгээд яг өнөөдрийн байдлаар нэлээд олон, тэр тусмаа орон нутгийн чанартай, энэ ашигт малтмалын нөөц илэрцийн хувьд, үйлдвэрлэлийн хувьд ашиг талбайгүй ийм нүүрс дээр орсон байгаа. Тэгээд эд нарыгаа зохицуулж өгөхгүй болчихоод байгаа учраас үндсэн ордон дээр нэлээд ач холбогдол өгч хэлээд байгаа юм гэж бодож байна.

Тэгээд ийм зүйлүүдийг нэмэх гэсэн юм.
Д.Лүндээжанцан: - Оюун гишүүн асуултаа асууя.

С.Оюун: - Баярлалаа, энэ доктор Түмэнбаяр гуай гээд манай геохимик хүн байдаг, бороо орчмын мөнгөн усны бохирдлын судалгаа гээд хийсэн, энэ судалгаан дээр нэг судалгаанд хамрагдсан олон айлууд байгаа л даа, нэг хүний хэлсэн зүйлийг би Раш гуайд бас хэлье гэж бодож байна. Үнэхээр таны хэлж байгаа бол уг нь зөв сонсогдоод байгаа боловч амьдрал дээр бас хэцүү юм. Яагаад ингээд зуу мянга хүртэл хүмүүс зундаа ингээд нинжа болоод ажиллаад байгаа юм бэ? Тэр ажлын байр байхгүй дээ, орлого байхгүй дээ, мал зуданд малаа алдсандаа яаж ч чадахаа больсондоо тэгээд яваад байгаа юм л даа, та ч мэдэж байгаа байх л даа. Тэгээд бид нар хатуу байя, зохицуулъя гээд хатуу байж болно, тэгээд энэ нэг эмэгтэй хүний хэлсэн зүйл байна л даа. Тэр мөнгөн  усны чинь хор хохирлыг мэдэж байнаа, амьдралын эрхээр арга буюу алт ухаж, мөнгөн усанд хордож байгаа, өлсөж үхэлтэй биш, хордож үхтэлээ хоолтой явж, хүүхдээ хүн болгоё, тэгэхгүй бол хүүхэд маань ч хоолгүй явж байна гээд, энэ Бороо голд ажиллаж байгаа Энхтуяа гэсэн байна л даа.

Тэгэхээр бид нар хатуухан арга хэмжээ авъя гээд хуулиа гаргачихдаг, тэгээд нөгөө хууль нь хэрэгжиж чадахгүй болчихвол яана гэж би санаа зовоод байна. Занданшатар гишүүний хэлээд байгаатай би юун дээр санал нийлээд байна гэхээр өрх гэрүүд рүү тэр мөнгөн усы чинь хөөгөөд шилжүүлчихээд нэг их олон айлууд руу шилжүүлчихээр бид нар хянаж чадахгүй, уг нь бол төвлөрүүлээд, мөнгөн усыг тэр ууршуулж байгааг нь болж өгвөл болиулаад, барьдаг, тунаадаг тийм янз бүрийн арга хэрэгслүүд байдаг л даа. Тэрийг тэгээд зохицуулахад хэцүү гээд ажлын хэсэг дээр бас яриад байх шиг байна лээ. Гэхдээ бол нэг ийм юм асуух гээд байгаа юм, Энхболд гишүүн, ажлын хэсэг Содбаатар сайдаас асууя л даа.

Тэгэхээр юу гэвэл нэгдүгээрт тэр үндсэн ордыг 5.6.6-гаар одоо санал хураана гээд байгаа шүү дээ, тэрэн дээр чинь ашигт малтмалын үндсэн орд гэдэг дээр дэмжчих юм бол, үндсэн ордыг орохы нь дэмжих гээд байгаа юмуу, хасахы нь дэмжих гээд байгаа юмуу? 5.6.6 дээр.

Я.Содбаатар: - Одоо энийг дэмжихгүй байх юм бол орж байгаа юм, үндсэн орд. Дэмжих юм бол хасагдаж байгаа юм. Нэмэх гэдэг нь бол нөгөө болохгүй юмыг энд орох гээд байгаа юм. Тийм учраас 5 дугаар саналыг дэмжихгүй байх юм бол үндсэн орд орчихож байгаа гэж ойлгоод байгаа шүү дээ.

С.Оюун: - Хоёрдугаарт үндсэн ордыг хоёрдугаар хэлэлцүүлгээр гуравны хоёроор босголоо гэж бодоход үндсэн ордон дээр олборлолтыг зөвшөөрлөө гээд нөгөө мөнгөн ус чинь хэрэглэхгүй байх аргагүй болсон шүү дээ, тэнд хоорондоо жаахан зөрчилдөөд байгаад байна л даа. Тэгээд одоо мөнгөн усы чинь тэр чигээр нь хорьчих юм бол, энэ хуулиар чинь хорьчихно гэж ойлгоод байгаа шүү дээ, тэгчих юм бол айл өрх гэр рүү шилжчих байх гэж би санаа зовоод байна л даа. Уг нь бол битүү ууршуулж авдаг, мөнгөн усыг, тэр багаж төхөөрөмжийг бас нэг зөвшөөрөх, тэрийг дэмжих байдаг юмуу, тэгээд алт угаах, чулуу буталдаг, мөнгөн усаа ууршуулдаг газруудыг төвлөрүүлээд тэрэн дээрээ хяналт тавих энэ арга хэмжээг оруулж болохгүй юм болов уу? Одоо ингээд тэр чигээр нь хаачих юм бол.

З.Энхболд: - Оюун гишүүнээ яг тийм гарцыг энэ хуулин дотор хийгээд өгчихсөн байгаа шүү дээ, 8.2.10 гээд. Яг тэр чулуугаа бол тээрэм дээр аваачиж тээрэмдүүл, гэртээ нөгөө цай нүддэг юун дотроо битгий хийгээд бай, төвлөрсөн газраа аваачиж тушаа, хөлсөө төлөөд хий, мөнгөн усыг зөвхөн тэр тээрэм дээрээ хэрэглэ гэж байгаа юм, тээрэм нь өөрөө аж ахуйн нэгж байх ёстой, тээрэм нь өөрөө мөнгөн усны зөвшөөрөлтэй байх ёстой.
Д.Лүндээжанцан: - Яг энэ зүйл дээр очоод санал хураах үед сайхан хоёр талаасаа.

З.Энхболд: - Харин тийм, анхны горимын санал тийм байсан юм, яг тухай тухайн үед.

Д.Лүндээжанцан: - Одоо хэлэлцэх эсэхийн хэлэлцүүлэг болчихоод байна шүү дээ, энэ бол анхны хэлэлцүүлэг зүйл зүйл дээрээ яримаар байгаа юм, энэ бол ерөнхий хэлэлцүүлэг болчихоод байна. Ер нь бол сайн ярих нь зөв, тэрийг үгүйсгэх юм алга, ер нь сайн ярих нь зөв байна. 

Оюун гишүүний асуултанд нэмж хариулах уу?

Я.Содбаатар: - Тэгэхээр бид нар бол их л тодорхой зүйл хэлдэг л дээ, энэ хуулиа өөрөө Засгийн газрын хуулин дээр үндэслэе гээд ороод ирсэн бол энэ Засгийн газрын хууийн 4 дүгээр бүлэг гэж байгаа, энэний 12 дугаар зүйл дээр үндсэндээ бас л адилхан бас ийм цэг гаргая, тэр цэг дээрээ сум, дүүргийн иргэдийн хурлаар батлуулсан, урьдчилсан тогтоосон ийм цэг дээр угааж, баяжуулдаг байя, энийг нь тэр баяжуулах хөдөлмөрийн аюулгүй ажил, эрүүл ахуйн дүрмийнх нь асуудлыг Засгийн газрын гишүүн, энэ асуудлыг хариуцсан Засгийн газрын хоёр гишүүний хамтарсан тушаалаар тэр дүрмийг баталж өгдөг байя, тэр журам, дүрмийг нь гаргаж өгдөг байя, тэгээд журмаар зохицуулж өгье, шууд хорьж болохгүй юм гээд, яг ингээд Энхболд гишүүнийхтэй адилхан болоод байна. 

Томъёололдоо яаж оруулах юм бол гэж ороод байгаа болохоос, яг тас хориглосон заалтаа бид нар бас зөвшөөрөхгүй байгаа юм, ганц юм тантай адилхан байгаа. Энэ тодорхой цэг гаргаад тэрэн дээр нь тусгай зөвшөөрөлтэй нөхөрлөл байна уу, аж ахуйн нэгж нь зөвшөөрлөө аваад тэгээд хийдэг, тэрийг нь харин тэнд ажиллах журмы нь холбогдох 2 яамны сайдын тушаалаар баталдаг ийм журамтай байя гэсэн ийм заалтыг 4 дүгээр бүлэг дээр заагаад өгсөн байгаа. Энүүгээр нь үлдээчих юм бол уг нь зохицуулалт хийгээд явчихаж болох болов уу гэж ойлгоод байгаа юм. Одоо үлдээгүй юм, өчигдөр Эдийн засгийн байнгын хороон дээр ерөөсөө тэсрэх асуудлыг, химийн бодис хэрэглэх асуудал хоёрыг хоёуланг нь тас хориглосон заалтаар санал хураагаад дэмжигдсэн, тиймээ, Энхболд гишүүнээ.

З.Энхболд: - Гэхдээ нөгөө талд нь гарц нь байж байгаа л даа. Тусгай зөвшөөрөл бүхий хуулийн этгээдээр очиж гүйцэтгүүл гэж байгаа, энэ ажлаа. Энэ тээрэмтэй нөхөр л тэр шаардагдах тусгай зөвшөөрлүүдээ бүгдий нь ав гэсэн үг шүү дээ, яах вэ томъёолол нь ашигт малтмалын л гэж байна л даа. 

Д.Лүндээжанцан: - Баярсайхан гишүүн асуултаа асууя.

Ц.Баярсайхан: -  Тэгэхээр уг нь түрүүн нэг гишүүн горимын санал хэллээ шүү дээ, нэгэнтээ амьдрал дээр бий болчихсон энэ харьцааг бид нар хууль гаргаснаараа сайтгах гэж байна уу, муутгах гэж байна уу, ил байж байгаа, хүний нүдэн дээр харагдаад, шүүмжлэлтэй явж байгаа юмы нь далд оруулаад, тэгээд удирдлагагүй, жолоодлогогүй юм руу түлхвэл энэ хамгийн том аюултай болно, яагаад тэгж хэлж байна гэхээр говийн бүсэд бол шороон орд гэдэг ойлголт бараг байхгүй. Ерөөсөө үндсэн орд байгаа, ялангуяа алтан дээр үндсэн орд байгаа шүү дээ. Шороон орд бараг байхгүйтэй адилхан. 

Тэгэхээр энэ үндсэн орды чинь ашиглахын тулд зайлшгүй тэр мөнгөн ус, өөр химийн бодис хэрэглэхээс өөр аргагүй шүү дээ, тэгээд би сая энэ 10 сард явж байхад Өмнөговь аймгийн Мандал-овоо суман дээр уулзалт хийж байхад хүн асууж байсан, үйлдвэрлэлийн аргаар буюу нэг компани, тухайлбал Олон овоотын алтан дээр цианитын натри хэрэглэж байгаа. Гэтэл бид нар яахаараа энэ бодисыг хэрэглэж болдоггүй юм, тэнд хүн ажиллаж байгаа шүү дээ, бас л. Компани дээр хүн ажиллаж байгаа, хувь иргэн өөрөө ажиллаж байгаа, тэгэхээр тэр бодисыг хэрэглэхгүй байх тэр журмы нь энэ хуулиндаа л нарийн суулгаад өгөхгүй бол болохгүй. 

Тэгэхээр хортой бодисыг ямар нөхцөлд хэрэглэх вэ, ямар аюулгүй байдалд хэрэглэх вэ, байгаль орчиндоо, эрүүл мэнддээ хоргүйгээр хэрэглэх вэ, энэ юмыг тогтоогоод өгчихсөн бас журам бий байх гэж бодож байна, ялангуяа эрүүл мэндийн хамгаалалтын газар, агентлаг бий шүү дээ. Дээр нь бол энэ бичил уурхайг ашигт малтмалын үндсэн ордон дээр хэрэглэхгүй гээд хийчих юм бол үндсэндээ Заамар гэдэг юмуу, одоо Уянга хавьд гэдэг юмуу, зориулсан хууль болж хувирна шүү дээ.

Нөгөө талаасаа их олон зохицуулалт байна, засаг дарга нэг газрыг авах гээд, нөгөө газар нь байна уу, биш үү гээд бичиг шиддэг, кадастрын алба үзээд энэ чинь тэр газар авсан юм байна гэдэг ч юмуу, тэгээд хэдэн сарын дараа ч хариу өгөгдөх юм байна, нөгөө иргэд нь засаг даргаа газраа авч байна уу гээд ингээд асуудал тавиад ингээд явбал бас хүндрэлтэй болно. Тийм учраас уг нь ажлын хэсэг энэ саналыг хүлээж авах юм бол үнэхээр 2 хуулийн төсөл нэгтгэж байгаа, бас төвөгтэй, амьдралын бас нарийн асуудал, олон хүний хувь заяаны асуудал шийдэх нь гэж үзэх юм бол дахиад нэг ярих хэрэгтэй байх гэж бодож байна. Ялангуяа байнгын хорооны хурал дээр ч юмуу, ингэхгүйгээр одоо ингээд санал хураагаад шийдээд ингээд явна гэх юм бол төвөгтэй. Тэгээд энийг юу гэж үзэж байна вэ, ажлын хэсэг.

Хэрвээ энэ бичил уурхай дээр ашигт малтмалын үндсэн орд орохгүй гэх юм бол би бас хууль санаачилсан хүний хувьд бол хуулийн хэлэлцүүлэгт орох бололцоогүй болж байна шүү дээ.

Дээр нь нэг юм байгаа, тэр тусгай зөвшөөрлийг олгохдоо заавал мэргэжлийн байгууллагад өгнө гээд, тэгэхээр чинь нэг тээрэмтэй хүн, тэгээд цаана нь болохоор нэг тэсэлж дэлбэрдэг нэг компани нөгөө хэдийн чинь олсон хэдийг тийшээ л аваад явчихна шүү дээ, дээр нь тээрмүүд дээр ямарч хяналт алга. Бас нэг юм нь хятадад бас иймэрхүү аргаар алт олборлуулдаг, ялангуяа хилийн бүс нутагт маш их хэрэглэж байгаа, тэгээд энэ дээр ажиллахад чинь тэр хүнд мөнгө хэрэгтэй болдог. Анхан шатны эх үүсвэр байхгүй учраас зүгээр л байгаа хөдөлмөрийнхөө зэвсгээр л орж байгаа. Тэгвэл энийг бас зээлийн механизмтай холбох тийм юм юу байна гэдгийг бас судалж үзмээр байна, ийм л саналтай байна.

Д.Лүндээжанцан: - Санал л байна. Нямсүрэн гишүүн яръя.

Р.Нямсүрэн: - Баярлалаа, энэ хэлэлцэгдэж байгаа хууль маань явж явж ийм хууль болно гэж бодсонгүй л дээ. Энэ төслөөр бол зөвхөн бичил уурхай нэрийн дор шороон ордыг ашиглах ийм асуудал болоод хувирчихлаа л даа. Уул нь бид чинь хуулийн зохицуулалтгүй байгаа, энэ нинжа нар гэж нэрлэгдээд байгаа зуу, мянга гаруй хүнийг л эрх зүйн үндэслэлтэй болгож ажлы нь зохицуулж өгье гэсэн ийм зорилго тавьж байсан, энэ зуун мянган хүний лав тавь илүү хувь нь үндсэн ордон дээр ажиллаж байгаа. Энэ одоо нүүрсэнд ажиллаж байгаа улсууд байж байна, жоншонд ажиллаж байгаа улсууд байж байна.

Сэлэнгэ аймгийн хувьд нинжа нарын 60, 70 хувь нь үндсэн ордонд ажиллаж байгаа, тэгэхээр зэрэг нөгөө зуун мянган хүнээ хуулийн зохицуулалттай, ажилтай болгоё гэдэг зорилго маань алга болчихлоо л доо, энэ үндсэн ордыг ашиглах эрхийг хаагдуулсан, боогдуулсан ийм хууль гаргаж болохгүй. Яах вэ зүгээр байгаль орчны нөлөөлөл, хохирол талаар Раш гишүүн ярьж байна, яг нарийн дээрээ яривал үндсэн орд байгаль орчинд ямарч хохиролгүй шүү дээ. Уулыг юмыг хадыг нүхлээд цоолоод тэндээсээ судлаа дагаж алтаа гаргаж аваад одоо ерөөсөө бэлчээр, газар ус, ер нь том том нүхнүүд л үлдэж магадгүй, тэрий нь дараа нь бөглөдөг юм байгаа биз, гэхдээ уулын хяр дээр, ихэнх нь, их том асганы ёроолд. Тэгэхээр энэ бол тийм их байгаль орчинд хохиролтой зүйл бол үндсэн орд бишээ, энийг зөв ойлгоосой гэж бодож байна.

Жишээ нь манай Баянгол сум Баруунхараад Бороо гоулдын эзэмшлийн талбайгаас нэг жижигхэн бортолгой гээд уулыг хэсэгчлээд өгсөн, тэнд арваад бүлэг, 150 гаруй хүн нэг нөхөрлөл болоод ашиглалт явуулаад ажиллаж байгаа шүү дээ. Ийм байдлаар яасан явдал үндсэн ордыг хориглосон явдал бид нарын хууль батлах гээд байгаа зорилгыг хэрэгжүүлэх тэр үндэслэлийг хаажээ гэж ингэж хэлэх гэсэн юм.

Энэнтэй үндэслээд бас юуг хэлэх гэж байна гэхээр ерөөсөө одоо нөхөрлөлийг ямар нэгэн хэлбэрээр аж ахуйн нэгжийн хэмжээнд аваачиж компаний хэмжээнд гэдэг юмуу, тэр мөнгөн ус, цианит, тэр химийн урвалж бодисуудыг хэрэглэх эрхийг өгөх хэрэгтэй, ингэхгүй бол тэр ажил цаашдаа хийгдэхгүй шүү дээ. Ийм ийм учир шалтгааны үүднээс миний гаргах гээд байгаа горимын санал бол энэ хуулийг одоогийн байдлаар энэ ажлын хэсгийн саналыг хэлэлцэхийг хойшлуулж өгөөчээ. Дахин ажлын хэсэг байгуулж Засгийн газар би одоо Содбаатар сайдын хэлж байгаагаар бол үндсэн ордыг ашиглах явдлыг Засгийн газар тал нь дэмжээд байгаа юм гэж ойлголоо шүү дээ. Тэгээд бид ерөөсөө ийм хөнгөн гоомой юм хийж болохгүй, энэ хуулийг хойшлуулъя гэсэн ийм горимын санал гаргаж байна, баярлалаа.
Д.Лүндээжанцан: - Энхболд гишүүн яръя.

З.Энхболд: - Нямсүрэн гишүүнд хандаж хэлье, тэгж хойш нь татах хэрэггүй байхаа, та хэрвээ үндсэн ордыг оруулах гэж байгаа бол санал хураалтыг 5-д байгаа Эдийн засгийн байнгын хорооны дэмжигдсэн саналыг доош нь гэдгээр санал хураахад гишүүдийн саналыг авч чадах юм бол буцааж орчихно гэсэн үг, үндсэн орд чинь.

Хоёрдугаарт далд уурхайг оруулъя гэж байгаа бол Эдийн засгийн байнгын хороо дэмжээгүй саналуудын 1-д байгаа, хамгийн сүүлийн хуудсанд байгаа, энэ унасан саналыг дээш нь босгоод ирэх юм бол энэ чинь ахиад орчихно гэсэн үг. 

Тэгэхээр энэ өнөөдрийн санал хураалтаар бүх юм шийдэгдэх боломжтой байхад хойшлуулах нь буруу гэж үзэж байгаа юм. Та энэ 2 дээр л гол анхаарлаа хандуулчихад, ялангуяа үндсэн ордтой Өмнөговь, Сэлэнгэ, Баянхонгорынхон энэ 2 дээр их анхааралтай бай, тэгэх юм бол нөгөө хуулийн төсө анхных шигээ болчихно гэсэн үг.

Яагаад хориглох зүйл гарч ирсэн гэхээр хариуцлагын тухай л асуудал гарч ирээд байгаа юм. Бичил уурхайг талбай авдаг, нөхөрлөл бол Иргэний хуульд заасан бүртгэлгүй нөхөрлөл байгаа. Бүртгэлгүй нөхөрлөлд гэрчилгээ байхгүй болчихоод янз бүрийн тэсрэх бодисын, мөнгөн усны тусгай зөвшөөрлүүдийг өгөх боломжгүй юм. Дээр нь энэ нөхөрлөл өөрөө ийм аюултай бодисуудтай, аюултай үйл ажиллагаа явуулах тийм хариуцлагын чадамж байхгүй. Ийм юм хийхийг хэн ч хориглоогүй, ийм юм хийхийн тулд нөхөрлөлийн зарим гишүүд нь компани байгуулаад тэр компани дээрээ тусгай зөвшөөрлүүдээ аваад, энэ бол химийн хортой, аюултай бодисын тухай хуулиар аж ахуйн нэгжийн үйл ажиллагаа нь зохицогдоод явдаг, лиценз нь олгогддог эрх зүйн орчин нь тодорхой болсон үйл ажиллагааны хэлбэрүүд юм л даа. Энэ нь нөхөрлөлд л хамаатаж болохгүй байгаа юм. Энийг хамаатуулахын тулд аж ахуйн нэгж бол гэдэг шаардлага тавьж байгаа юм. Тэгээд энэ хууль гарснаас хойш 2 тийшээгээ яв гэж байгаа юм. Химийн хортой, аюултай бодистой, тэсрэх бодистой ажиллая, үндсэн ордтой, далд уурхайтай ажиллая гэвэл компани болоод яваад, тэр тусгай зөвшөөрлүүдий нь ном журмынх нь дагуу цуглуулаад яв гэж байгаа юм.

Үгүй, тэгэх юм бол одоо Нямсүрэн гишүүний саналаар одоо ийм болчих гээд байна, бүх нөхөрлөлийг бүртгэлтэй байгаад Нөхөрлөлийн тухай хуулийн дагуу яв гэхээр аж ахуйн нэгжээ бүртгүүлнэ, гэрчилгээ авна, тамга тэмдгээ авна, удирдлагаа сонгоно, ингээд нөгөө компани байгуулсантайгаа яг адилхан хүнд суртал, зардал, хугацаа орох гээд байгаа юм. Энэ хуулинд заагдаж байгаа нөхөрлөл бол бүртгэлгүй нөхөрлөл учраас Засаг даргад очиж гишүүдийнхээ тоог, нэрийг өгдөг ийм хялбаршуулсан бүртгэлтэй, хялбаршуулсан лиценз, зөвшөөрөлтэй, гэрээтэй ийм л нөхөрлөл байгаа юм. Ийм нэг техникийн зүйл гараад байгаа юм. Бүх нөхөрлөлүүд хариуцлагатай байна, бид нар компани болно гэвэл нөгөө хуулийнхаа дагуу явах бололцоонууд чинь бүгд байж байгаа байхгүй юу.

Д.Лүндээжанцан: - Бат-Үүл гишүүн асуултаа асууя.

Э.Бат-Үүл: - Ажлын хэсгээс, нэг ийм л асуултууд байна л даа, одоо тэгээд асуултын цаг саналын цаг болчихоод байх юм. Уг нь бичил уурхайг ашиглах асуудлын олгох эрхийг орон нутгийн өөрөө удирдах ёсны байгууллагад өгөх ёстой байтал энд Засаг дарга орж ирчихээд байна, сум дүүргийн засаг дарга гэж, уг нь бол бичил уурхай ашиглахдаа орон нутагт эрх мэдэл шилжүүлэх санаа нь их зөв. Яг үнэнийг хэлэхэд тэр байгаль орчныг хамгаалах, бэлчээр хамгаалах гэдэг дээр биднээс илүү, энд байж байгаа Ашигт малтмалын хэрэг эрхлэх газраас илүү, энд байж байгаа Худалдаа, үйлдвэрийн яамнаас илүү их сэтгэл зовж, санаа зовж хяналт тогтоож чаддаг нь орон нутаг өөрөө байхгүй юу.

Бид гайтай юм шиг Газрын хэвлийн хуулийг Газрынхаа хуулиас салгаад ашигт малтмал ашиглуулах тэр хяналтын эрхийг төвлөрүүлээд хаясан чинь үнэн хэрэг дээрээ орон нутаг ч яаж ч чадахаа байсан байхгүй юу. Тэгээд уг нь орон нутгийн иргэдийн төлөөллийн байгууллага, энд сумын иргэдийн төлөөлөгчдийн хурал, дүүргийн иргэдийн төлөөлөгчдийн хурал энд маш их хатуу чанга хяналт тавьж чадах учиртай юм. Тэгээд энд одоо, гэтэл энд аваачаад засаг дарга олгоно гээд хийгээд явсан байгаа байхгүй юу. Харин зарим нэг газрыг харж байхад засаг дарга ч харин бас нэлээд лоббид автсан, ашиг сонирхолдоо хөтлөгдөөд хамаа намаагүй олгочихдог ийм явдал гарч байгаад байдаг л даа. Тэгэхээр иргэдийн төлөөлөгчдийн оролцоог яагаад энд хийсэнгүй бэ гэдгийг л асуух гэсэн юм.

Хоёрдугаарт энэ чинь иргэдийн төлөөлөгчдийн оролцоо бол газрынхаа хуулийн дагуу оролцохоос өөр аргагүй шүү дээ. Газрын тухай хуулиар бол тухайн сумын нутаг дэвсгэрийн газрын ашиглалтын төлөвлөгөөг сумын иргэдийн хурал баталдаг байхгүй юу, сумын иргэдийн хурал аймгийн иргэдийн хуралд өгөөд эцэст нь Засгийн газар баталдаг л даа. Тэгэхээр энэ чинь нөгөө ийм бичил уурхайнууд ашиглах тэр төлөвлөлтийг мэдээж хэрэг эцсийн дүндээ сумын иргэдийн хурал оруулах болж байгаа юм.

Гайтай, би санаж байгаа бол Газрын хэвлийн тухай хууль дээр энэ Газрын хуулиасаа жаахан салгаад аваачаад яасан гэхээр Газрын хэвлийн хууль дээр хяналт тогтоох үүрэгтэйгээр оруулсан байдаг шиг санаад байна, тийм билүү, үгүй билүү, хяналт тогтоох хэмжээнд. Уг нь бол энэ хуулин дээр одоо бид нар иргэдийн төлөөллийн хяналтыг л хүчтэй болгочих юм бол Нямсүрэн гишүүний ярьж байгаа шиг үндсэн ордыг ашиглах гэдгийг чөлөөлж болно, тэр цианит, мөнгөн усыг чөлөөлж болно. Яагаад гэвэл иргэдийн хурал өөрийнхөө орчныг сүйдэлсэн, тэд нар тэнд амьдардаг учраас, тэд нар тэнд малаа бэлчээдэг учраас, тэд нар тэрийг хариуцдаг учраас тэд нар бол хатуу хяналт тавьж чадах байхгүй юу.

Тийм учраас би энд яагаад иргэдийн хурлын, тэгээд энэ чинь ингэж байгаа юм л даа, их төвөгтэй, яг үнэндээ Газрын хууль дээрээ, энэ чинь газрын гадарга хөндөгдөөд явж байгаа байхгүй юу, Засаг даргад өгсөн чинь засаг дарга 10 хоногийн дотор шийдээд явна гэж байгаа юм. Гэтэл энэ чинь Газрын тухай хуулин дээр газар ашиглах хугацаа чинь өөрөөр заагдсан байдаг шүү, иргэдийн хурлаар заавал ороод зөвшөөрөгдсөн хүрээнд засаг дарга эрх олгодог байхгүй юу. Тэгэхээр уг нь бол нэгдүгээрт иргэдийн хурлын оролцоогоо энд их том хийж өгөх ёстой байхгүй юу, тэгэх юм бол би жишээ нь манай Сэлэнгэ аймгийн Баруунбүрэн сум бол тэр сумаа хайрлах талаар юу мань мэтээс илүү, яагаад гэвэл тэр малаа бэлчээдэг, бүх амьдрал нь тэнд байдаг байхгүй юу. Тэрийг хийж чаддаг нь иргэдийн хурал юм байна лээ, Засаг дарга биш, ингэсэн бол асуудал, зөрчлүүд шийдэгдэх байхгүй юу. Бид нар одоо иргэдийн хурал, иргэдийн байгууллага дээр зоригтой эрхий нь өгчихөд тэд нар нээрээ биднээс гоё шийдээд явна л даа, гэдэгт би эргэлзэхгүй байгаа юм. 

Д.Лүндээжанцан: - Иргэдийн хурал гэж, тэргүүлэгчид яриад байна уу? 20 хүн үү?

Э.Бат-Үүл: - 20 хүн, өөрөөр хэлбэл төлөвлөлт. 

Д.Лүндээжанцан: - Хэн хариулах вэ? Бат-Үүл гишүүний асуултанд Содбаатар хариулъя.

Я.Содбаатар: - 6-гийн 2-т сум, дүүргийн иргэдийн төлөөлөгчдийн хурал бичил уурхайн бүсийн талбайн хэмжээ, хил заагийг геологи уул уурхайн асуудал хариуцсан төрийн захиргааны байгууллагын саналыг үндэслэн тогтооно гээд, нэг ёсны иргэдийн хурал нь төлөөлөгчдийн хурал нь өөрөө энийгээ тогтоож байгаа, иргэдийн хурлын тогтоосон бүсийн зааг дотор сум, дүүргийн засаг дарга өргөдөл гаргагчийн хүсэлтийн дагуу талбай олгоно гээд 7-гийн 6-д байгаа, нэг ёсны сум, дүүргийн иргэдийн хурал яг таных шигээр 6-гийн 2 дээр байгаа, одоо санал хураах гээд бүсийн ангилал гээд 6 дугаар зүйл болоод орж ирж байгаа, 6-гийн 2 дээр, энэ томъёолол гээд ороод ирж байгаа, одоо санал хураах гэж байгаа, энэ дээр яг наадахий чинь сум, дүүргийн иргэдийн хуралд эрхий нь өгсөн байгаа. 

Бичил уурхай бий болгох тэр бүсийн талбай хэмжээ, бүсийн заагийг иргэдийн хурал нь тогтооно, тэрнийх нь дагуу тэр өргөдөл гаргагч нь тэр бүсийн хилийн зааг дотор л засаг дарга шийдвэрлэнэ гэж байгаа, гэхдээ яг эрх нь бол яг таны юутай адилхан л даа, орон нутгийн иргэдийн хурал нь манай орон нутагт энэ нь бэлчээр байна, энэ нь уул ус, байгаль орчинд ийм учраас эндээ өгөхгүй гээд энийг нь иргэдийн хурал нь яриад, яг болох газраа иргэдийн хурлын төлөөлөгчид нь заагаад бүсийг тогтоогоод өгчих юм. 6-гийн 2 дээр байж байгаа. Санал хураана гэсэн томъёолол 6-гийн 2 дээр байгаа.

Э.Бат-Үүл: - Хэрвээ иргэдийн хурал ингэж өгсөн бол бид нар үндсэн орд ашиглах, тэр байгальд хортой тэр зүйлүүдийг хэрэглэх үү, үгүй юу гэж энд маргах хэрэггүй байхгүй юу. Энийг бол иргэдийн хурал шийдэж чадна, энэ дээр иргэдийн төлөөлөгчдийн байгууллага хяналтаа тогтоож чадна, тэд бол энийг хийчихэж чадна. Бид нараас илүү хийнэ гэж би хэлэх гээд байна л даа. Би харин зүгээр энд ийм юм оруулж болдог уу, үгүй юу. Магадгүй тухайн иргэдийн хурал алдаатай шийдвэр ч юмуу, яах вэ тухайн бас их лоббид автсан, яагаад гэвэл сум олон бичил уурхайтай болохыг бодно л доо, яагаад гэвэл сумын төсвийн орлого чинь нэлээд сайжрах учраас тийм сонирхол бий болно. 

Энийг төвөөс яаж хянах вэ гэхээр зэрэг хэрвээ тэгээд ямар нэгэн байгаль экологийн тэнцвэр алдагдуулсан, хор учруулсан юм гарах юм бол төв нь торгууль тооцдог, сумын иргэдийн хурлын төсөвтэй торгууль тооцдог тийм зүйл оруулж болох уу? Өөрөөр хэлбэл сумтайгаа торгууль тооцохгүй юу даа, төсөв дээр нь хариуцлага тооцдог.
Д.Лүндээжанцан: - Энхболд гишүүн хариулъя.

З.Энхболд: - Бат-Үүл гишүүнд хэлэхэд сумын иргэдийн хуралтай холбоотой 3 зүйл санал хураалтын 6-гийн 2-т байна, 7-гийн 6-д байна, эрхийг өргөжүүлсэн юмнууд байгаа, иргэдийн хурлын, 16-гийн 2-т байна, тэгэхээр иргэдийн хурал бол нэлээд их эрх мэдэлтэй байгаа. Яг тухайн нөхөрлөлтэй байгуулах гэрээндээ засаг дарга гарч ирж байгаа, хаана олборлуулах вэ, хаанаа хориглох вэ гэдэг нь иргэдийн хурлынхаа мэдэлд угаасаа байж байгаа. Тэгээд иргэдийн хурал чинь байнгын ажиллагаатай байгууллага биш учраас гэрээ байгуулах дээр байхгүй байгаа юм л даа. Тэрийг засаг дарга иргэдийн хурлын эрх олгосноор байгуулж байгаа юм.

Ер нь бол төсөвтэй нь хариуцлага тооцох тухай юм хаана ч байхгүй, аль ч төсөл дээр нь байхгүй байгаа юм. Одоо анхны хэлэлцүүлэг явж байхад шинээр санал яаж ордог юм бэ?

Д.Лүндээжанцан: - Энэ цоо шинэ хуулин дээр ямарч зүйл оруулж болно шүү дээ.

З.Энхболд: - Тэгэхээр анхны хэлэлцүүлэг нь одоо явж байна шүү дээ.

Д.Лүндээжанцан: - Тэгэхээр анхны хэлэлцүүлгийн дараагаар шинэ зүйл орох хэцүү болчихно шүү дээ, анхны хэлэлцүүлгийн явцад гүйцээн боловсруулахаар даалгавар өгсөн тохиолдолд анхны хэлэлцүүлгээр орсон асуудлууд хоорондоо зөрчилдсөн тохиолдолд хоёрдугаар хэлэлцүүлгийн явцад засна гэж.

З.Энхболд: - Бат-Үүл гишүүний ярьж байгаа бол зөрчил биш, хариуцлагыг чангатгая гээд байна л даа.

Д.Лүндээжанцан: - Хэрвээ нэгдүгээр хэлэлцүүлгийн явцад гишүүд тогтоод гүйцээд боловсруул, ийм ийм дутууг хоёрдугаар хэлэлцүүлгийн явцад гүйцээж орж ир гэх юм бол болно.

Бакей гишүүн асуултаа асууя.

А.Бакей: - 2 асуулт байна, нэгдүгээрт энэ бичил уурхайн бүс гэж ойлголт байна, энийг яг одоо бүсийн хил хязгаар, заагийг тогтоох асуудал энэ хуулийн төсөлд бүрхэг туссан байна, тэгээд нэг жаахан газар авчихаад тэгээд ерөөсөө улам бүсий нь тэлж хамаагүй байгаль газрыг сүйтгэх ийм үйл ажиллагаа гарах асуудал байна. Тийм учраас бичил уурхайн бүсийн хил заагийг чухам яаж тогтоох юм бэ гэдэг асуудлыг тодотгож болох уу гэдэг нэгдүгээр асуудал байна.

Хоёрдугаарт бичил уурхайг нөхөрлөл эзэмшинэ гэж байгаа, энэ бол яах вэ иргэний хуулийн дагуу иргэд хамтарч нөхөрлөл байгуулж хамтарч ажиллаж болно гэж, гэхдээ энэ бол гэрээгээр хамтарч ажилладаг учраас нөхөрлөл нь бол тогтвортой бус бүтэцтэй, нэг хэсэг иргэд хамтарч ажиллана гэж нөхөрлөл байгуулчихаад өөр тийшээ яваад өгнө. Тэгэхээр нөхөрлөлд хариуцлага хүлээлгэх боломж ер нь байна уу, үгүй юу? Тэгэхээр энэ бол нөгөө хуулийн этгээд юмуу, аж ахуйн нэгжийн хэлбэрийн нөхөрлөл байж болохгүй юу? Иргэний хуулийн дагуу иргэд хамтарч ажиллах нь нээлттэй ч гэсэн энэ бол бүтцийн хувьд тогтвортой биш учраас хариуцлага хүлээлгэхэд хүндрэлтэй байгаа юм биш үү гэсэн ийм 2 асуулт байна.

Д.Лүндээжанцан: - Энхболд гишүүн хариулъя.

З.Энхболд: - Бүс тогтооход ийм газар тогтоож болохгүй, ийм газар болно гэдэг 2 талын хязгаарлалтууд нь байгаа юм, тэгээд энэ хуулиар тогтоож өгсөн хязгаарлалтууд дотор иргэдийн хурал Үйлдвэр худалдааны яам хоёр бол хамтран ажиллах ёстой, тэгээд одоо санал зөрчилдсөний үндсэн дээр бүс тогтоогдоно. Энэнээс өөрөөр тодорхой зааж өгөх боломж байхгүй юм билээ. Журмаар энийг бас нарийвчлах байх, хаана, юу байгааг хэн ч мэдэхгүй байгаа. Энэ чинь нөгөө нөөц нь тогтоогдоогүй талбай учраас.

Хоёрдугаар асуултын хувьд бүртгэлтэй нөхөрлөл байя гэдэг санал ажлын хэсэг дээр ч гарсан, байнгын хороон дээр ч гарсан, дэмжигдэхгүй байгаа нэг шалтгаан нь тэр гишүүдийн тоо тодорхой байх, хариуцлага тодорхой байх, гэрчилгээтэй байх, тамга тэмдэгтэй байх, адаглаад хот руу явж бүртгүүлж байгаа юм л даа. Тэгээд гишүүн өөрчлөгдөнө, гарна, ингээд зөндөө олон хуультай холбогдсон хүндрэлүүд гараад байдаг учраас бүртгэлгүйг нь сонгож авъя. Засаг дарга дээр гишүүдийнх нь нэр нь байж байг, хөдөлгөөн орсон бол нөхөрлөлийн ахлагч очиж хөдөлгөөнөө хийлгэдэг байя. Илүү хялбаршуулаад байгаа юм л даа. Өөрий чинь ярьдгаар бүртгэлтэй болгочих юм бол аж ахуйн нэгжээс ялгаагүй болоод одоогийн байгаа хүндрэл, одоо байгаа хүмүүс чинь юмаа бүртгүүлэхгүй яваад байна шүү дээ. Энэ хүндрэл арилахгүй юм гэж үзэж байгаа юм.

Хамгийн эхний ээлжинд хүнээ бүртгэж авч, хэн гэдэг хүн ямар нүхэнд байна гэдгээ тодорхойлж авахгүй бол үхсэн байхад нь хойноос нь хэн ч хөөцөлдөхгүй байгаа байхгүй юу. чи бүртгүүл, тамга тэмдэгтэй бай гэдэг шаардлага тавих юм бол одоогийнхоороо байх, үлдэх магадлал нь өсөөд байгаа юм. Тийм учраас ийм нэг хялбаршуулсан бүртгэл, хялбаршуулсан хариуцлага, одоо байгаа ажлаа хийж болоод байгаа юмы нь сайн юмы нь дэмжье, муу юмы нь хориглоё гэдэг чиглэлээр яваад байгаа юм. Олборлож байгаа нөөц, талбай, бүх юм нь томроод ирэх юм бол албан ёсны компани руу шилжээд албан ёсныхоо лицензийг аваад яв гэж байгаа юм. Сонголт байгаа юм, энэ ажлыг эрхэлж байгаа улсуудад.

Д.Лүндээжанцан: - Бакей гишүүн тодруулъя.

А.Бакей: - Тэгэхээр заавал хүнд суртал, баахан бичиг цаас гэхгүйгээр ядаж бүртгүүлсэн байх тийм асуудал байхгүй бол одоогийн замбараагүй байгаа байдал бас л хэвээрээ үлдэнэ шүү дээ. Тийм учраас тэр тухай заалт байх хэрэгтэй байна.
З.Энхболд: - Засаг даргад бүртгүүлж байгаа юм. Засаг даргад нэг бүрчлэн бүртгүүлэх юм. Угаасаа хуулиндаа байгаа юм.

Д.Лүндээжанцан: - Гэхдээ энэ бол оршин суугчдын бүртгэл биш шүү дээ.

З.Энхболд: - Биш, нөхөрлөлийн гишүүдийн бүртгэл, нөхөрлөлийн гишүүн болохын тулд байнга, эсвэл түр оршин суугчаар тухайн сумандаа бүртгүүлэх үүрэгтэй, бас.

Д.Лүндээжанцан: - Сү.Батболд гишүүн асуултаа асууя.

Сү.Батболд: - Баярлалаа, тэгэхээр энэ асуудлыг нэлээд удаан хугацаанд ярьж, боловсруулж ингэж орж байгаа нь нэг талаасаа зүйтэй, нөгөө талаас өмнө нь бас ярьж байсан, зарим асуудлууд, тэр дотроо ялангуяа энэ гар аргаар үйлдвэрлэлд ямар талбайнуудыг олгох асуудал дээр өмнө нь ярьж байсан асуудлууд хагас дутуу юмуу, эсвэл бас ямар нэгэн өөр тайлбартайгаар ороогүй байна гэж ингэж үзэж байна л даа. За яах вэ хаягдал талбай, ашиглаж байгаад орхисон талбай, мөн лиценз эзэмшигчтэй гэрээгээр тохирч ажиллаж болох талбай гэх зэрэг талбайнууд дээр ажиллаж болно гэж байна.

Өмнө Засгийн газрын үед бас ярьж байсан нь ер нь энэ тусгай хамгаалалттай газрууд дээр ашиглалт хийгдэж байна, ямар нэгэн хэлбэрээр гар аргаар ашиглаж байгаа энэ үйлдвэрлэл бол нэлээд газар авсан явж байна, энэний зохицуулалтыг яаж хийх юм бэ, магадгүй бүс нутгуудад, баруун бүс нутаг, говийн бүс нутаг, төвийн бүс нутагт тодорхой хэмжээний газрыг бүр тусгаарлаад, хашаа татаад юмуу, энэ дээр зохион байгуулалтын хэлбэрээр оруулъя гэсэн ийм судалгаа ярилцсан, хийгдэж байсан. Тэгэхээр энэ тусгайлан гаргаж өгөх энэ газрын асуудал тусгагдаагүй байж байна л даа, тэгэхээр энэ ямар үндэслэлээр ороогүй юмуу, эсвэл орох боломжгүй байгаа юмуу, ер нь энэ тусгай хамгаалалттай газар дээр хийгдэж байгаа үйл ажиллагаа цаашдаа ямар зохицуулалтаар хийгдэж байх ёстой юм бэ, энэ гаргаж байгаа баримт бичиг маань энийг зохицуулж чадаж байгаа юмуу гэдэг ийм нэг тийм багц асуудлыг нэгдүгээрт тавъя.

Хоёрдугаарт нь ер нь ямар үүрэг хариуцлага, жишээлбэл энэ нөхөрлөл, хоршоод дээр гарч ирж байгаа нь хэр тодорхой заагдаж өгч чадсан байгаа юмуу гэдгийг бас асуумаар байна, ийм 2 асуудал байна.

Д.Лүндээжанцан: - Содбаатар хариулъя.

Я.Содбаатар: - Тэгэхээр ер нь бол талбайнуудыг бид нар нэлээд хумиж хуулийн төсөлд оруулъя гэсэн, тэгэхгүй бол ашигт малтмалын нөөц, илрэцийн хувьд, үйлдвэрлэлийн хувьд ашиггүй талбайтай, нөхөн сэргээлт хийгдээгүй, ашигт малтмалын хаягдлыг шланк дээр оруулъя, гэрээгээр олгогдсон гээд түрүүний гишүүний хэлдэг зүйлүүдийг оруулж байгаа, тэгэхгүй их задгайлаад оруулах юм бол миний түрүүний хэлээд байгаа бас л нөгөө нэг зүйл рүү орчихож магадгүй гэж айгаад байгаа юм, нэг ёсны томоохон компаниуд, аж ахуйн нэгжүүд жижгэрэх, тэгээд нийт талбай руугаа оруулчих юм бол зааг, юуны хувьд ялгаж өгөхөд хүнд болчихоод байгаа юм. 

Тийм учраас тодорхой талбай зааж өгье, дээрээс нь орон нутгийн сумын иргэдийн хяналтыг сайжруулах үүднээс сумын иргэдийн хуралд энэ талбайныхаа олгох энэ бүс тогтоох эрхий нь олгоё гэж оруулаад байгаа юм. Тийм учраас талбайгаа нэлээд жижиглэж, нэг ёсны энэ гар аргаар ашигт малтмал олборлож байгаа иргэдэд олгох талбайныхаа хувьд бид нар ийм маш бага, явцуу хүрээнд олгох нь зүйтэй гэсэн байр суурьтай байгаа. 

Ер нь бол сүүлийн үед их гарч байгаа, бас нэг сэтгэл зовоож байгаа зүйл бол тусгай хамгаалалттай бүс нутаг, байгалийн дархан цаазтай газруудад байгаа ашигт малтмалын орд газрууд руу нинжа нар, иргэд их орж ухаж байгаа. Улсын мэргэжлийн хяналтын байгууллага, тагнуулын газар, холбогдох байгууллагууд явж байгаа учруулсан үр дүн их багатай байгаа. Байгаль орчны яам, манай хоёр энэ дээр нэлээд ажиллая, хамтрая гэсэн ийм зүйлийг хийж ойрын үед Засгийн газар дээр энэ чиглэлээр тодорхой зүйл гаргая гэж байгаа. Сая Засгийн газар зарим газруудыг тусгай хамгаалалттай бүсэд оруулах асуудлыг Засгийн газрын хуралдаан дээр энэ чиглэлээр манай яаманд бас чиглэл өгсөн. Тэгээд ер нь энэ тусгай хамгаалалттай байгаа орд газруудын хайгуул судалгааны ажлыг яаж хийх юм, хийх юмуу, үгүй юу, одоо бол хуулиар хийдэггүй юм, хийлгэхгүй байгаа юм. 

Тусгай хамгаалалттай газруудад хайгуулын ажил хийлгэхгүй, энийг цаашдаа улсын төсвийн хөрөнгөөр хайгуул судалгаа хийх, энийг эдийн засгийн эргэлтэд оруулах чиглэлд ямар арга хэмжээ авч болох юм, хамгаалалты нь яаж сайжруулах юм гэдэг асуудлуудыг манай яамнаас багцаар бас Засгийн газарт, Их Хуралд оруулъя гэсэн ийм бодолтой ажиллаж байгаа. Ганцхан хүндрэлтэй зүйл ороод байгаа, тэр нь бол Байгаль орчны холбогдох хуулиудад Монгол улсын нийт газар нутгийн 30 хувийг тусгай хамгаалалтад авах ёстой гээд тэгээд энэ гол гол газруудаа авсан, тэгсэн мөртлөө хамгаалалт болон эдийн засгийн арга хэмжээнүүдийг авах төсөв санхүү нь байхгүй болохоор үнэхээр тусгай хамгаалалттай газрууд хамгаалалттай нэртэй болоод байгаа боловч яг хамгаалах, яг эдийн засаг талаасаа бас сайн хамгаалалт болж өгөхгүй болчихоод байгаа юм байна лээ. Тэгээд энийг ойрын үед бид нар авч үзье гэж бодож байна.

Д.Лүндээжанцан: - Энхболд гишүүн нэмж хариулъя.

З.Энхболд: - Батболд гишүүний асуултанд хариулъя. Тэр асуудал бол үндсэндээ хаягдсан, нэгдүгээрт Засгийн газраас орж ирээгүй, хоёрдугаарт гишүүдэд тэр талын мэдээлэл байхгүй,тухайн үедээ түрүүчийн Засгийн газрын үед энэ асуудлыг ажлын байр гаргах тал дээр санаачилга гаргаж байсныг би санаж байна л даа. Хятадад ийм туршлага байдаг юм билээ, одоо бид нарын тусгай хамгаалалттай гэж нэрлээд хүн ойртуулахгүй байгаа гэж бид өөрсдөө бодоод байгаа юм, гэтэл тэр хамгаалдаг цагдаа, байгаль орчны байцаагч хоёр чинь мөнгө аваад хүн оруулдаг болчихсон, Ирак толгой, Багдад толгой гээд, яагаад тийм нэртэй болсон гэхээр нөгөө нинжа нар чинь акатай явдаг, жиптэй явдаг, бууддаг, барьдаг, тийм аймаар болсон байна лээ л дээ. Тэгээд цэргийн эргүүл хийж байгаа аятай толгой дээгүүр.

Д.Лүндээжанцан: - Хаана тэр вэ?

З.Энхболд: - Өмнөговьд. Тэгээд бид бол тусгай хамгаалалттай гэж бодоод хүрдэггүй байдаг, эндээс зөвшөөрөл авч яваад байдаг, нөгөө хамгаалах ёстой улсууд нь мөнгөөр оруулдаг болсон. Би нэг цаг оръё, нэг хоног оръё гэж зөвшөөрөл авч ороод өдрийн сая төгрөг өгөөд явчихдаг тийм гэмт хэргүүд байгаад байгаа, энийг бол яаж ч чадахгүй байгаа, Засгийн газар. Тэгээд нэгэнт ингэж чадахгүй байгаа бол хятад маягаар хятадууд ийм юмаа яаж ашигладаг болсон гэхээр хашаа барьсан байгаа юм, тэгээд үүдэнд нь тоолж оруулдаг, хүнээ, гарахдаа авсан олсноо улсдаа үнээр нь тушаачихдаг ийм системтэй болсон юм билээ, амьдардаг гэр нь гаднаа байдаг, тэгээд ороход нь хуучин социализмын алтны үйлдвэр шиг бүх хувцсы нь нэгжээд оруулаад гаргачихдаг. Ийм маягаар ажлын байр гаргах маягаар ашиглавал зүйтэй, тэгэхгүй бол өнөөдөр хэдэн төрийн албан хаагч бидний найдаж байгаа улсуудын кармаг түнтийлгээд улсад ордог татвар ч байхгүй, хэдэн акатай улсуудын өмч болоод хувирч байгаа юм л даа. Тэгээд энийг хэзээ нэгэн цагт ярих л ёстой байх. Энэ хуулийг боловсруулахдаа тэр талын мэдээлэл байхгүй учраас оруулж чадаагүй. 

Дараа дараагийн хуулийг хэрэгжүүлэх явцад Засгийн газарт чиглэл өгч болох байхаа, УИХ-аас тогтоолын төсөлдөө оруулж өгөөд именна тусгай хамгаалалттай газар байгаа, хайгуулын зардлы нь гаргаж чадахгүй байгаа. Хамгаалж чадахгүй байгаа юмаа хашаа бариад тийшээ орж алт олборлох улсуудыг оруулаад үүдэн дээр нь алты нь Монголбанкны үнээр худалдаж авдаг, бүх төрлийн татвараа суутгаад авдаг ийм систем рүү орвол хэрэгтэй юм шиг байгаа юм. Тэгэхгүй бол өнөөдөр юу ч үгүй болоод хэдэн зуун тонны алтны нөөц чинь тэгээд алга болж байна гэсэн үг шүү дээ. Яаж явж байгаа нь мэдэгдэхгүй, манай хууль бус алтны экспортыг 3000-3500 килограмм гэж үзээд байгаа шүү дээ, 3-3.5 тонн бол ямар ч газар, хаана ч тооцогдохгүй гарч байна гээд, тэгээд тэрэн дотроо тусгай хамгаалалттай газраас олборлож байгаа Ирак толгой, Багдад толгойноос олборлож байгаа юм бол нэлээд их жин дарж байгаа. Зөвхөн Өмнөговьд гэхэд 40, 50 тээрэм байгаа шүү дээ. Сум сумандаа нуугдаад байрласан, тэгээд энийг ямар нэгэн байдлаар зохицуулах, гэхдээ ажлын байр бий болгох чиглэл рүү Засгийн газрыг зарцуулахыг тогтоолоор зааж өгмөөр байгаа юм.

Д.Лүндээжанцан: - Арвин гишүүн асуултаа асууя.

Д.Арвин: - Баярлалаа, өнөөдөр энэ гар үйлдвэрийн аргаар олборлох тухай хууль гаргавал бас зарчимтайхан шиг, гаргасан шиг гаргах хэрэгтэй, гаргахгүй бол бас болих хэрэгтэй. Энэ аймгуудад хэдэн нинжа нарт зориулсан, энэ хэдийн зовлонд зориулсан ийм хууль гаргах гэж байгаа бол бид бас ийм хууль, бусад гишүүд оролцох бид нар хэрэггүй юм шиг санагдаж байна. Тэр аймагт байгаа нинжа нараа тэр аймаг нь зохицуулдаг юм биз. Энэ хэдэн аймгуудын нинжа нарт зориулсан хуулийг УИХ ингэж гаргаж болохгүй гэсэн би ийм бодолтой байна. Тэгээд ярьж байгаа юм нь бүгд зарчимгүй байна, одоо тэр ажлын хэсгийн дарга Энхболд босгоод ир гэж байх шиг, унасан юмыг босгоод ирэх эрх нь байна ч гэж байх шиг, ингэж бид, ер нь бид янз бүрийн хууль гарснаас болж Их Хурал буруутаад байгаа юм нь энэнтэй холбоотой шүү дээ.

Жишээлбэл Үйлдвэр худалдааны яамнаас үндсэн ордыг нөхөрлөлд өгнө гэдэг, энэ ямар, яах гэж төр улсын юмыг ингэж зөрчөөд байгаа юм, би Раш гишүүнтэй санал нэгтэй байна, энэ чинь лицензээ авдаг, албан ёсны компаниуд ордог ийм байдал энэ дээр нөхөрлөлүүдийг оруулж ирээд нөгөө талаар энийг замбараагүйтүүлж байна шүү дээ. Жишээлбэл үндсэн орд дээр, хоёрт нь тэнд ажиллаж байгаа компаниудыг адилхан нөхөрлөл болгоод улсын татвараас нуух ч бодлого цаана нь явагдаж байгаа гэж би бодож байна. Ийм учраас ийм замбараагүй хууль гаргаж болохгүй.

Хоёрдугаарт манай гишүүдийн ярьж байгаа нь далд уурхайг зохицуулах нь энэ хууль зохицуулсангүй гэж ингэж яаж ярьж чадаж байнаа, гишүүдээ та нар, далд уурхай гэдэг чинь 3 метрээс доош, 3 метрээс доош 2, 3 нинжануудыг оруулаад өнөөдөр үхэж байгаа шүү дээ, тэгээд тэр үхэж байгааг нь бид нар, малынхаа хулгайтай тэмцэх хуулиа гаргаж чадахгүй мөртлөө үхэж байгаа хүмүүсийг бид нар та нар далд уурхайтай орж ажилла, 3 метрээс дор ямарч техникгүй, юмгүй улсуудыг орж ажиллаад бид зохицуулж өгнө гэж хууль гаргадаг ийм Их Хурал байдаг юмуу, бид нар тийм учраас далд уурхайд ажиллаж болохгүй гэж Эдийн засгийн байнгын хороон дээр 2-хон дэмжсэн. Энэ бол Занданшатар гишүүн, Гантөмөр дарга 2 л энийг дэмжсэн, бас 100 хувь унасан. Гэтэл өнөөдөр энийг босгож ир гэж ийм хууль гаргах юм бол бид нар ард түмнээ үхэхий нь зохицуулж өгөх ийм хууль гаргаж ирж байгаа юмуу? 

Тэгээд тэр олон бодисуудыг бид хэрэглэх хэрэггүй шүү дээ, хэрэглэх хэрэггүй гэж бид нар ингэсэн, энийг зохицуулж өгсөн, бид нар яаж энэ хуулин дээр зохицуулж өгөх юм бэ? Зохицуулах гэж байж бид нар дараа нь хүн ам үхсэний дараа Их Хурал нэг Дорж үхэхэд та нарын хуулийн дагуу бид нар үхсэн, далд уурхайд 3 метрээс доош үхсэн хүнийг бид нар яаж ажиллаж байгаа хүнийг зохицуулах гэж бид хууль гаргах юм бэ? Би тэгээд асуусан шүү дээ, далд уурхай гэж хэн юм бэ, юу юм бэ гэсэн чинь мэргэжлийн улсууд 3 метрээс доош ажиллахыг далд уурхай, 3 метрээс доош техникгүй, ганц тэр нинжа нар чинь ажиллуулаад үхчих юм бол бид нар хуульчлаад өгсөн л байж байна шүү дээ. Ингэж өөрийнхөө аймгуудад байж байгаа процессыг ингэж хууль болгож оруулж ирэх юм бол ингэж замбараагүй, тэгж ярих юм бол Үйлдвэр худалдааны яам хэдэн улсуудад ажлын байр нээх, зөв ажлаар амьдрах ийм юм руу нь оруул л даа, алийн болгон тэд нарыг тэр нинжа нар шиг ажиллуулж, ингэж зовоож байх юм. 

Тэр ажлын байраа нэм л дээ, өчнөөн хөрөнгө мөнгө байгаа биз дээ, зүгээр цацаад байдаг, тэр мөнгөөрөө та нар үйлдвэрлэл оруулж ирээд тэр 10000, Ламбаа гишүүн шал худлаа ярьж байгаа, 100 мянган хүн тэнд ажиллаж байгаа, 100 мянган хүний эрх ашиг гэж, шал худлаа ярьж, юмыг дандаа ингэж завхруулж байдаг. 10 мянгаад ч хүн ажиллаж л байгаа байх, тэр хүмүүст зориулсан үйлдвэрлэл гаргаж ирээд тэр хүмүүсийг тэр хүй нэгдлийн нийгмээс нь татаж тэр хүний ёс бусаас ажиллуулах тийм нөхцөлийг яагаад бид нар бүрдүүлж чаддаггүй юм. Улс орны хөрөнгө мөнгө байна, байна гээд байдаг, тэр улсуудыгаа татсан үйлдвэр хийгээд өг л дөө, тархиа ажиллуул л даа, болохгүй юман дээр нь хууль гаргаж байгаа, ийм хууль гарах юм бол харин энэний эсрэг бүр яана шүү. Тийм учраас энэ 4 аймаг энэ хууль, хүмүүсээ зохицуулах гээд байгаа юм бол тэнд нь зохицуул, ийм хууль ерөөсөө гаргаж болохгүй, тэгээд ингээд хараад байсан чинь ерөөсөө эсрэг болсон 3 нинжа байдаг аймгуудынх нь хоорондоо яриад байна.

Д.Лүндээжанцан: - Хариулах хүн байна уу?

Д.Арвин: - Хариулт авахгүй.

Д.Лүндээжанцан: - Санал хурааж эхлэх үү, яах вэ? Хурлаа сунгах уу? 

Г.Занданшатар: - Санал хэлмээр байна.

Д.Лүндээжанцан: - Санал одоо байхгүй шүү дээ. Занданшатар гишүүн яръя.

Г.Занданшатар: - Ингээд үзсэн чинь 2 хууль нийлүүлэхдээ жишээлбэл 4 дүгээр зүйл, 6 дугаар зүйл 2 бол ижил утгатай болсон байна, 5 дугаар зүйл, 7 дугаар зүйл 2 ижил утгатай зүйлүүд давхардаад орсон байна, тэгээд үндсэн орд агуулах гээд байгаа шүү дээ, Энхболд гишүүнээ, 5.6.6-гий чинь үндсэн гарчиг нь ийм гарчиг байна шүү дээ, Хуульд өөрөөр заагаагүй бол дараахь газрыг хэсэгчлэн талбайгаар тогтоохгүй гэсэн гарчиг байна, тэнд үндсэн орд чинь орлоо, орохгүй гээд үндсэн ордыг ашиглах эрх зүйн үндэс чинь нээгдэхгүй болж байгаа байхгүй юу.

Д.Лүндээжанцан: - Тэгэхээр зүйл зүйл дээр нь яръя. Яг тэр тэрийг хэлэлцэх үед нь.

Г.Занданшатар: - Энэ зүйлүүд нь дахиж боловсруулахгүй бол одоо 4, 6 хоёр яг адилхан утгатай 2 зүйл, 2 өөр нэрээр 2 зүйл орсон байх жишээтэй, 5, 7 хоёр бол хоёр адил утгатай зүйл. Хуулиа янзлахгүй бол болохгүй болчихоод байна.

Гуравдугаарт ийм байна, химийн хорт бодис ашиглах асуудлыг яриад байгаа, химийн хорт бодис ашиглах асуудлыг хэн дуртай нь зөвшөөрөөд байгаа асуудал байхгүй, 50 тонн мөнгөн ус Монгол улсын хилээр нууцаар орж ирж байна гэсэн судалгаатай, дэлхийн энэ 100 гаруй улсад чинь нинжа байна гээд бид нар тэр төслийнхөн танилцуулсан, түүнээс нэг их дуртай 3, 4 аймаг ч байгаа юм биш, энэ чинь 15 аймагт байгаа үзэгдэл. Нинжа нар зөвхөн алтных биш, жонш, нүүрс, эрдэнийн чулуу гээд олон юм байна лээ. Тэгээд тэр химийн хорт бодис яаж ашиглаж байна гэхээр нинжа нар өөрсдөө химийн хорт бодис ашиглахгүй байгаа шүү дээ, тэд нар тээрэм гээд, ашигт малтмалын тусгай зөвшөөрөл ч хэрэггүй, тусдаа аж ахуйн нэгж хүмүүс тусгай цэг дээр тэрний нь тээрэмдээд мөнгөн усаар угаагаад, тэр стандарт нь болохоор манай энэ зөвшөөрөл олгож байгаа стандарт байхгүй, тэр Перу улсад яваад туршлага судалж ирээд конденсацитай өөр төхөөрөмж байгаа юм. Тэрийг Засгийн газар хуулиндаа өөрчлөлт оруулж стандартаа өөрчилж тусгай журам гаргаж байж зохицуулахгүй бол мөнгөн усны асуудал чинь зохицуулалтгүй үлдээд айл гэрт ороод бүр илүү хор хохирол учрах гээд байна гэж, нарийн юмы нь бид нар нарийн ньюансы нь яриад байгаа болохоос биш дэмжээд байгаа юм байхгүй шүү дээ. Тэр юмы нь ойлгохгүй, өнгөн талаас нь хараад ерөөсөө болохгүй юм гэж ойлгоод ухвар мөчид буруу ойлгоод буруу тайлбарлаад ингээд яваад байх юм.

Д.Лүндээжанцан: - Хуулийн саналуудаар санал хураалт дууссаны дараа юу юу үлдэв, юу юун дээр анхаармаар байна, яах вэ, ийх вэ гэдгээ сайн ярих хэрэгтэй байгаа юм. Нямсүрэн гишүүн юу хийх гээд байна?

Р.Нямсүрэн: - Би уул нь горимын санал хэлсэн шүү дээ, энэ хуулийг дахин нарийвчилж үзье, энэ удаа хэлэлцэхийг хойшлуулъя гэж, энүүгээр санал хураалгаж өгөөчээ, энэний учир нь бид энэ нинжа нар гэж нэрлэгдээд байгаа 100 мянга гаруй хүнийг эрх зүйн орчинтой болгож хуульчилж өгье гэсэн ийм л зорилгоор яасан, тэгсэн чинь одоо 40 хувьд нь зориулсан хууль гаргаад 60 хувий нь ор тас хаях гээд байна шүү дээ. Ингэж болохгүй.

Д.Лүндээжанцан: - Маргааш өглөө 10 цагаас, одоо бол 18 цаг боллоо, ирц бас ийм маргаантай үед хураавал хэрэгтэй санал нь унаад янз бүрийн юм болоод, сүүлдээ бөөн зөрчил үүсэх гээд байна,ийм учраас өнөөдрийн хурлыг завсарлалаа, маргааш 10 цагаас санал хурааж эхэлнэ, тэрний өмнө наад саналаа хэлье.
Хуралдаан 18.00 цагт  өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга






Ч.АЛТАНЦЭЦЭГ 

